
Qardaşım İNTİQAM, SALAM!

Bu ağrılı yazını – ağını 20 YANVAR şəhidlərimizin dəfn
olunduğu gündə qəzəbli-qeyzli matəm axınına qoşulduğum
zaman birnəfəsə yazmışdım...

O zaman üzə çıxarmaq istədim, alınmadı, yaxın buraxmadılar...
Bu günlərdə taxçaya qaladığım yazılarımın içində könülsüz-

könülsüz, kahal-kahal qurdalandım. Bu yazım məni bir daha o
müsibətli günlərə apardı. İstədim yazıya yenidən əl gəzdirim.
Amma elə bil kimsə əlimdən tutdu, qoymadı... 

Sənə göndərirəm. Könlümdən keçdi ki... 
Hörmətlə,

Şəhidlərin şahidi
AĞASӘFA

QANI YERDӘ QALANLAR

“Biz qardaşıq!” söylәyәn,
Deyәn insanlar hanı?

Qanımızı tökürlәr
Sevdiyimiz torpağa.

Qan-qeysan meydanıdır,
Qan-leysan meydanıdır

Yurdun neçә meydanı,
Oğulların sinәsi

Dönüb qanlı bayrağa.



Dolu kimi sәpilir
Üstümüzә güllәlәr,

İmreşöhrәti
Tank imiş, atәş imiş.

Bizi qırmaq üçünmüş
Bu qanunlar – hiylәlәr,

Mәnim әllәrim yalın,
Onun meydanı geniş...

Anam, bacım, ağlama!
Sil gözünün yaşını...

Qanlı göz yaşlarımız
Qanları yuya bilmәz.

Qan aparır torpağın,
Yurdun hәr qarışını,

Bu qanlı faciәni
Daş qәlblәr duya bilmәz.

Göz yaşıyla sağalmaz
Qәlbimizin yarası,

Özümüzdәn o yana
Eşidilmir hayımız.

Yeriyir üstümüzә
Bu Allahın bәlası,

Tanklardır, güllәlәrdir
Sülh, azadlıq payımız.

Düşmәn birmi, ikimi?
Dövrәlәyib hәr yanı...

Hansını çox yandırır
Közüm, odum, bilmirәm.

Yağır odlu güllәlәr,
Axır köksümün qanı,

Ovcumdakı bu daşı
Kimә atım, bilmirәm.

Belә qırğın olmayıb,
Belә tufan olmayıb,

Haqq hardadır, soruşma,
Haqqın ünvanı yoxdur.

Haqq tapdanan ölkәdә
Haqqı tapan olmayıb,

Rusun divanı “haqdır”,
Haqqın divanı yoxdur.

Bakının küçәlәri,
Meydanları qızıl qan,

Qızıl qan içindәdir
Qızıl üfüq, qızıl dan...

Tanklar – lülәsi alov,
Qızıl güllәsi – alov,

İgidlәrin sinәsi
Topa davam gәtirmәz.

Kimin imzasıyladır
Bu vay, bu hәşir, bu lov,

Kimin hiylәsiylәdir
Bu tufan, bu divan bәs?

Kimindir bu qanlı әl?
Kiminkidir bu fәrman?

Bakının meydanları
Qızıl qandır... qızıl qan...

Qızıl ulduzları da
Biçdi qızıl güllәlәr,

Güllә leysanı düşdü
Bu gecәnin baxtına.

Zәhәrini, ödünü
Tökdü qanlı lülәlәr

Azәrbaycan xalqının
Mәhәbbәt paytaxtına.

Bu gecәnin köksünü
Zirehlәrlә yardılar,

Bu gecәnin bağrını
Qanlı әllәr qanatdı.
Heç bu qızıl yanaqlı

Uşağa qıyardılar?
Uşağın da üstünә

Qanlı әllәr qan atdı...

Körpәlәr oyandılar
Sәksәkәli, yuxulu,

Laylalar qana batdı,
Ağılar qana batdı.

Tanklara sinә gәrәn
әr oğullar yıxılı...

Bu yıxılan çinar da
Bir qırılan qanaddı...

Kürsülәrdәn haqq deyәn
Haqqı atәşә tutdu,

Qanlı pәncәsi ilә
Yeridi üstümüzә.

Gecә-gündüz daşınan
Varımızı unutdu,

Neftimizlә yeriyәn
Tanklar göndәrdi bizә.

Eşitmәz karqulaqlar
Anaların ahını,

Balaların qanını
Axıdanlar gözü kor!

İndi dә boynumuza
Qoyur öz günahını

o qaniçәn, o vәhşi,
o bәdәmәl, o nankor!

Yalan doğru donunda,
Doğrunun köksü qanlı,

İçimi dәrd yandırır,
Tüstüm tәpәmdәn çıxır.

Arvadının aşnası
Ermәni – yerevanlı,

Aşnasının әliylә
Alnıma güllә sıxır.

Ölkә-ölkә gәzdirir
Yanında qancığını,

Yüyәni gecә-gündüz
Qancığın әlindәdir.

Arvadağız kişinin
Siçan yeyib bığını,

Arvadın eşşәyidir,
Palanı belindәdir.

Haqqı basıb boğdular,
Allah da şahid oldu,

Çaldı bizi qәfildәn
Zәhәr dilli ilanlar.

Xalqımın övladları
Yıxıldı, şәhid oldu,

Xalqımın övladları...
Qanı yerdә qalanlar...

Qaldırın tabutları!
Çiyniniz әyilmәsin!

Qaldırın tabutları!
Allah görsün bu dәrdi...

Dünya bu gәmilәrin
Fәryadını dinlәsin,

Bu xalqın haqq bağıran
Sәsi bu gәmilәrdi!

Qaldırın tabutları
Üfüqlәrin fövqünә,

Qaldırın tabutları!
Günәşlә tәn görünsün...

Qaldırın tabutları!
Qaldırın Aya, Günә...

Bayrağı tabut olan
Dәrdli Vәtәn görünsün...

Ağla, bacım, qardaşım,
Ağla, anam, ağı de,

Ağla, hıçqır, içindә
Saxlama göz yaşını.

Qanlımıza qanlı de,
Yağımıza yağı de,

Şәhidlәr torpağına
Söykә bir az başını.

Qanınız yerdә qalan
Şәhidlәrim, uyuyun,

Hәrәnizә bir qarış
Yer verib Ana torpaq.

Bu da bir qanlı kәlәk,
Bu da bir qanlı oyun,

Başımızı bilmirәm,
Hansı divara çırpaq.

İftiralar, yalanlar,
Böhtanlar dalğa-dalğa,

Ey yalançı mühәrrir!
Sәnin әlin qurusun!

Böhtanları nә qәdәr
Yağdırarlar bu xalqa!

Böhtanlarla işlәyir
Dәyirmanı urusun,

Vallah, aydın görünür
Al quyruğu xoruzun.

Ey haqq gәzәn, ey bәşәr!
Bizdәn әl çәkmir bu şәr...

Әlindә qanlı fәrman,
Dilindә başsağlığı...

İlan gözlü eynәyin
Birdәn gözündәn düşәr,

Ey qaniçәn әjdaha,
Cibinә qoy yaylığı!

Mәnim oğlum da әsgәr;
Uzaq eldә dәnizçi!

Onun da әlindәdir
Avtomatı, silahı.

O, xalqa güllә atsa,
Yanar qәlbimin içi,

Goruma aparmaram
Bağışlanmaz günahı!

Mәnim oğlum da әsgәr –
Şәhidlәrin qardaşı,

Dili Bakı soraqlı,
Ürәyi mәngәnәdә.

Dәrdimizi eşidәr,
Axar indi göz yaşı,

Bir vәrәq mәktubuna
Ümidliyәm yenә dә.

Mәnim oğlum da әsgәr...
Ürәyim sәksәkәli...

Әlim heç yerә çatmır,
Qәlәm kağıza yatmır.

Xalqına güllә ata
Övladları, öz әli,

Gözüm görür, yenә dә,
Vallah, ağlıma batmır.

Mәnim oğlum da әsgәr...
Namәrd әlindә әsir...

Qәlәm tuta bilmirәm,
Әlim titrәyir, әsir...

Qәlәm tuta bilmirәm,
Yaram yaman göynәyir,

Köksümü dәlib keçir
Bu saatlar, bu anlar...

Hardadır şәhidlәrin
Qızıl qanlı köynәyi?

Qanınız yerdә qalmaz!
Qanı yerdә qalanlar...

Qanlı Yanvar, 1990

20 Yanvar... 32 il keçdi 9



“AZӘRBAYCAN” – 99
İntiqam QASIMZADӘ

11 00 00 ‐‐ əə
nn əə   qq aa ll dd ıı .. .. ..   
2021 -ci il başa çatdı. 365 gün arxada qaldı; 365 gün.

Böyük şairimiz Rəsul Rzanın gözəl bir poeması var,
o yadıma düşdü: “Bir gün də insan ömrüdür”. Bəli, bir gün də... Hətta
bir saat da... O baxır o gün, o saat necə yaşanıb?!. Xalq arasında
“Allahım, bu günü ömrümə yazma” deyimi nahaqdan yaranmayıb.
İnsanın həyatında elə günlər olur ki, onları ömrə yazmağa adamın əli
gəlmir; ya çox ağır, əzablı, məşəqqətli günlərdir bunlar; qəzavü-qədər,
təbii fəlakətlər, xəstəliklər və s. səbəbindən, ya da boş, mənasız keçmiş
günlərdir. Bunlar isə əsla ömrə yazılası deyil. 

Ötən ilin 365 gününün, deyərdim ki, hamısı Ölkəmiz üçün, ümumən
xalqımız üçün çox mənalı və dolğun keçdi. Heç şübhəsiz, bu günlərin
başında 2020-ci ildə cəmi 44 gün davam edən və erməni faşistləri
üzərində parlaq qələbəmizlə bitən 2-ci Qarabağ müharibəsinin
ildönümünə həsr olunmuş təntənələrdir. Mən həyatım boyu xalqımızın
bütün təbəqələrindən olan insanların belə sevincli günlərini
görməmişdim. Noyabrın 8-də gecə yarıdan keçmiş saysız-hesabsız
maşınlar siqnal verə-verə küçələrə çıxmışdı. On minlərlə insan, əllərində
üçrəngli Azərbaycan bayrağı, qələbə nidaları ilə meydanlara axışmışdı;
çalan kim, oynayan kim. Bu toy-bayram gecədən xeyli keçmişə qədər
səngimədi. Səhəri də bütün günü təntənə davam etdi. Eyni sevinc hissi
əyalətlərdə: şəhərlərdə, rayon mərkəzlərində, kəndlərdə də yaşandı. 

Ötən ilin sevindirici hadisələri kütləvi informasiya vasitələrində
günbəgün geniş işıqlandırılıb. İqtisadiyyatda, kənd təsərrüfatında, ordu
quruculuğunda, tikintidə, yolçəkmədəki yeniliklər barədə kifayət qədər
yazılıb və televiziya kanalları vasitəsilə ətraflı şərh olunub. Mədəni



həyatımızla bağlı keçirilmiş tədbirlər də hamıya yaxşı bəllidir. Xüsusən,
Şuşada may ayının əvvəllərində təşkil olunmuş və dünyaya yayımlanan
“Xarı bülbül” musiqi festivalı və avqustda böyük Azərbaycan şairi Molla
Pənah Vaqifin erməni vandalları tərəfindən dağıdılmış məqbərəsinin
bərpadan sonra aşılışı ilə eyni vaxtda keçirilmiş Vaqif Poeziya Günləri
ötən ilin unudulmaz hadisələrindəndir. Siyahını xeyli uzatmaq da olar.
Lakin mən Prezident İlham Әliyevin sərəncamı ilə il boyu (2021) davam
edən Nizami Gəncəvi günlərini xatırlatmaqla kifayətlənmək istəyirəm.
Azərbaycanda bu miqyasda, bu səviyyədə ədəbiyyat bayramını
çoxdandır ki, görmürdüm; Azərbaycan torpağının Dünyaya verdiyi dahi
şairimizin adına layiq bir yubiley idi. 

Ötən ilin arxada qalmış günlərindən danışanda günümüzün lideri
İlham Әliyevin ölkəmizin sabahı naminə, daha qüdrətli bir dövlətə
çevrilməsi yolunda hər bir azərbaycanlıya nümunə ola biləcək vətəndaş
fəallığını,Vətən sevgisini ayrıca qeyd etmək istəyirəm. O, yorulmadan
millətin hər bir oğluna, hər bir qızına varlığımızın, qüdrətimizin həm -
rəylikdə, birlikdə olduğunu çatdırmağa çalışır. Çünki bunu hələ də anla-
mayan nacinslər var aramızda; düşmənlərin onlara verdikləri tula payı
əvəzində bizim uğurlara kölgə salmaqçün hər cür alçaqlığa gedir, böh-
tanlar atır, dövlətimizi, Prezidenti, onun ailəsini təhqirlərdən belə
çəkinmirlər. Belələri erməni daşnaklarının dəyirmanına su tökürlər. Onlar
insani sifətləri itirmiş tərbiyəsiz, əxlaqsızdırlar. Satqındırlar!.. 

2021 -ci il “Azərbaycan” jurnalı üçün də uğurlu oldu. Jur -
nal Nizami Gəncəvinin həyat və yaradıcılığına həsr

olunmuş “Nizami söhbətləri” adlı xüsusi layihə çərçivəsində il boyu
yazılar verməyi qabaqcadan planlaşdırmışdı. Layihəyə əsasən, gənc
yazıçı Fərid Hüseyn ölkəmizin alim və yazıçıları ilə Nizami yara -
dıcılığının ən müxtəlif aspektləri ətrafında söhbətlər aparmalı və biz
də bu söhbətləri nömrədən-nömrəyə çap etməliydik. Təva zö kar -
lıqdan uzaq olsa da, deməliyəm ki, layihəni ürəyimizcə həyata keçirə
bildik. Bu söhbətlər şairin əsərlərinə, onun ədəbi, fəlsəfi görüşlərinə,
dünya və həyat barədə müdrik fikirlərinə XXI əsrdən salınmış bir
nəzər oldu. 

Biz bununla, təbii ki, kifayətlənmirdik, eyni sayda səhifələrimizdə
müx təlif nəsilləri təmsil edən nizamişünas alimlərin, eləcə də ədəbiyyat
el minin başqa sahələrində çalışan ədəbiyyatşünasların məqalələrinə də
məm nuniyyətlə yer verirdik. Və nəhayət, Nizami Gəncəvi İlinin yekunu
ola raq, jurnalın 12-ci nömrəsini böyük şairin həyat və yaradıcılığına həsr
etdik. 

Әlbəttə, bu əsla o demək deyildir ki, Nizami İli bitir və Nizamiyə maraq
da bununla qurtarır. Klassiklərə belə mövsümi münasibət qətiyyən
qəbuledilməzdir. Mənim şəxsi müşahidələrimə və redaksiyamıza olunan
çoxsaylı müraciətlərə əsaslanaraq deyə bilərəm ki, 850 ildən bəri

həmişə gündəmdə olan Nizami yaradıcılığına maraq gündən-günə
artmaqdadır. Və biz də Nizami mövzusuna həmişə açığıq. 

Ö tən 2021-ci ildə də “Azərbaycan” jurnalı uzun illər redaksiyada
çalışan görkəmli ziyalılarımızın, o cümlədən, tanınmış

yazıçılarımızın bilik, təcrübə və peşəkarlıqları sayəsində formalaşmış
ənənələrə sadiq qalmış, hər əsən küləyin istiqamətinə (səmtinə) üz
çevirməmiş, gündə bir havaya qol qaldırıb oynamamışdır... Bəzən
özlərini geniş məlumatlı, dünya ədəbiyyatından xəbərdar (bir xarici dil
bilməmələrinə, dünya xalqları ədəbiyyatından bircəsinə belə mükəmməl
bələd olmamalarına baxmayaraq) ultramüasir zövq sahibləri kimi
göstərməyə çalışan yarımçıqlar jurnalımızı mühafizəkarlıqda qınayırlar.
Bəli, biz milli – ədəbi-bədii dəyərlərimizə ağız büzüləndə mühafizəkarıq.
Biz Azərbaycan ədəbiyyatına, onun çox mühüm bir dövrünə arxa
çevriləndə, siyasi basqılara baxmayaraq, xalqımızda milli ruhu qoruyub
yaşatmaqçün çox böyük işlər görmüş yazıçılarımızın üstündən asanlıqla
xətt çəkiləndə, mühafizəkarıq. Biz illərlə cilalana-cilalana yaranmış
gözəl, saf, dumduru Azərbaycan dilimizlə necəgəldi rəftar olunanda,
onun strukturu belə pozulanda, mühafizəkarıq. Biz müasir dünya
ədəbiyyatında dəbdə olan hər nə varsa, bizim mədəniyyətə uyğundur,
uyğun deyil, özününküləşdirmədən, kor-koranə üzü köçürüləndə –
mühafizəkarıq. Tibb elmində insan orqanlarının transplantasiyası
deyilən bir metod var; orada hər hansı bir orqanın genetik uyğunluğu,
qan qohumluğu, oldu-olmadı, başqasına köçürülməsi yolverilməzdir. Bu
qohumluq olmadan orqan köçürülsə, o insan yaşamaz, orqanizmi yad
orqanı qəbul etməz. Әdəbiyyatda da belədir. Lakin bu yerdə bir
məsələni xüsusi qeyd etməliyəm; Sənətdə, o cümlədən ədəbiyyatda
eksperimentlərə yer var. Və nəinki yer var, hətta bu, vacibdir. Söhbət
forma və bədii təsvir vasitələri istiqamətində axtarışlardan gedir.
“Azərbaycan” jurnalı həmişə belə axtarışları və bu axtarışlar zamanı
labüd olan yenilikləri – əlbəttə, sağlam, ağıllı, dərrakəyə sığışacaq
həddə alqışlayıb. Səhifələrimiz hər zaman yaşından, cinsindən asılı ol-
mayaraq, istedadlı qələm sahiblərinin oxucunu düşündürən, insan
qəlbinə, ruhuna qida verə bilən əsərlərini səbirsizliklə gözləyir. 

Yad təsirlərdən danışmışkən, bir neçə kəlmə də ədəbiyyatımızda
seks, erotika, ara dilində desək, “açıq-saçıq” səhnələr və söyüşlər
barədə... 

Neçə illər əvvəl gənc və o zaman çoxlarının istedadlı saydığı bir nasir
jurnala hekayə gətirmişdi. Hekayəsində o, morqda – ölüxanada işləyən
həkimin meyidlə seksual münasibətini çox həvəslə, bütün incəliklərinə
qədər təsvir etmişdi. Redaksiyaya gələndə soruşdum ondan: “Evli sən -
mi?” Dedi: “Bəli”. Dedim: “Arvadına bu hekayəni verərsənmi oxusun?”.
Dedi: “Nə danışırsız, yox, əlbəttə!” “Bacına, anana necə?”. Qızarıb-bo -
za rıb: “O nə sözdü? – dedi, – bir o qalmışdı elə...”. Çox sakitcə

soruşdum: “Onda bəs bizim ana-bacımıza, arvadımıza niyə rəva
görürsən? Götür hekayəni, get, biz belə yazıları çap etmirik! Bu,
patologiyadır, bədii əsər deyil”. Yazısını götürüb gedəndə qapıda: ”Sizin
haqqınızda düz deyirlər. Siz müasir əsərləri jurnala yaxın qoymursuz,
mühafizəkarsız” – dedi. O zaman mən ona cavab verməyi mənasız
hesab etdim. İllər keçdi, onun kimi düşünənlərin sayı, təəssüf ki, artdı.
Ona görə də indi belələrinə deyirəm: “Bəli, biz mühafizəkarıq, biz qadın-
kişi münasibətlərində çox ali bir məqamın ədəbiyyatda bu cür iyrənc

təsvirlərinin, eləcə də, eybəcər erotikanın əleyhinəyik. Biz yazıçılarımızı
və həmkarlarımızı milli-əxlaqi dəyərlərimizi qorumağa çağırırıq. 

Keçən ili “Azərbaycan” jurnalı, zənnimcə, uğurla başa vurdu. 2022-
ci ilin ilk günləridir: jurnalımızın yanvar nömrəsini mətbəəyə göndərməyə
hazırlaşırıq. Çalışırıq ki, ayın 28-nə çatdıraq. Bu, tarixi bir gündür. 

Jurnalımızın ilk sayı 1923-cü il yanvarın 28-də çıxıb. O zaman jurnal
“Maarif və mədəniyyət” adlanırdı. Sonralar adı bir neçə dəfə də yiş di rildi:
“İnqilab və mədəniyyət”, “Revolyusiya və kultura”, “Vətən uğrunda”,
nəhayət, 1953-cü ildən Səməd Vurğunun təklifi ilə... ”Azərbaycan” oldu. 

Adının dəyişdirilməsinə baxmayaraq, jurnal ilk sayından yara -
dıcılarının qarşıya qoyduqları əsas məqsəd və vəzifələrə həmişə sadiq
olub. 

Dərginin əsas məqsəd və vəzifələrini 1-ci sayın baş məqaləsində
Mustafa Quliyev çox aydın və yığcam şəkildə şərh etmişdir:
Azərbaycanda maarifi inkişaf etdirmək, dilimizin saflığını qorumaq və
ədəbiyyatımızın inkişafı naminə ədəbi qüvvələri səfərbər etmək. Bu
məqsəd və vəzifələr – maarifçilik missiyası, ədəbiyyatımızın inkişafı və
dilimizin saflığı, onun daha da təkmilləşməsi uğrunda heç bir meyllərə
uymadan aramsız olaraq çalışmaq – bu gün də aktualdır və bizim
fəaliyyətimizin ana xəttidir. 

Bu il “Azərbaycan” jurnalının 99 yaşı tamam olur. Biz artıq 100

yaşın bir addımlığındayıq. Azərbaycan mətbuatında 99 il

fasiləsiz nəşr tarixi olan ikinci belə bir jurnal yoxdur və olmayıb da.

Jurnalımız təkcə yaşına görə yox, mündəricəsinə görə də bənzəri ol-

mayan nadir bir nəşrdir. 99 ildir ki, Azərbaycan ədəbiyyatının həm

həcmi, həm də bədii etibarı ilə əksər ciddi və sanballı nümunələri: iri

həcmli romanlar, poemalar, fundamental ədəbiyyatşünaslıq əsərləri,

tənqidi məqalələr burda oxunub, burda redaktə olunub, nəşrə

hazırlanıb, bir sözlə, burda həyata vəsiqə alıb.

“Həyata vəsiqə alıb” deyəndə, bu, asanlıqla olmayıb. Әvvəla,

əməkdaşların oxuduqları əsərlərə vicdanlı, xeyirxah münasibəti vacib

idi; onlar redaktə işinə başdansovdu yox, ürəklə yanaşaydılar gərək.

İkin cisi, uzun illər bütün əsərlər; romanlardan, poemalardan tutmuş, ən

kiçik məqalələrə qədər, “Qlavlit”dən, yəni, senzuradan keçirilməli idi.

Burda isə, adətən, yaxşı, mətləbi olan əsərlər müqavimətlə qarşılaşırdı.

O sədlərlə bağlı başağrılarımız çox olurdu. Onları aşanda isə,

sevincimizin hədii-hüdudu olmurdu. Şükürlər olsun ki, bu sədd

götürülüb, senzura yoxdur indi. Amma qələm adamları da yazdığının

məsuliyyətini hiss edə gərək.

Ümumiyyətlə, ədəbiyyat ciddi bir işdir: sözün həm yaradıcı, quruculuq

xüsusiyyəti var, həm də dağıdıcı. Sözlə işləmək minalanmış sahəni

keçmək kimi bir işdir; ehtiyatlı olasan gərək. Bütün zamanlarda, xüsusən

bu gün, sözlə işləyən insanlarda: yazıçılardan da, naşirlərdən də təmiz

vicdanla yanaşı, ayıq baş tələb olunur. Varınızdırsa, buyurun.

“Azərbaycan” jurnalı Azərbaycan jurnalında ən ağır tonajlı gəmidir.

Belə gəmilər dərin sularda üzmək üçün nəzərdə tutulur. Dayaza salmaq

olmaz onları, sala otura bilərlər.

Dediyim kimi, “Azərbaycan” jurnalının 99 yaşı tamam olur. 100 yaşın

astanasındayıq. Bu yerdə, istər-istəməz, Aşıq Alı yada düşür; onun dili

ilə desək: Doğma, sevimli “Azərbaycan”ımız, 99 yaşını haqladın, 100-ə

nə qaldı?!

Vaqif BӘHMӘNLİ

BU QALA
BİZİM QALA...

Bu qala bizim qala,
Hәmişә bizim qala.
Tikmәdim özüm qalam,
Tikdim ki, izim qala.

Xudu Mәmmәdov

Külli‑Qarabağın abi‑həyatı
Nərmənazik bayatıdır, bayatı.

Səməd Vurğun

Dağı dağ üstdə duran dağlı səməndərdi Şuşa;
Necə bəs dil‐dil ötür gül‐gül açan dərdi Şuşa?!

Vaqif Bəhmənli

Əziz Şuşa, sən azadsan! Əziz Şuşa, biz qayıtmışıq! Əziz Şuşa, biz səni
dirçəldəcəyik!

İlham Əliyev,
Azərbaycan Respublikasının Prezidenti,

Ali Baş Komandan

t 2 0 2 2 – Ş u ş a  İ l i

u Şuşa naxışları



– 1. –

Otuz illik ayrılıqdan sonra dədə-baba yurduna, Şuşaya yetişib Cıdır
düzünü ziyarətə çıxan orta yaşlı kişi orada təsadüfən BBC müxbiri ilə
rastlaşır. Müxbir kişini sorğu-suala çəkir:

– Şuşada olmaq, Cıdır düzündə gəzmək necə bir hissdir?
Kişi həyəcanlanır, yüngülcə qəhərlənib qısaqol köynəkdən qolunu irəli

uzadıb, jurnalistin gözü önünə tutur... Onun qolunun tükləri biz-bizdir:
– Şuşada olmaq, Cıdır düzündə gəzmək bax belə bir hissdir, – deyir...
Bizim Qarabağ, Şuşa sevgimizin şiddətini bu epizoddakı qədər lakonik

və dəqiqliklə ifadə eləmək heç də həmişə mümkün olmur. Yəni bu,
hadisədir, gərək baş verə!

Tarixi hadisə isə... baş verib; 2020-ci il sentyabr ayının 27-dən baş la ya -
raq 2021-ci il noyabr ayının 10-una kimi olan müddətdə Azərbaycan Res -
pub likasının Prezidenti, Müzəffər Ali Baş Komandanın zəkalı rəhbərliyi,
Azər baycan ordusunun rəşadəti və əlbəttə, Azərbaycan xalqının sarsılmaz
bir liyi sayəsində külli-Qarabağ, o cümlədən, əziz Şuşa şəhəri 44 günlük
əks-hücumla, dəqiq deyilsə, 8 noyabr 2021-ci ildə mənfur düşməndən tə -
mizlənərək özünün qədim, tarixi azadlığına qovuşub! 

– 2. –

Türk dünyasının bir parçası olaraq milli və müstəqil Azərbaycan döv lə -
ti nin uzaq-yaxın hərb tarixində İkinci Qarabağ savaşına və zəfərinə bənzər
sü rətli, qətiyyətli, diplomatik, modern və hardasa ecazkar, hətta, səmavi
müj də dəyərində olan ayrı bir qələbə xatırlanmır. Qarabağ uğrunda tarixi
sa vaş ölkələrarası münasibətlər müstəvisində, bir sıra hallarda belə də olur,
göz lənilmədən üzə çıxan, təsadüf və qəfil dirənişdən yaranan savaş deyildi,
bu, 30 ildən bəri ədalət barədə düşüncəsi, halal haqqı təhdid və təəssüf ki,
təh qir olunan bir dövlətin, xalqın nəhayətdə kükrəyişi, əks-hücum zərurətini
təs diqləməsi, zamanı yetişən qətiyyəti idi; yəni, iş o yerə gəlib çıxmışdı ki,
iş ğalçını yerində oturtmaq üçün silahdan başqa vasitə qalmamışdı. Bu zəfər
sa vaşı idi – acı bağırsağa dönüb onilliklər boyunca uzanan münaqişənin
bit məsi, ədalətin öz yerini tutması, yəni düşmənin yastı başının və donqar
bur nunun əzilməsi üçün yeganə alətin dəmir yumruq olmasına əminlikdən
vəcd alan bir savaş idi. Bu, vaxtı, hədəfi, hərəkət trayektoriyaları zərgər də -
qiqliyi ilə hesablanmış bir savaş idi. 

Sizin bir çoxlarınız kimi politoloq və ya hərbi ekspert olmasam da, Qa -
ra bağ münaqişəsinin lap başlanğıcından dədə-baba yurdumun taleyi, onun
azad lığına aparan yol, bu yolun dünya gücləri tərəfindən ifrat dərəcədə çə -
tin ləşdirildiyi, əslində, ələş-küləş edilib dolaşığa salındığı barədə aramsız
dü şünmüşəm. 

Aktiv jurnalistikada çalışdığım, başqa sözlə, redaksiya əməkdaşı ol du -
ğum ötən əsr – 80-ci illər, 90-cı illərin birinci yarısı bir qığılcım işartısıyla gö -

zümün önündə yeni başdan közərir: yəni o illərdə indiki Xocavənd, Ağ də rə,
Xankəndi ərazilərini, Ağdamı, Füzulini, Xocalını, Şuşanı, Laçını, Qu bad lını,
Kəlbəcəri... dolaşaraq (1992-ci ilə kimi) müxtəlif vaxtlarda təmsilçisi ol duğum
“Sovet kəndi”, “Kommunist”, “Odlar yurdu” qəzetləri üçün qələmə alı nan qay-
nar reportaj və araşdırma yazılarında gerçək durumu imkan da xi lində
əhaliyə çatdırmaqla yanaşı, ən müxtəlif səbəblərdən körüklənən mü na qişə
ocağının “söndürülməsinə” müəyyən dərəcədə, xırda da olsa gü man yerinin
qaldığını da düşünürdüm. O zamanlar hələ də elə bilirdik ki, mə sələn, Cəfər
Cabbarlının “1905-ci ildə” pyesinin qəhrəmanları olan Allah ver di ilə İmamver-
dinin, Tuğ kəndinin digər sakinlərinin birgə yaşayış, dost luq, doğmalıq
epizodlarını əhaliyə, hər iki millətə mənsub icmalara xa tırlatsaq, qəfilcən
püskürüb 30 il ərzində nəinki Azərbaycan xalqını, bütün re gionu humanitar,
siyasi, iqtisadi, mənəvi fəlakətə düçar edən seperatizmi səngidə bilərik...

...1988-ci ildə Xankəndidə (Stepanakert) bölücü qüvvələrin Dağlıq
Qarabağ Vilayətinin Azərbaycandan qoparılıb Ermənistana birləşdirilməsi
tələbınə etiraz olaraq Ağdam əhalisinin o qan çanağına dinc yürüş etməyi,
onların qarşısının kəsilməyi və iki gəncin (Әli Hacıyev, Bəxtiyar Quliyev)
qətlə yetirilməsi tarixini də nəzərə alsaq, Qarabağ müharibəsinin
davamiyyət müddəti 33 ili üstələyir.

Birinci Qarabağ savaşının kədərli statistikasını əksər əhalimiz, demək
olar ki, əzbərdən bilir; Dağlıq Qarabağın rayonları, üstəgəl Vilayətə aidliyi
olmayan 7 rayonun işğalı nəticəsində itirilən ərazilər, həyati obyektlər bir
yana, bu uduzmağın qabağında 20 min şəhid, 50 min əlil, 446 itkin
“qazanmışdıq”. 1995-ci ildən – atəşkəs elan olunandan sonra ordumuzun
itirdiyi hərbçi şəhidlərin sayı 5 mini ötmüşdü.

...və bu 33 il ərzində, bir il bundan öncəyə qədər çarəsizliyin pik həddini
xatırlayaraq təlaş keçirən, çarəsizliyin əmələ gətirdiyi hirs içində boğulan
da yəqin ki, təkcə mən deyildim.

Bu gün isə hər bir azərbaycanlı eyni hissin (rahatlıq, nəfəs genişliyi,
qürur) təsiri altındadır, bir az diqqətlə baxsalar, bəlkə bizim simalarımızın,
üzümüzü bürüyən cizgilərin hər zamankından daha çox biri-birinə
bənzədiyini görmək də təəccüb doğurmaz. Fərqinə varsaq ki, son bir il
ərzində baş verən tarixi hadisə, İkinci Qarabağ savaşı, “Dəmir yumruq”
əməliyyatı haqqında, qələbənin səbəbləri, erməni faşizminin nəhayət ki,
şərəfsiz, biabırçı və mütrüb sonu barədə, Qarabağ mövzusunda otuz il
ərzində yazılıb-deyildiyindən daha çox bəhs edilib, xalqımız, soydaşlarımız,
dünya ictimaiyyəti məsələdən mükəmməl halidir və bu yöndə zamanla daha
yaxşı aşkarlanan mənbələr, mülahizələr, təhlillər ortaya çıxacaq, məhz bu
səbəbdən politoloji xatırlamaları arxa plana çəkib bir daha oxuduğunuz bu
yazının başlığına (sərlövhəsinə) üz tuturam.

– 3. –

Bu qala bizim qala... Bəlkə də 50-60 il ərzində misraları minlərlə mə qa -
lə yə ad seçilən bu bayatı sətrinin müəllifinin Azərbaycanda düzlük, tə va zö -

kar lıq nişanlarından biri kimi tanınan alim, ziyalı Xudu Məmmədov olduğunu
gə rək ki, eşitmişdim, amma nədənsə unutmuşdum. İnternetdən də qiq ləş -
dir mək istədim. Məlum oldu ki, alimin iki digər bayatısı da sosial şəbəkədə
yer alıb.

Çiy yumurta soyulmaz,
Göydə ulduz sayılmaz.
Bütün xalqlar ayıldı,
Mənim xalqım ayılmaz!

Elim köməyim olsun,
Әlim köməyim olsun.
Kimsəyə yük olarsam,
Ölüm köməyim olsun!

Məğzində ötüb-keçmiş bütöv bir epoxanın möhürü olan bayatıları ilk
dinlədiyimdə də bəyənmişdim, indi də oxudum, yenə bəyəndim. Bayatı
bayatını çəkib gətirər. El-obanın düzüb-qoşduğu bir dördlük də mənim
yaddaşımdan boylandı:

Bu qala daşlı qala,
Çınqıllı-daşlı qala.
Qorxuram gəlməyəsiz,
Gözlərim yaşlı qala...

Bircə an içində qəhərə boğulmağım özümdən asılı olmadı. Mənə elə
gəldi ki, bu bayatını Azərbaycanın, Qarabağın tuti dili, nəğməli dodağı
sayılan Şuşanın özü oxuyub və 30 il ara vermədən, əl-ətəyində qıvrılan yol-
lara baxaraq oxuyub!

– 4. –

2021-ci il avqust ayının 28-31-də Azərbaycan Respublikasının Prezi-
denti, Ali Baş Komandan İlham Әliyevin tapşırığı və iştirakı, Azərbaycan

Respublikasının birinci vitse-prezidenti Mehriban Әliyevanın, Heydər Әliyev
Fondunun təşkilatçılığı ilə ən yüksək səviyyədə hazırlanan Vaqif Poeziya
Günlərinə yollanmaq üçün Filarmoniyanın yaraşıqlı həyətində sıralanan
mikroavtobuslara (türk qardaşlarımız bu həcm, bu quruluşlu arabalara
“dolmuş” deyirlər) qalxdığımız anlarda heyətə daxil olan hər kəs kimi mən
də hansı hissləri keçirdiyimi söyləməkdə çətinlik çəkirəm. Amma dəqiq
bilirəm ki, o gün 30 ildən sonra Şuşanı yenidən görmək şansı qazanan bu
yaradıcı insanların qəlbində qaynayan duyğuların yalnız bir adı ola bilər:
ayrılığın, firqətin sonu – biz sənə gəlirik, əziz Şuşa, səni bağrımıza
basmağa, yaralarından öpməyə, susan dilini açmağa, nəğmələrini, sözlərini
qanadlandırmağa, Qarabağ uğrunda canından keçən igid oğulların ruhu
qarşısında, bax o yenilməz ucalıqda baş endirib, susmağa və həm də bu
ulu qələbə şəninə şeir söyləyib, nəğmələr oxumağa...

İlahi, seçilmiş xoşbəxtlərin sayına, sanbalına bax! Maşallah, bir ordu
kimiyik – söz, sənət, mədəniyyət, mənəviyyat ordusu!

Özümdən böyüklərə yaxınlaşmaq məcazım olmadığından, səfər yol daş -
la rımla sanki gözümlə, ürəyimin yüngül döyüntüləri ilə salamlaşıram.

Onlar – bəziləri 1982-ci ilin qışında şair, dövlət xadimi qismində Molla
Pənah Vaqifin məqbərəsinin açılışından bəhs edən kadrlarda Ulu Öndər
Heydər Әliyevlə yanaşı dayanan, çıxış edən, şeir söyləyən insanlardır. İndi
ya şı 90-ı ötən, bənzərsiz poetik, dramatik əsərlərə imza atan Nəriman Hə -
sən zadə, digər ədəbi kəşflərlə yanaşı Qarabağ mövzusunda da həyati, bə -
dii-publisistik lövhələrin yaradıcısı Elçin Әfəndiyev, çağdaş ədəbiyyatımızın
Dədə Qorqudu Anar, qurucu dövlət xadimi, tarixçi-ədib Həsən Həsənov,
xalq yazıçısı və şairləri Sabir Rüstəmxanlı, Vahid Әziz, Mövlud Süleymanlı,
xalq artistləri Fərhad Bədəlbəyli, Polad Bülbüloğlu, Mərahim Fərzəlibəyov,
xalq rəssamı Fərhad Xəlilov, akademiklər -- İsa Həbibbəyli, Nizami Cəfərov,
Teymur Kərimli, Tehran Әlişanoğlu, Məhərrəm Qasımlı, millət vəkili Jalə
Әliyeva, istəkli qələm dostlarım İntiqam Qasımzadə, Vaqif Aslan, Zakir
Fəxri, Aqil Abbas, Adil Cəmil, Azər Turan, Әbülfət Mədətoğlu, Mustafa
Çəmənli, Әli Әmirli, Vaqif Әlixanlı, Әli Mahmud, Әləmdar Quluzadə, Vilayət
Quliyev, Baba Vəziroğlu, Barat Vüsal, Nəriman Qasımoğlu, İbrahim İlyaslı,
Təranə Vahid, Günel Anarqızı, Arif Buzovnalı, Şəhriyar del Gerani, Fərid
Hüseyn, Ramil Әhməd...

İşğaldan 29 il keçəndən sonra indicə adlarını çəkdiyim və çəkmədiyim
insanlar, yəni biz Şuşaya, minilik şahanə dağların baş tacı sayılan 280
sənəlik Qalaya qovuşan ilkinlərdən olacaqdıq. Və yəqin ki, mübarək
ziyarətçilik ərzində zamanın məhz bizim heyətə aid xronikası bir an belə
işığını yummayan telefon, smartfon, foto və telekameralarin foks yaddaşına
hopacaq, yaranan vizual sərvət bütün ölkə boyunca ən dəyərli sovqat kimi,
anında paylaşılacaq, tarixi günlərin dəlil-subutu qismində gələcək nəsillərə
yadigar qalacaq! Deyildiyi kimi də oldu...

Təbii, Azad Şuşaya səfər başlayan bu şəxsiyyətlərin eləcə adlarının
çəkilməyi Vaqif Poeziya Günlərinə yollanan heyətin ictimai-ədəbi siqləti
barədə az söz söyləmir.

Amma yenə də gözüm yaxında-uzaqda dayanan, bir-biri ilə söhbətləşən,
avtobuslara qalxmaq üçün dəvət gözləyən insanlar arasında görmək
istədiyim doğmaları axtarır: Vaqif Nəsib, Әnvər Әhməd, Çingiz Әlioğlu,
Seyran Səxavət, Ramiz Rövşən, Vaqif Bayatlı, Rəşad Məcid, Ağacəfər
Həsənli, Qulu Ağsəs, Әjdər Ol, Tofiq Nurəli, Maarif Soltan, Paşa Qəlbinur,
Ramiz Qusarçaylı... Kaş bu sıradan digər qələm yoldaşlarım da elə indi
burda olaydılar, bizim hər birimiz kimi bir azdan Bakı-Şuşa marşrutuyla
hərəkətə başlayan avtobuslara qalxmağa dəvət gözləyəydilər...

Mənə qalsa, əlbəttə, bu metafora, bir şair mübaliğəsidir, o gün bütün
Bakı əhlinin bizimlə bahəm Şuşaya yola düşməsini istərdim. Amma hər bir
tədbirin formatı, say kvotası olur. Digər tərəfdən, bizim əcdadlarımız insan
qəlbindəki arzunun çin olub-olmamasının mümkün yekununu bircə kəlmə
sözlə mükəmməl ifadə edib: Qismət!

Hər kəsin heç bir məxsusi hazırlıq görülmədən Qarabağın istənilən gu -
şə sinə, o sıradan Şuşaya sərbəstcə yollanmasına, el dilincə desək, sanalı
günlər qalıb.

– 5. –

Yola düşməyə dəvət edilirik... Hələ də çevrəni müşayiətdən, içimdəki
söyləyişlərdən qopa bilmirəm; İlahi, deyirəm biz nə qədər xoşbəxt
müasirlərik, ölmədik, Qarabağın, vətənimizin şərəf zirvəsi Şuşa şəhərinin
azad olan gününü gördük... Amma baxın, bu otuz il ərzində nə qədər
itkilərimiz oldu?! Şəhid ruhların əbədiyyətinə şəksiz-şübhəsiz inamım var.
Bununla belə, səngərdə, tarlada öz evinin içində, lap elə öz əcəliylə
dünyasını dəyişən, arzu-kamı gözündə sönən nə qədər insan bir daha
Qarabağa ayaq basa bilməyəcək?! 20 yanvar şəhidləri, Xocalı şəhidləri,
Birinci Qarabağ savaşında itirdiyimiz 20 min insan, İkinci Qarabağ
savaşının 3000 müzəffər şəhidi, 30 il ərzində vətən həsrəti ilə qovrulan, öz
tarixi mühitindən ayrılıb Azərbaycanın neçə-neçə bölgələrinə səpələnən və
məhz vətən niskilinə görə qəhr olan insanlar, yurddaşlar, soydaşlar... bir
daha Qarabağa ayaq basmayacaqlar, Şuşanı görməyəcəklər, o müqəddəs
ucalıqdan boylanıb Azərbaycan xalqının bütün ölkə içrə necə xaruqələr
yaratdıqlarını seyr edə bilməyəcəklər! Heyhat, onların bu qədim-qayım
torpaqların qalalarına, daşlarına üz sürtməkləri heç zaman mümkün olma -
ya caq. Yenə də təsəlli budur ki, ruhlar həqiqətən də ölmürlər. Biz indi
yaraşıqlı, müasir biçimli, təptəzə avtobuslara doluşduğumuz anda, onlar
çoxdan ordadılar və dirilərin yolunu gözləyirlər. Və buna nöqtə boyda şəkk-
şübhə ola bilməz!

Nəhayət ki, bizi Şuşaya, bir qarlı qış günü, 1982-ci il fevralın 14-də açılışı
olan, 49 il sonra bərpası başa çatdırılan M.P.Vaqif Məqbərəsinin ikinci açılış
ziyarətinə, bunun ardınca Vaqif Poeziya Günlərinin təntənəsinə
qovuşdurmaq üçün Dövlət Filarmoniyasının həyətində qatarlanan maşın
karvanı Qafqazın Konservatoriyasına səmt götürdü. (Səhv etmirəmsə, hər
biri 12 yerlik olan 15 komfortlu mikroavtobus).

Burada elə dostlar var ki, 30 illik həsrətdən əvvəl də Şuşada olmayıb.
Amma mən... mən isə ilk dəfə Bakı və Şuşa şəhərini eyni ildə görmüşəm;
50 il öncə... Budur neçə onilliklərdir ki, Bakıdan Әhmədbəyliyə – Zəfər yolu -
na ayrılan nöqtəyə qədərki məsafəni, demək olar, hər il, bəzən hər ay qət
etmişəm. 

Zəfər yolu – Bakı səmtdən gələndə Әhmədbəyli dördyolundan sağa bu-
rulan yol yönündə salınıb. “Yol yönündə” sözü bəlkə də yerinə düşmür.
Әslində, Zəfər yolu 30 il ərzində yolsuz erməninin kor qoyduğu, az qala
cığırı, izi belə qalmayan yolsuzluğu aradan qaldıraraq 9 ay ərzində doğulub.
Mənə bu sətirləri bir neçə ay öncə Böyük Bəhmənliyə səfərim sayəsində
təzələnən yaddaşım, orda, dördyol deyilən yerdə maşını əylənərək arı kimi
qaynaşan maşın-texnikanı, sayı-hesabı bilinməyən yolçəkənlərin hay-küylü
iş prosesini izləməyimin təəssüratı yazdırır.

Avtobusun içi... Səfər yoldaşlarım sanki yavaş-yavaş “yoxa çıxır”.
Gözüm önündə əlli il öncənin xəyalı... On beş-on altı yaşım... Bizim kənd
camaatının gediş-gəlişi adətən Bəhmənli-Horadiz-Füzuli marşrutuyla olsa
da, mən bu yolu da sevirdim – Әhmədbəyli, Mahmudlu, Kürdmahmudlu,
Aşağı və Yuxarı Alxanlı, Qaraxanbəyli, Mirzəcamallı, Şəkərcik, Füzuli... Bəli,
doğma kəndimə, Bəhmənliyə 5-6 kilometr qalmış sağa burulacağıq və
Zəfər yolu bizi Şuşaya çatdıracaq... Halbuki, 2020-ci ilin avqust ayında, yat-
saq yuxumuza da girməzdi ki, Azərbaycanın yüz əllidən bir qədər az, yaxud
bir qədər çox yazıçısı, şairi, ədəbiyyatşünası, dövlət və ictimaiyyət xadimi
uğurlu bir karvanın tərkində “Xarı bülbül” Beynəlxalq Musiqi Festifalının
ardınca başqa bir tarixi tədbirə – Vaqif Poeziya Günlərinə qovuşmaq üçün
Şuşaya yollanacaq! Bu, qismət idi, bu, alın yazısı idi... 

Öncə özümə, eyni zamanda, diqqətli oxuculara məlum olan bir fakt
səbəbindən, sözün düzü, daxili rahatlıqla yanaşı utanc hissi də keçirirdim.
Səbəb isə bu idi ki, ilyarım öncə özümlə münasibətdə Şuşanı “nazlı bir
mələyə” bənzədib “qoynunda əğyarlara yer verdiyinə görə” onu
“vəfasızlıqda” qınamışdım. Yaddaşım bəlkə də heç zaman olmadığı
dərəcədə oyaqdı; o sətirləri yerli-yerində xatırlayıram:

Dağı dağ üstdə duran dağlı səməndərdi Şuşa,
Necə bəs dil-dil ötür gül-gül açan dərdi Şuşa?

Qol açıb hər yetənə; pis nəzərə gəldi yəqin –
Partlamışlar uladı: gör nə qəşəng yerdi Şuşa!..

Qaldırıb dik başına zatıqırıq qor-qoduğu,
Tullayıb dar dərəyə dərdləri min mərdi Şuşa!

O xəcil, axdı təri, qanbulaşıq köynəyini
Xarıbülbül gülünün yarpağına sərdi Şuşa?

Bəlkə nərd taxtasıdı yek Cıdırın tas sinəsi –
Fəndgir əllərdə gəzən şeşli-beşli zərdi Şuşa?

Tanrıya asi olub qövr eləsəm hiddətdən,
Deyərəm, dərd yuvası, otlu-sulu şərdi Şuşa!

Әhdi Vaqiflə idi, peymanımız qəbrə qədər...
Bəs hanı? Gərdəyini düşmənəmi verdi Şuşa?

Zəfər yoluna dönməyib Araz boyunca, uca boylu, cərgəli ağacların
arasıyla uzanan Arazboyu yolun müasir tariximiz üçün əlahiddə əhəmiyyət
daşıdığının mesajı da Ali Baş Komandan tərəfindən səsləndirilib. Bu
düzəngah yolu Azərbaycan dövlətinin qüdrətini daha bir qat artırmaq üçün
uzanıb gedir. Böyük və tam qayıdışın ilk nəhəng daşları – Arazboyu obalar,
Cocuq Mərcanlı və Lələtəpə yüksəkliyi bu yolun üstündədir. Bu yol
Zəngəzur dəhlizindən ötüb Naxçıvana, Sədərək qapısına, Türkiyəyə və
dünyaya daxil olacaq!

– 6. –

Bildiyimə görə, Bakıdan Şuşaya Zəfər yolu da daxil, 5-6 saatlıq yoldur.
Yəni düşünmək, Qarabağın, Şuşanın möhtəşəm tarixinə dalmaq, yol uzunu
doğma torpaqları, hər qarışına bələd olduğum elləri-elatları xoş məramlı
bu səfər müddətində seyr etmək üçün əla bir fürsətdir. Avtobus Azneft
dairəsindən qopub üzü Şıx keçidinə yön alır. Aşağı-yuxarı, cəmi 20 il
ərzində dünyanın ən yaraşıqlı, işıqlı, təmiz, memarlıq və həyat tərzi
baxımından zəngin şəhərinə çevrilən Bakı sanki öz hüsnü ilə yolçuları
özünə bənd eləyib heç hara buraxmaq istəmir. Heç yolçu da ayrılmaq
istəməzdi... Amma, axı o, bu karvana qoşulub Şuşaya gedir.

...Bir zamanlar bütün ölkədə dəb idi; elə ki, müxtəlif markalı, köhnəli-
təzəli mikroavtobuslar sərnişin yükünü tutdu, sürücünün mühərriki işə
salmaq üçün açarı burmağı ilə maşının maqnitofonunun düyməsini
basmağı bir olurdu. Dərhal salona ya muğam, ya el havası, ya da meyxana
ritmi yayılırdı. Musiqinin təsirindən xoşhal olanların çoxluğu ilə bahəm,
başını bulayan, ən azı, dilinin dibində gileylənənlər də istisna deyildi; yəni,
əcəb işə düşdük, mənzil başına çatanacan baş-beynimizi səs aparar...
Guman ki, belə şərnişin xidməti əyalətlərdə, şəhərlərarası miniklərdə, ağır
tonajlı yükdaşıma vasitələrinin sürücü kabinələrində hələ də qalır. Bakı
nəqliyyatında isə şən, şaqraq, adətən şit musiqilərin “translyasiyası”
xatirəyə çevrilməkdədir. Bakı çoxdan ultramüasir şəhərdir, o, nəinki
dünyanın meqapolis qaydaları ilə yaşayır, bir sıra hallarda həmin qaydalara
əlavələr edir, yəni sərnişin daşıyan sürücünün başlıca vəzifəsi DC-lik deyil,
insanları dambadurumsuz, rahat və təhlükəsiz şəkildə mənzil başına
çatdırmaqdı. Amma bununla belə, indi bizi Şuşaya aparan bu mikroavto-
busun içində, yan-yörəmdəki insanları unudub xəyallar aləmində itib-
batarkən ürəyim şair qəlbli bəstəkar, ifaçı, eloğlum Bəhram Nəsibovu
arzuladı, lap düzü, onun Qarabağdan danışan bir bəstəsi qımıldandı
uçimdə. O mahnını mən, bizim bu qızıl insan yüklü Bakı – Şuşa marşrutuyla

hərəkət edən karvanın hər hansı bir üzvü, bir ömür boyunca neçə dəfə
dinləyib, innən sonra neçə dəfə dinləyəcək, onu Allah bilir. Mahnının sadə,
iddiasız sözlərini də Bəhram bəy özü yazıb. Kaş bu avtobusun içində
düyməsi basılan bir maqnitofon işə düşəydi, oradan Dədə Süleymanın
gənclik səsi gələydi:

Sevgilim, seyrə çıxaq burda gəl ilk baharı,
Dil açır qəlbimizin ən şirin arzuları.
Anadır arzulara hər zaman Qarabağ, 
Danışan dil-dodağım, tar-kaman Qarabağ,
Qarabağ, can Qarabağ, ana yurdum!
...Bu çəmənlərdə gəzib Vaqifin şux gözəli,
Ruhunu burdan alıb Hatəvanın qəzəli...

Get-gedə sadə və qədimi təfərrüatlar içimi daha çox uçundurur. Görünür,
ahıllıqdandı...

Düşüncələr öz yerində, Bakıdan Kürdəmir yolu ilə Kür körpüsünü adlayıb
İmişliyə, oradan Zəfər yolunun başlanğıc nöqtəsinə çatanacan yol
heyrətindən xilas ola bilmirəm.

Yol həqiqətən də ölkənin qüdrətini göstərən, nəinki göstərən, ona qüdrət
ve rən meyar və şərtlərdən biridir; Azərbaycan dəyişib, Azərbaycanın getdiyi
yol çox yenilənib, genəlib, rahat olub. Bu yollardan ötüb keçmək, yollar boyu
sı ralanan abad kənd, qəsəbə, şəhərləri görmək nə qədər qürurludur. Keç -
miş günləri xatırlayan mənim yaşda birisinə elə gəlir ki, çırağının piltəsi nə
vaxt dan bəri çəkilmiş bir otaqda qəflətən gur işıq yandırıblar, tutqun göy
üzü boz bir tavanmış sanki; oradan çılçıraq asıblar... Bu nuru korlar belə
gör məyə, düşmən belə etiraf etməyə məcburdur. Həm də bu yollar ekvator
xət ti uzunluğunda olmasa da, ekvator xətti kimi bitib tükənmir, elə hey gedir,
ge dir... İnsanlar daha Horadizə, Alxanlıya, Quzanlıya, Tapqaraqoyunluya...
qə dər gedib son ucda mənfur təmas xəttinə, mina “ormanına” di rən mə yə -
cək lər. Bu yollar ona görə uğurlu və xoşbəxtdir ki, Azərbaycan Respublikası
dün ya tərəfindən tanınan sərhədlərinə sahibdir artıq. Müzəffər ordumuzun
apar dığı ildırım sürətli şir döyüşü ilə BMT-nin 30 il kağız üzərində qalan 4
qət naməsi Azərbaycan dövlətinin öz gücü, öz qüdrəti ilə yerinə yetirilmişdir.
Döv lətimizin başçısı bütün dünyaya səslənmişdi: “Yoxdu təmas xətti, yoxdu
status-kvo!” 

Ürəyim tələsir, yol düşüncələrimə bir qədər ara verib oradan, Şuşa
səfərindən dönəndən sonra bu yazını qələmə aldığım anlara qayıdır və
Şuşaya çatdığımızın ikinci günündə dövlət rəhbərinin M.P.Vaqifin
məqbərəsi önündə, Poeziya günlərinin açılışı mərasimində söylədiyi dərin
mənalı sözləri qədirbilən oxucunun diqqətinə çatdırmağı özümə borc
bilirəm. Әslində, avqust ayının 29-da Şuşanın duru, aydın, saf bir səhər
çağında deyilən o sözlər bütün xalqımızı dərindən düşündürmüşdü; ölkə
rəhbəri bizə üz tutaraq deyirdi: “Müharibə dövründə bir çoxlarımız, həm
bütün Azərbaycan xalqı, o cümlədən də mən, dəfələrlə fikirləşirdik ki,
dünyada ədalət yoxdur. Çünki ədalət olsaydı, biz bu vəziyyətə düşməzdik.
Mən də o cümlədən belə fikirdə idim. Ancaq həyat göstərdi ki, ədalət var,

sadəcə, dözümlü olmaq lazımdır, səbrli olmaq lazımdır, ədalətə inanmaq
lazımdır və ədalətə nail olmaq üçün çalışmaq lazımdır. Bu gün biz hamımız
ürəyimizdə deyirik və açıq deyirik, bəli, ədalət var, ədalət bərpa edildi. Biz
bu gün Şuşadayıq və bundan sonra Şuşada əbədi yaşayacağıq”.

– 7. –

Hələlik Füzuli rayonunun kəndləri içindən keçirik. Yuxarı Alxanlıya çatar-
çatmaz, elə bil ki, insan cənnətdən cəhənnəmə atılır. Hamısı bir-birinə oxşar
xaraba qalan binalar, tikililər, qurumuş ağaclar, mərmilərin aymalayıb
dağıtdığı torpaq sahələri, suyu quruyan kanallar, arxlar... Elə bil göydən daş
yağıb! Nənəsinin qucağında, nənəsi ilə bir yerdə erməni snayperi tərəfindən
vəhşicəsinə güllələnən 14 aylıq Zəhra bu kənddə doğulmuşdu, bu yerlərdə
boy atmalı, məktəbə getməli, böyük qız olmalı idi!

Nə zamansa üzümlük olmuş tarladakı şpalerlər (üzüm tənəyini
bağlamaq üçün sementdən tökmə dirəklər) xristian qəbiristanlığının sınıq-
salxaq baş ağaclarını andırır. Sanki bu başdaşıları illər boyu susuz, qidasız,
meyvəsiz, qısır qaldığına görə sınıxıb arıqlamış, çöpə dönmüşdülər. Avto-
busun arxa oturacaqlarından, öndəki sıralardan uşaqlar (uşaqlara bax ha,
çoxumuzun yaşı 50-ni, 60-ı keçib, hər halda 30 il bundan öncə bizə uşaqlar
demək olardı, indi isə ömrümüzdən qeyb olan 30 firqət ilini kəsib atmaq
olmur) Füzulidə doğulub böyüdüyümə güvənərək hər dəfə xarabazara
çevrilən növbəti obaları göstərib soruşurdular ki, Vaqif müəllim, bu hansı
kənddi? Axı indi mən necə deyim ki, bu filan kənddi? Uzaqbaşı, yaddaş
xəritəmə boylanıb deyə bilirəm bu, Qaraxanbəylidi, bu, Seyidmahmudludu,
bu, Mirzəcamallıdı, bu, Füzuli şəhəridi, bu ayrılan yol Merdinli, Yuxarı və
Aşağı Seyidəhmədli kəndlərinə gedirdi. Sonra yaddaşımda digər adlar
sıralanır: Şəkərcik, Dövlətgarlı, Qarammədli, Zərgar, Yuxarı Yağlıvənd,
Dilağarda və yenə xəyali xəritəyə görə güman edirəm ki, Qırmızı Bazardan
ötəndə gədiklər, əl-ətək yamaclar bitib qurtaracaq və biz gerçək dağlara
qalxacağıq.

Həqiqətdən, qorxunc mənzərələrdən sarsılan yolçuların yeganə təsəllisi
şüşə kimi hamar səfər yolunun olmağıdır. Yoxsa ki, Füzuli deyilən
cənnətməkandan heç nə qalmayıb, hamısını dağıdıblar, sağ da, sol da
küllü-kuf olub.

Yaşayış məntəqəsi böyük olduqca, sanki xarabalığın şəkli, fotosu
ekranda iri plana çəkilir.

Və birdən, demək olar ki, eyni anda o möhtəşəm tikilini gördük və dərhal
da tanıdıq; Zəfər yolunun sol əlində yeni beynəlxalq aeroportun binası
görünürdü. Aralıdan baxanda hava alanı bütövlükdə uçuşa hazırlaşan
gümüşü rəngli, nəhəng uçağı xatırladırdı. Onu da deyim, biz Şuşadan
Bakıya dönəndən 3-4 gün sonra, daha dəqiqi, sentyabr ayının 5-də Füzuli
Beynəlxalq Hava Limanına sınaq uçuşu edən təyyarənin yumşaq, uğurlu
enişini saniyə-saniyə, anbaan və sevinc yaşları içərisində seyr edəcəkdik.
Göz yaşları içərisində fəza xoşbəxtliyi...

Həmin kadrlara baxanda gözlərimin yaşarmağı altmışdandı, ya
nədəndi? Әsla! Həssaslıq və kövrəklik bizim sənətimizin səciyyəsidir; axı
Şuşaya səmt götürən bu bəxtəvər karvanın hər bir üzvü kimi, azdan-çoxdan
mən də yaradıcı insanam.

Həm də onlar, yaradıcı insanlar göy üzünə qalxmağı, xəyalən oralarda
olmağı sevərlər. Deməli, ona görə gözlərimi yaş boğub ki, indən sonra
Bakıdan, İstanbuldan... nə bilim haralardan Füzuliyə, doğma yurduma göy
üzüylə, uça-uça gələcəyəm. Tək mən yox, hamı, hamı... şair olacaq,
millətimiz, qonaq-qaramız istəyəndə göy üzündə uça biləcək!

Köndələnçayın yaratdığı, sözün doğrusu, öncələr heç fikir vermədiyim,
bir-birinə bitişik gölləri gördüm. Qaraköpəktəpəni tanıdım! Füzuli şəhərinin
tən ortasından keçirdik deyəsən. Çünki orada bütün yan-yörə yerlə yeksan
olmuşdu. Gur bir xarabazarlıq! Dağıntı içərisində hələ də müəyyən hissəsi
salamat qalan bir arka ucalırdı. Şərti olaraq yerində qalan, divarına “Araz”
qəzetinin redaksiyası lövhəsi yapışdırılmış didik-didik hörgünü sosial
şəbəkədə yetərincə paylaşmışdılar deyə, oranı dərhal tanıdım. Özümdən
asılı olmayaraq ayağa qalxıb bizi Şuşaya aparan avtobusun içərisinə
səsləndim: “Uşaqlar, baxın, bax ora dediyim “Araz” qəzetinin redak -
siyasıdır.”

“Araz” qəzetinin redaksiyası... 1970-ci il... 8-ci sinifdə oxuyurdum. Həmin
vaxta qədər poçtla göndərdiyim bir neçə xırda xəbər “Araz”da işıq üzü
görmüşdü: “Vaqif
Quliyev” imzası ilə. Hətta
bir il sonra fəallığımı
d ə y ə r l ə n d i r i b
göndərdiyim xəbərin
altına imzamdan sonra
“müxbir postumuzun
üzvü” deyə yazmışdılar.
Və belə təqdimata görə
aylar boyu xoşbəxt
olmuşdum. O da yadıma
gəlir ki, müəllimlərim,
kənd adamları məni bu
münasibətlə təbrik eləyir,
xüsusi bir hörmətlə
yanaşır və elə bilirdilər ki,
qəzetdə işə girmişəm.

Sonra ilk dəfə redak-
siyaya ayaq basdım.
Həyatda canlı olaraq ilk
dəfə gördüyüm qəzet
işçiləri, jurnalistlər,
məktublar şöbəsi, Kərəm
Hətəmov, Xurşud

Babayeva... Ardı ayrı bir yazının mövzusudur. Hələliksə deyim ki,
avtobusdakı Zəfər yolu yoldaşlarım Füzuli şəhərinin içindən keçəndə “Araz”
qəzeti redaksiyasını bu dəhşətli xarabalıqdan tapıb üzə çıxarmağıma ən
azı mənim qədər əhəmiyyət vermişdilər. Niyə? Çünki onlar da qələm
sahibləri idilər, onlar da haçansa kənddən-kəsəkdən çıxıb qələmə pənah
aparmışdılar və nəhayət, onlar da nə zamansa ilk şeir, hekayə, məqalə
dəftərlərini qoyun-qoltuqlarına doldurub Ağdamda, Kəlbəcərdə, Laçında,
Şuşada... hansısa bir redaksiyanın qapısını şiddətli ürək döyüntüsü ilə
açmışdılar. 

– 8. –

Maşın dolama yollarla erməni atəşindən, bir növ, özü-özünü qoruyan
meşəyə girəndə Bakıdan çıxdığımızdan hardasa dörd saat keçmişdi. Bura
çatanacan qonşu oturacaqlarda əyləşən şair, tələbə yoldaşım Adil Cəmillə,
tənqidçi Әsəd Cahangirlə bir çox məsələləri çözmüşdük, çağdaş ədəbiy -
yatımız, dünya düzəni barədə danışıb bir-birimizdən nisbi də olsa doy -
muşduq. Susqunluqdan bəhrələnib, sol əlimlə dərin dərələrə, dərələrdən o
tərəfdə ucalan şiş qayalara, dağlara baxan pəncərənin pərdəsini üzügeri
sivirdim. Artıq bu, Şuşaya gedən Zəfər yolunun mənim nəzərimdən görünən
mənzərəsi idi...

Məhz indi daha dərindən fərqinə varırdım ki, nə üçün münaqişəyə təhrik
edilmiş tərəf olaraq Azərbaycan dövləti otuz illik Qarabağ savaşı boyunca
münaqişənin digər tərəfinin qondarma Dağlıq Qarabağ Respublikası deyil,
Ermənistan dövləti olduğunu ara vermədən təkrarlamışdır?! Nə üçün bu
durumu təkidlə, gur səslə dünyanın kar qulağına çatdırmaq istəmişik? Nə
üçün Ali Baş Komandan – Şuşasız Qarabağ olmaz! – israrı ilə 10 noyabr
2020-ci il tarixli üçtərəfli razılaşmaya imza atmışdı? Cəmi 5.5 kv. kilometr
ərazisi, 5 min nəfər əhalisi olan Şuşa niyə, nə səbəbə bu qədər əzizdir? 

Hələ baxın, hərəkəti hiss etdirməyən, rahat yolla şütüyüb gedən maşın
karvanının Şuşaya yolu mənə görə sanki tarixin içindən keçib gedir. Belə
bir düşüncə də var beynimdə; bəzən insanlar unikal tarixi, ədəbi-bədii
sərvətlər, şəxsiyyətlər haqqında mövcud bilgiləri anlatmaqdan daha çox,
ümumi epitetləri sadalamağa üstünlük verirlər. Niyə yeri gələndə Şuşanın,
Ağdamın, Kəlbəcərin... tarixi, orada baş verən hadisələr barədə söz
açılmasın. Lap bir çox bəlli tarixi faktları təkrarlamaq hesabına olsa belə,
əxz edilmiş tarixi bilgiləri vaxt, nəsil baxımından yenilənən oxucu qruplarına
çatdırmaqdan eh ti yat lan ma ğa lüzum yoxdur. Tarixi də lil-sübutlar qələm
adam la rı üçün daimi istinad nöq tə sidir, dönə-dö nə mü raciət edilən ümu mi
sər vətdir. Әslində, bu ya naş ma bəşəri və milli sər vət lərə mü na si bət də həm
də bir maarifçilik işidir. Hə qi qətən də Şuşaya ya xın laş dıqca, hər kəsə bəlli
olan, o sı radan mənim də oxu yub öyrəndiklərimdən əxz olunan tarix bütün
his siy yatımı maqnit kimi özü nə doğru çəkir...

Nadir Şah Әfşarın ölü mün dən sonra (1747) xan lıqlara parçalanan Azər -
baycanın 150 illik ta ri xini Qarabağ xanlığının, Şuşanın tarixindən ayrı

təsəvvür etmək olmur. O illərdə Şuşa yalnız Qarabağ xanlığının deyil,
bütünlükdə Azərbaycan tarixinin ali məqamlarından biri olmuşdu.

Zəfər yolu bizi ora aparır – Azərbaycan tarixinin ali məqamına. O yerə
ki, bizim igid, cəsur əsgərlərimiz Şah Qacarın, onun ordu sərkərdələrinin
80-100 minlik qoşunla ala bilmədikləri o sərt ucalığı sıldırımlardan keçərək,
qayalardan dişlə-dırnaqla yapışaraq, ayrı bir sursatla yox, qeyrət, namus,
şərəf silahıyla almışdılar. 

Nədənsə bir daha sakit baxışlarla səfər yoldaşlarımı süzür və inanmaq
istəyirəm ki, bir azdan o möhtəşəm şəhərə yetişən 150-dən çox
mədəniyyət, ədəbiyyat xadiminin hər biri bu qədim-qayım şəhərin tarixini
və dəyərini dərindən bilir. 

Hələ Şuşaya yola düşməzdən bir qədər əvvəl “Azərbaycan” jurnalının
8-ci sayında oxuduğum bir ədəbi düşüncə yazısını – İntiqam Qasımzadənin
Şuşadan danışan həzin, təsirli qeydlərini xatırlayıram: “Qarabağın
dolayları”. Sanki o yazını oxumadım, içdən gələn bir nəğmə kimi dinlədim.
İlk dəfə Şuşada – ana yurdda şirinçayın dadından xoşbəxt olan uşağın
gözündən axan yaşda vaxtın, dövranın acılığı da vardı məncə, özünün
uşaqlıq illəri keçən bir şəhərdə bircə nəfər də olsun uşaq görünməməkdən
doğan əndişə də, ana yurdu, ana həyəti tapıb ziyarət etmək borcundan
doğan duyğular da... Bir sözlə, yazıçının qələmə aldığı dolaylar hekayəti
doğma şəhərə sevgidən, şəfqətdən yaranmış bir pritça, publisistik, publi-
sistik olduğundan daha artıq ədəbi örnək idi...

– 9. –

Şuşanın şərəfli varlığını və tarixini ilk dəfə canlı olaraq 1971-ci ildə, orta
məktəbin doqquzuncu sinfində oxuduğum zaman ziyarət etmişdim.

Yayın ortaları idi. İmtahanları, bizim vaxtların dili ilə desək, müvəf -
fəqiyyətlə verib onuncu – sonuncu sinfə adlamışdıq. Mükafat olaraq hər
valideyn öz uşağının tənsibinə on-on beş manatın başından keçib yığılan
kom pulu məktəbimizin dörd tarix müəllimindən ən gəncinə – Məhər
müəllimə vermişdilər ki, bizi bir günlük Şuşa səfərinə aparsın və axşam şər
qovuşanda kəndə qaytarıb yiyələrinə təhvil versin. 

Uçmağa qanadımız yox idi. Məktəb yoldaşlarımın bir çoxunun adlarını
da, simalarını da unutmuşam. Bəlkə ona görə ki, o zaman düşüncəmdə
yalnız Şuşanın xəyalı imiş?! Nə bilim. Xatırlayıram ki, təqribən iki saat
ərzində Arazboyu kəndlərdən, Horadiz qəsəbəsindən, Kənd Horadiz,
Aybasanlı, İşıqlı kəndlərindən, Füzuli, Çartaz, Martuni, Ağdam, Әsgə -
randan, Xankəndinin böyründən keçib dolama yolla Şuşa şəhərinə yetişdik.
İlk ziyarət etdiyimiz yer Gövhər ağa məscidi oldu. (Sonralar bildim ki,
Gövhər ağa məscidi ikidir – Aşağı və Yuxarı Gövhər ağa məscidləri).
Qarşısında yığcam, dairəvi, oturacaqlı, güllü-çiçəkli meydançası olan
məscid binası qoşa minarəsini, içindəki hüzuru, dini məkanlara məxsus
qoxunu saxlasa da tarix və diyarşünaslıq muzeyi sayılırdı və biz məktəblilər
də məscidə deyil, muzeyə daxil olurduq. 

O zamanlar bizim Şuşadan 70-80 km aralıdakı kəndimizdə də məscid
var idi, özü də ikisi. Birini qarışıq mallar mağazası eləmişdilər; Leninin
seçilmiş əsərlərindən tutmuş, allı-güllü Çin yaylıqlarına, Kəlbəcərdən
gətirilən “İstisu”ya, Naxçıvandan daşınaraq eləcə dükan-məscidin
qarşısında qalaqlanan, hələ kirkirədə çəkilib üyüdülməyən qaya duzuna,
“Badamlı” suyuna qədər nə istəsən vardı. Kəndin yuxarı başındakı məscidə
isə pambıq tarlalarına səpmək üçün herbisit, DT, xlor və digər dərmanlar
saxlayırdılar deyə, məhərrəmlik ərəfəsində o anbar-məscidi nə qədər
təmizləyib qaydaya salsalar da, kimyəvi maddələrin qoxusundan baş
çatlayırdı. Nəsə, bu mənzərə də yazı məqsədiylə gələcəkdə üstünə
qayıdılası ayrı bir təfsilatdır. Elə bir təfsilat ki, bizim pestisid, xlor iyi verən
kənd məscidində məhərrəmlik mərasimi təşkil etdiyinə görə Şeyx Әli
deyilən mömin Bəhmənli əhlini rus sərhədçiləri tutub salmışdılar zastavanın
qauptvaxtına, onun ordan buraxılması üçün bütün kənd ayağa qalxmışdı. 

Hələ ki, xəyalım düz 50 il bundan öncə yayın ortalarında 16 yaşlı bir
yeniyetmənin, orta məktəb şagirdinin qədəm qoyduğu həmən o Gövhər ağa
məscidinə sığınıb. Divar boyu üzü şüşəli vitrinlər altına salınan, şəhərin
yarandığı gündən ötən əsrin 70-ci illərinə qədər Şuşanın tarixini, inkişafını,
gəzməli-görməli mənzərələrini əks etdirən məlumat lövhələrini xatırlayıram.
Yadıma gəlir, muzeyə girəndə sağ əldə daş döşəmədən bir qədər hündürə
qalxan pyedestal üzərində lüləsi bir metr, ya metr yarım irəli çıxan ağır,
zirehli top qoyulmuşdu. Məncə o top poladdan tökülmüşdü, üstəlik,
böyründə iki-üç dənə şarşəkilli mərmiləri də vardı. Bəlkə də Qarabağ
xanlığının mövcud olduğu 75 il ərzində (1747-1822) bu və bu qəbildən
silahlar (orada müxtəlif növ tüfəng, qalxan, qılınc, zirehli geyimlər, dəbilqələr
də sərgilənirdi) Şuşa qalasını, xanlığın sərhədlərini işğalçılardan, lap olsun
imperiya yaratmaq istəyən, kökü kökümüzdən olan soydaş fatehlərin
hücumlarından qoruyarkən çox kara gəlmişdi.

Yeri gəlmişkən, acı da olsa deməliyəm ki, bizim orta, eləcə də ali
məktəblərdə təhsil aldığımız 60-70-ci illərdə nəinki Qarabağın, Şuşanın
tari xi öyrədilmirdi, hətta büsbütün Azərbaycan tarixi bir növ yardımçı fənn
kimi idi, xalaxətrin qalmasın, cüzi bir saat qrafiki ilə proqrama salmışdılar.
Әvəzində şagirdlər, tələbələr əsas hissəsi Rusiyanın guya qədim tarixinə
(İqor polku, Aleksandr Nevski, Böyük Pyotr, Yemelyan Puqaçov, Stepan
Razin...) həsr olunmuş “SSRİ tarixi”ni əzbərlədirdilər, “Sov.İKP tarixi”,
“Elmi kommunizm”, “Siyasi iqtisad” fənləri öyrədilirdi. Öyrənməmək
olmazdı, çünki semestrin sonunda tələbəni qılınc kimi kəsən imtahanlar
gözləyirdi.

Sonralar əksər oxumuşlarımız kimi, Qarabağın, Şuşanın tarixinin ha ra -
dan başlayıb necə davam etdiyini öyrənmək fikriylə, demək olar, öz cəh -
dim lə A.A.Bakıxanovun “Gülistani-İrəm”, Mirzə Adıgözəl bəyin “Qarabağ
ta rixi”, Mirzə Camal Cavanşirin “Qarabağ xanlığının 1747-1805-ci illərdə
si yasi vəziyyətinə dair” kimi əsərlərlə, eləcə də Mirzə Yusif Qarabaği, Mir
Meh di Xəzani, Mir Mövsüm Nəvvab və digərlərindən qalan mənbələrlə ta -
nış oldum. 

Molla Pənah Vaqifin, Qasım bəy Zakirin, Nəcəf bəy Vəzirovun, Әbdür -
rəhim bəy Haqverdiyevin, Әhməd bəy Ağayevin, Üzeyir bəy Hacıbəyovun
yaradıcılığı, xüsusilə Yusif Vəzir Çəmənzəminlinin “Qan içində” romanı,
Azərbaycan sovet yazıçılarının – Səməd Vurğun (“Vaqif”), Әli Vəliyev
(“Budağın xatirələri”), İlyas Әfəndiyevin (“Xurşudbanu Natəvan”) əsərləri
tarixi mənimsəmək baxımından boşluqları müəyyən qədər doldururdu. Hələ
mən Böyük Bəhmənli kənd orta məktəbinin yuxarı sinifindəykən “Әdəbiyyat
dərnəyi”mizin rəhbəri, rəhmətlik Mətləb Kərimov dərsdənkənar vaxtlarda
Әyyub Abbasovun “Zəngəzur” romanının, C.Cabbarlının “1905-ci ildə”
pyesinin müzakirələrini təşkil edir, sözə başlayanda Qarabağ, Şuşanın
tarixinə dair olmuşlardan da danışırdı. 

Sonralar bizim istedadlı nasirlər, publisistlər tərəfindən yaradılmış bir çox
canlı, təsirli əsərləri oxuduqca, sanki biz Qarabağa, o zamanlar hər qarışı
gülüstan, meyvə, tut bağları, palıdlı, çinarlı meşələri olan, üzüm, taxıl,
pambıq tarlaları, biçənəkləri göz işlədikcə uzanan, yazdan payızın so-
nunacan yaylaq-qışlaq yollarında hərəkəti çətinləşdirən on minlərlə mal-
qara, qoyun-quzu sürüləri axışan bu varlı, cənnət torpaqlara ən qırılmaz
tellərlə bağlanırdıq. Yadıma salıram; Sabir Әhmədli, Anar, Elçin, Mövlud
Süleymanlı, İsa İsmayılzadə, Sabir Rüstəmxanlı, İntiqam Qasımzadə, İl-
hami Cəfərsoy, Məmməd Oruc, Seyran Səxavət, Aqil Abbas, Mustafa
Çəmənli, Әli Әmirli, Nemət Veysəlli, Әli Mahmud, Әləmdar Quluzadə, Vasif
Quliyev, Elçin Hüseynbəyli, Mehriban Vəzir, Adil Cəmil, Rəşad Məcid
Qarabağın şərəfli keçmişi ilə yanaşı vətənimizin əziz, müqəddəs parçasının
nisgilini də bəzən qəzəbli, hər zaman yana-yana, bəzən tarix
pəncərəsindən seyr edərək, bəzən də real günlərin ovqatı içərisindən
boylanıb canlandırırdılar. Tarixi-mədəni Azərbaycandan, xüsusən
Qarabağın tarixindən, mənəvi sərvətlərindən bəhs edən iki kitab isə hər
zaman masam üzərində olur. Yorulmaz tədqiqatçı, musiqişünas, tarixçi
Firudin Şuşinskinin “Azərbaycan xalq musiqiçiləri” və “Şuşa” kitabları. O,
bu əsərləri həqiqətən də vicdanının çağırışı ılə, xalqımız, mədəniyyətimiz
naminə qələmə almışdır. İş elə gətirdi ki, bir neçə il əvvəl milli muğam
sənətimizin inkişafında misilsiz xidmətləri olan Cabbar Qaryağdıoğlunun
həyat və yaradıcılığından bəhs edən sənədli povest üzərində işlədim.
Mövcud ədəbiyyatı öyrənərkən yəqin etdim ki, Firudin Şuşinski özündən
əvvəlki məlumatları, arxiv sənədlərini o qədər dərindən araşdırıb və öz
kitablarında o qədər mükəmməl ehtiva edib ki, sonradan qələmçalanlar
mövzu üzrə demək olar, bir mənbə kimi ona əsaslanıblar, yeniliklər isə
cüzidir! Mən Mədəniyyət və Turizm Nazirliyində çalışarkən Firudin
Şuşinskinin “Azərbaycan xalq musiqiçiləri” kitabının yüksək səviyyədə,
təkrar çapı ilə əlaqədar Әdəbiyyat və İncəsənət Arxivinin direktor müavini,
tədqiqatçı Aslan Kənan Baş nazirin müavini, xalq yazıçısı Elçin müəllimə
müraciət etmişdi. Elçin müəllim məsələyə əlbəttə ki, müsbət rəyini, kitabın
Nazirliyin vəsaiti hesabına çapının zəruriliyini bildirib tapşırıq vermişdi. Bu
unikal əsər uzun illərdən sonra, latın qrafikası ilə ilk dəfə təkmilləşdirilmiş
halda işıq üzü gördü.

– 10. –

Şuşaya üz tutan dolayların verdiyi fürsət və sürət imkanı çərçivəsində
mü barək Vaqif Poeziya Gününə tələsən karvan dağıdılmış kənd və qə sə -
bələrin içindən, böyründən keçdikcə, sanki sərnişinlər dözüm, səbr nümayiş
etdirirdilər. Mənə elə gəlirdi ki, məhz indi Şuşa səfəri nəzərə alınmaqla biz
hamımız birlikdə vahid varlığın tikə-parça olmuş hissələriyik. Yolboyu, eləcə
də Şuşanı havalı kimi dolaşdığımız üç gün ərzində beş-on adamın xatirəsi
bütövləşəndə, bu, yaxud başqa xarabazarlığın hara olduğu xatırlanır,

dəqiqləşirdi. Nə baş verib, yoxsa bizim yaddaşımız da xaraba qalıbmış?
Bir azdan Daşaltı görünəcək, dolaylar kifayət qədər sərtdir, yarğanlarda,

meşənin dərinliklərində işçi qüvvəsi, hər növ maşın, texnika görünür,
şaxələnən, Zəfər yolundan ayrılıb hərəsi bir səmtə üz tutan yolların do ğu -
lu şunu görmək necə də xoşdur. Hərdən deyirəm, ay Allah, o ağırlıqda
qurğular sərt relyeflərə necə dırmaşıb?

Heç necə, sadəcə belə, 44 günlük İkinci Qarabağ döyüşlərində, Zəfər
savaşında canını vətənə qurban deyən igidlərimiz yalçın qayaları,
sıldırımları, Şuşada əqrəb yuvası quran ermənilərin silahlı təhdidlərini necə
dəf edib Qarabağın tacını əjdaha ağzından almışdılarsa, bax indi qeyrətli
Azərbaycan oğulları ən sərt eniş-yoxuşları ram edərək yol çəkir, körpü salır,
tunel tikirlər. 

Sərt, mürəkkəb relyefləri ürəkdən-ürəyə görünən yollar kimi bir-birinə
ca layan, Füzulidən mənbə götürüb Şuşanı nura qərq edən yüksək gər -
ginlikli elektrik dirəklərini hərdən gen açılmış qartal qanadlarına oxşadıram. 

Mən Qırmızı Bazardan keçməklə Füzulidən Şuşaya gedən qədim yolun
– Molla Nəsrəddin yolunun olsa-olsa, sözünü-söhbətini dinləmişdim. İndi
bu yol tamamilə yeni bir statusda, dünyanın ən etibarlı, mənzərəli yolları ilə
bəhsə girəcək bir şəkildə bizi ora, ulu babalarımızın yurduna aparır. 

Nədənsə həmişə ürəyimdə qəribə və məxsusi bir İmarət Qərvənd,
Şahbulaq, Bayat, Ağcabədi, Ağdam, Әsgəran, Xocalı, Malıbəyli, Şuşa...
sevgisi olub. 

Sanki qan çəkir. 
Әlbəttə, bu hiss südü, qanı, çörəyi, suyu ilə ərsəyə yetdiyim Bəhmənli

elinə bəslədiyim övlad hissiyyatına qətiyyən təsir göstərmir. Amma qanın
çəkməyi də bəzən ciddi səbəblərlə bağlı olur, təhtəlşüur təcəlla edir deməli!

Yaradıcılıq, tədqiqatçılıq axtarışlarının tərzinə görə bizim günlərin Firudin
Şuşinskisini xatırladan Әnvər Çingizoğlunun həmmüəllifi olduğu bir kitabı,
“Cuvarlı və Cuvarlılar” tədqiqatını əldə etmişəm. Çingiz orada belə bir
məlumatı qələmə alıb:

“Məşədi Aslan bəyin törəmələri”.
XIX əsrin ortalarında Şuşada Әhməd bəy adında bir tacir yaşamışdır.

O, tez-tez İrana gedər, müxtəlif mallar gətirər, Şuşada və ətraf kəndlərdə
satardı.

Әhməd bəy adəti üzrə yenə də İrana gedir, lakin bir daha geri qayıtmır.
Bu hadisədən sonra Әhməd bəyin oğlu Məşədi Aslan bəy Şuşanı tərk

edir və Cuvarlı kəndini məskən seçir. Məşədi Aslan bəy Şuşada papaqçılıq
sənətini kamil öyrənə bilmişdi. Cuvarlıya gəldikdən sonra papaqçı kimi
fəaliyyətə başlamışdır. Məşədi Aslan bəy Әhməd bəy oğlu Cuvarlı kəndində
dünyasını dəyişmişdi. 

Cuvarlı mühitinə tezliklə alışan Məşədi Aslan bəy iki dəfə ailə qurur. Bi -
rin ci nikahdan onun Şəkər xanım adında qızı dünyaya gəlir. O, ikinci dəfə
Fatma xanımla ailə qurur. Bu nikahdan onların Qunça xanım, Zinyət xanım
və Salman bəy adlı övladları dünyaya gəlir.

Salman bəy Məşədi Aslan bəy oğlu Cuvarlı 1897-ci ildə Cəbrayıl
qəzasının Cuvarlı kəndində anadan olmuşdur. İbtidai təhsilini Cuvarlıda
molla məktəbində aldıqdan sonra Qarabulaq kənd məktəbində oxumuşdur.

Salman bəy Cuvarlı Qaryagin rayonunun dövlət orqanlarında, dairə icra
nümayəndəliyində, daxili işlər orqanlarında və ticarət təşkilatlarında
işləmişdir. 

Cuvarlı camaatının maariflənməsində Salman bəyin də rolu olmuşdur.
O, Hüseyn bəylə birlikdə məktəb binasında bir neçə dəfə teatr göstə -
rilməsinə nail olmuşdu.

Şəxsi vəsaiti hesabına səhnə üçün lazım olan pərdələri almışdı. O
zaman xidməti işi ilə əlaqədar Bəhmənli kəndində işləməsinə baxmayaraq
Cuvarlıya gələr, teatrların göstərilməsinə nail olardı. Kəndin o vaxtkı
cavanları Salman bəyin xidmətlərini qiymətləndirərək ona şeir qoşub xorla
oxuyardılar:

Salman əmi, on arşın ağ
Səhnəmizin yolunda!
Salman bəy Cuvarlı 1935-ci ildən etibarən Qaryagin (indiki Füzuli)

şəhərində yaşamış, dövlət işlərindən ayrıldıqdan sonra ticarətçi kimi fərdi
ticarət işləri ilə məşğul olmuşdur.

1919-cu ildə Salman bəy Әsmət xanım Paşa bəy qızı ilə ailə qurmuşdur.
Bu nikahdan onun Yusif bəy (İkinci dünya müharibəsində itkin düşüb),
Nəsib bəy (ali təhsilli aqronom, Füzuli Rayon Toxumçuluq İdarəsinin rəisi),
İnqilab bəy (Arayatlıda məşhur 1 May kolxozunun baş baytarı), İnzibat bəy
(öz əlinin zəhməti ilə dolanan sadə Füzuli sakini), Tamara xanım, Rəna
xanım (İriş), Dürdanə xanım (Dürüş), Nəcimə xanım (Füzuli rayonunun ən
güclü riyaziyyat müəllimlərindən biri) dünyaya gəlmişlər.

Eyni zamanda Salman bəy ikinci dəfə Dilbər xanım Maşad Səfəralı qızı ilə
ailə qurmuş və bu nikahdan İttifaq bəy adında bir övladı dünyaya gəl miş di.”

Әnvər Çingizoğlunun mətnini burda yarımçıq saxlayır və bildirməyi borc
sa yı ram ki, Әhməd bəyin, Aslan bəyin, Salman bəyin İttifaq bəydən olan
və davam edən sonuncu törəmələri mən – Vaqif Bəhmənli və mənim bacı-
qar daşlarımdır. 

– 11. –

Budur, hərəsinin içərisində 12 nəfər Şuşa həsrətlisi olan, yəni bizi
daşıyan 15 (ən azı) avtobus anbaan o qeyrət qalasına yaxınlaşır. 

Heç kimin Şuşa sevgisini bir başqasının bu müqəddəs məkana
ehtiramından ayırıb yuxarı tutmaq olmaz və zatən buna ehtiyac da yoxdur.
Hələ yoldaykən Vaqif Poeziya Günlərinin həyəcanını bəribaşdan yaşayan
bu dəstənin hər hansı bir üzvünü tarix, tale o birindən fərqləndirmir.
Hamımız – yaşından, ədəbi təcrübə və uğurlarından asılı olmayaraq, bu
vətənin, bu Qarabağın, bu Şuşanın övladlarıyıq! Mənsə heyətimizə daxil
olan bir çoxları kimi geoloji-bioqrafik mənsubiyyətinə görə nəslimə-
kökümə borcluyam həm də. Sadə bir səbəb; ulu babam o uzaq illərdə
doğulduğu Şuşa şəhərindən ticarət adıyla çıxıb İranda (Cənubi
Azərbaycan) it-bata düşən bir kişinin yadıcası yox, kötücəsiyəm! Digər
tərəfdən, Pənahəli xandan 200 il sonra Sarıcalı-Cavanşirlərlə eyni kökdən
olan Bəhmənli elində doğulmuşam. O yerdə ki, Şuşanın bünövrəsi qoyu-
landan çox illər qabaq Araz qırağında bir el toparlanmışdı, əsli böyük
Türküstana bağlı bir qövm geniş bir əraziyə sahiblənmişdi. O zamanlar
İran da daxil, qüdrətli bir türk imperiyası varmış, həm də ona Nadir şah
Әfşar hakim imiş. Pənah xan nəsli o dərəcədə sayılıb-seçilirmiş ki, türk
hökmdarı Nadir şah Pənahəli bəyi və onun qardaşı Fəzləli bəyi sarayının
içinə almışdı. İctimai-iqtisadi formasiyanın mərhələsindən asılı olmayaraq
saray həmişə fitnə yuvasıdır...

Şuşa şəhərinin banisi, bilindiyi kimi, Pənahəli bəydir. O, bildiyimiz tarixə
görə, 1693-cü ildə Cavanşir elinin Sarıcalı oymağında varlı, imkanlı bir
ailədə doğulub. Oxuduqlarımda bir mübhəmlik var. Belə çıxır ki, Sarıcalı,
Cavanşir və Bəhmənli qollarından ibarət elat bir kökdəndir, sanki kökü eyni
olan bu nəslin biri simanı, biri fərasəti, biri yurdu nişan verir. Gümanımca,
belə ola bilər, Bəhmənli eli – Sarıcalı – Cavanşirli qolu. Әlbəttə, tarixi bir
dəlil mənasında demək olar ki, tam dayanıqsızdır, bir halda ki, gəlib,
deyirəm; bizim Bəhmənlidə yalan olmasın, on adamdan birinin adı Cavanşir

idi (söhbət 100 il bundan öncəki min evli Bəhmənlidən gedir). Min evin
hərəsində 6-7 uşaq saysaq, 7-8 minlik bir mahaldan danışmalıyıq. 

Şuşa o şəhərlərdəndir ki, tarixi üzündən oxunur. Firudin Şuşinskinin
araşdırdığı mənbələrə əsasən, ilk vaxtlar banisinin şərəfinə Pənahabad ad-
lanan şəhərin yerini bəyənib-seçən Pənahəli xan Bayat və Şahbulaq
qalalarını tikəndən qısa müddət sonra 1750-ci illərin əvvəllərində Şuşa
qalasının inşasını başlatmışdı. Bilindiyi kimi, Pənahəli xanın babasının da
adı Pənahəli bəydir, atası İbrahimxəlil ağadır, özü yenə Pənahəli
bəy(xan)dir, oğlunun da adı İbrahimxəlildir. Fərsiz sələfin adını əbədiləşdirib
yaşatmağa həvəs göstərən az olur. Ulu adların bu qaydada nəsildən-nəslə
ötürülməsi Pənahəli xana məxsus olan, əsrlər boyu yaşayıb-yaradan, var
olan bir qövmün nüfuz və qüdrətindən xəbər verir.

Bəzi tarixçilərə görə, Pənahəli xanın əcdadları Çingiz xan sülaləsinə
bağlıdır.

Mir Mehdi Xəzanı Pənahəli xanın Hülakü xanının nəvəsi Arqun xan
nəslinin törəməsi olduğu ehtimalını irəli sürüb.

Digər tarixi məxəzə görə, Cavanşir elatı Türküstandan gəlib, onlar
Oşirxan tayfasına mənsubmuş. Oşirxan Oğuz xanın dördüncü oğlu Yıldız
xanın oğludur. 

Mən Bəhmənlidə elə tayfalar tanıyıram ki, onlar igidliyinə, ağzıbirliyinə
görə seçilirlər. Həmin tayfalardan biri Qarçığaylılar adlanır; siz bu və digər
tirədən olan insanların isimlərinə baxın: birinci tirə – Aşur, Ulduz, Dayandur,
Bayandur, Burcubay, Bayaz, Osman, Cavanşir; ikinci tirə – Nuğay, Tuğay,
Xasay, Qaçay, Humay, Bulul, Azay... Kəndin düz ortasında bir düzənlik var;
ora Çalağay adlanır! Mənim uşaqlıq illərimdə bizim kənddə yeni doğulan
uşaqlara ən çox qoyulan adlardan biri də Pənah idi.

Məncə, bu adlar, söylənişlər Bəhmənli elinin, eləcə də Sarıcalı, Cavanşir
tayfalarının qədim türk-oğuz xalqı ilə bağlılıq düşüncəsini xeyli
qüvvətləndirir. Azərbaycanda, dəqiq sayını bilmirəm, bir neçə Sarıcalı kəndi
var. Onlardan biri də Böyük Bəhmənli, Bala Bəhmənli və Mahmudlu deyilən
kəndlərin qonşuluğundakı Sarıcalı adlı qatar dayanacağıdır.

Rəhmətlik Qəbil babam Qarabağda olub-keçənlərdən danışanda deyirdi
ki, bala, Pənahəli xan bu yerin camaatına simsar olub, onlar buralardan
getmədilər. Xanlıqlar ləğv olunana qədər bütün Araz boyu – Qaradonludan
tutmuş Mehriyə, Ordubada, Culfaya qədər olan torpaqların Qarabağ
xanlığına bağlılığı tarixçilər, xəritəçilər tərəfindən də qeyd olunur. Məncə,
söylənilən ərazilər xanlığın qışlağı kimi imiş. İndi də Bizim Bəhmənlidə
Xanqızı arxı deyilən suvarma kanalının tirələri qalmaqdadır. Deyirlər, o arxı
Xan qızı Natəvan qızıl pulla qazdırıbmış. Әlbəttə, heç kimi kəndimə qohum
çıxartmaq, yaxud da obamı əsilzadə nəslə sırımaq fikrim yoxdur. Bu isə
həqiqətdir ki, Pənahəli xanın Araz boyundan hərəkətə keçib Qarabağın
içərilərində bir-birinin ardınca qalalar yapması, nəhayət, alınmaz Şuşanın
bünövrəsini qoyması birxətli gediş deyil. Bəlkə də Pənahəli xanın nəsli öz
etnik keyfiyyətlərini hələ də saxlayan sonuncu oğuz tayfalarıdır. Məhz bu
oğuz tayfaları XVIII əsrin sonlarından başlayaraq müasir Azərbaycan

xalqının sürətlə formalaşmasında iştirak etmişlər. XVIII əsrdə meydana
çıxan Azərbaycan xanlıqlarını müasir Azərbaycan xalqı və millətinin
formalaşmasının proloqu da saymaq olar. Deməli, Hülakü xanın 120 minlik
ordusuna qoşulan Cavanşirlər qəfil bir partlayış şəklində meydana çıxan
tayfa deyil, onlar mənbəyi və mənşəyi bəlli oğuz arealında yüz illər boyu
dövran sürmüşlər. Onlar Qarabağın, Qaradağın digər sahibləri – otuzikilər,
kəbirlilər, əfşarlar ilə qapı-qapıya, iç-içə yaşayaraq, qohumlaşaraq, o za-
manlarda türklərin hakim olduğu, əhalisinin əhəmiyyətli hissəsini təşkil etdiyi
İran imperiyasının çiçəklənməsi üçün də qılınc çalmışlar.

Pənahəli xan və onun qardaşı, əqrəbaları dövrün sayılıb-seçilən kəsləri
olmasaydılar, deyildiyi kimi, onlar Nadir şahın divanında nüfuzlu vəzifələr
tuta bilərdilərmi?

Bir azdan Şuşa görünəcək. Doğrudan, elə yaşayış məntəqələri var ki,
xüsusən aranda, sanki görünmür, bir də xəbər tutursan ki, sən onun içindən
keçirsən, yaxud hiss olunmadan o məntəqədən adlamısan, o məntəqə
geridə qalıb. Amma Şuşa (Şamaxı da elədi) əvvəlcə görünür və bu qəfil
görünüş ona mehman olanlarda qəribə bir sevinc, həyəcan hissi yaradır.
Mən isə tarixin xəyalı içində hələ də vurnuxur, oxuyub bildiklərimi çək-çevir
eləyirəm.

– 12. –

Hə, Nadirin tarixi, tarixi-Nadir məlumdur. 1747-ci il 19 iyun... Bu tarixdən
59 il əvvəl Xorasanda doğulan bir çox illər öncə tayfası Şah İsmayıl
tərəfindən Xorasana köçürülən türkün əfşar qolundan olan, özbəklər
tərəfindən anasıyla bahəm Xarəzmə sürülən, mübarizələrdə qüdrətli bir igid
kimi bərkiyib möhkəmlənən, atlı dəstə yaradıb Xorasana qayıdan, Helat
qalasında məskən salan, II Təhmasib tərəfindən qulluğa götürülən,
Xorasanın canişini təyin olunan, Ağa Məhəmməd şah Qacarın babası Fətəli
xanı şahın əli ilə öldürtdürən, Әfqan şahı Әşrəfi məğlub edən, Gəncəni
xarici qoşunlardan təmizləyən, rusları Bakıdan və Dərbəddən qovan, 100
min nəfərin iştirak etdiyi Muğan qurultayında özünü şah elan edən Nadir
daha yoxdur, o, çadırında qətlə yetirilmişdir.

Demokratik hakimiyyətlərdə şəxsiyyət nə qədər parlaq, lap düha olsa
belə, arxa plandadır. Lakin monarxiyalar, despotizmə dayanan quruluşlar
bəzən bir nəfərin, məsələn, hökmdarın ölümüylə dağılır, yerlə yeksan olur.
Tarixin dərin qatlarında fürsətlər yaranmışkən, di gəl ki, tarixi-ictimai şəraitin
yetişməməsi, əlahəzrət zaman qıtlığından böyük, qüdrətli türk birliyinin
meydana çıxmaması bütün hallarda ən azı, acı təəssüf doğurur. Amma hər
pisin içində bir yaxşı, hər şərin içində bir xeyir var. Rus və Fars söv də ləş -
mə si ilə parçalanan Azərbaycan, həm o tayda, həm bu tayda xanlıqlara bö -
lün sə də, şimalda, bizim Azərbaycanda məhz xanlıqlar formasında milli
döv lətçiliyimizin təməl daşlarının düzülməsində rol oynadılar. Cənubi Azər -
bay can xanlıqları bu tarixi milli müstəqillik fürsətini real coğrafiyada, tarixən
real laşdıra bilmədilər. 

XX yüzillikdə sərt Sovet rejimi eyni din, eyni dil, eyni tarixi kökə malik iki
Azərbaycanın heç olmasa mədəni-mental ünsiyyətlərinin yaranmasına,
düşüncə vahidliyinə də maneə oldu, aralaşma, yadlaşma törəndi. Lakin
buna baxmayaraq, taleyinə parçalanmaq düşmüş vahid xalqın bir-birinə
əcdadların ruhundan gələn məhəbbəti, can atmağı prosesləri kimin necə,
hansı istiqamətə yönəltməyindən asılı olmayaraq, əbədidir və daim davam
edəcək.

Mən bilirdim, elə səfər yoldaşlarım da 44 günlük müharibədən sonra
çəkilən kadrlara baxmışdılar, onlara da bəlliydi ki, İmarət Qərvənddə
Pənahəli xanın, İbrahimxəlil xanın, Rzaqulu xanın, Xurşudbanu Natəvanın
sərdabələri darmadağın edilib.

Düşünürəm, görəsən Şuşada dağıntıların miqyası hansı həddədir. Qala
divarları, Gəncə və İrəvan qapıları çoxmu dağıdılıb? Hərəsinin öz koloriti,
bənzərsiz memarlıq elementləri olan məşhur Seyidli, Çuxur məhəllə,
Köçərli, Saatlı, Merdinli, Qurdlar, Culfalar məhəlləsinin tanınası bir halı
varmı görəsən?

Qarabağ xanlığı, Şuşa tarixin çoxlu sərt sınaqlarına dözüb. Hələ divan
mərkəzi Kəbirli mahalında – Bayatda olanda Şəki və Şirvan xanları hücum-
lar edirdilər.

Arazın o tayından kükrəyib gələn hücumların xronologiyası daha çoxşa -
xəli və mürəkkəbdir.

Məmməd Həsən xan Qacar, Urmiyalı Fətəli xan Әfşarın Qarabağ
xanlığına hərbi yürüşləri uğursuz olmuşdu. Әksinə, Qarabağ xanlığı digər
hakim quruluşların ciddi şəkildə hesablaşdığı güc idi. Misal üçün, Kərim
xan Zənd Pənahəli xanın yardımı ilə Fətəli xanın ordusunu məğlub etmiş,
nəticədə Qarabağ xanının oğlu İbrahimxəlil girovluqdan qurtulmuşdu.
Oğulu girovluqdan xilas edən Kərim xan bu dəfə, yəni 1750-ci illərin
sonlarında atanı – Pənahəli xanı Şiraza aparıb orada guya ən əziz qonağını
himayə adıyla əsir elədi.

1758-ci ildə Pənahəli xanın Şirazda ölməsi, xanın özünü yuxuluğa
vurmadığına, ölməyinə tam əminlik naminə onun qarnını yardırıb,
cəsədinin içinə ədviyyat doldurması tarixçəsi uzun illərdən bəri haçan
yadıma düşürsə, alnımı tər basır, içim isə üşüyür. Bax bu formada, xanlığı
11 il sürən, 65 yaşında özünün ucsuz-bucaqsız, varlı-hallı səltənətindən
kənarda, Şirazda dünyasını dəyişən Pənahəli xanın həm özünün, həm də
nəslinin faciəli taleyi, böyük fərasət, qəhrəmanlıq sayəsində meydana
çıxan, əvvəlində gur bir məşəl, Novruz tonqalı kimi alovlanan, sona doğru
isə bax elə gur yanan tonqal kimi də sozalıb sönən ocağı həmişə məni
acı bir təəssüf hissinə qonaq eləyir. Təsəlli isə bu olur ki, Pənahəli xan və
onun şəcərəsi üçün şəxsi fiziki varlıq önəmli deyil, önəmli olan odur ki,
onlar öz zəmanələrində, daşıdıqları missiyanın xarakterinə görə,
Azərbaycan tarixi nin çox əhəmiyyətli bir hissəsi, qədim salnamənin onda
canlı həyat, indi hər kəsə bəlli bir səhifəsi kimi var olublar. Axı xanlıq
(xanlıqlar) qeyd-şərtsiz meydana gəldiyi kimi, qeyd-şərtsiz də meydandan
getməli idi.

Elə də oldu. Digər yandan isə ən müxtəlif daxili və xarici amillər, obyektiv
və subyektiv şərtlər, açıq və gizli səbəblər ucbatından tarixi Azərbaycan
coğrafiyasında, deyildiyi kimi, böyük, bütöv türk dövlətini yaratmaq sansı
əldən verildi.

Yurd-yuvası dağıdılıb xaraba qoyulduğu halında belə, Qarabağın sanki
küləkli havada bir dərya kimi dalğa-dalğa qalxan, enib-yüksələn, dərələnən,
təpələnən dəmyə relyefi necə də munis, nə qədər əzizdir?! Xarabalıqlar
arasından dikələn yaşıl bürüncəkli görüntülərini çıxmaq şərti ilə, otu-əncəri
tamamən solmuş bu təpələr, gədiklər, aşırımlar otuz il bundan irəli bir milyo -
na yaxın insanın dolanışıq yeri, yuvası, bərəkət arzusu, pənahı olmuşdu.
Sonra... sonrası işğal, yırtıcı xislətli qonşuların dartıb-dağıtmağı, talan,
söküntü...

Bayırda avqustun son iki-üç gününə xas yüksək hərarət, maşının salo-
nunda sərinlik... Amma hər kəsin içində dəqiqəbədəqiqə Şuşaya bir az da
yaxınlaşmaqdan, daha doğrusu, Şuşaya yüksəlməkdən doğan həyəcanın
istiliyi, qaynarlıq... Maşının sürəti artdıqca mənə son dərəcə maraqlı
hekayət gücündə təsir edən, analar söyləyən nağıllar kimi doyulmaz
Qarabağ tarixçəsi ilə bağlı duyğularım beynimin çarxında daha sürətlə
fırlanır.

İndi deyəsən həqiqi, qəlbi, ormanlı dağların qoynuna qovuşuruq. Yeni
mənzərələrdən gözümü ayırmadan, içimdə sual verirəm özümə; hə, qara -
bağlı balası, harda qaldıq?

Amma hələ XIX əsrin gəlib yetişməyinə xeyli var. Atasının ölümündən
sonra İran şahından rəsmi xanlıq titulu almış Mehrəli xanı Qarabağdan
qovub xanlığın başına keçən İbrahimxəlil xan 1760-cı ildən 1806-cı ilə
qədər (46 il) dədə-baba əmanəti, Pənahəli xan yadigarı bu qədim diyarın
hakimi oldu. O, xanlıq taxtına çıxmazdan bir il əvvəl bizim xalqımızın
arasında və ədəbiyyatımızda Vaqif adının ilkincisi, ən əsası isə realist-milli
poeziyamızın banisi Molla Pənah Vaqif ailəsi ilə birlikdə Qarabağa
köçmüşdü...

Biz bax o Şuşaya gedirdik, Vaqifin yenidən bərpa olunmuş məqbərəsini
ziyarətə, Vaqif Poeziya Günlərində iştirak eləməyə gedirdik. O Şuşaya ki,
İbrahimxəlil xan və onun ağıllı, tədbirli vəziri Molla Pənah Vaqiflə birlikdə
həm daxili (Şimali Azərbaycanın coğrafiyasındakı xanlıq və məlikliklərin
hakimləri), həm də xarici (İran, Rusiya və Osmanlı Türkiyəsi) istilaçılardan
göz bəbəyi kimi qorumuşdu. Təbii ki, bu, asan olmamışdı. Qarabağın ağır
tarixi buna şəhadət verir. Kərim xan Zəndin ölümündan sonra qardaşları
Murtuzqulu və Cəfərqulunun birinin gözünü çıxardan, digərini qətlə yetirən
Ağaməhəmməd Qacarın hakimiyyətə gəldiyi bəllidir. Onun sərkərdələrinin
və şəxsən özünün başçılığı ilə Qarabağ üzərinə hücumları da məlumdur.
Bir ilin içində (1797-ci il) Qacar 100 minlik orduyla Şuşanı işğal elədi,
İbrahimxəlil xan Car-Balakənə sığındı. Xanlığın idarəsini ələ keşirən
Məhəmməd bəy Cavanşir Cıdır düzündə Vaqifi və onun oğlu Qasım ağanı
edam etdi. İşğalçı ordular çəkiləndən bir müddət sonra İbrahimxəlil xan
Şuşaya döndü. 80 at yükü ilə Kələntərli mahalına qaçan Məhəmməd bəyi

Kor Məhəmmədhəsən xan aldatdı, onu Qarabağ xanlığının qan düşməni
şirvanlı Mustafa xana verdi. Məhəmməd bəy orada öldürüldü. Ümumən
Qafqazda həmin dövrlərdə İranın yandırıcı səmum yeli ilə yanaşı, soyuq
Şimal küləkləri də əsirdi ki, az sonra bu yerlərdə tufanlar qopacaqdı. Onlar
çox kədərlidir; 1804-cü ildə Qarabağ xanlığı Rusiyanın təbəəliyini qəbul
edəndən cəmi iki il sonra İbrahimxəlil xan öz evinin içində, ailə üzvləri,
xidmətçiləri ilə birlikdə qətlə yetirildi.

– 13. –

Zəfər yolu... Nə qaldı ki Şuşaya? Elə ki, ucalıqlar, o ucalıqlara aparan
do laylar başladı, təşkilatçılardan hansı Allah kömək olmuşsa maşın kar va -
nı nı durdurdu. Әyləndiyimiz yerdən – yolkənarı geniş meydançadan ba xan -
da gözün dörd çevrəmində daha panoramlı ərazilər görünür, dərələrin
qat baqat dərinliyi, ormanların nəhayətsizliyi, göy üzünün təmizliyi, bir az
ara lıdakı dağ sıralarının əzəməti tam bir mükəmməlliklə sərgilənir. Әlbəttə,
o zaman – 50 il bundan öncə 9-cu sinif şagirdi statusunda, gənc tarix müəl -
li mi Məhərlə Böyük Bəhmənlidən füsunkar şəhərə ilk dəfə yola düşəndə
ba yaqdan avtobusun içərisində acılığına və şirinliyinə, qüruruna və utan cı -
na qərq olduğum Qarabağın, Şuşanın tarixinə dair məlumatım, dediyim ki -
mi, yox dərəcəsində az idi. Bu natamamlıq müəyyən müddət dəyişməz
qal dı. İş burasındadır ki, mənim Şuşaya bir dəfə görməklə min könüldən
aşiq olmağım illər ərzində daha da şiddətləndi. Lap nə qədər yorğun, üzgün
ol sam, güzarım dünyanın ən bürkülü bucağına düşsə belə, Şuşa adı gə -
ləndə içimdə, ruhumda saf, təmiz, gül-çiçək rayihəli bir mehin, cana qüvvət
verən bir rüzgarın baş qaldırdığını hiss edib özüm-özümə təəccüblənirdim. 

1975-ci ilin yay aylarında jurnalistika fakültəsinin ikinci kursunu bitirib
üçün cü kursa keçəndə məlum oldu ki, kursumuzun tələbələrini res pub li ka -
nın rayonlarında işıq üzü görən qəzet redaksiyalarında təcrübə keçməyə
yol layacaqlar. Xatirimə gəlir, o zamanlar Yefrem Saratov adlanan küçədə,
in diki Respublika Prokurorluğunun yaxınlığında yerləşən ikimərtəbəli bi na -
nın dəhlizində Akif müəllimin başına toplaşıb onun əlində tutduğu siyahıya
boy lanırdıq. Akif Rüstəmov ADU-nun jurnalistika fakültəsinin dekan müavini
idi. Sonralar dekan oldu, indi professordur. Bəlkə elə bu ahənrüba şəhərin
bir-iki il öncə yaddaşıma hopan cazibəsindən idi ki, bizim adlarımız və re -
dak siya adları sıralanan həmən o siyahını, demək olar gözümlə yedim və
heç düşünmədən:

– Akif müəllim, məni “Şuşa” redaksiyasına yaza bilərsiniz? – deyə
sorüşdum.

Arzum çək-çevirsiz nəzərə alındı.
Həmin il iyun ayının ilk həftəsini Bəhmənlidə dincəlib anamın, sözün gerçək

mənasında ətirli, kəkilli, nazlı çolpalarından bir neçəsinin “fatihə”sini verəndən
sonra bir qədər əvvəl təsvir elədiyim yolla: yəni, Bəhmənli – Horadiz – Füzuli
– Çartaz – Ağdam – Әskəran silsiləsini ötüb gündüz saat 10 radələrində,
Әbdürrəhim bəy demiş, Şuşanın məşhur avtovağzalına varid oldum.

...Biz Şuşa şəhər Mədəniyyət evinin qarşısında durub işıqlı, gənc gözlərimizlə
bir az aralıdakı Güllü bağa baxırdıq. Uzanıb gedən, Meydan deyilən küçənin lap
axırında, Bazar başında Gövhər ağa məscidinin qoşa minarəsi görünürdü. Biz
biri-birimizin üzünə ləzzətlə gülümsəyib büllur kimi saf, təmiz hava udurduq və
bilirdik ki, biz büllur kimi saf, təmiz hava uduruq. İki ili arxada qalan tələbəlik
müddətində ən yaxın dostlarım deyə biləcəyim bu gənclər – Qulu Məhərrəmli
(Zəngilan), Çingiz Aslanov (Ağdam), mənim kimi (Füzuli) onlar da təcrübə
keçmək üçün “Şuşa” qəzetinin redaksiyasını seçmişdilər.

Onu çox gözləmədik. Bir az keçmiş, Famil müəllim gəlib çıxdı. Famil
Mehdi bizim fakültədə “Sovet mətbuatının nəzəriyyəsi və təcrübəsi”
kafedrasının müdiri idi, onun Şuşaya gəlməyi, bizim onu gözləməyimiz
səbəbsiz deyildi: yayın qarşıdakı iki ayında Famil müəllim təcrübəmizə
rəhbərlik edəcəkdi. Biz üçümüz, eləcə o dövrdə universitetdə təhsil alan
digər tələbələr Famil Mehdini kafedra müdiri, elmlər doktoru, professor ol-
maqdan daha çox, şair kimi dəyərləndirir və belə bir şöhrətli müəlimimizin
varlığı ilə öyünürdük. Üstəlik, o da qarabağlıydı, Ağdamın Sarıhacılı
(Sarıcallı!!!) kəndindən. Onun bu şeirini bir çoxları kimi mən də əzbər
bilirdim və xəlvətə düşəndə su kimi axıcı misraları səsim olmasa da Segah
üstündə qaxsıyırdım.

Min hava çalınır könül tarımda,
Dünyanın nə çoxu, nə azıyam mən!
Fəsillər görüşür duyğularımda,
İlin həm qışıyam, həm yazıyam mən!

Anam Qarabağın, Milin, Muğanın,
Siz də mənim kimi eşqilə yanın.
Başına döndüyüm Azərbaycanın
Dəli Kürüyəm mən, Arazıyam mən!

Dinlə "Çahargahı", eşit "Qatarı",
Könül dünyamızın sərvəti, varı.
Әləsgərin sazı, Qurbanın tarı,
Cabbarın, Seyidin avazıyam mən!

Famil müəllim tələbələri həm rayonun, həm də qəzetin rəhbərliyinə
təqdim etməli idi ki, təcrübə keçmək üçün bizə şərait yaradılsın. O zaman
rayon partiya komitəsinin birinci katibi Qəşəm Aslanov idi, bu vəzifəyə
“Azərbaycan gəncləri” qəzetinin redaktorluğundan gəlmişdi. Deyəsən onu
Bakıya çağırmışdılar, yaxud məzuniyyətə çıxmışdı, hər halda, rayonda yox
idi. Famil müəllim bizi raykomun hansı katibinəsə təqdim etdi. “Şuşa”
qəzetinin redaktoru İsrafil Әbilov da rayonda deyildi, əvəzinə bizi redaktor
müavini Qaffar Hüseynova tapşırdılar. 

Famil müəllimi bir də iki ay sonra, təcrübənin bitməyinə bir-iki gün qa-
landa gördük. Әslində, onun bizim başımızın üstünü kəsdirməyinə də elə
bir zərurət yox idi. Gözəl, qaynar şəhər, saf hava, maraqlı insanlar, ürəyimizi

titrədən, hər birimizə qəribə bir qürur, yazıb-yaratmaq vəcdi verən redaksiya
mühiti ən mötəbər təcrübə rəhbəri, nəzarətçi müəllim sayıla bilərdi.

– 14. –

Bilmirəm necə oldu, üç-dörd gün ötməmiş, İsrafil müəllim – orta boylu,
dolu sifətli, koppuş əlli, bilikli və zəngin nitqli redaktorumuz işinin başına
döndü. Bizim işdən əvvəlki və işdən sonrakı saatlarımız şəhərin o zaman-
lar elə də çox olmayan yeməkxanalarında, ən azı, çayxana masası
arxasında, Elman Mirzəyevin (Elsevər), Әli Mahmudun, Ziyəddin
Məhərrəmovun… qatqısı, İsrafil müəllimin rəhbərliyi ilə keçirdi. Redakto-
rumuz babat vururdu. Biz – üçüncü kurs tələbələri, hələ ki içkinin, siqaretin
dad-tamını bilmirdik. İsrafil müəllimin Şuşanın tarixi, tarixən güclü olan
ədəbi-mədəni həyatı, Nəvvab, Vaqif, Üzeyir bəy, Xan nəsli, muğam
ustadları barədə söhbətləri isə həqiqətən ləzzətli və unudulmaz idi. Hərdən
kefi durulanda Molla Pənah Vaqifin o illərdə hələ kitablarına salınmasına
icazə verilməyən açıq-saçıq şeirlərindən əzbər deyib Xanın baş vəzirini
eşqbazlıqda qınayırdı. Həmin vaxtlarda mənə elə gəlirdi ki, bu qoşmaların
açıq-saçıqlığı deyil, məhz Şuşada yazıldığı İsrafil müəllimə daha çox yer
eləyir.

Xublar arığından yarımaq olmaz,
İgidin həmdəmi gərək çağ ola.
Bəstə boylu gərək, mina gərdənli,
Zülfü siyah, var əndamı ağ ola.

Səhər dura sürmə çəkə gözünə,
Birçəklərin həlqə qoya üzünə,
Cilvələnə, sığal verə özünə,
İşi, gücü gülüb oynamaq ola.

...O ünvanı heç unutmadım: Sanatoriyaya sarı dikələn yolun sağındakı
kiçik bağçanın dərinliyində yerləşən mehmanxanada qalırdıq.
Mehmanxananın müdiri hər kəsdə şəxsinə qarşı ehtiram oyadan xoş simalı
Әhəd müəllim idi. Bizə, necə deyərlər, ata qayğısı göstərirdi. Bir il sonra
böyük bacıma nişan bazarlığı eləmək üçün Ağdam və Xankəndinin alış-
veriş yerlərini gəzib dolaşandan sonra da Şuşaya qalxdıq. Bir-iki gün qal-
maq fikrimiz vardı. Mehmanxanaya gəlib böyük bir ərklə Әhəd müəllimi
tapdım. Məlum oldu ki, Qalaya gələn həddən çoxdur və mehmanxananın
bütün yerləri tutulub. Әhəd müəllim anamı, böyük bacımı və məni elə o
həndəvərdə, öz həyətindəki mənzillərdən birinin iki otağında yerləşdirdi. İki
gün qaldıq. Gedəndə pul almadı, mənim qonağımsan, dedi Әhəd müəllim...

Sonralar, daha doğrusu, 1990-cı illərin əvvəllərinə qədər il ərzində bəzən
bir neçə dəfə baş çəkdiyim Şuşalı günlərim barədə bir çox yazılarda, “Sınıq
güzgü” publisistika kitabımda bəhs etmişəm.

– 15. –

Karvanımız Şuşaya yaxınlaşır və mənim xəyalım hələ də 1975-ci ilin
iyun-avqust günlərinin təsir dairəsindən qopa bilmir... 

Hə, Qulu Şuşanı bitdə-bitdə tanıyırdı, burada internat məktəbində
oxumuşdu. Buna görə də məqalə hazırlamaq üçün üz tutduğumuz
ünvanları bir anda tapırdıq. Məqalələrimizin bir çoxu tənqidi ruhda idi. Biz
Şuşanın əsas meydan və küçələrinə çəkilən, fəqət, suyu quruyan bulaqlar-
dan, yolların bərbad olmasından, şəhərin səliqə-sahmanına səhlənkar
münasibətdən yazırdıq, yeni həvəs və yeni nəfəslə yazırdıq...

Fəaliyyətimizin əks-sədasını çox gözləyəsi olmadıq. Xəbər gəldi ki,
Qəşəm müəllim bizi qəbul edəcək. Getdik qəbula. Hər üçümüz ilk dəfə idi
ki, birinci katib kabineti görürdük. Qəşəm müəllim bizi sorğu-suala tutdu.
O, on-on beş gün ərzində yazdıqlarımızın hamısını oxumuş, ifadə, cümlə
qüsurlarının altından xətt çəkib, qeydlər aparmışdı.

– Görürsünüz, – Qəşəm müəllim qeydlərlə dolu qəzet səhifəsini bir
qədər qaldırıb bizə göstərdi və dedi: – Elə düşünməyin ki, sizin nöqsanınız
yoxdur. Siz nöqsanlardan yazmağı xoşlayırsınız. Necə ola bilər ki, bu
boyda şəhərdə könül açan bir iş yoxdur. Şuşanın unikal tarixi abidələri,
maraqlı adamları, memarlıq inciləri, tarixi şəxsiyyətlərlə bağlı yerləri, teatrı,
musiqi ənənələri var. Bəlkə bunlardan da yazasınız. Sizin vəzifəniz təcrübə
qazanmaq, həm də şəxsən mənə kömək etməkdir. Unutmayın ki, Dağlıq
Qarabağ Muxtar Vilayətində Qəşəm Aslanov yeganə azərbaycanlı katib-
dir.

Bu eyhamlı tənqiddən sonra Qəşəm müəllim sanki yüz həştad dərəcə
dəyişib bizim yazıları təriflədi. “Ürəyiniz nə istəyir yazın, – dedi, – sizə heç
kəs mane ola bilməz”.

Həmən günün axşamı Qulu bizi vaxtilə ona internatda dərs demiş
müəlliminin evinə apardı. Hayıf ki, o qadının adını, hətta sifətini belə
unutmuşam. Kimlərinsə köməyi ilə sanatoriyalardan yuxarıdakı beşmər -
təbəli evin gərək ki, üçüncü mərtəbəsində, balkonda kabab çəkdik...

İlahi, iki-üç ayın içərisinə nə qədər gənclik macərası sığarmış. Onların
eləsi var ki, həmin macəranı üçümüz olanda danışırıq. Çingiz, Qulu,
mən... Və hər dəfə də Qulunun hər ikimizdən xeyli fərasətli olduğu üzə
çıxır.

Bir gün yenə üçümüz Şuşa tarix-diyarşünaslıq muzeyinin (Gövhər ağa
məscidinin) qarşısında oturmuşuq. Olar saat 12. Demək olar ki, heç kimdə
pul yoxdur. Üzümüzü qara bulud alıb. Qulunun zarafatları da vəziyyəti
dəyişmir. Bu arada muzeyin yanında bir alabaş avtobus dayandı. Həmən
an Qulu böyük həyəcanla qoluma vurub az qala bağırdı:

– Bax, Vaqif...
Baxdım, dizim uçundu, gözümə inana bilmirdim. Avtobusun haradan gəl -

di yini göstərən lövhənin üzərinə bizim kəndin adı yazılmışdı: “Böyük Bəh -
mən li”. Bir də baxdım ki, kəndimizin səyahət sevən kişiləri avtobusdan
tö külüşür.

O zaman yaşlı qohum kişilərin tələbə cibinə pul qoymağı dəb idi. Bu
mənada onların gəlməyini Allahın bizə qarşı böyük mərhəməti saymaq
olardı. Qulu böyrümü dümsüklədi:

– Tanıdığın var?
– Niyə yoxdu, var, odur Qaçay dayım!
– Davay, get görüş, yəqin beşdən-ondan verəcək, tez elə, acından

ölürəm...
– Utanıram axı...
– Utanmaq nədi ə, cum görüm...
Cummağa macal tapmıram. Qulu mənim belimin ortasından basıb av-

tobusa sarı itələyir. Və hər ehtimala qarşı, mənim yerimə dayımı cağırır:
– Qaçay dayı, ay Qaçay dayı...
Dayım adını eşidir. Mənə tərəf dönür, böyük bir məhəbbətlə boynuma

sarılır. Görüş-öpüşdən sonra cibimə bir qırmızı onluq qoyur.

– 16. –

Sözün düzü, yay vaxtı redaksiyada çalışan böyük əksəriyyətin mə zu niy -
yət də olması səbəbindən biz bu dağlar arasına göydəndüşmə bir təbərrük,
bu balaca redaksiyaya, bu solğun rayon qəzetinə Allah-təalanın lütfü idik ki,
gəlib çıxmışdıq bura; redaktor İsrafil Әbilov, redaktor müavini Qaffar müəl lim,
məsul katib Ülfət Muxtarov, şöbə müdiri Elman Elsevər, Şuşa RPK-nın
təlimatçısı Ziyəddin Məhərrəmov, makinaçı Tahirə xanım, meh man xana
müdiri Әhəd müəllim, metrampaj Cəlil və digərlərinin hədsiz qay ğı keşliyi
aurasında, onlardan bir çoxunun səhərlər ikram etdiyi çaya, po midor-yumurta
çığırtmasına, günortalar sarımsaq-qatıqlı yarpaq dol ma sı na, düyü supuna,
hərdən axşamlar kababa-filana qonaq ola-ola gəlib çıx mış dıq avqustun
əvvəlinə. Beş-on günə təcrübə müddəti bitəcəkdi və Çin giz Ağdama, mən
Füzuliyə, Qulu Zəngilana yollanacaqdı; yenidən Ba kı da dərslərə davam
etmək üçün... Həmin vaxt, əgər səhv eləmirəmsə, El man Elsevər deyəsən
lap sevinə-sevinə dedi ki, bu gün qəzetin məsul ka tibi, şair Әli Mahmud
məzuniyyətdən qayıdıb işə çıxıb, günorta bir yerdə çö rək yeyəcəyik. Babalı
yaddaşımın boynuna, deyəsən, belə olmuşdu. Әli müəl limlə iki-üç dəfəlik
təmaslarımızdan sonra, praktikant görəvimiz başa çat dı və biz dağlardan
arana endik, Şuşadan, Әligildən ayrıldıq. 25 yaşlı o za mankı Әli müəllimin
cazibəsi, onun məxmər kimi yumşaq təbiəti, xeyirxah xis ləti heç zaman mənim
qəlbimdəki Әli Mahmud adlı işığın nurunu bir zərrə qə dər də azaltmağa imkan
vermədi. İki-üç il sonra, 1978-ci ildə biz gənc şair lər sırasında Şüvəlan
seminarında görüşdük. Әli Mahmudun qulpundan ya pışdığı qəhvəyi rəngli,
işıldaq, bir qədər də iri əl çantasının görüntüsü in di də gözümün önündədir.

1986-cı ildə, bu dəfə ailəlikcən bir həftəlik istirahət, görüb-baxmaq, təmiz
ha va udmaq istəyi ilə Şuşaya ayaq basanda isə bizi bir başqası yox, Әli
müəl lim qarşıladı. Öz ailəsini müəyyən müddətə Meşəliyə göndərdi, beş -
mər təbəli binadakı ikiotaqlı mənzilinin açarlarını bizə təhvil verib dedi ki, nə
qə dər vaxt imkanınız var, burda qalın. Qoy uşaqlar Şuşanı doyunca gör -

sün lər. Amma, məni də unutmayın, bir yerdə çörək kəsək, hesab da mən -
lik di. Yaxşı günlər oldu. Xəyyam, Şəms onda heç məktəbə də getmirdilər,
yad larında nə qalıb, bilmirəm. 

Şuşanın işğalından 20 il sonra baş verən bir açar əhvalatı isə mənim Әli
Mah mudla söhbətimi canlandıran “Bağlı qapı açaram” kitabının son
cümlələridir.

“Elə oldu ki, Bakıda bir məclisdə onunla eyni masaya düşdüm. Bəzən
adam o sayaq yerlərdə siftə-siftə özünü rahat hiss eləmir. Göz qoyuram ki,
Әli müəllim gah sağ, gah sol əlini pencəyinin uyğun cibinə salıb nəsə
eşələnir. Dostum bu əsnada cibindən bəziləri yüngülvari paslanıb xal atan
açar topasını çıxartdı, gözünün qabağına tutub baxdı və təzədən qaytarıb
yerinə qoymaq istəyəndə soruşdum ki, bu nə açarlardı?

– Heç, Şuşadakı evimizin, Meşəlidə dədəmgilin evlərinin açarlarıdı.
Özümdən asılı deyil, bunlar Şuşadan çıxan gündən üstümdədi, hərdən
çaşıb Bakıdakı mənzilin qapısına da bunları salıram.

Sonralar bu sayaq açar misalının digər xatirələrə də yol açdığını gördüm.
Ola bilər, Qarabağın ağır günlərindən qalan xatirələrdə üst-üstə düşən
məqamlar hüdudsuzdur. Amma, Әli müəllimin cibinin dərinliklərində
gizlətdiyi o açarlar mənə görə daha etibarlı və düşərlidir. Çünki o açarların
biri ilə ailəmlə birlikdə Әli müəllimin, əziz qardaşımın mənzilinin qapısını öz
evimin qapısı kimi açıb Şuşanın saf havasını udmuş, Cıdır düzündə bu
yerlərin sahibi kimi qürurla gəzmiş, İsa bulağında sərinlənmiş, sana-
toriyalardan yuxarıdakı qayaların döşünə qalxıb kəklikotu ətrinə “bürün -
müşdüm”.

– 17. –

Bir dəfə də Ziyəddin Məhərrəmov bizi Pansionatın qarşısındakı kabab -
xa naya qonaq çağırdı. Üçümüz idik, o, Әli Mahmud, bir də mən. Ziyəddin
müəllim əslən zəngəzurludur. Biz praktikada olan il o, yerli radio qovşağının
həm müdiri, həm müəllifi, həm də aparıcısıydı. Sonralar rayon partiya
komitəsində məsul vəzifələr tutdu. Elm yolunu seçdi. Ziyəddin müəllim gənc
tələbə jurnalistlərə məxsusi vurğunluqla yanaşırdı. Təcrübə aylarında məni
yanına salıb Şuşa bazarına apardığını, pendir, qaymaq, ağartı, göyərti və
gözəl, isti Şuşa çörəyini çit torbaya doldurub ya beşmərtəbədə qərar tutan
ikiotaqlı mənzilinə, ya da Qazançı kilsəsinin alt yamacını əhatələyən
çəmənliyə apardığını, süfrə açdığını, birgə naharları ləzzətlə xatırlayıram.
Ziyəddin müəllim xalq adamıdır, məncə, o, indi də “öncə xalqdır” dü -
şüncəsinə “əsir düşən” nadir şəxsiyyətdir. Hə, Pansionatın ətəyində, yolun
Pansionatdan bəri üzündə məclis quruldu, sifariş veriləndən dərhal sonra
Ziyəddin müəllim tünd mixəyi sazı qara köynəkdən çıxarıb köklədi. Sonra...
Sonra ayrı bir dünya yarandı; Qurbanidən, Aşıq Abbasdan, Aşıq Alıdan,
Aşıq Әləsgərdən, Molla Cümədən, Şücaətdən, Alqayıtdan... Ziyəddin
müəllimin yaddaşında, qülbündə nələr varsa, süfrəyə döşəndi. Unikal
yaddaş, qalın, məlahətli səs, sazın pərdələrinə sehrli toxunuş və bələdlik,

Ziyəddin müəllimin nəinki bütün bədəni, eləcə ruhu, bütün varlığıyla
hərəkətlənən ifa, arada bir dastanlardan, əhvalatlardan örnəklər... Lap mat
qalınası idi... Bir də onda gördük ki, ofisiant soruşur:

– Müəllim, süfrəni yığışdıraq?
Deməli, Ziyəddin müəllim bizi sazla, sözlə elə ofsunlamışdı ki, yeməyə

əl uzatmaq, isti, dadlı, işıldaq Şuşa kababının dadına baxmaq yadımıza
düşməmişdi. Süfrə soyumuşdu. 

Yeyib-içməyin qədrini yaxşı bilən Әli Mahmud düzümü pozulmamış
süfrəni xumar baxışlarla süzüb ofisianta dedi ki, hə, qardaş, Allah köməyin
olsun, bunları yığışdır, bizə qantəpərli, kəklilotulu çay ver...

Әli müəllim ofisiant gedən kimi Ziyəddin müəllimin dərsini verməyi də
unutmadı:

– Gül kimi məclisi heç elədin, Allah sənə ömür versin, ay Ziyəddin, kabab
soyudu, salat su saldı. Bu qonaqlığın sayılmır, günü sabah sən ya kələm
qonaqlığı ver, ya kəlam!

Biz gülüb qurtarmamışdıq ki, ofisiant gümüşü sininin içində lüləyindən
ətir saçan kəklikotulu, qantəpərli çaydanı süfrəyə yerləşdirdi...

O da yadıma düşür, günlərin bir günü mənimlə təcrübə keçən Çingizin
özündən böyük qardaşı Fərid, Qərvənddən həmkəndlisi və dostu
Fəxrəddinlə bizə baş çəkməyə gəldi. Fərid ixtisasca idman müəllimiydi. Az
keçməmiş, məlum oldu ki, Şuşanın hansı bir stadionundasa şuşalılarla
ağdamlılar arasında futbol yarışı keçiriləcək, özü də pullu. Bizim pula bir
dəxlimiz yox idi, maliyyə məsələlərini Fərid qarşılayacaqdı. Kapitan
qismində bəstəkar Süleyman Әləskərovun oğlu Azər (məncə adı beləydi)
olmaqla yarış başlayanda bilindi ki, şuşalıların komandası tam tərkibdədi,
hələ bir-iki nəfər də ehtiyatdadı, ağdamlılar isə tam tərkib olmaq üçün bir
neçə nəfər çatışmır, onda məni (Füzuli) və Qulu Məhərrəmlini (Zəngilan)
ağdamlıların komandasına daxil elədilər. Fərid soruşdu ki, meydançanın
harasında bacararsan? Dedim, məktəb illərində həmişə qapını qoruyardım.
Fərid razı qaldı. Çünki məndən savayı heç kim qapıda durmaq istəmirdi.
Hamı hücum edib qol vurmaq xəyalıyla alışıb-yanırdı. 

Oyun başladı. Çingizin, Allahqulunun, Fəridin, Fəxrəddinin... dovşan kimi
dazımaları indi də vaxt-bivaxt gözümün önündə canlanır. Bizimkilərin rəqib
qapısına iki top vurduğu dəqiq yadımdadır, o da dəqiq yadımdaqdır ki,
qapıdan buraxdığım onuncu topdan sonra zəngilanlı Qulu Məhərrəmli məni
Ağdam komandasından qırağa qovdu. Kimisə qapıçı qoydular. Şuşalılar
ağdamlıların qapısından on üçüncü topu keçirdəndə mən oyunu dərin
kədər içində meydança xəttinin kənarından izləyirdim... Həm də
düşünürdüm ki, oyunun belə rüsvayçı hesabla bitməyi heç də qapıçı ilə
bağlı məsələ deyilmiş...

Yenə o yadıma düşür; Ziyəddin Məhərrəmovla qənaətlərinə daim
sədaqət nümayiş etdirən bu adamla ötən əsrin 90-cı illərində Bakıda
təsadüfən rastlaşanda Şuşada, təcrübə keçdiyim günlərdə ona söylədiyim
bu şeiri əzbərdən dedi:

Səni gördüm, nazlı gözəl,
huş başımdan azdı yenə.
Damla-damla əridim, gəl...
Sən deyirsən: azdı yenə!

Gecə keçdi, açmadı şam,
Şama həsrət qalan quşam...
Ürəyimi açmamışam
istəyimə az deyənə.

Eşqin yolu səadətim – 
Haqq payımı çox istədim...
Vaqif deyər son qismətim
azdı yenə, azdı yenə!

Ziyəddin müəllim arada illər fərqi olmaqla bu şeiri mənə bir neçə dəfə
əzbər söyləyəndə, günlərin birində bir növ onun üzünə “ağ oldum”, dedim
ki, qardaş, bu, gənc bir adamın ilk söz uçuntularıdı, mən digər, daha ciddi
şeirlər də yazmışam. O, həm hirs, həm də məhəbbətlə gözümün içinə baxıb
söylədi ki, nə yazmısan, özün bilərsən. Amma mənə görə sənin ən yaxşı
şeirin budur.

Soruşdum ki, niyə belə düşünürsən?
Dedi ki, bu gəraylı saza yatır!
Ziyəddin müəllimə görə saza yatmayan mətn ədəbiyyat deyildi. Hərdən

mən də elə düşünürəm ki, ritmindən asılı olmayaraq hansısa bir har-
moniyaya yerləşməyən mətn ədəbiyyat deyil...

– 18. –

Şuşada təcrübədə olduğum günlərdə, əlbəttə, qəzet üçün xəbərlər,
müsahibələr, reportajlar yazmaqla yanaşı, dinc durmayıb şeirlər də
yazmışdım. Onların çoxu Şuşa haqqında deyildi; elə-belə, ümumən
poeziya, düşüncələrim. Amma Şuşa möhürlü belə misralar da kitablarıma
düşüb. Onlardan birinə “Şuşa gəraylısı” adı vermişdim. O şeir belə idi:

Könlün məni soraqlasa,
Bulaqların gözünə bax.
Bərəni-bəndi yoxlasan,
Yaşılına, yazına bax.

Sovqat verər dərə sənə,
Qızlar çiçək dərər sənə.
Dağ kəlinin nərəsinə,
Maralların izinə bax.

Cıdır düzü nəğməlidi,
Yarğanlara söykəlidi.

Pənah xanın heykəlidi – 
Qayaların dizinə bax.

Nur iç İsa bulağından,
Öt Qalanın qırağından,
Şeh asılıb qulağından,
Gəlininə, qızına bax.

Gözdən qəfləti silginən,
Sözlərimi haqq bilginən.
Öləndə burda ölgünən,
Bəhmənlinin sözünə bax. 

Bu misralar da, tam bir əminliklə deyirəm ki, həmin təcrübə günlərində,
Şu şa da yazılıb, əsasında heç bir cazibədar prototip yoxdur. Şuşada kiməsə
vu rulmağım mümkün deyildi. Çünki bugünə qədər təqribən əlli il ərzində bir -
gə yaşadığım sevgini təcrübəyə gələn günə qədər seçib Şuşaya gəl miş dim. 

Şuşaya yetişməyimizə dəqiqələr qalmışkən o misraları da dodaqaltı
pıçıldayır və kimsədən gizlətməməyə qərar verirəm.

Öt dağlar döşündə şehli çəməni,
Üfüq lalə kimi qızaranda gəl.
Yayın da havası üşüdər səni,
Günəşdən hənir al, qız aranda, gəl.

Şüşə nəfəsitək nəfəs tapılmaz,
Bulaq nəğməsitək avaz tapılmaz,
Şuşa qızlarına əvəz tapılmaz,
Mən ölüm, Şuşaya qız alanda gəl!

Şuşalı günlərimin xatirəsi mənə görə o qədər dəyərli, elə əzizdir ki,
onların bitməsini heç istəmirəm. Onsuz da səfər yoldaşlarımın hamısı kimi
mənim də ovqatım ala buludlardadı. 3-4 saat ərzində Bakının, Qobustanın,
Şir vanın, Kürdəmirin, İmişli və Beyləqanın qaynar avqustunu yarıb ke çən -
dən sonra karvan üzü dağlara qalxırdı, meşələrin, zümrüd saflığın 30 ildən
bə ri tamarzı qaldığımız mənəzərələrini seyr etdikcə, başqa səbəbdən yox,
ən azı, gördüyümüzdən rahatlıq tapır, gözümüzdən sərinlənirik. İçimdəki
ra hatlıq, Qarabağ, xüsusən Şuşa haqqında xatirələrimin bolluğu sanki mə -
nə başqalarından fərqli hansısa bir ixtiyarat verib, üstünlük qazandırıb. Həm
də indi mənim xəyalımda canlananlar bu müqəddəs, əziz torpaqlara gü -
zərlərim, görüb-tanıdığım məkanlar, insanlar haqqında yaddaş saxlancımın
çox az bir hissəsidir. Çoxu qəlbimdədir, ruhumdadır. Elə bu düşüncə də
məni qəribə bir enerji ilə doldurur, gülümsəyirəm öz-özümə. Hə, qarabağlı
balası, daha bu olmadı, xalqıımız, ordumuz, dövlətimiz və BÖYÜK ZӘFӘR
bu müqəddəs yurda 30 ilə gəldi, külli-Qarabağ, işğal altında olan 7 rayon
azad olundu... Amma sənin xəyalların, deyəsən, bir az astagəldi axı. Bu
xatirələri beynində fırlada-fırlada gərək bir həftə yol gedəsən ki, həm bu
unu dulmaz təəssüratların sonuna, həm də Şuşaya çatasan! 

– 19. –

Daşaltıdan qalxıb axır-uxur dolaylara yetişəndə, sonuncu dəfə maşın
karvanımız dayanır, əsgərlərimizi görürük. Çünki bura Şuşanın girişindəki
postdur. Bayrağımız dalğalanır. Dünənə qədər odun-alovun içində olan,
dörd bir yanına güllə, mərmi yağan, lakin heç nədən qorxub çəkinməyən,
Vətən naminə düşmənin üzərinə şığıyan bu əsgərlərin üzünə gülüş,
həyatlarına sülh, əyinlərinə təmiz, toz-torpaqsız, qan ləkəsiz hərbi geyim,
çiyinlərinə qundağını gün işığı parıldadan avtomat necə də yaxşı yaraşır.
Mikroavtobusun içindən bəlkə də dünyanın ən xoş xəbəri pərvazlanır: “Ona
baxın, dağın döşünə... ora “Şuşa” yazılıb!”.

Milli Bayrağımızı fon olaraq canlandıran o yazını son bir ildə bəlkə
hərəmiz min dəfə telereportajlardan, sosial şəbəkə seqmentindən
görmüşdük. O lövhənin səssiz çağırışını dönə-dönə qaibdən eşitmişdik. Elə
o dəqiqələrdən avtobusların içindəki insanların demək olar hamısı özündən
asılı olmayaraq ayaq üstə qalxmışdı, hər kəs öz səmtindəki pəncərənin
pərdəsini tamam geri sivirib sonsuz sevgi və heyrətlə, geniş açılmış gözlərlə
təcəlla edən şəhərə – Şuşaya baxırdı. 15 dəqiqədən sonra biz elitar
Xarıbülbül otelinin və onunla yanaşı ucalan, yenicə təmirdən çıxmış
çoxmərtəbəli mehmanxananın həyətində maşınlardan tökülüşürdük.

...Әl çantamı otel otağında yerləşdirib dərhal şəhərin görüşünə qaçdım.
Yan-yörəmə elə tərzdə boylanıb baxırdım, yəqin aralıdan görən olsaydı, nə -
yi sə salıb itirdiyimi sanardı. Adsız küçə, qapısız-darvazasız həyətlər, bə zi -
ləri uçuq, bəziləri damsız, üstü adlar, işarələr dolu divarlar, evlər... Uzaqdan
görünən Qazançı kilsəsini tanıdım. Ötən əsrin 80-ci illərində Ziyəddin Mə -
hərrəmovla baş çəkib, içərisini gəzmiş, ətrafını yamyaşıl çəmənlik bü rü yən
tikilinin qalın kölgəsində oturub söhbətləşmişdik. O zamanlar əksər so vet
gənci kimi milli təəssüb hissindən uzaq idim, ərazilər, abidələr, tarixin şa hid
yadigarları haqqında indiki informasiya cəbbəxanasına malik deyil dim.
Qazançı kilsəsinin ən qədimlərdə Şimali Azərbaycan ərazilərində möv cud
olmuş Alban dövlətindən miras qaldığını da Ziyəddin müəllimdən eşit dim! 

“Xarıbülbül” otelindən 10-15 addım aşağı düşəndə böyük bir sahəni əl
içi kimi düzləyib dəmir lövhələrlə hasara alıblar. Sonradan öyrəndim ki,
Paşinyanın “Artsax üçün tikəcəyi parlament binasının” yeri, Allah qoymasa,
burada olacaqmış... Bir xeyli meydan səmtə endim. Budur, o balaca bağça,
aşağıda bulaq olmalı idi. İndi çeşmənin yerində nəhəng bir konteyner du-
rurdu. Yəqin inşaatçılarındı. Mənə elə gəldi ki, o bulaq bax elə bu səmavi
rəngli konteynerin altında əziyyət çəkib inləsə də, hansısa bir təşnə məkana
yenə də sızıb axmağındadır.

Әhəd müəllimin oteli yerli-dibli yoxdur. Orda balaca bir dükan gördüm.
Səhv etmirəmsə, qarşıdakı beşmərtəbədən sonra Şuşa pansionatı
yerləşirdi, onunla üzbəüzdə yeməkxanaydı. İlk dəfə Elman Elsevər, Әli
Mahmudla orada çörək kəsib bir-bizimizə ömürlük bağlanmışdıq.

Bir dəfə Әhəd müəllimin mehmanxanasından çıxırdım, ən yuxarı
terrasdakı skamyada Xan Şuşinskinin təkcənə əyləşib qəlyan çəkdiyini
gördüm. O zamanlar tələbənin hünəri nəydi Xana yaxınlaşsın. Bir az
aralıdan baxıb avtovağzala sarı getdiyimi xatırlayıram. 

Rabitə evini keçirəm. Qarşı Şuşa şəhərinin mərkəzidir. Orda mədəniyyət
evi vardı, üzü Güllü bağa, meydana baxırdı. İndi yoxdur. Güllələnmiş
heykəllər – Xurşudbanu Natəvan, Üzeyir Hacıbəyli, Bülbül... Yaralı-yaralı,
indi yeri də bilinməyən Mədəniyyət evinin qarşısında sıralanıblar. Şuşa
Rayon Partiya Komitəsinin binası (Şuşa Rayon İcra Hakimiyyəti)...
Fasadına ermənilərin həyasızcasına yapışdırdıqları xaç işarəsi qazılıb atılır,
yəqin Azərbaycan gerbi qoyulacaq, qızğın təmir işlərinə baxmayaraq,
binanın damında milli bayrağımız dalğalanmaqdadır. 

Ovuclarımı Xan qızı bulağının gözünə tutdum. Suyu üzümə vurdum,
daddım. Bütün digər həyətlər, binalar kimi Xan qızının sarayını da tük
basmış, uçuq-sökük tikili saqqal bağlamışdı. Yarımdairə arkalardan müxtəlif
ağacların budaqları vəhşicəsinə qanad açmışdı. 

Bir az da irəliləyirəm. 
Qədim Qalanın qədim divarları...
Bax burda, Qalanın içəri tərəfində Qala qapısının qarşısında Sü ley ma -

nın çayxanası idi. Süleyman, nə Süleyman; əgər bir masa ətrafında 8 adam
otu rubsa, pürrəng çay süzülmüş armudu stəkanların 8 dəstini üst-üstə yı -
ğa raq yalnız bir əlinə yerləşdirib heç kəsi intizarda saxlamazdı. O, ayaq bar -
maqlarının üstündə yerimirdi, süzürdü. Öz işindən zövq alan nadir in san...
Süleyman. Zarafatları, gülüşü, hər kəlməsi dəmlədiyi çayı kimi dad lıy dı. Bir
hovur susmurdu, elə hey üdüləyib tökürdü. Yerini yenicə tutan müş təri ilə
aralıdan, hətta deyərdim, çox uzaqdan əhvallaşıb dərhal so ru şur du: “Çay
necə olsun; teyxa, qarışıq, kəklikotu?” Teyxa – yəni, adi qara çay, qarışıq –

yəni, az miqdar qara çay, əlavə olaraq qantəpər, kəklikotu, qı zılgül yarpağı,
nə bilim daha nələr... Kəklikotu – yəni, yalnız kəklikotu dəm ləməsi; Günəş
rəngində sarı bir cilvəylə bərq vuran məcun, can dər ma nı...

Üç-dörd il qabaq bir toyda Әli Mahmud məni çəkə-çəkə şadlıq evinin
mətbəxinə apardı. Bir kişi ilə görüşdürüb soruşdu ki, tanıdın bunu? Məclisin
gur işığından çıxıb gəlmişdim deyə, mətbəx mənə yarımqaranlıq
görünürdü. Kişinin əlini bərk-bərk sıxıb üzünə baxdım və tanıdım. 

– Boy, Süleyman deyilsən?
– Hə, qağa, Süleymanam...
Səsində həmişəki şaqraqlıq yox idi, həm həsrətli bir qərib idi, həm də

yaş ötmüşdü. Deyir, qəribin boynu uzun olar, dili qısa. Süleymanın boyunun
uzunluğundan söhbət gedə bilməz, sanki ayağı torpağa dəyməyib çayxana
meydanında süzüb gedən Süleymanın boyu bir az da balacalaşmış, elə bil
o, qınına çəkilmişdi...

Güllü bağın yuxarı hissəsində “Qarabağ” oteli ucalır. “Qarabağ” otelinin,
Molla Pənah Vaqifin məqbərəsinin, Vaqifin bir vaxtlar evi olmuş məkanda
büstünün, Bülbülün ev muzeyinin açılışı olmuş, bir neçə təməlqoyma
mərasimi yekunlaşmışdı. Hamısını ziyarət elədim, təkbaşına, elə həmin
gün. Tam bərpa olunmuş, hələ ki önündə əli avtomatlı əsgərlərimiz keşik
çəkən Gövhərağa məscidinə maneəsiz, sorğu-sualsız daxil olub dualar
oxu dum. Vaqifin məqbərəsinə, ordan Cıdır düzünə qalxdım.

Səhər də elə, o biri gün də elə, üç gün insanlar ya tək-tək, ya dostlarla
bir yerdə Şuşanı qarış-qarış gəzdik, ötüb keçdiyimiz yerlərdən bir də keçdik,
Qalanın başına dolandıq. Doymaq isə mümkün deyildi. 

Səfər yoldaşlarımızdan biri – Günel Musa 30 il müddətində düşmən
tərəfindən talanıb yağmalanan, 600-dən çox abidəsi məhv edilən şəhəri
“yorulmuş döyüşçü”yə bənzətmişdi. Nə olur-olsun, tarixdən üzü bəri başı
bəlalar çəkən, amma heç zaman milli simasını itirməyən Şuşanın idiki halı
hansı bənzətmələrlə ifadə edilir-edilsin, biz Şuşanın yerində olduğunu,
məhz yerində olduğunu canlı şəkildə, gözümüzlə görürdük. 

Səsində ana kədərinin ruhunu yaşadan bənzərsiz xanəndə Elnarə
xanım Abdullayeva “Görən Şuşa yerindəmi” rədifli bir muğam parçası ifa
etmişdi. Bu xanım müğənninin harayı imdad çağırışı idi. O zaman yanan
ürəyin harayına belə səs vermişdim:

Batıb Şuşanın dili,
Zili, pəsi çatışmır.
Tarixdi Pənahəli –
Xan nəvəsi çatışmır!

Orman yaşıl daraqdı,
Sıldırımlar yaraqdı,
Şuşa yanar çıraqdı,
Pərvanəsi çatışmır.

Kafər kəsib yolağı,
Kardı Kirsin qulağı!..
Cabbarsız Qarabağın
Zənguləsi çatışmır.

İtkin düşüb qonağı,
Sağ şikəstə, sol ağı.
Axır İsa bulağı,
Piyaləsi çatışmır!

Halal haqqın payı yox,
Ulduz qəmin sayı yox...
Yurd dərdinin tayı yox –
Salnaməsi çatışmır.

Dağ durur dağ tuşunda –
Dərədi ağuşunda.
Çağlar bulaq başında,
El nərəsi çatışmır!

Bürünüb duman Şuşa,
Tökür gözdən qan Şuşa!
Yerindədi xan Şuşa –
Elnarəsi çatışmır.

Mən bu epizodu Cıdır düzündən Kirs dağlarına sarı ürək döyüntüləri ilə
baxarkən xatırladım. İstədim qollarımı geniş, başımızın üstündəki buludsuz,
təmiz, günəşli səma qədər geniş açıb deyim:

– Şuşa yerindədi, Elnarə. Hələ üstəlik, biz də burdayıq!

– 20. –

Nəhayət, avqust ayının 30-da tarixi an gəlib yetişdi. Şairin yenicə bərpa
olunmuş məqbərəsi önündə düzənlənən Vaqif Poeziya Günlərinin açılış
törəni hər kəsin qəlbində “Xəzinə” qayasına dəyib qayıdan səs kimi əks-
səda verirdi. Biz nəinki çağdaş ədəbiyyat tariximizin, əslində, müasir tarixi -
mizin ən möhtəşəm bir hadisəsinin iştirakçıları, şahidləri idik.

Hörmətli Prezidentimiz 2020-ci ilin sentyabrından başlayaraq ta bu
tədbirə qədər özünün parlaq, ağıllı çıxışları, müsahibələri, xalqa müraciətləri
ilə həm Azərbaycan, həm də dünya ictimaiyyətini əməlli-başlı hey rət -
ləndirmiş, sanki Azərbaycan xalqını, onun mənəviyyatını, intellektual
potensialını, dövlətinin qüdrətini dünya səhnəsinə yenidən təqdim etmişdi.

Vaqif Poeziya Günlərinin açılış mərasimində tədbirə qoşulanlardan hər
hansı birinin, yəni bizlərdən kiminsə nə vaxtsa “mən cənab Prezidentin
Şuşada, Vaqifin məqbərəsi önündəki nitqini belə xatırlayıram” söyləməsi

heç bir halda caiz deyil; çünki azad Şuşa fonunda söylənən bu nitq
həqiqətən unudulmazdır, onun hər cümləsinin xatirəsi iştirakçıların yaddaş
dəftərində ömürlük yazıdır. Bu barədə ən qısa şəkildə, bir neçə kəlmə
söyləyəcəyəm.

Xatirə abidəsinin sol yanı dərənin lap diblərinə qədər sərt şəkildə
meyillənən meşə ağacları ilə örtülü yamacdır. Sağ tərəf yenə ağac, kol
bürüncəkli məxmər yaxalıq kimi Cıdır düzünə qalxan yolun çiyninə atılıb
sanki. Göy üzündə Günəş, aşağıda Günəş işığına bələnən Cıdır düzünün
hamarlığı, genişlıyi... Ora burdan görünmür, təsəvvürüm isə yüzdə-yüz
gerçəkdir. 

Kifayət qədər geniş meydan daşla döşənib, bura xiyaban da demək olar.
Meydanın dörd yanı boyunca çələng kimi sıralanan ləklər içindən müdrik
dövlət xadiminin, böyük şairin ruhu misalında əlvan güllər, çiçəklər boy
göstərir.

Prezident 1982-ci ildə Ulu Öndərin qətiyyəti və uzaqgörənliyi sayəsində
bu məqbərənin necə mürəkkəb bir şəraitdə yaradılması barədə danışır,
bildirir ki, “bu, sıradan olan hadisə deyildi. Çünki o vaxt Şuşa Dağlıq
Qarabağ Muxtar Vilayətinin bir hissəsi idi. Bildiyiniz kimi, uzun illər ermənilər
Şuşaya iddia edirdilər, Şuşanı erməni şəhəri kimi qələmə verməyə
çalışırdılar. Halbuki, bunun üçün heç bir tarixi, mədəni əsas yox idi. Onu da
nəzərə almalıyıq ki, Molla Pənah Vaqif təkcə şair yox, eyni zamanda,
Qarabağ xanının vəziri idi. Sovet dövründə sovet ideologiyası, sovet
hökumətinin tarixlə bağlı yanaşması belə idi ki, xanlıqlar tarixin qara ləkəsi
kimi qələmə verilirdi”. 

Sonra... sonra strateji baxımdan, demək olar Qarabağın açarı sayılan
Şuşa işğal olundu, nəinki Vaqifin məqbərəsi, bütün Qarabağ əsir düşdü.

Prezident nitqinə davam edir: “Әfsuslar olsun ki, Şuşa işğala məruz qa-
landan sonra bütün tarixi abidələr, mədəni abidələr, o cümlədən Vaqifin
məqbərəsi vandallar tərəfindən dağıdılmışdır. Şuşanın işğalı xalqımızın
böyük faciəsi idi. Çünki Şuşa Azərbaycan mədəniyyətinin ocağıdır.
Şuşanın Azərbaycan tarixində çox böyük rəmzi mənası var. Şuşa Qara -
bağın tacıdır”. 

Prezident deyir: “Gələn il biz Şuşanın 270-ci ildönümünü təntənəli
şəkildə qeyd edəcəyik. İşğala baxmayaraq, Şuşa Azərbaycan ruhunu
saxlaya bildi”. 

Prezident nitqinə davam edir: “44 günlük Vətən müharibəsi bizim şanlı
tariximizdir. Bu tarix əbədi yaşayacaq. Çünki bu Qələbə tarixdə bənzəri ol-
mayan qələbədir. Azərbaycan xalqı buna layiq idi və biz Qələbə əldə edərək
düşməni öz doğma diyarımızdan qovduq, şəhərlərimizi azad etdik, doğma
Şuşamızı azad etdik”.

...“Müharibədən sonra mən ilk dəfə Şuşaya 14 yanvar, bu ilin yanvarın
14-də gəlmişdim. Bu tarix də təsadüfən seçilmədi. Çünki ondan, o tarixdən
39 il əvvəl burada Ulu Öndərin iştirakı ilə Vaqifin məqbərəsi açılmışdı və
məhz 14 yanvarda mənim bura gəlməyimin çox böyük rəmzi mənası var
idi və ilk səfərimdə buraya gəldim və ilk göstərişlərdən biri də o oldu ki,

Vaqif Bәhmәnli50



Vaqifin məqbərəsi bərpa edilsin, çünki vandallar bu məqbərəni dağıt -
mışdılar, sökmüşdülər. İçəridəki Vaqifin barelyefini sökmüşdülər, sinə daşını
sökmüşdülər”.

...“Məqbərənin bərpasını Heydər Әliyev Fondu öz üzərinə götürdü və bu
gün biz bu məqbərənin önündə Vaqif Poeziya Günlərinə start veririk. Vaqif
Poeziya Günləri də bərpa edildi, Xarıbülbül festivalı da bərpa edildi”. 

Sonra dövlət başçısı ölkənin mədəniyyət xadimləri, şair, yazıçı və
ədəbiyyatşunasları qarşısında ciddi yekunlarla zəngin hesabatını davam
etdirərək 7 ay ərzində görülən işlərdən söz açır; Zəfər yolunu qeyd edir,
Füzulidən Şuşaya daha bir qısa, magistral yolun çəkildiyini, şəhərdə elektrik
təsərrüfatının nizama salındığını, su xətlərinin, tarixi abidələrin, o cümlədən,
Vaqifin büstünün, Yuxarı və Aşağı Gövhərağa, Saatlı məscidlərinin,
Natəvan bulağının təmirini, Natəvanın, Üzeyir Hacıbəylinin, Bülbülün
güllələnmiş heykəllərinin öz əvvəlki yerinə qoyulduğunu, Bülbülün ev
muzeyinin açıldığını, Üzeyir bəyin ev muzeyində bərpa işlərinin başladığını,
“Xarıbülbül”, “Qarabağ” otellərinin açıldığını, yeni beşulduzlu otel üçün yerin
seçildiyini, 25 binadan ibarət yeni yaşayış kompleksinin təməlinin
qoyulduğunu... nəhayət, Şuşanın baş planının hazırlanıb təsdiqləndiyini
bildirir.

Prezidentin çıxışı Qarabağın, eləcə də Şuşanın ecazkar sabahına dərin
inam və kövrək bir xatirə-müqayisəylə sona yaxınlaşır: “Bu kompleks
tədbirlər onu göstərir ki, Şuşanın dirçəldilməsi sürətlə gedir və şuşalılar
Şuşaya qayıdırlar. Həm qrup-qrup öz doğma şəhərinə gəlib ziyarət edirlər,
eyni zamanda, burada artıq açılmış obyektlərdə şuşalılar işlə təmin edilir.
Beləliklə, biz Şuşanı yenidən dirçəldəcəyik”.

Bu da öncə qələbədən müjdə verən, eyni zamanda, tükənməz
işgüzarlıqdan, vətən torpaqlarının hər qarışını gülüstana çevirmək arzusun-
dan bəhs edən bir çıxışın kövrək sonluğu: “Təxminən 40 il bundan əvvəl,
bax, bu yerdə atam durmuşdu, mən isə o tərəfdə durmuşdum. Şaxtalı-qarlı
havada Vaqifin məqbərəsinin açılışı idi. Ondan sonra 1982-ci il iyulun 29-
da atamla bərabər ikinci dəfə Şuşaya gəlmişdim. O vaxt Vaqif Poeziya
Günləri keçirilirdi. Bu gün isə ikinci dəfə Vaqifin məqbərəsinin açılışını qeyd
edirik. Vaqif Poeziya Günləri keçirilərkən atamın 59 yaşı var idi. Bu gün
mənim 59 yaşım var. Bəziləri hesab edə bilər ki, bu, təsadüfdür. Ancaq mən
hesab edirəm ki, burada böyük rəmzi məna var, tarix təkrarlanır.
Azərbaycan tarixinin qara səhifəsi artıq arxada qaldı və biz yenidən nəfəs
almağa başlamışıq”.

Azərbaycan tarixinin qara səhifələri arxada qaldı və biz yenidən nəfəs
almağa başlamışıq... Cənab Prezidentin Vaqifin məqbərəsi önündə
səsləndirdiyi bu cümləni təkrar yazıram. Çünki bu cümlədə xalqımızın 30
illik intizarına, yurd-yuvasından didərgin düşən insanların əzablarına son
qoyulduğunun müjdəsi ifadə olunmuşdur!

Və həqiqətən də belə bir tarixi saatların şahidi olmaq, burada iştirak
eləmək, məhz burada, Şuşada azad nəfəs almaq, an azından, bəx ti yar -
lıqdır!

Doğrudan-doğruya, nəfəsimiz genişlənib, gücümüz, taqətimiz artıb
sanki...

Poeziya bayramının iştirakçıları adından İkinci Qarabağ müharibəsində
xalqımıza zəfər qazandıran milli ordumuza, Müzəffər Ali Baş Komandana
minnətdarlıq ifadə edən çıxışlar – Xalq şairi Nəriman Həsənzadənin, Xalq
yazıçıları Anarın, Elçinin səmimi, mənalı nitqləri yəqin ki, əziz Şuşanın
yaddaşında zaman-zaman yaşayacaq, “tarixinin qara səhifəsi arxada qalan
Azərbaycan” xalqı həmişə hər qarış torpağını qorumağa, Vətənin, millətin
haqq işi uğrunda canından, qanından keçməyə hazır olacaq!

Poeziya bayramının ikinci günündə Xalq şairi Sabir Rüstəmxanlıdan
sonra şeir söyləmək üçün mənə söz verdilər. Ustad Vaqifin ruhu önündə
oxuduğum iki şeirdən biri “Vaqif” adlanırdı. Onu da 1975-ci ildə, “Şuşa”
qəzetində təcrübədə olduğum günlərdə yazmışdım:

A Bəhmənli, ustadındı
Adı dildə gəzən Vaqif.
Çətin yollar keçib, sonda
Şəhla gözdə azan Vaqif.

Od calayıb odumuza,
Şan gətirib adımıza.
Çox yetişib dadımıza
Vəzir Vaqif, ozan Vaqif.

Әziz xələf, əziz xətir, 
Sözü yanan qəlbə çətir,
Durnaları sətir-sətir
Misralara düzən Vaqif...

Vaqiflərlə dünya dolu,
Hərəsinin ayrı yolu.
Topasının ağsaqqalı
“Görmədim”i yazan Vaqif.

Elə həmin gün axşamüstü “Qarabağ” otelinin həndəvərində
ədiblərimizdən bir qrupunun toplaşıb söhbətləşdiyini gördüm. Onların
arasından dostum, şair Barat Vüsal uca səslə mənə tərəf haylandı:

– Salamlar, Vaqif müəllim...
– Salam, əziz qardaş...
Barat bəy daha sonra dəstəyə üz tutub yenə uca səslə:
– Uşaqlar, mənə elə gəlir, Vaqif müəllim Şuşadan heç yerə tərpənməyib,

elə o vaxtdan burdadır, 1992-dən, – dedi.
Mən, guya həqiqətən belə olduğunu başımla təsdiqləyib, zarafata

zarafatla cavab verdim:
– 1992-dən yox, Barat müəllim, 1971-dən. Әlli ildir Şuşadayam, ondan

qopa bilmirəm...

Mərdəkan, 2021, noyabr

Barat VÜSAL

DӘMİR YUMRUQ

Düyülüncә,
Әsl gücü duyulunca,

baxıb-baxıb gördülәr ki,
әsl rәhbәr silahıdı,
әsl cәbhә silahıdı.

Dәmir yumruq!
Әn qәdim olan silahdı,
Әn müasir, son silahdı,

Dәmir yumruq!
Gördülәr ki, sәnin olub, onun olub,

Mәnim olub Dәmir yumruq.
Nә qәdәr ki yumruqlar var,

hamısını yenib, olub –
Dәmir yumruq!

Bu yumruqlar indiyәcәn
elә bil yumruq deyilmiş,
yeni olub – Dәmir yumruq! 

Yurdun başına dönür, bax,
Düşmәn başına enir, bax, 

poladlaşıb Dәmir yumruq,
Poladların 

qan qardaşı, can qardaşı... Dәmir yumruq!
Azәrbaycan özü bu gün
Dönüb olub – Dәmir yumruq.
İndәn belә yaşamalı zamandı lap,
Zalım gәlsә bata bilmәz,
Ölüm gәlsә bata bilmәz.
Hәyat olub, ömür olub Dәmir yumruq!
Harda Haqqı tapdayan var!
Harda özgә torpağına göz dikәn var,
“İmdad” deyә, ondan-bundan
kömәk umub döyükәn var,
Yaxşı bilsin,
Onun da ilan başını,
Әzәcәkdir hәmin yumruq,
Dәmir yumruq, Dәmir yumruq!
Bayquşu sahibi sanıb,
qarşısında quyruğunu düyәnlәri,
quyruğunu düydükcә dә,

öz-özünü öyәnlәri,
Bu dünyaya it olaraq gәlәnlәri,
Onun-bunun fitvasıyla 

üstümüzә hürәnlәri,
bu dünyada it olaraq qalanları,
bu dünyadan it olaraq gedәnlәri
Vur yumruğum, dәmirim, vur!
İndi özünsәn rәhbәri
Başlayan Nuh tufanında

Gәminin,vur!
Olun bütün haqsızların
Qәnimi, vur
Kәsilsin qoy düşmәnlәrin
Olan sәsi-sәmiri, vur
Batır yaman hәvәslәri-hәniri, vur,
Vur, Gözünә dönüm, yumruq,
Canım yumruq, gözüm yumruq!
Yüksәlincә, ucalınca,
Hamı gördü 44 günә
Qarabağı alasıdır Dәmir yumruq,
Düşmәnlәrin başı üstә qәrar tutub,
Zirvәlәrdә sәngәrlәnib,

Qәdim Şuşa qalasıdır Dәmir yumruq!
Belә olur Haqq yumruğu, Xalq yumruğu!
Belә yumruq eylәyәrlәr bax, yumruğu!
Yumruqlara dәrs dә keçir,

necә yumruq olmaq olar!
Xalqı necә birlәşdirib,
necә yumru olmaq olar!
İstәyәndә necә dönüb 

xalq qәzәbi,
Haqq qüruru,

Haqq yumruğu olmaq olar!
Biz qәlәbә çalammazdıq,
Bizdәn ötrü
Komandanın hәr bir sözü
Әmr kimi olmasaydı.
Yumruğumuz yumruğuna oxşamasa,
Dәmir kimi olmasaydı!
Havadadır! Davadadır! 
Elә düşmәn başı yox ki,
Onu tapmasın, әzmәsin,
İgid hәngi, mәrd sayağı!
Arxasında Әrdoğantәk
Qardaş durub, mәrd dayanıb, 
Yarı gülә,

yarı bülbülә oxşayıb,
“Xarıbülbül”ә oxşayıb,

Qarabağın çiçәklәri
açıldıqca açılacaq,

Düzәlmәyәn çox işlәri düzәldәcәk,
Aşılmayan aşrımlәrı aşıracaq

Dәmir yumruq!
Qәlәbәnin bayrağıtәk dalğalanıb,
Qәlәbәnin simvolutәk yaşayacaq
Dәmir yumruq!

AND

Döyüşlәrә yollandılar,
Ata-ana qarşısında

and içirtәk
Ana vәtәn qarşısında
And içdilәr.
Sәmәndәr quşları kimi
qorxmadılar od tutmaqdan,
hәlә ana bәtnindәykәn

oda düşüb yanmışdılar.
Bax, ölmәzlәr qan edәndә

anla, belә qan edirlәr.
Qoymurlar öz yarasını sağalmağa...
qәrtmәyini qoparırlar, qanadırlar.

Onlar dünyaya gәldilәr
pәlәng kimi

baş qoparıb, baş yemәyә,
Biz yarandıq

belә ölmәz igidlәrә,
şәhidlәrә baş әymәyә!

Ölmәdilәr,
sәslәrini nә vaxt

duymaq istәdikdә
Zirvәlәrdәn sәsimizә

qıy verdilәr.
Belә uca görünmәzdik,
boyumuza boy verdilәr!
Gör nә igid kökümüz var,

Әslimiz var!
Şәhidlәrin goru haqqı!
Gör nә gözәl

dünәnimiz, bu günümüz
Sabahımız – nәslimiz var,
Şәhidlәrin goru haqqı!

Şәhidlәrin goruna siz
gor demәyin,

Mәqbәr deyin!
Şәhidlәrin mәqamına

Bütün Әrzin sәslәrini
Uca Allaha çatdıran
Minbәr deyin!

Yaxşı baxın,
Hәr tәrәfdә

Bir kişilik mәbәdinә
dönüb onlar,
Pozulmayan bir әbәdi
Azәrbaycan sәrhәdinә 

dönüb onlar!
Xudafәrin körpüsünün yançağında

gedib gördüm onları mәn,
Hamsı qol-qola vermişdi,
Hamsı yan-yana durmuşdu,
Üzü o yana durmuşdu,

Üzü bu yana durmuşdu!
İgid gördüm, şәhid gördüm
minlәrlә mәn,

yüzlәrlә mәn,
onlarla mәn,

Qarabağda hәr qarışda
qarşılaşdım

onlarla mәn!
Ölmәmişdi heç birisi,
Yenә haya çatırdılar,
Yenә hoya yetirdilәr.
Duruşlarından anladım,
Yerişlәrindәn anladım,
Yürüşlәrindәn anladım,
Zәngәzura gedirdilәr!
Dona-dona gedirdilәr.
Yana-yana gedirdilәr,
Göyçә sәmtdә durmuşdular
İravana gedirdilәr! 
Böyükdürlәr, iridirlәr,
Diridirlәr!

Qorxu-hürkü
bilmәmәyә and içiblәr,
Әbәdilik yaşamağa, yaşatmağa,
Ölmәmәyә 

and içiblәr!
And içәndә

öz andına
sadiq qalır mәrd oğullar!
Özlәrindәn qabaq sanki 

yağılarla
içdiklәri and vuruşur.

Nә qәdәr ki, sağdırlar, sağ,
özlәri nәrә çәkirlәr,

Elә ki, hәlak oldular,
yerlәrinә

qoyduqları ad vuruşur!
Şәhidlәri, igidlәri

belә ölmәz görәn gündәn,
belә dönmәz görәn gündәn

Elә bil ki, mәrmi olub
and içimdә,

Yerdә qalan düşmәnlәri
mәn qıracam,

Şәhidlәrin goru haqqı!
And içirәm!

...Şәhidlәrin hamısını
Mәn Şuşada gedib gördüm,

sağ-salamat!
Ordan haqqa baxırdılar
başımızın üstdә uçub,

açıb qanad!
Heç nәyi yalan demirәm,
Şәhidlәrin goru haqqı!
Bu eşqlә ki, yaşayırıq,
yox, sәn dә ölәn deyilsәn,
yox, o da ölәn deyildir,
yox, mәn dә ölәn deyilәm,
Şәhidlәrin goru haqqı!
Şәhidlәrin adı haqqı!
Şәhidlәrin canı haqqı!
Şәhidlәrin qanı haqqı!

ONLAR

Qanlı-qanlı cәbhәlәri gördülәr,
Başlar üstdә şimşәk-şimşәk çaxdılar.
İgid kimi döyüşlәrә girdilәr,
Şәhid-şәhid ürәklәrdәn çıxdılar.

Şirin-şirin canlarından keçdilәr,
Verib-verib torpağa can, daşa can.
Hamımızın әlimizdәn tutdular,
Deyә-deyә torpağa “can!”, daşa “can!”

Qoymadılar Vәtәn qalsın pis günә,
Hәr birinin varmış bir yox, min dәrdi.
Yaraşaraq bu torpağın üstünә,
Altını da yaraşığa mindirdi.

Qayasına dırmandılar Şuşanın,
Minә-minә buludunun atına.
Ana girdi, bacı girdi, yar girdi,
Hәr şәhidin tabutunun altına!

Nә yaxşı ki, bu torpaqda yenә dә,
Kişi oldu, olan mәlun olmadı.
Sinәsindәn yara alan hәr әsgәr,
Elә öldü... ölәn mәlum olmadı!

YURD EVİ

Vәtәn müharibәsindә hәlak olmuş Pәrvin 
İskәndәrovun vә onun 1-ci Qarabağ 
müharibәsindә şәhid olmuş atası
Pәrviz İskәndәrovun xatirәsinә

Ata da, oğul da şәhid olubdu,
Düşmәmәli bu ev yiyәsiz hala.
Bu evi muzeyә çevirmәk gәrәk,
Bu evi qoymayaq yiyәsiz qala!

Özünü daşlayır kimsә daşlasa,
Onun pәncәrәsi, qapısı baha!
Tәzәdәn nә vaxtsa döyüş başlasa,
Bu ev dә hazırdı şәhid olmağa?

Nә var, doğma evdә, beşikdәkidi,
Kimsә yaxasını qaçıb çәkmәyә.

Bu ev Vәtәn üçün keşik çәkibdi,
Biz gedәk bu evә keşik çәkmәyә!

Unutmaqmı olar Haqqın evitәk
Çox-çox bәlalara şahid ocağı!
Ali mәktәbimdi, Akademyamdı
Hәr bir şәhid evi, şәhid ocağı!

Gözümә görünmür, çoxu nә deyir,
Mәnsә deyirәm ki, darılma heç vaxt.
Eh, bu gün yerimәk çoxuna deyil,
Tәk sәnә yaraşır...
Qalx, şәhidim, qalx!

Hәr şey әvvәlkitәk nizama düşsün,
Getsin öz işinә qada da, dursun:
Qoy ata yanında oğul dayansın,
Qoy oğul yanında ata da dursun!

Heç vaxt çıxarmayaq bu evi yaddan,
Müqәddәs yer kimi anaq arabir.
Qoy yaxşı görsünlәr nәdi ehtiram,
Qoy yaxşı bilsinlәr ziyarәt nәdir?!

Yaşayıb... yaşayır, yaşayacaqdır,
Bu ev ürәyimdә, bu ev canımda.
Oğluyam... oğluyam mәn dә bu evin,
Öz ata evimdi bu ev mәnim dә!

Olsam Araz ollam, Hәkәri ollam,
Doğmamtәk salaram qolu boynuna.
Lazımsa bu evin nökәri ollam,
Lazımsa gedәrәm mal-qoyununa!

Hamının gözünә görünsün gәrәk,
Günәşdi, seçilmir zәrrәdәn bu ev.
Köçüb şәhidlәrlә birgә elә bil,
Yaşayır şәhidtәk ölmәdәn bu ev?

Rәsmidi özünә bәnzәr evlәrin,
Әzizdәn әzizim kimidi bu ev.
Bu Vәtәn evidi, bu zatәn evim,
Daha hamımızın evidi bu ev!

Vәtәn – atanındı, Vәtәn – oğulun,
Ata – oğlunundur, oğul – atanın.
İndi, çox güman ki, evdә olarlar,
Bir az da, bir az da yaxın get, şair,
Çağır oğulunu...
Çağır atanı! 

YAXIN

Mәni yaxınlarım gәlib hәmişә
Әn çәtin işlәrdәn xilas eylәyib.
Hardadı kiminsә belә yaxını?
Mәnә gör nәlәri bağışlamayıb,
Mәnә gör nәlәri miras etmәyib.

Bir uçrum başında hayıma çatıb,
Görüb çıxarmışam yaddan adımı.
Gәlib yuxumda da tapıbdı mәni,
“Sәnin yaxınınam, tanımadınmı?!”

Aparmaq istәyib mәni dә gәlib,
Gah o axın çәkib,
Gah da bu axın.
Mәni tәk qoymayıb, mәnә hәr zaman
Gah o, yaxın olub, gah da bu, yaxın!

Necә yox edibsә dәrd-azarımı,
Bir dә baxmışam ki, ah-ünüm yoxdu.
Çox dosta, yoldaşa yox ehtiyacım,
Mәnim yaxınımdan yaxınım yoxdu!

Nәlәr öyrәtmәdi hәyatım mәnә,
Var olmaq – olanda yoxun olmaqmış.
Adamlıq var – halla ölçülmәyir ki,
Adamlıq – yaxına yaxın olmaqmış.

Tәşәkkür edirәm, mәni hәr yana
Aparan o çıraq, yol yaxınıma.
Uzaqlar özündәn uzaqlaşdırır,
Yaxınlar çağırır gәl, yaxınıma!

Nә yaxşı yaxınla mәn yaxın oldum,
Mәn onu gәzmәmiş o, mәni gәzdi
Mәnim yaxınımın ünvanı bәlli,
Bir adı qәlәmdi, bir adı sözdü!

Dostdan, doğmadan da artıq iş gördün,
Çıxartdın әlini yağının boşa...
Mәni tәk qoymadın ömrü- billahi,
Yaxınım, çox sağ ol, yaxınım, yaşa!

...Mәhşәr günündә dә tәk qalmayacam,
Haray qoparacaq görsә dardayam.
Onda da bir yaxın tapılacaqdır,
Qolumdan tutacaq: “Qorxma, burdayam!”

Güllü MӘMMӘDOVA

OĞURLANMIŞ
ZƏNGƏZUR*

– 1. –

...Üç atlı yoxuşdan düzənliyə çıxdı. 

Dağların başında günəşin saraltısı qaldı. Bu anda sanki dünyanın bir

üzü işıq, bir üzü qaranlığıydı. Çalbayır dağları da elə bil bu qaranlıqla işığın

düz ortasındaydı. Çalbayırın təpəsində, buludların dağların zirvəsinə

toxunduğu yerdə günəş qürub eləyirdi. Buna görə zirvədə alov görünür,

aşağılara qaranlığın soyuq nəfəsi çökürdü.

İrəlidə atın cilovundan tutub ətrafa diqqətlə baxan yekəpər kişi: 

– Yoxuşlar bizi yordu, – dedi, – düşün, acından ürəyim gedir.

İkisi də atdan düşdü. Yekəpər kişi bəzəkli xurcunun ağzını açdı. Nimdaş,

rəngi bozarmış çiti goy otluğun üstünə sərdi, şərab şüşələrini süfrəyə

düzdü.

– Karen… – yekəpər kişi şərab dolu stəkanı yuxarı qaldırdı, çöllərə,

dərə-təpələrə baxıb köks ötürdü. – İçimdə indi bir yanğı var, Karen. 

Cavan oğlan gülümsəyib başını tərpətdi:

– Karen yox, Kərəm, Muquc əmi. Mən indi Kərəməm.

– Niyə bu yaylaqların sahibi Sultan bəy olmalıdır? Niyə biz müsəlmanları

bu yerlərdən didərgin salıb ermənilərə verməyək? – Muqucu ağlamaq

tutdu. 

Vazgen əlini onun çiyninə qoyub mülayim səslə dedi:

– Bəs biz də bunun üçün burdayıq, Muquc. Andronik paşa Kərəmi bunun

üçün Sultan bəyin yaylağına göndərir. Qaragöl yaylağına gecə-gündüz

erməni dəstələri toplaşır. Kərəm Sultan bəyi öldürəcək və bu yaylaqlara

gedən yollar üzümüzə açılacaq.

– Mən burdan bir nəfər də müsəlmanı salamat buraxmaram, – Muquc

nifrətlə dedi.

– Bizim qoyun sürülərimiz aranda qalıb istidən tələf olur. – Vazgen yana-
yana əlini dizinə çırpdı. – Daha bəsdir. Müsəlmanlar kef elədi. İndi sıra
bizdədi. Atam yaylaqların alınmasını gözləyir. 

– Bütün ermənilərin istəyi budu, Vazgen.
– Sultan bəyi öldürsək, Qaragöl əlimizdədi.
– Təkcə Qaragöl yox, bütöv Zəngəzur, – Muquc başını çevirib iştahla

çöllərə, dərə-təpələrə, uzaqda görünən sıra dağlara baxdı. – Sultan bəyi
Karen öldürəcək. 

– Deyirlər, Karenin atası müsəlman olub. Səncə, ona inanmaq olar? 
– Әlbəttə. Çünki atası erkən ölüb. Onu anası böyüdüb. O erməni

tərbiyəsi alıb. 
– Әsas da tərbiyədi. – Muquc dedi və üzünü bu arada onlara yanaşan

Karenə tutdu: 
– O qız da buradımı? 
– Burdadı, – Karen könülsüz cavab verib başını aşağı saldı.
– Adı nədi?
– Humay. Qonşu olmuşuq. Atam Әziz kişi müsəlman idi. Amma anam

Sara erməni olsa da onun xətrini hamı istərdi. Sonra atam öləndən sonra
biz erməni kəndinə köçüb getdik.

– Humay səni tanıyacaqmı? 
– Mən hardan bilim? Aradan illər keçib.
– Onun qılığına gir. Sevdiyini anlat və yeri gəlsə, göz yaşı da tök.

Yaraşıqlı oğlansan. Erməni qızları səndən ötrü sinov gedir.
– Onlar bizim qızlar kimi deyil. Ağlayan, göz yaşı tökən kişiləri sevmirlər.
– Onda hədələ. Qorxu içində saxla.
– Humayla görüşməsəm, olmazmı? Sultan bəyi öldürüm və gecə ikən

obadan çıxım.
Muquc ayağa qalxdı, gəzişdi, qaranlıq çöllərin içində nə isə axtarırmış

kimi, xeyli baxdı, sonra da həsəd hissi ilə dedi:
– İnanmıram ki, sən tezliklə Sultan bəyə yaxın gedəsən? Sultan bəyi

çox zəkalı, ağıllı adam deyirlər. Şübhəsiz ki, tanımadığı adamın obaya gəl -
mə si onu şübhələndirər. Amma Kərəm, sən erməniyə oxşamırsan. Sifətin,
gö rünüşün, baxışın, danışığın … xalis müsəlmansan və sevdiyin qızın ar -
xa sınca obaya getmisən. Qızın sevgisini, etimadını qazan. Sultan bəyi vu -
ran kimi obadan çıx. Qaragölə hücum planı hazırlanır. Sultan bəy sağ
olsa… biz Qaragölə yaxın gedə bilmərik. Anladınmı?

– Bilirəm. 
– Bunun üçün qızıl onluqlar alacaqsan. Әn varlı adam olacaqsan, Karen. 
Vazgen xurcunları yenidən atın belinə aşırdı və gülə-gülə dedi:
– Birdən Humaya aşiq olarsan ha…
Muquc da hırıldadı:
– Müsəlmanları qıranda o qızı sağ saxla. Biz onun gözəl sifətinə tamaşa

etmək istəyərdik.
Karen qaşqabağını tökdü:
– Mən o qızı sizin əlinizə vermərəm.

– Niyə?
– Biz qonşu olmuşuq. Bir yerdə böyümüşük.
– Mən səni günahlandırmıram. Amma qorxuram ki, o qıza aşiq olasan.
– Mən duyğularımın heç bir vaxt əsiri olmamışam. Tezliklə qayıdacam.
– Sənə uğurlar, Kərəm.
– Andronik paşaya çatdırın ki, canımı da qurban versəm, Sultan bəyi

qətlə yetirəcəm.
Sonra Karen atını mindi və qaranlıq təpələrin arxasında qeyb oldu.

* * *

…İsak çayları təzələdi. Qriqori çayın ətrini burnuna çəkib, dərindən nəfəs
aldı və yastığa söykəndi:

– Bu müsəlmanlar çox avamdılar, Aşot. Avam olduqlarına görə də
mənim onlara hərdən rəhmim gəlir.

– Rəhmin? Yəni yazığın gəlir.
– Məzhəb haqqı, onlar çox avamdı. Rusiyada Nikolay padşah taxtdan

düşdü. Başıpozuq rus əsgərləri ordudan qaçanda bizimkilər onlardan çoxlu
silah-sursat alıb Zəngəzura daşıdılar. Özü də müsəlmanların gözü
qabağında, – bunu deyib Qriqori əlini əlinə vurub uğundu. 

– Elədi, ermənilər çox uzaqgörəndi. Rus əsgərləri silahları su qiymətinə
bizimkilərə satırdı, – Aşot gülümsündü. –Gecəyarısı qatırlara yüklənmiş
silah kisələrini həyətə yendirəndə qonşumuz Mirzalı həyətə çıxdı. Qorxudan
bağrımız yarıldı. Amma o, bir söz demədi, çıxıb getdi. İndi bu silahla
Zəngəzuru müsəlmanlardan təmizləyəcəyik. –İsak çayları təzələmək üçün
ayağa qalxdı.

Sonra yenə pıçıldaşdılar. Qapıya söykənib nəfəsini içinə çəkmiş Su-
sanna başa düşdü ki, müsəlmanların evini talan edib özlərini də qətlə
yetirəcəklər. 

Susanna bir anlıq qarşıdakı bağlı-bağatlı həyətə baxdı. İçində bir sevinc
hissinin təlatüm içində oyandığını duydu. İllərlə bu ikimərtəbəli, aynabəndli
evə yana-yana, həsədlə baxmışdı. Mirzalının evi Dorhunidə ən yaraşıqlı
eviydi. Susanna evi seyr etdikcə paxıllıq içini qurd kimi oyurdu, hərdən
İsaka da acığı tuturdu. Bu evi İsak tikmişdi. İsak yaxşı bənnaydı. Evi qur-
taran kimi, Mirzalı onlara həyətindən torpaq verdi. Ev tikmək üçün pulunu
əsirgəmədi. Sonra bu bağlı-bağatlı Dorhuniyə ermənilərin axını başladı. 

* * *

Axşamüstü İsakın evi yenə adamla doldu. Kəndin müsəlman
ağsaqqalları İsakın evinə toplaşırdı. Dorhuni indiyədək bir yumruq idi.
Amma son günlər Qubadlıdan gələn xəbərlər Dorhunidə müsəlmanlarla
ermənilər arasında səssiz güllə kimi açılmağa başladı, şübhə, əndişə, təlaş
yaratdı. Xəbərlər isə səngimirdi… Müsəlmanlar pərişan, məyus idilər.

İsak oturanları məkrli baxışlarla süzdü, nəzərlərini Mirzalıda saxladı:

– Mirzalı kişi, illərlə sənin çörəyini yemişəm. Dorhuni müsəlmanları bizə
dayaq, arxa oldu. Biz burada köç salanda kənddə bir erməni də yoxuydu.
Siz bizə iş, çörək, torpaq verdiz. İllərlə can bir qəlbdə yaşadıq.

İsak gözləri yaşarmış halda, nəfəsini dərdi: 
– Amma indi vəziyyət dəyişib. Biz sizi qorumalıyıq. Qiymətli nəyiniz

varsa, qoyun qalsın, biz çörək kəsmişik. Biz sizə xəyanət etmərik. Məzhəb
haqqı, elə ki, sakitlik yarandı, siz də qayıdıb ev-eşiyinizə sahib olarsız. 

Mirzalı kişinin sifətinə çökmüş qara bulud dağıldı. Nəmli gözlərində bir
ümid işığı közərdi: “Şükür Allaha. Bu ermənilər haqqımızı itirmədilər. Bizi
qoruyacaqlar. Әgər başımızın üstünü alsalar, bizi gizlədəcəklər. Malımızı-
pulumuzu qoruyacaqlar…”

İsak əzbərlədiyi sözləri xatırlamağa çalışdı:
– Sizin haqqınızı itirsək, Allah basıb bizim gözümüzü çıxarar.
Ağsaqqallar sanki çiyinlərindəki ağır yükdən xilas olub dərindən nəfəs

aldılar, bu ağır gündə onlara qahmar çıxan bu adamı bağırlarına basmaq
istədilər.

Mirzalı kişi əlini İsakın çiyninə qoydu:
– Yaxşı ki, sizin kimi adamlar var. Dorhuninin bu sarıdan baxtı gətirdi.

Şükür Allaha.
– Evimizdə bu gecə rahat yata billik.
– Sübh tezdən kənddən çıxaq…
Yalançı bir təbəssüm İsakın üzündəki hiyləyə örtük çəkdi:
– Biz sizi qonşu kənddə gizlədəcəyik. Orda bir müsəlman da yoxdur.

Sizi dəstə ilə meşədən keçirib aparacağıq. Çox yük götürməyin. Ancaq
qızıllarınızı götürün. Getdiyiniz yerdə hər şey var.

İsak birdən sözünü kəsib narahatlıqla Mirzalıdan soruşdu:
– Bəs oğlun Qaraş hardadı?
– Qaraş… evdə.
– Cavanlar bir dəstə olsun, siz bir dəstə.
– Qaraşgil niyə bizdən ayrı getsin, İsak? – Mirzalı ürəyinə düşən xaldan

üşəndi.
– Daşnaklara etibar yoxdu, Mirzalı. Biz arxadan sizi qoruyacağıq. 
Lakin şübhə Mirzalının ürəyinin içini qurd kimi yedi: “Allaha təvəkkül…”

Tez də ayağa qalxdı:
– Biz gedək. Yır-yığış eliyək.
Dorhuninin müsəlman ağsaqqalları rahatlıqla, sevinə-sevinə evlərinə

tələsdilər. Yalnız Mirzalıdan başqa…

* * *

Dorhuni səhərini çisələkli yağışla açdı. Qapqara buludlar kəndin başı
üstündə dayandı. Qurğuşun rəngli səmanın üzü bir-birinə qarışmış qara,
çəhrayı rənglərlə örtüldü. Sıxıntılı hava sanki dünyanın dərd-qəmini, təşviş
və nigarançılığını yığıb Mirzalı kişinin içinə doldurdu. Qaraşı kənara çəkdi,
pıçıltılı səslə dedi:

– Oğlum, bu axsaq İsakdan şübhəliyəm. Amma başqa yolumuz da yox-
dur. Ayıq olun. Bizim onlara gücümüz yetməz. Bəlkə də ona görə bizi
ayırırlar. Bıçaq götürün, nəysə götürün, amma ermənilərə bildirməyin. Bir
şey olsa, siz canınızı qurtarın. Biz heç…

Mirzalı kişi doluxsundu. Qaraş atasını qucaqladı, başını sinəsinə sıxdı:
– Qorxma, biz erməniyə asanlıqla can vermərik.
Mirzalı kişi boxçanı kürəyinə atdı, onun arxasınca arvadı, qızı çıxdı və

məchul bir yolçuluğa gedən bu adamların arxasınca sanki bir qəm karvanı,
dərd karvanı sıralandı.

Gözlənilmədən yağış başladı. Elə bil qaralmış göylərin bağrı yarıldı, şim -
şəklər çaxdı, səmanın göz yaşı sel olub islanmış torpağı bağrına basdı… 

Bu anda meşənin dərinliyindən İsakın səsi gəldi:
– Güllə atmayın, onları talaya gətirin.
Mirzalı çiyninə dəyən balta zərbəsinin ağrısına tab gətirərək meşəyə səs

salan bağırtı ilə haray saldı:
– Qaraş, özünüzü qurtarınnnnn…

* * *

Silahlı ermənilərin yarısı arxada gəlirdi, yarısı irəlidəydi. Qaraşgilin
əllərini bağlamışdılar. Әyinləri nazik idi, nimdaş ayaqqabılarının içi
gölməçələrin suyu ilə dolduğundan, palçıqlı yollarla çətinliklə irəliləyirdilər.
Sifəti boğulub qaralmış Qaraş durmadan yanında gedən Aslana
pıçıldayırdı: “Dediklərimi arxadakılara çatdır. Ruhdan düşməyin. Ermənilər
bizimkiləri aldatdı. Cəsarətli olun. Mənim işarəmi gözləyin”. 

Qrikor Qaraşın qarşısında dayandı, əyri ayaqlarını aralı qoyub tüfəngi
əlində oynatdı:

– Qaraş, yorulmusansa səni kürəyimə alıb aparım? – başını çevirib
yanında gedən dığalara göz vurdu, – nə deyirsən? 

Qrikor acığından dodağını çeynədi və var qüvvəsi ilə Qaraşın üzünə
yumruq vurdu. Qaraş səntirlədi, dodağının kənarından sızan qanı sildi və
gülümsədi.

– Әn dəhşətli cəzanı sənə verəcəyəm, Qaraş.
Qaraş ayaqqabını palçığın içindən zorla çəkib çıxardı və etinasızcasına

başını yellədi:
– Sağlıq olsun.
Arxadan gələn saqqalı erməni tüfəngin qundağı ilə Həsənin kürəyindən

vurdu və bağırdı:
– Cəld olun, dəstəyə çataq, – tüfəngin qundağını Qaraşın kürəyinə

çırpmaq istəyəndə Qrikor özünü yetirdi:
– Axmaq, İsak tapşırdı ki, cavanlara zərər verməyin.
– Niyə?
– Çünki onlar bizə sağlam lazımdı. Boxçaları geriyə kim daşıyacaq? 
– Gərək yağışın kəsməyini gözləyəydik, – saqqalsız, qalın bığlı erməni

dedi.

– Vaxt gözləmir, iki gündən sonra toyumdu, başa düşdün, Arutun. Gəlini
də Qaraşgilin evinə aparacam. O ev mənim xoşuma gəlir.

– Evi İsak verərmi sənə?
– Niyə də verməsin? Mən də əziyyət çəkirəm millət yolunda.
– İsak deyirdi ki, bu evi mən tikmişəm. Bir də deyirdi ki, bu evdə Andronik

qalacaq. 
– Andronik? Andronik Dorhuniyəmi gələcək?
– Zəngəzura gələcək. Zəngəzuru musurmanlardan xilas eləyib

bağışlayacaq bizə.
Qaraş Həsənin qulağına pıçıldadı:
– Sərvaxt olun. Qollarımı açmışam. 
– Oldu.
Qrikor Qaraşa yaxın gəldi:
– Uşaqlıqda məni çox döymüsən. Yola getməzdik, savaşardıq. Halal elə -

yirəm.
– Amma mən səni halal eləmirəm, erməni köpəkoğlu.
Qaraş bir göz qırpımında Qrikorun silahını çəkib əlindən aldı, süpürləyib

dizinin altına saldı, üstünə yüyürən Arutunu vurdu. Qaraş Həsənin qollarını
açdı, ölmüş ermənilərin silahlarını götürdülər. Qrikor ağır nəfəs alırdı. Qaraş
yaş torpağı onun ağzına doldurdu:

– Torpağımıza görə başımıza müsibətlər gətirdiz. Doyunca ye. Uda
bilmirsən? Zəngəzur da beləcə boğazınızda qalacaq.

– Sən bunu sağ buraxırsan? – Həsən silahı ona tuşlayanda Qaraş qoymadı:
– Qoy can çəkə-çəkə cəhənnəmə getsin. 
Ağacların arxasında gizlənə-gizlənə talaya endilər...

* * *

Yaşıl yosunla örtülmüş talanın üzərinə sanki qıpqırmızı kəlağayı
çəkilmişdi. Gövdəsinə qan çilənmiş ağaclar qan qoxuyurdu. Parçalanmış
cəsədlər hər yerə səpələnmişdi. Axan qan gölməçəyə tökülürdü və hələ də
axmaqda davam edirdi.

Taladan xeyli kənarda ermənilərin səsi gəlirdi. “Savaşı” bitirib yorulmuş
ermənilər süfrə açmışdılar. Nimdaş süfrənin üstündə sulanıb dəstə ilə üst-
üstə yığılmış lavaş, pendir, çoxlu şərab şüşələri vardı. Meşənin bu hissəsi
qan və şərab qoxuyurdu.

– Çaqqallar, bayram eləyirsiz...
Güllələr açıldı. Güllə dəydikcə ermənilərin fəryad səsləri meşəyə doldu.

İsak dizləri üstə sürünə-sürünə Qaraşın palçıqlı ayaqlarını qucaqladı:
– Qaraş... yalvarıram, məni öldürmə.
Qaraş İsakı kənara atdı, sonra da bağırdı:
– Hamısını öldürməyin, silahları yığın, qayıdırıq talaya.
Qaraş qışqırmaq, bağırmaq, içindəki acıdan xilas olmaq istəyirdi. Sanki

ağlı, düşüncəsi, hissiyyatı iflic olmuşdu. O, dizləri üstə oturdu, başını
qaldırıb göylərə baxdı.: “Allahım, bu insanların günahı nəydi? Allahım...”

Müzəffər özünü Qaraşa yetirdi:
– Ölənlər arasında qızlar yoxdu. Bacım yoxdu.
Qaraş tüfəngin qundağı ilə qorxu içində gölməçəyə baxan İsakın

sinəsindən vurdu:
– Qızları neynədiz?
– Orda, – titrətmə içində qızların aparıldığı səmti göstərdi, – dığalar

apardı.

* * *

Meşənin dərinliyindən qırıq-qırıq səslər gəlirdi. Gur yanan ocağın
başında kabab çəkən dığalar göründü. Bu anda əl-qolları bağlanaraq
ağacların altına atılmış qızları da gördülər. 

Ermənilər kef içindəydi. Ocağın qırağında dizlərini qatlayıb oturmuş topa
saqqallı dığa bir tikə yarıbişmiş kababı dişinə çəkdi, şərabı içdi, sonra ayağa
qalxıb qızlara sarı getdi. Sərxoş erməni onun saçını ovcuna yığıb şərab
dolu dəmir parçı ağzına tutdu:

– İç, iç. Qorxma səni öldürməyəcəm. Sən mənim xoşuma gəlirsən... 
Qız titrəyən əli ilə şərabı aldı, dodağına yaxınlaşdırdı və qəflətən onun

üzünə çırpdı.
Ermənilər gülüşdülər. Bu anda güllə açıldı, ağartdı, tələsmədən cibindən

çıxardığı bıçağı əlində oynatdı. Bu anda güllə açıldı, erməninin göyə
qalxmış əlindən qan süzüldü, bıçaq yerə düşdü. 

Sərxoş ermənilər əllərini silaha atmaq istədilər. Amma daha gecdi.
Qızların qollarını açıb ocağın qırağına gətirdilər. 
Qaraş başlarını aşağı salmış dığaları nifrətlə süzürdü:
– Bunlarla uşaqlıq yoldaşı olmuşuq. Amma düşmən çıxdılar. 
Kimsə onun qolundan tutdu:
– Qalx, axşam düşür. Meşədən çıxaq.
– Düz deyirsən, ağlamaq bizə yaraşmaz. Biz Dorhunini qorumalıyıq. 
– Təkcə Dorhunini yox, bütün Zəngəzuru.
– Yəqin Sultan bəy haqqında eşitmisən?
– Sultan bəydən əvvəl atası Әlipaşa bəy vardı.... 
– Elədi. O, ermənilərə qan uddurub. Elə bilirəm ki, Dorhunidə ermənilərlə

təkbətək döyüşməyə bizim gücümüz çatmaz. Silahımız-sursatımız yox...
Sultan bəyin dəstəsinə qoşulmalıyıq.

...Meşə arxada qaldı. Ay meşənin başı üstə dayandı. Və gecə sanki qan
qoxulu meşəni qara yaylığına büküb saxladı...

– 2. –

...Dik yoxuşdan yuxarı süvarilərin arxasınca silahla yüklənmiş qatırlar
gəlirdi. Yoxuşun sağ-solu təhlükəliydi. Üstü əlvan mamırla örtülmüş
qayalıqlar sanki dərin uçurumların üstündə bitmiş daş kolluqlara oxşayırdı.
Yoxuşun özü də təhlükəliydi: süvarilər atları ehtiyatla sürürdü, atların

nallarından qopan daşlar səs sala-sala uçuruma axıb gedirdi və handan-
hana aşağıdan boğuq səslər gəlirdi.

Yoxuşdan yuxarıda üzünə sanki cuna yaylıq tutmuş Kirs dağı görünürdü.
Süvarilər hava qaralmamış Kirs dağının ətəyinə çatmağa tələsirdi.

Hava sazaq idi. Kirs dağından əsən küləklər zirvəsindəki qarın soyuğunu
aşağılara gətirir, külək irəli getməyə qoymurdu. Bu yerlərə nabələd olan
süvarilər canlarının hayına qalaraq atların cilovundan möhkəm yapış -
mışdılar. Külək onların gözünü yaşardır, qoyun-qoltuqlarına dolur, titrətmə,
üşütmə gətirirdi.

General Karo Hamparsumyan yoxuşun başına çatdı. Әlini gözünün üstə
qoyub Kirs dağına sarı baxdı və aşağıda bir-birinin arxasınca gələn
süvarilərə səsləndi:

– Yoxuşun başı düzənlikdir. Tələsməyin.
Bu anda yüklü qatırlardan biri büdrədi. Uzun ayaqları daşa toxunub

qatlandı və qatır uçuruma tərəf sürükləndi. Kiçik çay daşları sel kimi aşağı
axdı və xeyli sonra aşağıdan vahimə doğuran gurultu səsi gəldi.

Karo yoxuşun başında üzü süvarilərə tərəf dayandığından, sanki qara
mumiyadan tökülmüş kimi göründü və bu gurultunun arxasınca onun
bağırtısı eşidildi:

– Qatırı xilas eləyin.
Qatır anbaan uçuruma tərəf gedirdi. Ayaqlarını dayaq verib qalxmaq

istəyir, amma belindəki yüklər ağır olduğundan, yerində çabalayırdı. Sanki
qatırın fağır baxışlarında bir məyusluq vardı, süvarilərdən imdad diləyirdi.
Bütün dəstə dayandı. Qatırı dövrəyə almış süvarilər var qüvvələri ilə onu
ayağa qaldırmağa çalışdılar. Alçaqboy, əyninə zabit mundiri geymiş ko-
mandirin gözləri hiddətlə parıldadı:

– Әfəllər, torpaq arzusundasız, Zəngəzuru işğal etmək istəyirsiz, amma
bir qatıra gücünüz çatmır.

– Yükü ağırdı, komandir, – süvarilərdən biri qızarıb pörtmüş sifətinin
tərini sildi.

– O halda yükləri açın.
Qatırı çətinliklə ayağa qaldırdılar.
Karonun dəstəsi Şuşanın Topxana meşəsindən Mizmikə adlamışdı. İndi

də Kirs dağına qalxırdı. Karo Kirs dağında düşərgə salıb dincəlmək, sonra
da Sərt yoxuşdan keçərək müsəlman kəndlərini işğal etmək istəyirdi.

* * *

Karo çadırın pərdəsini aralayıb bayıra çıxdı. Süd kimi ay işığıydı. Bu
işıqda Kirs dağının ətəkləri, dərə-təpələr, aşırımlar yaşıl rəngini dəyişmiş
kimi göründü. General təmiz dağ havasını acgözlüklə ciyərlərinə çəkdi,
rahatlıqla nəfəs aldı: bu yerlər ermənilərin olacaq... 

Yaxında çoxlu çadırlar vardı. Düzənlikdə ocaqlar alovlanırdı, bu ocaq -
ların yanında kef məclisi qurmuş əsgərlərin səs-küyü gəlirdi. Kobud, cırıltılı
səslə erməni mahnıları oxuyurdular.

Karo yenidən çadıra qayıtdı. Çadırın baş tərəfində masa kimi düzəldilmiş
taxtanın üstündə neft iyi verən çıraq içərini zorla işıqlandırırdı. Karo çırağın
yanındakı bir vərəq yazılı kağızı götürdü, yenidən oxudu. Bu Karonun
əsgərlərə bəyanatı idi: “Bu yaxınlarda qoşunumuz hücuma keçəcək.
Sərhədimizə yaxın olan müsəlman kəndlərini götürəcəyik. Planımız belədir
ki, tezliklə Qarabağa girək. Vediyə, onun ətrafındakı kəndlərə yaxşı divan
tutmuşuq. İndi o kəndlər erməni qardaşlarımızın əlindədir. Ölən ölüb, sağ
qalan müsəlmanlar isə İrana, Naxçıvana qaçıb...”

Komandir Martiros çadıra girdi, Karonu ayaqüstə görəndə təəccübləndi: 
– Karocan, heç olmasa yatıb dincələrdin.
Karonun sifəti çiddiləşdi:
– Yox, Martiros, Zəngəzura sahib olmayınca istirahət bizə haramdır. An-

dronik deyir ki, türkü öldürmək günah deyil, qəhrəmanlıqdır.
Karo Zəngəzurun xəritəsini taxtanın üstə sərdi. İkisi də canavar iştahı

ilə gözünü xəritəyə zillədi. Karo qırmızı qələmi Tərxanlı kəndinin üstündə
sax ladı:

– Biz Sərt yoxuşdan aşağı yenib Tərxanlı kəndinə hücum edirik. Bir
müsəlmanı da sağ buraxmırıq. Tərxanlıdan adlayıb Türklər, Fərəcan,
Malxələf kəndlərinin əhalisinə divan tuturuq.

Martiros tərəddüdlə dedi: 
– Amma Karocan, bizim əsgərlər bu yerlərə nabələddir. Zəngəzur

başdan-başa dağlar, dərə-təpələr, uçurum və sıx meşələrdən ibarətdir. Bu
yerlərdə səngər qazmağa ehtiyac yoxdur. Hər dərə-təpə, qayalıqlar
səngərdən də möhkəmdir.

Karo güldü:
– Amma biz Tərxanlını çox asanlıqla ələ keçirəcəyik.
– Necə? Bələdçiyəmi güvənirsən?
– Hə, məsələ belədi, – Karonun saqqallı sifətində, qəddarlıq yağan

gözlərində hiyləgər bir təbəssüm göründü. Müdrikcəsinə gülümsündü və
qırmızı qələmi Tərxanlı kəndinin üstündə saxladı. Deyilənə görə, orda
Fərzalı bəy adlı biri var. Çox igid adamdı. Belə olan surətdə bizim də işimiz
çətinləşir. Buna görə də, biz tərxanlıları ancaq hiylə ilə məhv edə bilərik.

Gözlər heyrətlə Karonun üzünə dikildi. Karo cavab verməyə tələsmədi,
taxtanın üstündəki buz kimi suyu başına çəkdi, çadırın pərdəsini aralayıb
alovlanan ocaqlara baxdı, ulduzlu göylərə tamaşa elədi. Martiros səbirsiz
halda soruşdu:

– Karocan, bizim çoxlu silahımız, əsgərimiz var. Biz kəndi bir həmlədə
məhv edəcəyik.

– Bu elə də asan deyil, – Karo başını yellədi, – tərxanlılar bizi kəndə
yaxın buraxmaz. Məsələ belədi: biz Sərt yoxuşdan yenib sıx meşənin içinə
girəcəyik. Meşənin ortası geniş taladı. Biz mütləq bu taladan keçməliyik.
Çünki başqa yol yoxdur. Taladan yuxarıda isə sərt qayalar var. Başa
düşdün, səngər kimi qayalar. Bu qayaların arxasında gizlənən müsəlmanlar
bizi asanlıqla məhv edə bilərlər. Amma biz kəndi, – Karo hiyləgərcəsinə
qımışıb göz vurdu, – itlərin köməyi ilə... işğal edəcəyik.

– İtlər? Hansı itlər? Sən nə danışırsan, Karo? Bu dağların başında it nə
gəzir?

– Mən sizə özüm demədim, Martiros. Ordu ilə bərabər, itlər də gedəcək. 
– Sənin güvəndiyin o itlər hardadır? İtlər bizim kimi tüfəng götürüb

düşmən üstə gedəcək? – Martiros sadəlövhlüklə soruşdu və onun
baxışlarındakı küt ifadə Karonu özündən çıxardı:

– Ay axmaq, Antandadakı dostlarımız bizə xeyli it göndəriblər. Bu itləri
arabalarla Qafandan keçirib Hadruta, ordan da Kirs dağına gətirəcəklər. 

Martiros ağzını büzdü, gözləri qaranlıqda işıq saçdı:
– Bu gecə yatmayıb itlərin köməyi ilə musurmanlara dəhşətli cəza

fikirləşəcəm, –əllərini bir-birinə sürtüb, sanki o dəhşətli anların nəşəsini
indidən yaşayırmış kimi, təntənə ilə dedi: – Sizin belə qanınız donacaq.

Karo qaşqabağını tökdü:
– Biz burda hələlik hücum planı hazırlayırıq. İtlər sonrakı işdi. Başa

düşdün, Martiros? 
– Bəs onda itləri neynirik? Onlar cəza üçün deyilmi?
– Bunlar təlim görmüş ingilis itləridi. Tərxanlı kəndi, dediyim kimi, strateji

əhəmiyyətli bir yerdi. Fərzalı bəy duyuq düşsə, tədbir görər, elə bir yerdə
mövqe seçər ki, biz yüz il də döyüşsək, məğlub olarıq. İngilis itləri düşmənin
yerini tapmaqda bizə yardım edəcək.

– Demək belə. Başa düşdük, Karo. Sən çox ağıllısan.
Karo yenidən xəritənin üzərinə əyildi.

* * *

Fərzalı bəy Şuşadan aldığı xəbərdən sarsıldı: daşnaklar Kirs dağı tərəf -
dən Sərt yoxuşdan adlayıb Tərxanlı kəndinə basqın edəcəklər. Məq səd -
ləri... Әtraf kəndləri ələ keçirməkdi. 

Bu anda həyət süvarilərlə doldu. Bəşir bəyin tanış, doğma səsini
eşidəndə dərindən nəfəs alıb əlini ürəyinin başına qoydu. Ona elə gəldi ki,
dağlar yerindən oynayıb Tərxanlının harayına gəldi...

– Ay uşaq, Fərzalı bəy evdədimi?
Fərzalı bəy onun pişvazına çıxdı:
– Bəşir bəy, buyurun.
Bəşir bəy çevrilib geriyə baxdı. Fərzalı bəy gözünə inanmadı: yollarda

çoxlu silahlı süvarilər vardı və onlar Bəşir bəyin işarəsini gözləyirdilər.
Bəşir bəy atdan düşdü, qucaqlaşdılar. Fərzalı bəy Şükür bəyi, Әdil bəyi

də qucaqladı. Sanki onların gəlişi ilə içindəki sıxıntı, narahatlıq yaz dumanı
kimi çəkilib getdi. Qonaqlar döşəkçələrin üstə oturub kürəklərini bəzəkli
yastıqlara söykədilər. Fərzalı bəy xidmətçilərə göstəriş verdi:

– Yemək-içmək hazırlayın. 
Sonra yenidən içəri qayıtdı. Bəşir bəylə üz-üzə oturdu, sevincini heç cürə

gizlədə bilmirdi:
– Mən sizi gözləmirdim, Bəşir bəy.

– Mən öz dəstəmlə gəlmişəm. Әdil bəyin, Şükür bəyin dəstəsi də yolda -
dır. Daşnakların hücum xəbərini alan kimi yola düşdük. Ermənilərin anasını
ağlatmaq bizə borc olsun, bəy.

Ortaya çay gəldi. Samovar çayının ətri köz ətri kimi otağa yayıldı. Fərzalı
bəy dedi:

– Onlar Tərxanlını ələ keçirə bilməzlər, Bəşir bəy. Çünki meşəlik,
qayalıqlar, dərə-təpələr səngər kimi bizi qoruyacaq. Amma aldığım
məlumata görə, onlar özləri ilə it gətirirlər. Özü də xeyli sayda. Yerimizi bəlli
edəcək bu it sürüsü ilə necə başararıq? Bax, məsələ bundadı.

– Bəy, dayan görüm, necə yəni it sürüsü ilə gəlirlər?
– Karo bilir ki, bizimlə mərdi-mərdana döyüşə bilməz. Ermənilərin biri də

burdan sağ qurtarmaz. Ona görə də kələk işlədirlər. İtlər yerimizi bəlli
edəcək, ermənilər hücuma keçəcək. İlk növbədə biz itləri aradan
götürməliyik. Amma necə?

Fərzalı bəy çarəsiz halda dərindən nəfəs aldı və gözlərində son ümidin
işartısı göründü:

– Cəllad Karo bu yerləri işğal etsə, biz gərək başımızda papaq saxla-
mayaq. 

Şükür bəyin gözləri sevinclə parıldadı:
– Siz it dediniz?
– Bunlar təlim görmüş ingilis itləridir. Onları aradan götürmək... Ağlım bir

şey kəsmir... – Fərzalı bəy ümidsiz halda Bəşir bəydən cavab gözlədi.
– Bəylər, darıxmayın, ruhdan düşməyin, mən onlara elə bir hiylə

işlədəcəm ki, Tərxanlının yolunu birdəfəlik unutsunlar.
– Nə kələk? – Fərzalı bəylə Bəşir bəy heyrətlə dizləri üstə qalxdılar və

gözlərini Şükür bəyə dikdilər.
Şükür bəy qarayanız çöhrəsinə yaraşıq verən uzun bığlarının ucunu

yuxarıya burdu, bəyləri intizarda saxlamaqdan sanki bir nəşə duyaraq
gözlərini bic-biz qıydı. Handan-hana dedi:

– Kirs dağından Tərxanlıya ancaq bir yol var. O da Sərt yoxuşdu. Başqa
yol yoxdur.

– Xeyr, yoxdu, – Fərzalı Şükür bəyin nə deyəcəyini həyəcanla gözlədi.
– Sərt yoxuşdan aşağıda meşəlik başlayır. Meşənin ortasında geniş tala

var. Ermənilər mütləq bu talaya çıxacaqlar. Çox güman ki, itlərlə...
Fərzalı bəy səbirsiz halda onun sözünü kəsdi:
– Biz də meşədən sol tərəfdə qayalıqlarda gizlənəcəyik. Bu itlər bizi

asanlıqla tapar.
Şükür bəy yenə nazik bığlarının ucunu sığalladı və gülə-gülə dedi:
– Mən meşənin ortasındakı talada elə bir tələ quracam ki, ermənilərin

beli qırılacaq. 
Bəşir bəy iftixarla Şükür bəyi süzdü və əlini onun kürəyinə çəkdi:
– Mən demişəm də, sən gərək general olaydın. Hərbi sahədə ağlın çox

yaxşı işləyir.
– Demək belə, – Şükür bəy onları çox intizarda saxlamadı, – mənə bir

neçə çoban iti və iki də öküz lazımdı. Həmin itləri, özü də ac itləri talada

zəncirlə möhkəm bağlayıram ağaca. Öküzləri isə kəsdirib iri parçalarla
atıram qabaqlarına. Daşnaklar itləri buraxırlar meşəyə. İngilis itləri ətin
qoxusunu alıb özlərini yetirəcək talaya. Әtin əldən getdiyini görən bizim ac
itlər zəncirləri qırıb cumacaq ingilis itlərinin üstə. Qanlı savaş başlayacaq.
Daşnaklar söz yox ki, bu savaşa müdaxilə edəcək. Bizim itləri məhv etməyə
çalışacaq. Ara qarışacaq, məssəb itəcək... Onda bizimkilər bundan istifadə
edib düşmənin başına od ələyəcək.

– Çox ağıllı plandı, – Fərzalı bəy Şükür bəyin əlini sıxdı, – amma
ermənilərin Sərt yoxuşdan aşağı düşdüyü, meşəyə girdiyi vaxtı bilməliyik.

– Kəşfiyyata iki nəfər cavanı seçib göndərək. Vaxt azdı, ola bilər ki,
ermənilər bu gecə yola düşsün. Savaşı bilmək olmaz. Düşmən güclüdü,
silah-sursatla üstümüzə gəlir. Məğlub olmağı da gözə almalıyıq. Ona görə
də Tərxanlını boşaltmaq lazımdı. Әli silah tutanlar bizə qoşulacaq, arvad-
uşaq isə gecə ikən Türklər, Fərəcan, Malxələf kəndlərinə gedəcək. 

– Doğrusu budu, Fərzalı bəy. Arvad-uşaqdan nigaran qalmarıq. 
Şükür bəy də ayağa qalxdı:
– Mən də gedim, hazırlığa başlayım.
– Qardaşım Nəcəfqulu bəyi sənə köməkçi verirəm, – Fərzalı bəy onun

arxasınca çıxdı.

* * *

Tərxanlı kəndi qorxu, vahimə ilə dolu gecəni sanki çiyninə aldı. Amma
bu yükü hər kəs daşıyırdı, – yaşlı gözlərə sığmayan dəhşəti ilə, ürəklərini
donduran ölüm sazağı ilə, ayaqlarına dolaşan, taqətlərini əllərindən alan
vahiməsi ilə. Gecənin can üşüdən soyuğunda ay işığının çıraq tutduğu yol-
rizlərdə adamlar, aclıqdan və soyuqdan üşüyən, üşüdüyünə görə də
sızıldayan körpələr, vahimə içində arxalarına baxa-baxa yüyürən uşaqlar,
əl ağaçına söykənə-söykənə çətinliklə yol gedən, ermənilərin zülm və
işgəncəsindən yaxa qurtarmağa çalışan qocalar... Və gecənin içindən
ağlaşma, hıçqırtı, fəryad səsləri gəlirdi.

Arxada isə Tərxanlı igidləri qəddar düşmənlə savaşa hazırlaşırdı...

* * *

...Fərzalı bəy çırağın işığını artırdı. Әdil bəy, Bəşir bəy, Şükür bəy – üçü
də narahat və həyəcanlıydı. Kəşfiyyatçılar düşmənin Sərt yoxuşdan
yenmək xəbərini gətirdi. Tərxanlı o an döyüş meydanına çevrildi. Hər kəs
Fərzalı bəyin əmrini gözlədi.

Fərzalı bəy üzünü Bəşir bəyə tutdu:
– Demək belə, Şükür bəy ermənilərə kələk gələcək. Bu öz yerində.

Bilirsiniz ki, ovçu Balakişi bizim meşələrə yaxşı bələddir. O da ovçu Sultanla
burdadı. Onların da dəstəsi var. Hər ikisi zirək və qoçaqdır. Ovçular sağ
cinahda pusqu quracaq. Söz yox ki, itlərin boğuşması daşnakları
çaşdıracaq, onlar başlarını itirib ingilis itlərini ayırmağa və asas məqsədə

yönəltməyə çalışacaqlar. Ağıllarına gəlməyəcək ki, ətrafda bizimkilər bu anı
gözləyir.

Fərzalı bəy nəfəsini dərdi, gözlərində nifrət qığılcım kimi alışdı:
– Qəddar Karo Tərxanlı igidlərinin zərb-dəstini görməlidi. O və onun

quldurları tarixə düşən dərs almalıdı. 
Ucadan “Amin” səsləri eşidildi və bəylər müdafiəçilərə son tapşırıqlarını

vermək üçün otaqdan çıxdılar.

* * *

Süvarilər Sərt yoxuşdan aşağı çətinliklə yendilər. Karo üzünü onunla
yanaşı atını sürən Martirosa çevirdi:

– Qulağıma it hürüşməsi gəlir, Martiros.
– Karocan, Tərxanlının itləri yəqin ki, sahiblərinin başlarına gələcək

müsibətləri duyub vay-şivən salıb. 
Süvarilər dayandı. İrəlidə sıx meşə göründü. Bələdçi atını Karonun

yanına sürdü və təntənə ilə dedi:
– Böyük talaya çatırıq. Meşəyə girən kimi itləri buraxsınlar.
İrəlidə ağaclar seyrəldi və onların arasında tala göründü. Karo əlini

qaldırıb bağırdı:
– İtləri buraxın. 
Bu anda zəncirləri açılmış itlər arabadan yerə tullandılar, ət qoxusunu

alıb irəli cumdular....
Və Böyük talada savaş başlandı. Daşnakların gətirdiyi ingilis itləri

ildırımtək şığıyıb özlərini ət parçalarının üstə atdılar. Şükür bəy çoban
Feyziyə qışqırdı: – İtlər zənciri aça bilmir, özünü yetir. 

Ermənilər talaya cumdular. Durbinlə döyüşün gedişini izləyən Fərzalı
bəy sol cinahda onun əmrini gözləyən Bəşir bəyə işarə verdi. Pulemyotlar
atəş püskürdü, talada sanki yanğın başladı. Başını itirmiş, silahını yerə atıb
qaçmağa çalışan ermənilər Karonun bağırtısına əhəmiyyət vermədən
canlarını qurtarmağa çalışdılar. Bu anda ovçu Balakişinin beşaçılan dəstəsi
hücuma keçdi. 

Ermənilərdən sağ qalanlar qaçıb getmişdilər. İngilis itlərinə dav gəlmiş
çoban itləri ət parçalarını rahatlıqla didişdirirdilər.

Silah yüklü qatırları talanın ortasına çəkdilər. Fərzalı bəy dedi:
– Biz düşməni məğlub etdik. Lakin tək əldən səs çıxmaz. Әlimizdə xeyli

silah-sursat var. Sultan bəy zəngəzurlulardan ibarət vahid bir ordu yaradır.
Düzdü, buna ordu demək olmaz. Amma torpağını sevən, Zəngəzuru qoru-
maq istəyən, onun yolunda ölümə hazır olan adamlar Sultan bəyin başına
cəm olur.

Müdafiəçilər silahlarını başları üstə qaldırdılar və qışqırdılar:
– Biz hazırıq. Zəngəzurun yolunda, vətən yolunda döyüşə hazırıq.
Səs dalğa-dalğa meşənin içinə yayıldı, uca göylərdə havalandı. İgidlik

və qəhrəmanlıq hayqırışı olan bu səs erməni zülmündən əziyyət çəkən
insanların yerə, göyə, torpağa pozulmaz andı kimi yazıldı... 

– 3. –

Kərbəlayi Məmməd yorğanı başına çəksə də, yuxulaya bilmədi. Yorğan-
döşək sanki tikan olub canını daladı. O, Başaratda ağlı, savadı, əliaçıqlığı
ilə ad çıxarmışdı. Bir axşam oğlanları Həsənalı ilə Həsəni yanına çağırdı:

– Bir eşqə düşmüşəm, – dedi.
Qardaşlar güldülər:
– Bu yaşında eşqmi olur, ata?
– Olur, olur, Həsənalı. İstəyirəm ki, Başaratda bir məktəb açım, uşaq la -

rı mız orda təhsil alsınlar, savadlansınlar. Bu savadsızlığın ucbatından kimsə
kə nara çıxa bilmir. Mal-heyvan otarmaqla irəli getmək olmaz. Qoy bizim
uşaq ların da gözü açılsın.

Həsən atasının üzündən öpdü:
– Düz deyirsən ata, biz özümüz də hərif tanımırıq, kitab oxumuruq.

Qubadlı dağlarından o tərəfə gedə bilmirik.
– Bunun üçün neynəmək lazımdı? – Həsənalı sevincək soruşdu.
– Məktəbi Fərəcan kəndində açaq. Çünki bu kənd böyükdür, ətraf

kəndlərə də yaxındır. Xozabird kəndində yaxşı erməni ustaları var.
Məktəbin tikintisini tapşıraq onlara. Məktəbdə erməni uşaqları da oxuya
bilər.

– Bəs kitab işi nə olacaq? – Həsənalı soruşdu.
– Bəhlul Behcəti tanıyırsız. Şərq ədəbiyyatının bilicisidir. Onunla belə

qərara gəlmişik ki, dərsliyi Nizaminin “Xəmsə”, Sədinin “Gülüstan”, “Bustan”
əsərləri əsasında hazırlasın. Yeri gəldikcə “Quran”ın ayələrindən də dərsliyə
salsın.

– Oldu, ata, mən sabah Xozabirdə gedib erməni ustalarını gətirərəm,
sən pulunu hesabla.

Məktəb hazır oldu. Amma qapıları bağlı qaldı... Qəfildən Həsənalı ilə
Həsən itkin düşdü.

Kərbəlayi Məmməd nədənsə nalbənd Sarkisi xatırladı. Sanki qaranlığın
içindən üzünə xəncər tiyəsinə oxşar nifrət dolu baxışlar zilləndi. Yorğanı
kənara atıb ayağa qalxdı, əlini sinəsində gəzdirib yanan, alovlanan ürəyinin
hovunu almaq istədi. Amma közün istisi sanki barmaqlarını yandırdı,
ciyərini, bağrını dağladı. Yadına düşdü ki, Həsənalı Fərəcan kəndindən
qayıdıb gələndə Sarkis həyətdə, atların yanındaydı. Həsənalı əsəbi və
narahat idi. Kərbəlayi Məmmədi kənara çəkdi:

– Bu ermənilər əl altdan iş görürlər. Xozabird kəndinin qırağındakı
sərhəd dirəkləri vardı ha, bu dirəkləri gecə ikən çıxarıb Fərəcana yaxın olan
Tozağacda basdırıblar.

– Görəsən niyə?
– Ay ata, savadlı adamsan, başa düşmədinmi niyə? Bunlar Ermənistanın

sərhədlərini Fərəcana qədər çəkirlər. Burdan Qarabağa adlamaq lap
asandır.

Kərbəlayi Məmməd içində bir əndişə duydu, başlarına gələcək fəlakətin
soyuğunda üşüyüb çiyinlərini qısdı. Әtraf kəndlərdə artıq gizli savaşın
alovları Başarat elini bürüməkdəydi. 

Kişi əlini ağarmış saqqalına çəkdi və astadan dedi:
– Oğlum, Azərbaycan hökumətini xəbərdar etmək lazımdı. 
– Bəlkə Həsənlə gizlicə Bakıya gedək?
Kərbəlayi Məmməd duruxdu, ürəyinə nə isə dammış kimi, özünə də yad

gələn səslə dedi:
– Qorxuram, Həsənalı. Başınıza bir iş gəlməsindən qorxuram.
– Biz gizlicə gedərik.
– Ermənilər bilsə...
– Hardan biləcəklər? Laçına getmək adı ilə evdən çıxarıq.
...Dan yeri ağarmamış Həsənalı ilə Həsən atları minib yola çıxanda

Sarkislə Aram da gizləndikləri yerdən çıxdılar və onların arxasınca atlarını
sürdülər.

* * *

Gecəyarısı Xozabirddə çıraqlar sönsə də Sarkisgilin işığı yanırdı.
Masanın baş tərəfində oturmuş Aram başını qollarının üstə qoyub dərin
yuxuya getmişdi. Deyəsən, yuxuda da səksəkəliydi. Tez-tez ayılır,
sərxoşluqdan qızarmış gözləri ilə ətrafa baxır, sonra da təzədən yuxuya
gedirdi. Әndişə içində olduğu bəlliydi.

Cavanlar hələ də şərab içirdi. Dəhşətli vahimə hissi gecənin qaranlığı
kimi Sarkisin içinə çökürdü. Həsənalıya verdiyi işgəncə saatlarında
duyduğu nəşə, vəhşi canavarın hiss etdiyi ləzzət sanki bu anlarda qeybə
çəkilmişdi və Sarkis qorxu hissindən tir-tir titrəyirdi. Gözləri qaranlıq
pəncərədəydi, dişsiz ağzı sanki nazik dodaqlarını içəri çəkmişdi və uzanmış
çənəsində, tüklü sifətində, pırpız qaşlarının altında gizlənmiş kimi görünən
bozumtul gözlərində sevincdən, nəşədən heç nə qalmamışdı. Ona elə gəldi
ki, içəridə oturub rahat şərab içdikləri anda Tavat əlində silah həyətdə
gözləyir. İndicə pəncərənin şüşələri bir güllə səsindən cilik-cilik olacaq,
Tavatın kişi kimi möhkəm əlləri onun nazik boynundan yapışacaq və gözləri
hədəqəsindən çıxana qədər sıxacaq...

Alnını soyuq tər basdı. Ürəyi elə çırpındı ki, sanki içində güclü bir zəlzələ
baş verdi və bu zəlzələ onu bayıra atdı... Ürəyindəki sıxıntı, ölüm qorxusu
bir-birinə qarışdı. Amma ətrafda hələ ki, sakitlik idi. Ağaclar süd kimi ay
işığında səssiz görünürdü.

Sarkis alnının soyuq tərini sildi və özünə toxtaqlıq verdi: “Başları
qarışıqdır. Həsənalıgili axtarırlar. Amma Tavatı oğurlamalıyıq. Tavat bizim
üçün təhlükədi. Başarat müsəlmanlarından bizə zaval gəlməz. Elə bilirəm
Kərbəlayi Məmməd oğullarının itkin düşməsində məndən şübhələnəcək.
Çünki o gün onlar mənim yaxında olduğumu gördülər. Söhbəti eşitdiyimi
duydular. Görəsən Tavat bunu bilirmi? Bilsəydi, indi burdaydı... Tavat üçün
də iki nal saxlamışam...”

Sarkis yenidən otağa qayıtdı və Aramın çiynindən tutub var qüvvəsi ilə
silkələdi:

– Qalx ayağa, gedirik.
Sərxoş Aram yuxulu səslə mızıldandı:
– Qoy yatım.
– Sən ölməkmi istəyirsən? Ayıl, gedirik.
– Axı hara?
– Kərbəlayi Məmmədin evinə. Evi yandıraq. Külfəti ilə bir yerdə. Tavatı

tutub gətirək bura.
– Tavatı orda niyə yandırmayaq?
– Çünki mən onun üçün də iki nal saxlamışam. O, əzabla ölməlidi, başa

düşdün? 
Sarkisin oğlu da ayağa qalxdı:
– Mən də sizinlə gedirəm. Tavatın atında gözüm var. 
Dığalar dağılışdı. Sarkis çevrilib arvadına göstəriş verdi:
– Başını atıb yatma. Yemək-içmək hazırla. Tavat indi dərddən başını

itirib. Bu gecə onu oğurlamasaq, sabah o, bütün Başaratı ayağa qaldıracaq.
Atlar gecənin qaranlığında Başarata tərəf çaparaq getdilər.

* * *

Kərbəlayi Məmmədin həyətində xeyli adam vardı. Tavat gözə dəymirdi.
Üçü də ağacların arxasında gizlənib evə göz qoydular. Evlə üzbəüz ya-
maclarda, dağlara gedən yollarda, dərə-təpələrdə məşəllərin alovu
görünürdü. Həsənalı ilə Həsənin axtarışı gedirdi. 

Adamlar yavaş-yavaş dağılışdı. Kərbəlayi Məmmədin hüznlü səsi gəldi:
– Onların sağ olmağına inanmıram. İki gündü axtarırıq. Yorulmusuz,

daha axtarışa ehtiyac yoxdu. Hamınız dağılışın.
Yaşlı kişi Məmmədi qucaqladı:
– Möhkəm ol, Məmməd. Tavata göz ol.
– Tavatdan nigaranam. Qardaşlarının qisasını almaq istəyəcək. Özünü

təhlükəyə atacaq. 
– Şübhələndiyiniz adam varmı?
– Var.
Həyət sanki adamların gedişi ilə matəm sükutuna getdi. Sarkis pıçıltı ilə

dedi:
– Yəqin ki, Tavat yatıb.
– Hansı pəncərə onunkudu?
– Yuxarıdan küncdəki. Şahnazar nərdivanı gətirsin. Yuxarı qalxaq.

İçəridəkiləri güllələyək, evi yandıraq. Tavatın əl-ayağını bağlayıb özümüzlə
aparaq. 

– Tavatı sağ saxlamaqla başımıza bəla açma, Sarkis.
Bu anda tüfəngin soyuq lüləsi Sarkisin boynuna dirəndi. Tavatın kişi

səsinə bənzər qalın səsi sanki gecənin içinə top mərmisi kimi düşdü:
– Düz deyir Sarkis, Tavatı bəla kimi saxlama.

Tavat tüfəngin qundağı ilə Aramı vurdu, sonra Şahnazarı. Sarkis başını
geriyə çevirmədən yalvardı:

– Nə olar, oğlumu burax.
Başına dəyən zərbədən Sarkis huşunu itirdi. Kərbəlayi Məmməd özünü

həyətə atdı. Güllə səsinə başaratlılar tökülüb gəldilər. Tavat ayağını Sarkisin
boynuna qoyub sıxdı:

– Bunlar Həsənalıgilə hansı işgəncəni veribsə, o işgəncə ilə də
ölməlidilər.

İKİNCİ FƏSİL

DAĞLARIN SULTANI SULTAN BƏY

– 1. –

...Və savaş başlanırdı.
Bu savaş ölkələrin savaşı deyildi.
Bu savaş cəngavərlərin də savaşı deyildi.
Bu savaş xeyirlə şərin, mərdlə namərdin, haqlı ilə haqsızın savaşıydı...

* * *

...Ağ dumanın içindən sanki ağ tülə bürünmüş ağ at çıxdı. Ağ at bir parça
ağ buluda dönüb Çalbayırın ətəklərindən üzü aşağılara doğru qanad açdı.
Ayaq larını atın böyürlərinə sıxmış, cilovu əlində möhkəm saxlamış atlının
məğ rur, şahanə bir görünüşü vardı. Sübhün ayazında qızarmış ya naq -
larında, içindəki acının şiddətindən nəm çəkmiş gözlərində, sərt çöhrəsində
bir ordunu məğlub edəcək cəngavər inadı, qətiyyəti vardı... Duman çəkilirdi.
Çalbayırın zirvəsində doğacaq günəşdən əvvəl çəhrayı rəng bütün üfüq
boyu yayılırdı. Və ağ at da sanki bu çəhrayı rənglərin altında var qüvvəsi
ilə irəli çapırdı. Qarşıda keçilməz dərələr, sərt yoxuşlar, uçurumlar vardı.
Bu anda sanki ağ atın arxasınca yüzlərlə, minlərlə at çapmağa başladı.
Atların kişnərtisi, cəngavərlərin hayqırışı yeri-göyü, dağı-daşı lərzəyə saldı.

Sultan bəy atın cilovunu çəkib dayandı. Çevrilib geriyə baxdı. Arxasında
Çal bayırı gördü, Çalbayır gücündə, qüdrətində igidləri gördü. Kövrəldi: “Mə -
nim doğma yurdum, elim-obam, dağım-daşım... Yaranışdan bir dildə da -
nış dınız.

Həkəri, Bərgüşad, Bazarçay çaylarım... bir dildə layla çaldınız.
Yaylaqlarım... bir dildə mahnı oxudunuz.
Mən sizi yad əllərə, yad nəfəslərə, yad dillərə verərəmmi?”
Sultan bəy bu anda arxasınca gələn igidlərin hayqırışını, atların

kişnərtisini eşitdi. Bu səsləri küləklər gətirdi, ildırımlar, şimşəklər göy üzünə
yaydı. Bu anda qulağına sanki uzaqlardan zərif, kövrək bir səs gəldi. Bu
səs anası Bəyim xanımın səsiydi:

“– Әlipaşa bəy... Әlipaşa bəy...
– Gəldim, Bəyim. Nə oldu, nədən qorxdun?

– Gəl, bir bax, Sultanın at çapmasına tamaşa elə. Ürəyim partladı. At əl
boyda uşağı yıxacaq. Görürsənmi, yəhərin üstə nə oyunlardan çıxır?

Sultan bəy oğluna baxdı, köksü qabardı, gülümsünüb başını buladı:
– Qorxma, Bəyim. O, Әlipaşa bəyin oğludu. Bizim nəslin igidləri at

belində doğulur, at belində də dünyadan gedirlər.
– Sən hələ bir sevinirsən? Oğlunu tənbeh elə, mən qorxuram.
– O, qorxu deyil, Bəyim, o, iftixar hissindəndi. Sən oğlunla iftixar edirsən,

ondandır...”

* * *

Sultan bəyin nəsli Zəngəzurda köklü və adlı-sanlı tayfadandı. Belə ki,
Məhəmməd bəy XVII əsrin axırlarında gələcək nəsillər üçün böyük şərəf
hesab olunan sultanlıq titulunu almışdı. Sultanlıq nəsildən nəslə keçdi. Və
bu nəslin davamçıları, həm də igid oğulları ilə yadda qalırdılar.

Sultanovlar Qarabağ xanı Pənahəli xanın yanında da böyük hörmət və
nüfuz sahibi idilər. Xan onlara xüsusi etimad bəsləyirdi. Buna görə də o,
Zəngəzurda Kürdhacı kəndini Sultanovlar nəslinin nümayəndələri olan
Qasımuşağı tayfasına bağışlamışdı.

... XVIII əsrin əvvəllərində Qasımuşağı tayfası Kürdhacı kəndində yurd
saldı. 

Yeni yaşayış yeri başdan-başa boş çöllükdən ibarət idi. Lakin geniş otlaq
sahələri vardı, hər qarışında çeşmə çağlayır, bulaqlar axırdı. Torpağı bol
sulu Kürdhacı kəndi çox keçmədi ki, insan nəfəsi ilə isindi. Evlər tikildi, yollar
çəkildi. Qoyun sürüləri, inək naxırları, at ilxıları artdı, Kürdhacı dağlar qoy-
nunda yeni bir həyata başladı.

Sultan bəyin ata babası Xanmurad bəy Qasımuşağı tayfasının ağsaqqalı
sayılırdı. Bu müdrik adam öz səxavəti, xeyirxahlığı ilə ad qazanmışdı və
sonra gələn nəsillər də onun davamçısı oldular.

Nəslin davamçısı Әlipaşa bəy babaların xeyirxahlığına bir igidlik,
qəhrəmanlıq ruhu gətirdi. 1871-ci ildə Tanrı sanki Zəngəzuru gələcək
bəlalardan qorumaq üçün Әlipaşa bəyin ocağına Sultan bəyi verdi. Amma
Sultan bəyə vətən təəssübü çəkən, arxası, köməyi olan bir igid də gərək
idi. Tanrı onu da verdi: bu, Xosrov bəy idi. Sultanovlar ailəsində Vətən qəhri,
el təəssübü çəkən iki qəhrəman bu nəslə şan-şöhrət gətirdi, Zəngəzur
tarixinə əfsanələr yazdı.

...Uşağın adı sənəddə Әsədsultan idi, amma hamı onu Sultan çağırdı.
Әlipaşa bəy də, arvadı Bəyim xanım da ağıllı, dərin zəka sahibi olan
oğlunun təhsil almasını istəyirdilər. Sultan ilk təhsilini kənddə molla
Xudaverdidən alsa da, sonra Şuşada və Gəncə gimnaziyasında oxudu. O
illərdə Zəngəzur Yelizavetpol quberniyasının bir qəzası idi. 

* * *

... Әlipaşa bəy süfrədən tez çəkildi. Kürəyini yastığa söykəyib fikirli halda
həyətə baxdı. Bəyim xanım onun sözlü olduğunu duydu. Bəy arvadını çox
intizarda qoymadı:

– Xanım, çox şükür, Sultan təhsilini başa vurub qayıtdı.
Bəyim xanım da şükranlıqla əllərini göyə açdı:
– Çox şükür, uşağın xiffətini çox elədim. İndi gözümün qabağında olar.
– Sən eləmi düşünürsən, xanım? – Әlipaşa bəyin gözlərində müəmmalı

bir təbəssüm göründü.
– Әlbəttə, elə düşünürəm. Xosrov hələ kiçikdi. Təsərrüfat işləri, fermalar

səni çox yorur. At belindən düşmürsən, bəy. Sənin də fikrini çəkirəm. Sultan
çox zirəkdi. Sənə arxa, kömək olar.

Әlipaşa bəy başını buladı:
– Sultan hələ bütöv adam deyil.
– Başa düşmədim, bəy.
– Sultana ümidim çoxdu. Çox igid oğlandı. Ona görə istəyirəm ki, Sultan

hərbi təhsil alsın. Hərbin sirlərini öyrənsin. Zəngəzurda hələ hərbi
akademiyada oxuyan olmayıb.

– Bəy, sən istəyirsən ki, Sultan general olsun? – Bəyim xanım gözlərini
qıyıb təlaşlı bir sadəlövhlüklə soruşdu.

– Yox, xanım, oxuyanların hamısı general olmur ki... Düşünürəm ki,
müsəlmanları əsgər aparmırlar. Ona görə də bizim cavanlar silah tutmağı
bacarmırlar. Ona görə istəyirəm ki, Sultan akademiyada oxusun.

...Və Sultan bəy Әlipaşa bəyin arzusu ilə Sank-Peterburqda Hərbi
Akademyaya girdi. 

* * *

– Paşa bəyi qonaq çağırmışam, xanım.
Arvadı maraqla soruşdu:
– Paşa bəy kimdi, bəy? Adını indi eşidirəm.
Teymur bəy həvəslə cavab verdi:
– Qasımuşağı obasındandı. Laçında böyük nüfuz sahibidi. Xidmətçilərə

tapşırıq ver, hazırlıq görsünlər. Oğlu da gələcək. Sultan bəy. Oxumuş
adamdı. – Teymur bəy mənalı qımışdı.

– İndi tapşırram, bəy. Dedin ki, oğlu oxumuşdu?
– Hə, Urusetdə hərbi akademiyanı qurtarıb.
Qapının arxasında dayanmış Dilrubanın ürəyinin ani çırpıntısından

yanaqları istiləndi: “Görəsən, bu bəy oğlu yaraşıqlıdımı? Subaydımı? Bəlkə
istəklisi var?..”

Dilruba otağa keçdi. Teymur bəy qızını süzdü və üzünü təkrar arvadına
tutdu:

– Paşa bəy çox tanınmış bir nəsildəndi. Oğlu...
Teymur bəy qızının üzündəki marağı, gizli intizarı sanki atalıq hissiyyatı

ilə duydu, öskürdü, sonra çəkməsini ayağına çəkib astadan dedi:
– Paşa bəylə dost olmaq mənim üçün şərəfdir. Axşam burda olacaqlar.

Elə olsun ki, süfrədə bir əskiklik olmasın.
Dilruba öz otağına keçdi. Qəlbindəki oyanışa sanki mat qaldı: bu nə

çırpıntı, bu nə həyəcan idi onu birdən-birə əsir aldı? Görmədiyi, tanımadığı

oğlanın cizgilərini duyğularının diktəsi ilə xəyalında yaratdı: bu adam mütləq
qamətli, ucaboy idi, görünüşündə bir mərdlik, cəngavərlik vardı. 

Həyətdə ocaqlar tüstülənir, samovardan köz ətri qalxırdı. Әlvan rənglərin
işığında alışıb-yanan gəbələrin üstünə döşəkçələr salınmış, yastıqlar
qoyulmuşdu.

Dilrubanın gözü kənd yolunda qalmışdı. Günortadan xeyli keçmiş, axır
ki, kəndlə üzbəüz yoxuşun başında atlı göründü. Dilrubanın gözləməyə
daha səbri çatmadı, yaylığını başına atıb həyətə çıxdı.

Atlılar həyətə girdi. Teymur bəy Әlipaşa bəylə görüşdü, gənc, yaraşıqlı
Sultan bəyi bağrına basdı. Dilruba tilsimlənmiş kimi qapıya söykəndi. Kirpik
çalmadan heyrət içində baxışları Sultan bəyin üzündə qaldı, özünü unutdu.
Bu anda atasının səsini eşitdi:

– Paşa bəy, bu da mənim qızım Dilrubadır.
– Çox şadam, Teymur bəy.
Dilruba Sultan bəylə göz-gözə gəldi, utancaq baxışlarla onu süzdü, bu

anda oğlanın baxışlarında da bir heyranlıq duydu və qımışdı. (Bu izdivac-
dan Sultan bəylə Dilrubanın Әnvər, Çingiz, Yusifkamal adlı oğulları və
Bəyim adlı qızları dünyaya gəldi).

* * *

...1905-ci il
Әlipaşa bəy ayağını üzəngiyə qoymaq istəyəndə, üç atlı özünü ona ye-

tirdi. Çılpaq kürəklərində, sinələrində, üz-gözlərində göyümtül, qanlı şırımlar
vardı, əllərinin üstündəki qan ləkələri, daşa dəyib parçalanmış yalın
ayaqları... Bu adamların gördükləri işgəncə və müsibətlər gözlərinin içinə
qədər, baxışlarına qədər yazılmışdı. Yaşlı adam atdan düşüb Әlipaşa bəyin
üstünə yüyürdü, amma müvazinətini saxlaya bilməyib üzüqoyulu yıxıldı.
Ayağa qalxmaq istəsə də, gücü yetmədi, hönkürdü. Xidmətçilər kişini içəri
apardılar. Cavan atlının gözlərindən yaş leysan kimi tökülürdü. Әynindəki
nimdaş köynəyin çiynindən aşağı qan süzülürdü. Gördüyü, yaşadığı
dəhşətin sarsıntısından dili tutulmuşdu və baş vermiş hadisələri bəyə an-
latmaqda aciz idi.

Üçüncü atlı Әlipaşa bəyin qarşısında dizləri üstə oturdu, başını onun
ayağına söykədi və sanki dərin quyunun dubundən gələn zəif bir səslə
hönkürdü. Paşa bəy sarsıntı içində soruşdu:

– Bağrım çatladı, söyləsəniz... Sizi bu hala kim saldı? 
Cavan çirkli, qanlı əlinin arxası ilə göz yaşını quruladı, qurumuş, çatlamış

dodağını islatdı və zəif səslə dedi:
– Bəy, Minkənd camaatını ermənilər qırır. Qan su yerinə axır. Evlərimizi

yandırırlar. Minkəndin fəryadına yetişin, bəy. 
Kinli bir qəzəb Әlipaşa bəyin gözlərinə qara bulud kimi doldu. Beynində

sanki ildırımlar çaxdı. Özünə də yad gələn bir səslə bağırdı:
– Sultan, uşaqları topla. Zirzəmidəki silahları paylasınlar. Tez, cəld olun.

Zəngəzurun oğulları hələ at belindədi. Haydı...

Az keçmədi ki, Әlipaşa bəyin hayqırışına yüzlərlə atlı özünü yetirdi. Әli
silah tutan cavanlar Qurdgəzi kəndinin meydanına yığıldı. Atlar bir yerdə
qərar tutmur, dırnaqları ilə yer eşir, kişnərti səsindən dağ-daş titrəyirdi.

Sultan bəy atasına sevincərək xəbər verdi:
– Piçəniş kəndindən də üç yüz atlı gəldi.
– Səni bu dəstənin başçısı təyin edirəm. Özünüzü güllədən qoruyun.

Çünki bizim ermənilərlə işimiz çoxdu.
Sübhün alaqaranlığında dəstə kənddən çıxdı...

– 3. –

Erməni daşnak Stepan Stepyanusun başçılıq etdiyi süvari dəstəsi
Sisiandan adlayıb Gorusa gedəcəkdi...

Aşırımları keçən kimi güclü külək qarı sovurub atların gözünə, süvarilərin
üzünə çırpır, qar burulğanları irəli getməyə aman vermirdi. Komandir qalın
kürkünün quzu dərisindən aşılanmış yaxasını qaldırdı, boynunu qısaraq
üşütmənin keçməsini gözlədi. Hava getdikcə soyuyurdu. Yorulmuş atlar
qarın içində çətinliklə irəliləyirdi. Stepan çevrildi və arxasınca gələn
bələdçidən uca səslə soruşdu:

– Gorusa çoxmu qalır?
Bələdçi atını irəli sürdü:
– Hələ çox var, komandir. 
Stepanın qanı qaraldı. Durbini gözünə tutub ətrafı süzdü: bəyaz rəngdən

başqa heç nə görmədi. Yalnız uzaqda təpələrin qucağında seyrək evləri
olan və bir-birinə yaxın iki kənd gözə dəydi. Bələdçidən soruşdu:

– Vladik, bu, erməni kəndləridi? Burda düşək, uşaqlar dincəlsin, səhəri
gözləyək.

Vladik deyilən çopur üzlü, saqqallı erməni cavab verdi:
– Bunlar müsəlman kəndləridi, komandir. 
– Müsəlman kəndləri? – və komandir mənalı tərzdə əllərini bir-birinə

sürtdü.
– Amma, komandir...
– Nə amma? – komandir hirsləndi.
Vladik mızıldandı:
– Ola bilsin ki, bu kəndlər bizi top-tüfənglə qarşılasın.
– Kəşfiyyatı kəndə göndərək, məlumat gətirsin.
...Ağudi kəndində sakitlik idi. Kimsə yox idi. Komandir süvarilərə əmr

etdi:
– Hamısı qaçmış... kənddə bir nəfər də qalmayıb. Evləri talayın və

yandırın.

* * *

Otaqda neft iyi verən çırağın solğun işığı suvaq çəkilmiş divarda titrəyirdi.
Әlipaşa bəy oturanlara göz gəzdirdi: yorğun olsalar da şad və gümrah
görünürdülər. Bunun da səbəbi o idi ki, Әlipaşa bəyin dəstəsinin hücumun-

dan sonra silahlı daşnaklar geri çəkilmişdi. Müsəlman kəndlərində güllə
səsi eşidilmirdi. Әlipaşa bəy oturanlara nəzər salıb məmnunluqla başını
yellədi:

– Mənə məlumat verdilər ki, ermənilər Xənəzək kəndinin ağası Mə həm -
məd ağanın evini yandırıb, çobanlarını qətlə yetirib, sürüləri isə aparıblar.
Hazırda Xənəzəkdə qan su yerinə axır.

– O halda dayanıb-durmaq vaxtı deyil. Köməyə getməliyik. – Sultan bəy
cəld ayağa qalxdı.

Әlipaşa bəy əli ilə oturmaq işarəsi verdi, təsbehin dənələrini şaq qıl da -
da raq ağır-ağır dedi:

– Aldığım məlumata görə Xənəzək erməniləri möhkəm silahlanıblar. Yol-
larda pusqu qoyulub. Biz hücum planını əməlli-başlı düşünərək hazır la ma -
lı yıq. 

* * *

...Getdikcə artan, qüvvətlənən Әlipaşa bəyin dəstəsi ermənilərə göz
açmağa, qan tökməyə aman vermədi. Erməniləri qorxu, vahimə içində
saxladı. Müsəlman kəndləri rahat nəfəs aldı. Zəngəzurda həyat qaydasına
düşdü.

Zəngəzur qəza polis rəisi Fon-Menzenkampf yaranmış vəziyyət haq -
qında, ermənilərin əzilməsi, “qəddarlıqla qətlə yetirilməsi” barədə mərkəzə
həyəcan dolu teleqramlar göndərdi. Bu teleqramlarda yazıq və fağır
erməniləri sıxışdırmaqda təqsirli bilinən adamların da siyahısı yazılmışdı.
Məlumatda göstərilirdi: “Xoznavar və Xənəzək kəndlərinə basqında iştirak
edən kəndlər: Şahsuvarlı, Malıbəyli, Piçəniş, Bayandur və Seyidlər.

Bu hərəkatın başçıları Camal bəy Həzrətquliyev, Әsgər bəy Rüs təm bə -
yov, Məşədi Hüseyn Allahverdi, Rüstəm Әhməd oğlu, Nağı və Tağı Hüseyn -
oğul ları, Xasay bəy Abdulla bəy oğlu... və Qasımuşağı kəndindən Sultan
bəy...”

* * *

1905- ci ildə başlanan erməni-müsəlman qırğını iki il davam etdi. Әlipaşa
bəyin, Sultan bəyin dəstələri ermənilərə göz dağı verərək Zəngəzuru
alınmaz bir qalaya çevirdilər.

1915-ci ildə dünyadan köçən Әlipaşa bəy rahatlıqla gözünü yumdu.
Çünki varisi Sultan bəy idi. İkinci oğlu Xosrov bəy idi. Zəngəzur bir ordunu
məğlub edəcək igidlər yetirmişdi və onlar Sultan bəyin başçılığı ilə
Zəngəzuru yağı düşmənə verməzdilər.

* * *

Gözəl yurdum, Zəngəzur! Bağrımızdan zorla qoparılmış qərib yurdum.
Әlipaşa bəyi, Sultan bəyi, Çal Aslanı, Fərzalı bəyi, Xosrov bəyi... və yüzlərlə
igidi xatırlarsan. Uğrunda nə qədər insan şəhid oldu. İndi doğma yurdda
qürbətdə qalmış kimi, qərib ruhlarla baş-başasan. Gündüzlər gözün yol-

larda, gecələr şəhid ruhlarla təkbətək... Sanki ayrılıq atəşindən bağrı
yanmış dağlar, güllü-çiçəkli yaylaqlar, gözü yaşlı bulaqlar, ağlar çeşmələr...

Sən yad nəfəslərə isinmədin, yad dillərə, yad səslərə alışmadın. Çünki
sənin su kimi təmiz, öz dilin var. Bəlkə də əvvəlkitək gül-çiçək əvəzinə
satqınların, bu torpağa qan tökmüş gürzələrin, “çaqqal” ların acığına acı
tikanlar yetirirsən...

Yol gözləməkdən, səbr etməkdən yorulma Zəngəzur.
Bir gün qovuşarsan doğma Azərbaycana...

– 4. –

…Alovu sönmüş ocaqda dəmə qoyulmuş plovun iştahaçan ətri gəlirdi.
Teymur Mərdanov kababçılara baş çəkdi. Çevrilib səbirsiz halda kənd yolu -
na baxdı. Bu anda kənd içində toz-duman qalxdı, atlar sanki bu dumanın
arxasından sivrilib çıxdılar və üzüyuxarı qalxdılar. Həyət atlılarla doldu. Tey-
mur irəli yeriyib ehtiramla Sultan bəyin atının cilovundan tutdu:

– Pircahana xoş gəlmisən, bəy, – dedi. 
– Xoş gördük, Teymur, – Sultan bəy çevikliklə atdan düşdü. İçəridəki

qonaqlar da Sultan bəyin pişvazına çıxdılar.
Qonaqlar otaqda allı-güllü gəbələrin üstünə salınmış döşəkçələrdə

yerlərini rahladılar. Süfrəyə çay gələnə qədər kimsə danışmadı. Yalnız
gözlər Sultan bəydə idi. Onu ilk dəfə görürdülər. Bu qorxmaz, igid adamın
haqqında əfsanəyə bənzər hekayətlər eşitmişdilər. “Yeddibaşlı əjdahalara”
qalib gələn bu adam bir qəhrəman misalındaydı. “Yeddibaşlı əydahalar”
indi bütün Zəngəzuru bürümüşdü. Onların keçib getdiyi yerlərdə qan qoxulu
xarabalıqlar qalırdı…

İri cüssəli, dolğun sifətli, qaynar gözlü Sultan bəy oturanları diqqətlə
süzdü və üzünü Teymura tutdu:

– Hamı burdadımı?
– Cağazurlu Ağamməd, Hacılarlı Ağalar burdadı.
Cağazurlu Ağammədlə Hacılarlı Ağalar ayağa qalxdı, əllərini sinələrində

çarpazlayıb ədəblə dayandı, Sultan bəyin nə deyəcəyini gözlədilər.
– Sizin silahlı dəstələriniz var. Onlar neçə nəfərdi?
– On beş, iyirmi nəfərlik dəstədi.
– Bəs silahları hardan alırsız? 
– Ermənilərin özündən. Döyüş vaxtı silah-sursatlarını qoyub qaçırlar.
– Oturun, – Sultan bəy üzünü Teymura tutdu. – Seyid Həmid niyə

gəlməyib?
– Bəy, Seyid Həmid çox igid, cəsur adamdı. Emənilər onun kölgəsindən

belə qorxurlar. Amma inadkardı, dəli-doludu. Cağazurlu Ağammədlə bir
az… araları soyuqdur.

– Düşməndilər? – Sultan bəyin sifəti zəhmli bir ifadə aldı, üzünü
Ağammədə tutdu: – müsəlmandan müsəlmana düşmən çıxmaz. Düşmən
ermənidi. Zəngəzuru əlimizdən almaq istəyən daşnakdı. – Sultan bəy
dayandı, sanki onu danışmağa qoymayan öfkəsini zorla uddu. – Zəngəzur

təhlükədədir. Minkənd çayı boyunca Güləbird, Şəlvə, Gorus, Cicimli qan
içində boğulur. Andronik Sisianda 51 kəndi xaraba qoyub. O kəndlərdə
bayquşlar ulayır. Neyniyək, bir-birimizlə düşmənçilik edib Zəngəzuru
əliqanlı erməniyə təslimmi edək? Zəngəzurla iş bitmir. Daşnak Aran
Qarabağa adlayıb o yerləri də qanlı caynaqlarına keçirmək istəyəcək.
Düşmənçilik vaxtıdı?

Sultan bəyin sərt səsi oturanları silkələdi. O, üzünü Teymura tutdu:
– Seyid Həmidi tapın gətirin, – sanki tarıma çəkilmiş əsəbini sa kit ləş dir -

mək üçün təzə süzülmüş samovar çayını qaynar-qaynar içməyə başladı.
...Seyid Həmid gəldi. Dağ adamlarına məxsus qırmızı yanaqlı, qaynar

göz lü cavan adam salam verib Sultan bəyin qarşısında dayandı. Sultan bəy
onu başdan-ayağa süzdü. Qamətindən, duruşundan, kəskin iti ba xış -
larından mərdlik yağan Seyid Həmidə qarşı ürəyində bir doğmalıq və ehti-
ram hissi oyandı. Onun baxışlarında düşmənə təslim olmayacaq davakar
bir ifadə vardı. Bu doğmalıq hissinin təsiri ilə də Sultan bəy qımışıb soruşdu:

– Demək, Seyid Həmid sənsən. Hansı kənddənsən, kimin oğlusan?
– Laçının Böyük Seyidlər kəndindənəm. Atamı tanımamış olmazsınız.

Seyid Hüseyn Mirizadə bütün Zəngəzurda məşhurdur. Həmişə kasıb-
kusuba əl tutan xeyirxah bir adam olub.

Teymur Seyid Həmidin çiynini qucaqlayıb özünə çəkdi, gözləri parıldadı:
– Anası Seyid Pəri də xeyirxahlıqda Seyid Hüseyndən geri qalmayıb,

bəy.
Sultan bəy başını yellədi:
– Seyid Pəri haqqında da eşitmişəm. Gəl otur yanımda. Söhbətimiz uzun

çə kə cək. Ona görə də əvvəl çörəyinizi kəsək. Sonra söhbətimizi davam etdirək.
O anda süfrə döşəndi, kababçılar kababı, aşbazlar plovu süfrəyə gətirdi.
...Söhbətə Teymur başladı:
– Bəy, – dedi, – Minkənd çayından aşağı nə qədər kənd var, hamısını

bir-bir gəzdim. Bu ətrafda Seyid Həmidlə bərabər Kosalarlı Mərdan,
Sadınlarlı Allahverdi ilə görüşdüm. Bunlar çox igid adamlardı. Hamısı da
başının dəstəsi ilə ermənilərlə döyüşürlər. Amma mən düşündüm ki, ayrı-
ayrı, dəstə halında döyüşməklə biz Zəngəzuru qoruya bilmərik. 

– Düz buyurursan, Teymur. Umu-küsüləri yaddan çıxarıb barışmalıyıq.
Cağazurlu Ağammədlə Çal Aslan yanımda olacaq. Minkənd alayı yaradırıq,
Seyid Həmidi həmin alayın komandiri təyin edirəm. Günü sabahdan
müsəlman kəndlərindəki bütün cavanları düşmənlə döyüşə səfərbər edirik.

– Onların çoxu silah tutmağı, güllə atmağı bacarmır, bəy. – Seyid Həmid
narahatlıqla dedi.

– Teymuru Türkiyəyə göndərəcəm, silah-sursat gətirməyə. Türk qardaş -
larımız bizə kömək edəcək. Eyni zamanda, təlim keçmək üçün bir türk
hərbiçi göndərməyi də xahiş edəcəm.

– Bizə xeyli silah-sursat lazımdır, bəy. – Cağazurlu Ağamməd yerindən
dilləndi.

– Mən də var-dövlətimi bu yolda qoymağa hazıram. –Teymur qızğınlıqla
dedi.

– Daşnaklarla savaş namus, qeyrət, torpaq savaşıdır. İnsanlığını itirmiş,
vəhşiləşmiş ermənilər kəndlərimizi yandırdılar, taladılar, bizimkiləri qətlə
yetirdilər. Onları cəzasız qoymamalıyıq. Ölsək də öldürməliyik. Başa
düşdüz? Mən də varımı əsirgəməyəcəm. – Sultan bəyin alışıb-yanan
gözləri intiqam hissi ilə parıldadı. Nəfəsini dərdi. 

– Sizə onu deyim ki, qardaşım Xosrov bəy, Bakı milyonçularından Hacı
Zeynalabdın Tağıyev, Şəmsi Әsədullayev, Xan qızı Natəvan bizə silah
almaq üçün pul, qızıl yardımı edirlər. Ermənini əzməyə, diz çökdürməyə,
Zəngəzurdan didərgin salmağa qüvvəmiz çatacaq.

– “İnşallah, inşallah. Allah yardımçımız olsun” sədaları ətrafa yayıldı.

* * *

Arxacda sağım gedirdi. Humay yaşlı qadınlardan aralı düşmüşdü. Bəlkə
də ona görə ki, xəyalı indicə sürünü obaya çəkən və əl-üzünü yuyaraq onu
görməyə tələsən Məzahirin yanındaydı. 

Arxacda ağız deyəni qulaq eşitmirdi. Humayın gözləri yoldaydı. İndicə
Məzahir çadırdan çıxacaq... Oğlanın qara, qaynar gözləri, od kimi yanan
baxışları ürəyinin içində həmişə təlatüm yaradırdı. İndi də Məzahirin
baxışlarını sanki üzündə hiss elədi və utancaq halda kəlağayını alnına tərəf
çəkərək gülümsündü:

“– Məzahir...
– Hay bəli.
– Deyirəm nə olaydı, hər saat səni görmək imkanım olaydı.
– Sürünü yayıram dağların döşünə. Özüm də uzanıram göy otluğa.

Amma fikrim sənin yanında. Deyirəm, ay Allah, kaş bu dəqiqələrdə yel
qanadlı ata minəydim, gedib istəklimi görüb qayıdaydım.

– Doğru sözündü?
– Toyumuzu tez elərəm. Amma Zəngəzur çox qarışıqdı. Toy eləməli vaxt

deyil. Mən də Sultan bəyin dəstəsinə qoşulacam. Bir türk yüzbaşısı gəlib
güllə atmağı, düşmənlə savaşı öyrədir.

– Darıxma, Məzahir. Toyumuzu sonra elərik, qocalmamışıq ki... Amma
sən güllə atmağı mənə də öyrədərsən. Mən də savaşa gedəndə sənin
yanında ollam.

– Düz sözündü?
– Bəs necə?
– Tavatın haqqında eşitmisən?
– Ucundan-qulağından.
– Ermənilər ondan bilirsən necə qorxur? 
– Bilirəm. Eşitmişəm.
– İndi də Sultan bəyin dəstəsindədi.
– Bəlkə mən də gedim təlimlərə, Məzahir? Tavat da məni öyrədər.
– Lazım gəlsə, gedərsən. 
– Məzahir...
– Can...
– Elə demə?

– Bəs nə deyim? 
– Sultan bəydən xahiş elə ki, mən də qoşulum dəstəyə. Әn azından,

döyüşdə kim yaralansa, yarasını sarıyaram. Həm də gözüm sənin üstündə
olar. Yoxsa bu dağlarda mənim bağrım çatlar, Məzahir.

– Sultan bəylə danışaram...”
Humayın yanaqlarına istilik gəldi, qarşısında Məzahiri görürmüş kimi,

utandı və başını aşağı əyib gülümsündü. Başını təkrar qaldırdı və bu anda
üzbəüz sal daşın üstündə oturub şüşə kimi parıldayan gözlərini ona zilləmiş
yad baxışlı oğlanı gördü. O, gözünü çəkmədən Humaya baxırdı.
Baxışlarındakı sərtlik, soyuqluq sanki xəncər kimi qızın ürəyinə işlədi və
orda sevgi duyğularını perik saldı...

Oğlan ayağa qalxdı, irəli yeriyib Humayın başı üstə dayandı. Humay
başını qaldırdı, ətrafa baxdı, kimsə onlara fikir vermirdi, yenidən oğlanın
üzünə baxdı. Oğlan sanki aysız-ulduzsuz bir qaranlıqdan Humaya baxırdı.
Bəlkə də ona görə baxışları kəskin və soyuq idi.

– Humay...
Humay diksinib ayağa qalxdı, yenidən dizi üstə çöküb sağıma başladı.

Qulaqları, yanaqları od tutub yanırdı. Oğlan başını aşağı əyib mərhəm,
yumşaq səslə soruşdu:

– Məni tanımadınmı, Humay?
Humay başını qaldırmadan sərt səslə dedi:
– Yox, tanımadım. Sən kimsən? Gözünü də zilləmisən üzümə.
– Humay, başını qaldır və üzümə diqqətlə bax. Məni tanıyacaqsan. Hələ

üstəlik, boynuma sarılacaqsan.
– Yox bir. Bircə o qalmışdı... Әşi, hər kimsən, əl çək yaxamdan.
Oğlan aşağı əyilib kimsənin eşidə bilməyəcəyi səslə pıçıldadı:
– Özündən çıxma. Gör nə deyirəm? Biz uşaqlıqda qonşu olmuşuq. Bir

yerdə böyümüşük. Bir xatırla. Çəpər qonşunuz Әziz kişinin oğlu Kərəm.
Sənin anan Sərvinaz...

Humay ayağa qalxdı, əllərini döşlüyə silə-silə davakar bir halda Kərəmin
üstə yeridi:

– Xatırladım. Sənin anan yekəpər bir arvad idi. Özü də erməni. Qatı
erməni... Biz ondan qorxurduq. Adı da... Saraydı.

Kərəm pərt oldu, gözlərini key-key qızın sifətinə zillədi və çəkinə-çəkinə
dedi:

– Nə olsun, atam müsəlman idi.
– İnanıram ki, atan indi sağ deyil, ölüb.
– Hardan bildin? 
– Çünki atan sağ olsaydı, siz erməni kəndinə köçüb getməzdiz. 
– Ay qız, yavaş, eşidərlər, – oğlan gözaltı ətrafa baxdı, hirsini, qəzəbini

içində cilovlayaraq zorla gülümsündü:
– Mən neyniyim ki, atam erməni qızına aşiq olub və onunla evlənib.

Zəngəzurda belələri azdımı? Amma anam atamı sevərdi və onun
müsəlmanlara böyük məhəbbəti vardı.

– Ermənilərin sevgisi göz qabağındadı.

– Humay, indi burax bunları. Bizim uşaqlığımız bir yerdə keçib, – çöməlib
qızın yanında oturdu. – O vaxtlar səndən xoşum gəlirdi. Arxın qırağındakı
söyüd ağacı yadındamı? Söyüdün yarpaqlarını qırıb bir-bir arxa atırdıq.
Yarpaqlar ilişib qalırdı, su üzündə süzüb gedəni də vardı. Biz bundan həzz
alırdıq. Hayıf o günlərdən... O vaxt biz çox xoşbəxt idik. 

– O vaxt erməni-müsəlman davası yox idi. Biz nifrətin nə olduğunu
bilmirdik. Bunu ermənilər bizə öyrətdi. 

– Mən Sultan bəyin obasına sənə görə gəlmişəm, Humay. Səni
yadımdan çıxara bilmədim. O vaxtlar sənin də mənə meylin vardı. Bunu
inkar eləsən də, bu beləydi... Düşmənçiliyin bizə dəxli yoxdu. Gəl, əl-ələ
verib Zəngəzurdan çıxıb gedək.

– Obaya nə vaxt gəlmisən? – Humay hiddətlə soruşdu.
– Bir az var. Mən səni izləyirdim.
– Səni necə qəbul elədilər? Yad bir adamı obaya buraxdılar?
– Məni müsəlman bilirlər, – yenə də məkrli, kölgəli baxışlarla ətrafı gizlicə

süzdü və pıçıltı ilə dedi, – anamın erməni olduğunu kimsə bilməməlidi. Başa
düşdün? – səsindəki hədəni yumşaltdı. – Sənin arxanca gəlmişəm.

– Mən nişanlıyam, Kərəm.
– Kimdi nişanlın?
– Məzahir.
– O ucaboy, göyçək oğlan?
– Göyçəkliyini bilmirəm. Amma mərd, qeyrətli oğlandı.
– Yəqin ki, o da Sultan bəyin dəstəsinə qoşulacaq.
– Mən də ermənilərlə savaşa gedəcəm. Bir erməni də öldürsəm,

qənimətdi.
– Bəlkə mən də sənə qoşulum? – Kərəm kinli baxışlarla qızı süzdü,

dodağının altında söyləndi. Sonra da qızın biləyindən tutub möhkəm sıxdı:
– Məzahiri rədd elə, başa düşdün? Onu sənin ətrafında görməyim. Yox -

sa bunun peşmançılığını çəkərsən. Məni ifşa eləsən,Sultan bəyin dəs tə sin -
də bizimkilərdən var, onlar sənin bütün ailəni məhv edərlər. Başa düşdün?

Kərəm barmağını Humayın üstə silkələdi və sanki qəflətən Humayın
yuxusuna girmiş dəhşətli, qorxunc xəyalət kimi çəkilib getdi... 

* * *

Məzahir əldə toxunmuş naxışlı yun corabı ayağına çəkdi. Çarıqlarını
geyindi, iplərini çəkib bərkitdi. Pendir, lavaş qoyulmuş heybəsini çiyninə
atdı. Humayın əlindən tutub gözlərini onun gözünə dikdi, pıçıltı ilə dedi:

– Bu axşam bizimkilər sizə gələcək.
Humay nazla gülümsünüb gözünü süzdürdü:
– Niyə gəlirlər?
– Necə niyə? – Məzahirin baxışı sadəlövh uşağın incik baxışına oxşadı,

– gəlinlərini görməyə gəlirlər. Bir də aranın istisi onları darıxdırıb. Beş-on
gün yaylaqda qalacaqlar.

Humayın gözlərinin içinə qədər yayılan xoşbəxt gülüş qarayanız
çöhrəsini sanki nura boyadı, gülərkən yanaqlarında iki çuxur göründü:

Oğurlanmış Zәngәzur 89



– Mən də onları görmək istəyirəm, darıxmışam qaynanam üçün. Onun
bal kimi şirin sözləri üçün.

– Həəə....
– Hə...
– Belə de, ürəyim açılsın.
Humayın yanaqları allandı, Məzahirin əllərindən tutub gözlərinin içinə

baxdı:
– Sən gəlincə gözüm yollarda qalır, Məzahir.
– Mən də axşamın düşməyini gözləyirəm. Sürünü buraxıram yamacların

döşünə, özüm də xəyalən başlayıram səninlə üzbəüz söhbətə. O qədər
danışırıq ki, yoruluruq.

– Nədən danışırıq?
– Danışmağa sözmü qəhətdi, Humay?
– Elə dedin, ürəyim sıxıldı, Məzahir. Biz heç bir-birimizi doyunca görə

bilmirik.
– Ermənilərlə savaş qurtarar, Zəngəzuru bu çaqqallardan təmizlərik,

onda vaxt çox olacaq, Humay. Ermənilər çaqqal sürüsü kimi daraşıb bizim
kəndlərə. Sultan bəy onların əlindən yanıqlıdı.

Humay Məzahirin arxasında kimi gördüsə, qəfildən nitqi tutuldu, sanki
içində qasırğa, fırtına qopdu, soyuq yellər əsdi, baxışı buz bağladı. Onlarla
üzbəüz heybəsini çiyninə aşırmış Kərəm dayanmışdı. 

– Məzahir, xoş gördük. – Kərəm yaxına gəldi. Saymazyana əlini oğlana
uzatdı:

– Mənim adım Kərəmdi.
– Hə, lap yaxşı, – Məzahir ikiəlli görüşdü: – Eşitdim ki, sən Humaygillə

qonşu olmusan. 
Kərəmin üzündə tox bir təbəssüm göründü. Özündən müştəbeh halda

yuxarıdan aşağıya Humayı süzdü. Humay onun gizli baxışlarında bir hədə
duydu, üşüyürmüş kimi, çiyinlərini qısıb üzünü Məzahirin arxasında
gizlətdi.

– Humayla uşaqlıq yoldaşıyıq. Can bir qəlbdə olmuşuq. Mən də Sultan
bəyin dəstəsində nankor, yolunu azmış ermənilərə qarşı döyüşmək
istəyirəm.

– Biz gedəcəyik, qoşul bizə. Atın varmı?
– Var.
Humay yüngülləşmiş kimi rahat nəfəs aldı. Arxaca tərəf gedən Məzahirin

arxasınca baxdı.
...Sağım hələ başa çatmamışdı. Kərəm Humaya yaxınlaşmaq istədi.

Amma Humay başını qaldırmadan süd dolu badyanı flyaka boşaltdı, yerini
dəyişib yenidən sağıma başladı.

* * *

Humay yorğanı sinəsindən çəkib dərindən nəfəs aldı. Çırağın sarımtıl
işığında dağ küləyinin silkələdiyi çadırın içində zəif kölgələr dolaşırdı. Yerə
salınmış döşəklərin üstündə qucaq-qucağa bacı-qardaşı yatırdı. Anası,

atası baş tərəfdə dərin yuxu içindəydi. Bayırda elə bil yerə nə isə düşdü və
möhkəm səs çıxardı. Humay yorğanı tələsik sinəsinə çəkdi və qorxu içində
çadırın qapısına baxdı. Ona elə gəldi ki, kimsə çadırın qalın brezent
pərdəsini yuxarı qaldırdı və içəri bir addım atdı. Humay vahimə içində
gözlərini yumdu. Sanki Kərəmin lap qulağının dibində üzünü yandıran isti
nəfəsini duydu, xırıltılı səsini eşitdi:

“– Nə olub, yata bilmirsən, Humay?
– Yox.
– Niyə?
– Çünki içimizdə bir düşmən var.
– Amma sən mənim anama düşmən deməzdin. Sevərdin onu...
– Sənin ananı? Yadımdadı ki, qonşuluqda onu heç kəs sevməzdi. Әtiacı

idi.
– Amma düşmən deyildi.
– Erməni indi bizə düşmən kəsilib. Qanımızı içir, evimizdən-eşiyimizdən,

torpağımızdan didərgin salmaq istəyir.

– Sən görmürsənmi mən sənin dərdindən dəli-divanəyəm, Humay.
– Sən Allah, güldürmə məni.
– Bunun nəyi gülməlidi?
– Arxanda gizlətdiyin əlində balta var. Mən onu görürəm.
– Әlimdəki balta deyil, bir dəstə çiçəkdir, dağlardan yığmışam.
– Amma sənin əlindən çiçək ətri yox, qan qoxusu gəlir. İndicə hamı –

bütün oba bu qan qoxusuna oyanacaq. Rədd ol get.
– Nişanlın çox cavandır, təəssüf edirəm.
– Ona toxuna bilməzsən. Mənim nişanlım bir igiddi, qəhrəmandı, yarasa

kimi qaranlıqda gizlənmir. Sənin damarlarından erməni qanı axır. Rədd ol...
– Ağzından bir söz qaçırsan... peşman olarsan.

– Rədd ol... Rədd ol...”
Anası başının üstə dayandı, yaşlı gözlərindən öpür, saçlarını sığallayırdı.

Atası təskinlik verirdi. Uşaqlar oyanıb qorxu, təşviş içində gözlərini Humaya
dikdilər. Әtrafda sakitlik idi. Atların fınxırtısı, it hürüşməsindən savayı heç
nə eşidilmirdi...

Humay titrəyirdi: “Sultan bəyin yanına xəbərsiz gedəcəm. Bu qorxuyla
yaşamaq olmaz... İçimizə soxulmuş bu xaini, düşməni ifşa etməliyəm.
Sonra məni bağışlamazlar... bağışlamazlar...”

ÜÇÜNCÜ FƏSİL

QARAGÖLDƏN BAŞLANAN ZƏFƏR

– 1. –

Üzüyuxarı qalxdıqca İşıqlı dağdan əsən külək soyuq sazaq kimi
yolçuların qoyun-qoltuğuna dolur, gözləri yaşardırdı. Yoxuşlarda yorulan
atlar ayaqlarını könülsüz atır, başlarını sağa-sola çevirərək ac olduqlarından
otlamağa yaşıl çəmən axtarırdı. Sultan bəy vərdiş etdiyi bir çevikliklə
yoxuşu tez qalxdı, arxasınca gələn qonağını gözlədi. Bu yerlərə nabələd
olduğundan yüzbaşı Teymur bəy yoxuşda atını ehtiyatla sürürdü, at
nallarının altından çıxan daşlar gurultu ilə aşağıya gedir, dərələrdən zəif,
boğuq səslər gəlirdi. Axır ki, yüzbaşı dikin başına çatdı, atını Sultan bəyin
yanına sürdü və keçib gəldiyi yerləri dərin bir heyrət içində, heyranlıqla seyr
etdi. Dayandıqları yer sanki göyün yeddinci qatındaydı. Yaz – Allahın bir
möcüzəsi kimi bu yerlərə əlvan rənglərini çəkmişdi. Dilim-dilim doğranmış
kimi görünən dərələrin içindən axan çaylar günəşin şəfəqi altında
parıldayırdı və təpələri yarıya bölən qızılı dərələrdən sanki qızılı çaylar axıb
gedirdi. Yüzbaşı Teymur bəy özünü saxlaya bilmədi:

– Sultan bəy, Qaragöl yaylağı çox yüksəklikdədi. Elat bu yerlərə necə
gəlib gedir?

– Yayda bu dağ yolları boş qalmır, yüzbaşı. Yaz açılandan payızın son
ayına kimi bu yerlər qələbəlik olur.

Sultan bəy cilovu tərpətdi, at sanki sahibinin istəyini anladı, yaşıl
düzənlikdə dağlara sarı qanad açdı. İşıqlı dağın ətəkləri çəmən idi,
zirvələrdə qar görünürdü. Göylər sanki burda torpağa daha yaxın idi. Әl
uzatsaydın, ağ buluda çatardı. Buludlar göy üzündə ağappaq tüstü kimi
axırdı. Sonra bu ağ tüstü dağlardan aşağıda yaşıl yamacların qoynuna
dolurdu. Az keçmədi ki, çən dağların üzünü tutdu.

Sultan bəy atını irəli sürdü, sinəsini acıdan, boğazını göynədən sərt dağ
ha vası bu anda Sultan bəyin içindəki narahatlığı, əndişəni ətirli dağ mehi
ilə silib apardı. Bu anda ona elə gəldi ki, çırpınan, duyğuları pərvaz edən
ürə yi bu dağlar boydadır. İftixar hissi, bu yerlərə dərin sevgi hissləri, bu yer -
ləri göz bəbəyi kimi qorumaq inadı, babalardan miras qalan qəhrəmanlıq,
igidlik hayqırışı – Sultan bəyin zehnini itilədi, qollarına güc, qüvvət verdi. 

Bəlkə də bu yerlərdə yüz dəfə olmuşdu. Yüz dəfə dağların ətəyində at
səyirtmişdi. Amma elə bil yüz dəfə də bu yerlərdə təzədən doğulmuşdu.
İndi də ilk dəfə görürmüş kimi, bu yerlərə heyran olurdu. Qürur, iftixar hissi
ilə bu yerlərə yenidən bağlanırdı. 

Yamaclarda bir-birinə dolaşan və pozulmaz naxışlar kimi qalan izlərdə
Sul tan bəyin də izi vardı. Atası Әlipaşa bəyin, babası Almurad bəyin, ba -
ba larının və ulu babalarının bir vaxtlar bu yerdə at oynatdıqlarını bu yamac -
lar bir nağıl kimi, yaddan çıxmayan bir əfsanə kimi sinəsinə yazmışdı... Bu
yer lərdə yağı düşmənin izi yoxuydu. Yağı düşmənin bu yerlərə – saf bulaq -
la ra, qaynar çeşmələrə, gül-çiçək ətirli düzlərə, yamaclara nəfəsi to xun -
mamışdı. Gecə-gündüz İşıqlı dağdan əsən küləklər Qaragölə sığal çəkir,
layla çalır, dinclik və sakitlik içində bu yerlərin paklığını, saflığını qoruyur.

Yüzbaşı Teymur bəy atdan düşdü:
– Bu nə gözəllik, Sultan bəy? Ağlıma da gəlməzdi ki, bu yüksəklikdə

yerləşən yaylağın ağlı başdan alan gözəlliyi var.
Sultan bəyin iftixar hissindən köksü qabardı:
– Zəngəzur Azərbaycanın göz muncuğudur. Dağları, çayları, meşələri

bol. Hər qayanın, hər daşın altında bulaq qaynayır. 
Sultan bəyin gözləri yaşardı. Nigarançılıq, narahatlıq qara bulud kimi

içinə doldu. Yenidən çevrilib başı qarlı İşıqlı dağa baxdı. Bu anda İşıqlı dağ
ona qərib, məhzun göründü. Ona elə gəldi ki, aşağılarda qan çilənən
torpağın sızıltısı bu yerlərə qədər gəlib çatır. Bulaqlar ağlar, çeşmələr
bulanıqdır. Zəngəzurun qan damarları kimi dağlardan axıb gələn gur çayları
– Bərgüşadın, Tərtərin, Həkərinin, Bazarçayın sularına qan çilənir. Düşmən
indi də yaylaqlara can atır. Qan qoxulu yuxularında bu yaylaqları görür.
İşıqlı dağının başında ildırımlar çaxır, şimşəklər oynayır. Çünki təhlükə,
qanlı savaşın qoxusunu bu dağlar da alır.

Sultan bəyin gözü doldu. Sanki bu anlarda göylərin qara buludu
ürəyində, yağışı gözlərindəydi... Sanki atın üstündə şahanə görkəmli,
cəngavər duruşlu, müdrik Sultan bəy deyildi. Sanki bu anlarda anasından
ayrıla bilməyən, bu ayrılığın hicrində yanıb-qovrulan uşaq kimiydi və Sultan
bəyin birdən-birə özünə acığı tutdu. İçindən gələn hayqırış elə bil küləklərə
qoşulub dağların zirvəsinə qanad açdı: “Elim-obam, dağım-daşım. Məğrur
dayanın. Sinənizi düşmən atlarının tapdağına vermərik. Eşidirsiz məni? Nə
qədər ki, biz varıq, səni bizdən ayırmağa, Zəngəzuru Azərbaycandan
ayırmağa gücünüz çatmaz.

Dünən Әlipaşa bəy vardı.
Bu gün Sultan bəy var...”
Uzaqda günəşin altında sanki dağların zirvəsindən qopmuş kimi, iki iri

qurğuşun damla göründü. Yüzbaşı təəccüblə soruşdu:
– Bu qurğuşana oxşar nədir, Sultan bəy?
– Bunlar yan-yana iki göldür. Qaragöl gölü. 
Amma yaxınlaşdıqca göllər firuzəyi rəngə çalırdı. Tərtəmiz, şəffaf su

ayna kimi parıldayırdı. Sanki bu dərəli-təpəli, daşlı-qayalı çöllərdə bir
möcüzə kimiydi Qaragöl.

Atlarını Qaragölün qırağında saxladılar. Yüzbaşı Teymur bəy atdan
düşüb əllərini gölün sərin suyu ilə yudu, üzünə çırpdı. Sultan bəy də atdan
düşdü. Teymur bəy heyrətlə dedi:

– Bu göllər doğrudan da bu yerlərdə Tanrının bir möcüzəsidi. 
– Qaragöl yaylağın göz bəbəyidir, qiymətli incisidir. Ermənilər ona görə

buraya can atır. Onu işğal etmək eşqinə düşür. – Sultan bəy düşüncəli
halda dedi.

Yüzbaşı durbini gözünə qoydu, yüksəklikdən uzaqlarda güclə seçilən
evləri, yaşıllıqları seyr etdi və dedi:

– Bu yüksəklik çox əhəmiyyətlidir. Qərb tərəfdə yaşayış məntəqələri
görürəm. Bura haradır?

Sultan bəy durbinlə qərbə tərəf baxdı:
– Bu görünən yer Naxçıvan, ordan o tərəfdə isə Vedibasardı. İndi şərq

tərəfə bax, yüzbaşı. Şərq tərəfdə Qarabağ, Gəncəbasar, Muğan yerləşir.
Yüzbaşı Teymur bəy xeyli baxdı və hərbiçi səriştəsi ilə astadan dedi:
– Sultan bəy, dayandığımız həmin bu yerdən yaşayış yerlərini çox asan -

lıqla vurmaq olar. Hətta, deyərdim ki, bu mahalları döyüşsüz də almaq çox
asandır. Nəyin bahasına olursa olsun, Qaragöl düşmən əlinə
keçməməlidir.

– Qaragöl yaylağı ermənilər üçün həm Azərbaycan torpaqlarını işğal
etmək, həm də maldarlıq üçün çox əhəmiyyətlidi. Onların yaylağı yoxdur.
Buna görə də yay aylarında sürüləri, naxırları aranda qalıb istidən tələf olur.
Amma canımızı versək də, bu yaylaqları düşmən əlinə keçməsinə imkan
vermərik. Ermənilər Qaragölü ancaq yuxusunda görər.

Atlar xeyli uzaqlaşdı. Sultan bəy təmkinli görünsə də, səsində bir qəzəb
və sinirə bilmədiyi övkə vardı:

– Zəngəzurlular hələ ölməyib ki, düşmən gəlib onun oylağında at
oynatsın. Biz bu yerləri qoruyacağıq, yüzbaşı. Hazırda Canqurtaran dağının
ətəklərində cavanlarımız təlim keçir, ölüm-dirim savaşına hazırlaşırlar. Mən
istərdim ki, bu təlimlərdə sən bizə yardımçı olasan.

– Baş üstə, sevə-sevə. Türkiyə daim sizin arxanızdadır, bəy.
– Mən özüm də hərbi təhsil almışam. – Sultan bəy təbəssümlə dedi.
– Doğrudanmı, bəy?
– Atam Әlipaşa bəy haqqında eşitmisən.
– Çox igid, çox mərd bir adam olub Әlipaşa bəy. Ölən günə qədər də nə

atdan düşüb, nə də silahını yerə qoyub. Deyilənə görə, daşnaklar onun
kölgəsindən də qorxarmış.

– Bəli, Әlipaşa bəy ermənilərin canında bir qorxu yaratmışdı. 1905-06-
cı illərdə bu yerlərdə qanlı savaşlar gedib. – Sultan bəy dərindən nəfəs aldı,
bir gözünü qıyıb uzaqlara baxdı. Bu anlarda fikri, xəyalı o illərə getdi.

Yüzbaşı əlini onun çiyninə qoydu:
– Sultan bəy, sən demədin axı, hərbi təhsil aldın, sonrası...
– Sankt-Peterburqda Hərbi Akademiyada oxudum. Amma başa

vurmadım. Akademiyadan yarımçıq çıxdım.
– Niyə?

– Çünki öyrəndiklərim mənə yetərdi. Mən çar ordusunda ruslara xidmət
etmək istəmədim. Ruslar da bizə düşməndilər. Erməninin arxasında durub
onu üstümüzə köpək kimi qısqırdan rusdu... Bir də mən Zəngəzura lazım
idim. 

– Bəs Әlipaşa bəy təhsilini yarımçıq qoyduğuna görə səni tənbeh
etmədimi?

– Yox, qayıtmağım, əslində, ürəyindən oldu. O qanlı savaş illərində
Zəngəzur Әlipaşa bəyin sayəsində ermənilərin əlinə keçmədi. Ermənilər
yenidən bizimlə torpaq davasına başlayır. Bu savaş da elə bilirəm ki,
Qaragöldən başlayacaq. Olsun, başlasınlar. 

Atların başını Laçına tərəf çevirdilər. 

* * *

Ağammədin iri, pəhləvan cüssəsi qapıda görünəndə içəridə oturanlar
tez ayağa qalxdılar. Qarayanız sifətində, iri qaynar gözlərində daim bir
sərtlik olan Ağamməd içəridəkilərlə görüşdü və otağın baş tərəfinə keçdi.
Döşəkçənin üstə oturub, kürəyini yastığa söykədi. Canındakı yorğunluq,
gözlərinin kökünə çökmüş yuxusuzluq sanki o anda özünü biruzə verdi.
Günlərlə at belindən düşmədiyindən, ayaqları sızıldadı. Adamların gözü
ondaydı. Ağamməd, yuxusu qaçsın deyə, gözlərini ovxaladı, handan-hana
üzünü yanında oturmuş cavana tutdu və gümrah səslə soruşdu:

– Mahmud, nə var, nə yox?
Mahmud dizləri üstə ona tərəf çəkildi və cavab verdi:
– Uşaqların hamısı sənin əmrini gözləyir, Ağamməd.
– Sultan bəy bizə üç qatır yükü silah-sursat göndərib.
Yer-yerdən alqışladılar:
– Sağ olsun, bəyi.
– Var-dövlətini silah-sursat almağa sərf eləyir Zəngəzurun bu qeyrətli

oğlu.
– Sultan bəy olmasaydı, qalmışdıq bu ermənilərin əlində.
Ağamməd söhbəti kəsmək üçün ucadan dedi:
– Canqurtaran dağının ətəklərində yeddi yüz nəfər cavan yüzbaşı Tey-

mur bəyin köməyi ilə hərbi təlim keçir. Bizimkilərin də bu təlimdə iştirakı
vacibdir, – Ağamməd oturanlara nəzər saldı, onun sifəti qayğılı bir ifadə
aldı, – amma bir məsələ var, gərək biz həm də Cağazuru qoruyaq. Düşmən
bu kəndə ayaq basa bilməsin. Bunun üçün nəzarət postları yaratmalıyıq.

Hacılarlı Ağalar öz fikrini bildirdi:
– Cağazur erməni yuvası olan Gorusun yaxınlığındadı. Belə ki, Gorusun

Goznidzor, Tex, Xindzoresk və Daşkənd kəndlərinin erməniləri Cağazuru
asanlıqla işğal edə bilərlər. Bunun qarşısını almaq üçün Gorusa gedən dağ
yolunun üstündəki Qaravultəpədə, Mərkəz və Kömür quyusu adlanan
yerlərdə postlar qoyulsun. Bu yerlərə bələd olmayan adam dağda-daşda
asanlıqla yolunu azar. Әgər bizimkilərin silah-sursatı bol olsa, burda bir or-
dunu məğlub edərik, bir addım da irəliyə getməyə qoymarıq.

– Düz deyirsən, Ağalar. – Ağamməd üzünü ona tutdu. – Bizim Cağazur
kəndi daim ermənilərin diqqətində olub. Onlar indi nəyin bahasına olursa
olsun, bu kəndi işğal etmək niyyətindədirlər. Çünki başqa kəndlərə baxmış,
Cağazur düzən yerdədir, onlar bu kəndi ələ keçirsələr, o zaman Malıbəyli,
Qarıqışlaq və Zeyvə kəndlərini asanlıqla işğal edərlər.

– Biz ölmüşük ki, erməni gəlib Cağazura girsin? – otağın baş tərəfində
oturub deyilənlərə sakitcə qulaq asan Bayandurlu Gülümlə, Malıbəyli
Zaman yerlərindən qalxdılar. Gözlərindəki nifrət qığılcım kimi alışdı. 

– Sakit olun, – Ağamməd, sözünə davam elədi: – amma daşnaklar bu
yerlərə nabələddir, asanlıqla postda keşik çəkən müdafiəçilərimizin
gülləsinə tuş gələrlər.

Hacılarlı Ağalar başını buladı:
– Sən buna çox da arxayın olma, Ağamməd. Bunlar iy bilən çaqqal

sürüsüdür. Bir də yerli ermənilər də dağ yollarına yaxşı bələddir. Ona görə
də keşik çəkənlər ətrafı daim nəzarətdə saxlamalıdır. Daha vaxtı yubat-
mayaq. Silahları Sultan bəyin dəstəsinə gedəcək cavanlara paylayın. Hava
işıqlanan kimi yola düşmək lazımdır. Postlarda keşikçilər həftədə bir dəfə
dəyişəcək. Ona görə də ərzağı bol eləyin ki, korluq çəkməsinlər, – sonra
da üzünü Mahmuda tutdu: – Mahmud sən, Məmməd, bir də Məhin post-
larda keşik çəkmək növbəsi sizindi.s Cağazur sizə əmanət.

Üçü də ayağa qalxdı:
– Oldu, Ağamməd. Cağazurdan nigaran qalmayın.

* * *

Sultan bəy kəşfiyyatdan qayıdan Xanalını, Fərhadı, Alını və Həsəni
qəbul etdi. Hava sazaq idi. Kürdhacı kəndi gecənin qaranlığında sakit bir
yuxu içində mürgüləyirdi. Sultan bəyin mülkündə hamı oyaq idi. Bəyin
qonaqları vardı. Şam yeməyindən sonra bağçada samovarlar salınmışdı.

Әlvan xalılarla döşənmiş salonun bir tərəfində divar sobası yanırdı.
Qıpqırmızı qızarmış közlər içəriyə bir rahatlıq və istilik gətirirdi.

Kəşfiyyatçılar gözləri Sultan bəydə, donmuş əllərini ovuşdurur, sobanın
istiliyi yorğun gözlərinə yuxu gətirirdi.

Sultan bəy kürəyini yastığa söykəmişdi. Әlində tez-tez çevirdiyi təsbeh
dənələri şaqqıldayır, sanki bu səs Sultan bəyi bu ev-eşikdən, qonaqlardan
ayırıb uzaqlara aparırdı. 

Yemək-içmək qurtardı, süfrə yığışdırıldı. Ortaya çay gəldi. Sultan bəy
çayını qarşısına çəkdi, üzünü Xanalıya tutdu:

– Yol sizi çox yormadı ki, Xanalı?
– Xeyr, bəy. Yol yormadı. Amma gördüklərimiz bizi təşvişə saldı.
– Buyur, Xanalı, eşidirəm sizi.
Xanalı bir az da irəli çəkildi. Gecə-gündüz at belində olduğundan, topuq -

dan yuxarı ayaqları şişmişdi. Amma o, bunun fərqinə deyildi:
– Xəbərlər ürəkaçan deyil, bəy. Qaragöl yaylağı təhlükə altındadır.

Ermənilər soyuğa, şaxtaya, borana məhəl qoymadan Qaragölə qatırlarla,
arabalarla silah-sursat daşıyırlar. Özü də bunu gizli saxlayırlar.

– Necə gizli saxlaya bilərlər, Xanalı?
– Çünki gündüzlər yaylağa gedən yollar boş olur. Qaş qaralan kimi

Gorus yollarında saysız-hesabsız silah yüklənmiş qatırlar, arabalar görünür.
Hətta biz topların da yaylağa daşındığını gördük. Onlar böyük savaşa
hazırlaşırlar.

– Canlı qüvvə necə?
– Yaylağa qədər qalxdıq. Әsgərlər çadır qurub. Belə çıxır ki, elat yaylağa

qalxana qədər onlar Qaragölü işğal etmək, mal-heyvanlarını yaylağa
gətirmək niyyətindədirlər. Belə güman edirik ki, onların fikri həm də yaylağı
işğal etdikdən sonra Qarabağa, Naxçıvana, Vedibasara əl yetirməkdi. 

Sultan bəy yerindən qalxdı:
– Xanalı, uzaq yol gəlib yorulmusuz. Gedin dincəlin. Amma sabah burda

olun. Çal Aslan da gələcək. Məsləhətləşək. Qaragöl yaylağına təkcə biz yox,
Zəngilan, Cəbrayıl, Qubadlı rayonlarının maldarları da köçür. Yaylağın əli -
mizdən çıxmağı bölgələrin əhalisinə ciddi ziyan vurar, mal-heyvanları ya yın
istisində aranda qalıb tələf olar. Ona görə də bu bölgələrin bəylərini gö rü şə
dəvət etməli, daşnaklara qarşı birləşib bu bəlanı üstümüzdən at malıyıq.

– Oldu, bəy.

* * *

Çal Aslan soruşdu:
– Bəyləri görüşə hara çağırsaq yaxşıdı, bəy?
– Bu görüş gizli olmalıdı, Aslan bəy. Bundan kimsə xəbər tutmamalıdı.

Әgər məlumat ermənilərə sızarsa, onda biz bəri başdan heç savaşa
girməsək yaxşıdı. 

– Düz deyirsiz, bəy. Bütün planlarımız puça çıxar. O zaman harda
görüşsək şübhə oyatmarıq, bəy? – Çal Aslan təkrar, səbirsiz halda soruşdu.

– Məncə Cicimli kəndinin yaxınlığındakı Malik-Әjdər türbəsinin yanı
etibarlı yerdir. Kimsənin ora ayağı düşmür. Gözdən-könüldən uzaqdır.

– Düz deyirsiz, bəy. Cicimli heç mənim də ağlıma gəlməz.
– Xanalıgilin hərəsi bir bölgəyə getsin. Bəylərə yazılmış məktubları

çatdırsınlar. Döyüş planını bir yerdə hazırlayaq.
– Oldu, bəy.
Qıs-qıvraq geyinmiş kəşfiyyatçılar yenidən atlara mindilər, Qubadlı,

Zəngilan, Cəbrayıl və Qatar bölgələrinə üz tutdular. 

– 3. –

Humay Kərəmi qəflətən qarşısında görəndə bir addım geri atdı, içinə
sanki cil atmış əndişə, qorxu ağrı kimi bütün bədəninə yayıldı, gözlərinin
içinə qədər doldu. 

– Nə var, nə deyirsən? Çəkil yolumdan.
Kərəm ətrafa baxıb pıçıltı ilə dedi:
– Mən sənin kölgənəm, Humay. Niyə belə rahatsız olursan? Hara

getsən, arxanca sürünəcəm.

Oğurlanmış Zәngәzur 97



– Sən koramalsan? Yox, gürzəsən. – Nifrətli, kinli baxış Humayın üzündə
gözəl deyilən hər nə vardısa, mülayim təbəssümünə qədər – hər şeyi sanki
zəhərə bükdü. Bu zəhər səsinə qədər çökdü:

– Rədd ol. Yoxsa qışqırıb hamını bura tökərəm. Sənin erməni olduğunu
deyərəm. 

– Mən səni xəbərdar etmişəm. Yoxsa peşman olarsan. Bir də gözünü
açar san ki, ətrafında olan əzizlərin, doğmaların, güvəndiyin nişanlın bal ta -
la nıb. Başa düşdün? Burda, içinizdə bizimkilər var, onlar məni qoruyur. Sul-
tan bəyə xəbər verməyi ağlından belə keçirmə. Sən mənim tapşırıqlarımı
ye rinə yetirəcəksən. – Kərəm gözucu ətrafa baxdı və çibində gizlətdiyi
silahını çıxardı.

– Ağlın erməni qızlarına getməsin.
– Erməni qızlarına nə olub? – Kərəm əsəbi dedi və dişlərini qıcadı.
– Sultan bəy axırınıza çıxacaq, sizi sizin olmayan bu torpaqlardan

didərgin salacaq.
– Doğrudan? – Kərəmin ağzı əyildi: – Sən bədbəxt bir müsəlman

qızısan.
– Xoşbəxt erməni, bizi hədələyən sənsən.
– Humay, səni gözləyirlər, sağım başlanıb. – Məzahirin gülər gözlərini

görəndə Kərəm özünü yığışdırdı, saxta təbəssümü gözlərindəki öfkəni,
nifrəti gizlətdi. 

– Uşaqlıq illərimizi bir anlıq xatırladıq. Anam Humayı çox istərdi.
Məzahirin üzü sərtləşdi, qaşqabağını tökdü. Kərəm özünü onda qoy-

madan, arxaca tərəf getdi. Məzahir onun arxasınca baxıb başını buladı:
– Bu adama heç ürəyim qızmadı, Humay.
– Mənim də.
– O sənə nəsə dedi?
– Yox. Amma indi qarışıq zamanadı. 
– Deyəsən, bu da Çanqurtarana getmək, ermənilərlə döyüşmək istəyir.
– Məzahir... – Humayın səsində açıq-aşkar bir əndişə duyuldu, gözləri

iri-iri açıldı. Amma sözlər elə bil ilişib boğazında qaldı.
– Sözlüsən, gizlətmə.
– Düzdü, Kərəmlə uşaqlığımız bir keçib. Amma mən indi onun hansı

dinə, məssəbə qulluq elədiyini bilmirəm. Orda onu gözdən qoyma.
– Başa düşdüm.
– Onunla mehriban ol, özünü sadəlövh göstər.
– Görürəm sən nəsə bilirsən.
– Sənə ehtiyatlı olmağı tövsiyə eliyirəm, Məzahir. 
Humay zorla gülümsündü, bununla da içindəki əndişəni ört-basdır elədi

və arxaca doğru getdi.

* * *

Obada sakitlik yarandı. Təkcə havaya, buluda, ay və ulduzlara hürən
çoban itlərinin səsi gəldi. Çadırların qabağında ocaqlar alovlanırdı. Şam
yeməyinə hazırlıq görülürdü.

Ay işığında bozumtul görünən Çalbayır dağlarını sanki qaranlıq qara
əjdaha kimi uddu.

Məcid çadırdan çıxdı, əlini ağzına tutub astadan səsləndi:
– Kərəm, ay Kərəm, hardasan? Çörəyimizi yeyirik, yubanma, gəl.
Karen könülsüz cavab verdi:
– Burdayam, gəlirəm.
Adəm onun qaşqabaqlı üzünə baxıb əl saxladı:
– Kərəm, kefin yoxdu? Yoxsa, aran üçün darıxmısan?
Karen tələsik cavab verdi:
– Soyuqlamışam. Yəqin ondandır.
Məcid bir tikə lavaşla qabı sivirdi və təntənə ilə dedi:
– Bizimkilər Canqurtaran dağına yığışır. Deyirlər, bura hər yerdən kömək

gəlir. Biz də gedib onlara qoşularıq, inşallah, ermənilərin beli qırılacaq,
inşallah. Anaları ağlar qalacaq, inşallah. 

Karen soruşdu:
– Erməni ordusunun qarşısında Sultan bəy duruş gətirə biləcəkmi? Yəni

o qədər silahı-sursatı varmı?
– Sultan bəy bütün var-dövlətini bu yolda qoyur. Eşitdiyimə görə, Bakı

milyonçuları da silah-sursat göndərib.
Cilovunu çəkə bilmədiyi hirs-hikkə Kareni içində kəsib-doğradı. Gözlərini

qaldırıb kimsənin üzünə baxmadı... İri tikəni ağzında çeynəyə-çeynəyə
başını tərpətdi:

– Sultan bəy inanmıram ermənilərə bata bilə.
– Niyə? – Məcidin sifəti acı alma kimi bürüşdü. 
– Onlar hər yerdən yardım alırlar. Ordularını generallar idarə eləyir.
– Sultan bəy də hərbi akademiyanı qurtarıb.
– Akademiyanı qurtarıb, müharibənin içində ki olmayıb.
Adəm sanki alovlanmış kimi, yerindən dik qalxdı, əlini Karenin boynuna

atıb sıxmağa başladı: – Sənin başını ilan başı kimi əzərəm.
Hikkəsindən Adəmin sifəti qıpqırmızı qızardı, gözlərinin içi də qan

rənginə döndü. Məcid onu Karendən ayırıb zorla kənara çəkdi:
– Adəm, özünə gəl.
– Görmürsən, dığaların dəyirmanına su tökür, ilahiləşdirir onları. Bəlkə

bu ermənidi əəə, biz bilmirik.
Karen kənara çəkilib dizlərini qucaqladı. Onun fağır və mağmun

görünüşü Məcidin ürəyini yumşaltdı:
– Yaxşı, yaxşı, çaydan qaynadı, çay gətirirəm.
Məcid ocağın üstə qaynayan çaydana kəklikotu atıb yerə qoydu, dəmir

parçları doldurub süfrəyə çay gətirdi. Adəm Karenə gözaltı, qanlı-qanlı
baxdı, üzünü Məcidə tutdu:

– Sultan bəyi bəzi nankor adamlar yaxşı tanımır. Sultan bəy qoymaz ki,
bir erməni dığası Zəngəzurun bir qarış torpağına sahib ola.

Məcid istehza ilə gülümsündü:
– Ә, erməni tülkü kimi qorxaq, çaqqal kimi hiyləgər, canavar kimi

qəddardı.

– Ermənini mən ancaq çaqqala bənzədirəm, – Adəm nırç atdı. –
Heyvanların arasında çaqqal kimi namərdi yoxdu: həm hiyləgər, həm
qəddar, həm vəhşi. Çaqqal çox təhlükəlidi. Bir nankor adama heç vaxt
canavar oğlu canavar demirlər, çaqqal oğlu çaqqal deyirlər.

– Adəm, sən azdan-çoxdan oxumuş adamsan, deyirlər bu ermənilər
rusların nökəridi.

– Düzdü, erməni daim urusun qabağında belibükük nökər olub. Әmim
erməni arvadı almışdı, sonra peşmanladı, talağını geri oxutdu.

Məcid hirsləndi:
– Otur aşağı, erməni anaları dünyaya insan əvəzinə gürzə balaları gətirir.
Karen çadırdan çıxdı, əli-qolu bağlı məhkumlar kimi, ocağın qırağında

çöməlib oturdu. Adəmlə Məcidin erməni söhbəti sanki içəridən açılan güllə
kimi ocağın başında onu yaxalayırdı. Әlini qoynunda gizlətdiyi silahına tox-
undurdu. İçində qaynayan nifrət sanki şeytan kimi onu içəriyə çəkdi: “Gedim
vurum ikisini də öldürüm, gecə ikən aradan çıxım. Yox, Karo mənim özümü
güllələr. Ona Sultan bəy lazımdı, çulucırıq çobanlar yox...”

– Evi yıxılsın urusun. Bu namərdləri bizim torpağa köçürdükləri yerdə. –
Adəm əlini göyə açıb qarğış eləmək istədi, Məcid onun dizini basdı:

– Әşi, qarğış gedib urusa çatmır, eşitdiyimə görə, ermənilərin arasında
çoxlu urus əsgərləri də var.

Ocağın üstündəki his basmış çaydan qaynadı. Karen gözünü çaydana
dikdi, içəri qulaq verdi, ayağa qalxıb çayı dəmlədi, parçlara süzüb içəri
apardı. Çırağın zəif işığı, çadırı basan qaranlıq onun gözlərinin içindəki
nifrət alovunu gizlətdi.

Çayları görəndə Adəmin üzü güldü, hər şeyi unutdu:
– Sağ ol, Kərəm. Susuzluqdan ciyərim yanır, bayaqdan çay içmək

istəyirəm, – üzünü Məcidə tutdu. – Sabah bizdən də bir dəstə Çanqurtarana
yola düşür. Atları hazırlayaq.

– Mən də gedəcəm. – Karen səsindəki titrəyişi gizləməyə çalışdı: – On-
larla savaşmaq üçün əlim gicişir.

– Barı güllə atmağı bacarırsan?
– Bir vaxt ova gedərdim.
– Hə, onda lap yaxşı.
...Çobanlar yuxudaydı. Ay Çalbayır dağlarının zirvəsində dayandı. Sanki

gecə qapqara görünən dağlar başı üstündə iri, gümüşü sini tutmuşdu.
Məcid böyrüüstə çevrildi, yuxuda sayıqladı. Adəm üzüqoyulu uzanıb

yastığı qucaqladı. Bayırdan qarışıq səslər gəlirdi. Obalardan kənarda
düzəngahda atlar hörüklənmişdi. Çoban itləri həvəssiz hürüşürdü. Karen
yerindən qalxıb Adəmlə Məcidin başının üstündə dayandı. İçində sönmək
bilməyən nifrət sanki alovu səngiməyən ocaq idi. 

Qalın gödəkçəsini geyindi, papağını başına basdı və çadırdan çıxdı.
Sanki ay işığı yuxu kimiydi. Hər şeyi ağuşuna almışdı. Tək söyüdə tərəf
gedən alt yola düşdü və az qala yüyürə-yüyürə getdi. İçinə dolmuş təlaş
ürəyinə çırpıntı gətirdi. Addım atdıqca elə bil ürəyinin çırpıntısı da artırdı və
qaranlıq qara vahimə kimi onu bürüyürdü.

Tək söyüdün yanına çatmamış, təpənin arxasından iri kölgə çıxdı,
Karenin qarşısını kəsdi. Onu qolundan tutub təpənin arxasına atdı və nəfəsi
kəsilə-kəsilə soruşdu:

– Səni görən olmadı ki?
Karen səsi tanıyıb irəli getdi:
– Vartancan, sənsən? – Karen sanki qürbətdə əzizini tapmış kimi, sevindi.
Vartan etinasız halda ona arxa çevirdi, söyüdün altına çatanda Karenlə

üz-üzə dayandı:
– Biz hər gün buradan Sultan bəyin qətlə yetirilmək xəbərini gözləyirdik.

Amma sən rahatca bu gözəl yaylaqda kef eləyirsən, o qıza sevgi nağılları
danışırsan, musurmanların qoyunlarını otarırsan.

– Akbercan, sən nə danışırsan? Burası mənim üçün bir cəhənnəm. Sul-
tan bəyi bir dəstə süvari qoruyur. Onun çadırına yaxın düşmək ulduzlara əl
uzatmaq kimi bir şeydi.

– Karonun sənə güvənci çoxdu. – Nerses tənbəl-tənbəl əsnədi.
– Mən də bilirəm, Sultan bəy Zəngəzurun işğalında yolumuzun üstündə

dayanan bir qaladı. 
– Bu qalanı məhv etmək lazımdı. Sultan bəyi, onun sağ əli olan Çal As -

lanı. Yoxsa biz Qaragölü işğal edə bilmərik. Bunu Karo söylədi. Bu qızılları
Karo sənə göndərib, – kiçik qızıl kisəsini Karenə uzatdı. – Bu qızıl Sultan
bəyə gedən yolları üzünə açmalıdı, başa düşdün? – Vartan az qala kisəni
onun gözünə soxdu. – Sultan bəyi öldürməsən, Karo özü səni güllələyəcək. 

* * *

Sultan bəy başının dəstəsi ilə günortaya yaxın Laçının Cicimli kəndinə
yetişdi. Süvarilər Cicimliyə girmədən dolama yollarla kənddən xeyli aralı
geniş düzənliyə çıxdılar. Məxfi görüş burda keçiriləcəkdi. Dağların sərt
soyuğundan sonra Cicimli düzünün günəşlə isinən havası Sultan bəyə xoş
gəldi. İrəlidə Malik-Әjdər türbələri göründü. Sultan bəy atının cilovunu çəkib
saxladı. Türbələri heyranlıqla seyr etdi. Üzünü Bəhlul Behcətə tutdu:

– Sən oxumuş adamsan, Bəhlul bəy. Görəsən Malik-Әjdər kim olub? 
Bəhlul Behcət də türbələri diqqətlə süzdü və bildiklərini Sultan bəyə

çatdırdı:
– Bir vaxtlar bu yerlərdə qızğın savaşlar gedib. Gavurlarla müsəlmanlar

arasında. Bildiyimə görə gavurlar bu yerləri işğal etmək istəyiblər. Bu
döyüşlərdə Malik və Әjdər adlı iki qardaş da iştirak edib. Hər ikisi də kürd
soyundan olub. Müsəlmanları başlarına toplayaraq qanlı savaş açıblar.
Düşmən geri çəkilib. Malik və Әjdərin igidliyi bir dastan olub dildən-dilə,
nəsildən-nəslə keçib, onların haqqında əfsanə yaranıb. İllər sonra bu
yerlərə sərkərdə Səlahəddin Әyyubinin yolu düşüb. Səlahəddin Әyyubi
burda Malik və Әjdər haqqında əfsanəni eşidir. Çox duyğulanır və onların
şərəfinə bu türbəni inşa etdirir. 

Bəhlul Behcət atdan düşüb türbəyə yaxın gəldi. Türbənin divarlarına
yazılmış yazılara diqqət etdi. Amma yazılar daşla cızılmış kimi pozulub
getmişdi. Bəhlul Behcət üzünü çevirib Sultan bəyə təəssüflə dedi:

– Ermənilər bu qədim yazıları pozmuşlar.
Sultan bəy nifrətlə güldü:
– Öz tarixlərini yazmaq üçün.
...Türbənin yaxınlığında çadırlar quruldu. Әn böyük çadır Sultan bəyin

və qonaqların idi. Çadırlarla üzbəüz ocaqlar alovlandı. Aşbazlar kabab
çəkməyə hazırlıq görürdülər. Ocaqlardan kənarda iri mis samovarlar
tüstüləndi.

Çadırın içinə əldə toxunmuş gəbələr döşənmiş, mütəkkələr qoyulmuşdu.
Sultan bəy keçib baş tərəfdə Çal Aslanla birgə oturdu. Rəcəb süfrə saldı,
çay gətirdi. Bu anda Xanalı başını içəri uzatdı və xəbər verdi:

– Bəylər də gəldilər.
Həyətdə böyük qələbəlik yarandı. Xidmətçilər o anda atların cilovundan

yapışıb yaxın yerdə, ağacların yanında hörüklədilər. Qubadlıdan,
Zəngilandan, Qatar və Cəbrayıldan gəlmiş qonaqları çadıra apardılar.

Sultan bəy çadırdan çıxdı, bəyləri ehtiramla qəbul etdi.
Süfrə yığışan kimi, Zəngilandan gəlmiş yaşlı bəy üzünü Sultan bəyə

tutdu:
– Camaat elliklə ayağa qalxıb, Sultan bəy. Biz səni özümüzə başçı

seçmişik. Dediyin hər söz bizim üçün qanundur. Әli silah tutan adamlarımız
sizin əmrinizi gözləyirlər.

– Silahınız varmı?
– Var, Sultan bəy.
– Silah sarıdan sıxıntı yoxdu. Sağ olsun Bakı milyonçuları – Hacı Zey-

nalabdin Tağıyev, Şəmsi Әsədullayev, Şuşadan xan qızı Natəvan yardım
göndəriblər. Türkiyədən də silahla kömək edirlər. Döyüş iki istiqamətdə
gedəcək: Ağammədin dəstəsi Qazi gölünün işğalının qarşısını alacaq. Bir
dəstə isə Qaragöl yaylağında düşmənin başını əzəcək. – Sultan bəy başını
qaldırıb Çal Aslana baxdı. – Aslan bəy, söz səndədi.

Çal Aslan ayağa qalxdı. O, oturanlara nəzər saldı və təmkinlə dedi:
– Kəndlinin yaşayışı yaylaqlarla bağlıdır. Hər il bu yaylaqlara yüz minlərlə

mal-qara çıxarılır. Әgər bu yaylaqlar olmasa, kəndçinin mal-heyvanı aranda
qalıb istidən tələf olar. Vaxtilə çörək verdiyimiz bu nankor ermənilər bu
yaylaqları əlimizdən almaq istəyirlər. Eyni zamanda, onlar burda bir güllə
ilə iki dovşan vurmaq niyyətindədirlər.

Ağamməd özünü saxlaya bilmədi:
– Keçinin əcəli çatanda başını çobanın çomağına sürtər.
Sultan bəy ona göz ağartdı. Çal Aslan sözünə davam etdi:
– Bəylər, siz yaxşı bilirsiz ki, daşnaklar 1905-06-cı illərdə Zəngəzuru

bütünlüklə işğal etməyə çalışdılar. Әhali qəddarlıqla qətlə yetirildi. O illərdə
Әlipaşa bəylə Sultan bəyin dəstəsi daşnakları niyyətlərinə çatmağa
qoymadılar. Amma buna baxmayaraq, Zəngəzurun Şəki, Qarakilsə,
Ağdülü, Urud, Qatar, Xələc, İncəvar, Karxana, Yeməzli, Daşnov, Göllü,
Yök, Saldaşı, Mollalar, Oxçu-Səbədin, Atqız, Pirdovdan, Züzül, Fərcan,
Sənanlı, Cüllan kəndlərinin xarabalıqları erməni vəhşiliyindən bu günə
qalan nişanələrdi. 

Bəylər rahatsız halda yerlərində qurcalandılar. Sanki bu anlarda həmin
kəndlərdə ermənilər yenə müsəlmanlara qan uddururdular... Bəylər səs-
səsə verdilər, gözlər alışıb-yandı, yumruqlar düyünləndi. Çal Aslan çadırda
sakitliyin yaranmasını gözlədi və onları süzüb bu dəfə uca səslə: – Bəylər,
– dedi, – daşnaklar Qarabağla Ermənistanın sərhədində yerləşən Qaragölü
işğal etməklə Qarabağla Ermənistanı birləşdirmək istəyirlər.

– Biz savaşa hazırıq, Sultan bəy. Malımızla və canımızla.
Sultan bəy bir-birinə aman verməyən, bir-birinin sözünü kəsən bəyləri

sakitləşdirdi:
– Bilirəm, siz qeyrətli adamlarsız. Torpağı düşmənə güzəştə getməzsiz.

Bilirsiz ki, Qaragöl köhnə Gorusun üstündədir. İşıqlı dağa yol buradan gedir.
Qazi gölünün əlimizdə olması o deməkdir ki, düşmənin Qaragölə yolu
bağlanacaq. Ermənistandan oraya canlı qüvvə, silah-sursat daşıya
bilməyəcəklər. Ona görə də Qazi gölünün alınmasında iştirak edən dəstəyə
Ağammədi komandir təyin edirəm. Mən Ağammədə özüm qədər inanıram.
Biz Zəngəzurun hər qarışına, – dağına-daşına, yoxuşuna, dərə-təpəsinə,
keçilməz yollarına, gədiklərə, ormanlara bələdik. Nabələd adam isə bu
yerlərdə it-bata düşər, yolunu azar. Bizim üstünlüyümüz bundadı. Yerli
ermənilər daşnaklara bələdçilik etsə də, bizim qədər bu yerləri tanımırlar.
Hər daş, qaya bizim üçün səngərdi, bizimlə birgə döyüşəcək.

Ağamməd ayağa qalxdı:
– Bəy, – dedi, – aldığım məlumata görə, daşnak köpəkləri Gorus

dərəsinə qatırlarla silah-sursat daşıyırlar.
– Onlar Köhnə Gorusa yaxın olan Qazi gölünü tutmaq, sonra da Qa ra -

gö lə hərəkət etmək niyyətindədirlər. Onlar burada olan qüvvələrlə bir ləş -
mə yə can atırlar. – Çal Aslan üzünü Ağammədə tutdu: – Xanalıgilin gətirdiyi
məlumata görə, ermənilər Minkənd istiqamətində hücuma keçəcəklər.

– Biz bunu bilirik, – Ağammədin qaşları çatıldı, nifrəti alov kimi gözlərində
əks olundu, əsəblərini cilovlayaraq təmkinlə danışmağa çalışdı. –
Kəşfiyyatçılarımız bu məlumatı mənə də çatdırıblar. Hacılarlı Ağalar, Mah-
mud və Məmmədlə vaxt itirmədən Malıbəy, Hocaz, Sadınlar, Minkənd
kəndlərində olduq. Adamlar meydana toplandılar. Erməni zülmündən
əziyyət çəkmiş bu adamlar bizimlə savaşa getməyə hazırdılar. Onlara silah-
sursat payladıq. Hazırda müdafiəçilər təlim keçirlər.

– Sizə göndərdiyim silah-sursat yetəri qədərdi. Təki ermənini baş qal dır -
ma ğa qoymayaq, torpağımızın bir qarışını belə onlara güzəştə get mə yək.

Qubadlıdan gəlmiş Cavad bəy qızğınlıqla dedi:
– Biz də varımızı-dövlətimizi bu yolda qoyacağıq, Sultan bəy. Sübh

tezdən dəstələr Laçına doğru hərəkət edəcəklər. 
Söhbət qaş qaralana qədər davam etdi. Ayağa qalxanda Bəhlul Behcət

Sultan bəyə yaxınlaşdı. Әlində tutduğu dəsmalı səliqə ilə açdı və nəfis
şəkildə çap olunmuş kitabı Sultan bəyə verdi:

– Bəy, – dedi, – Azərbaycan dilinə tərcümə etdiyim “Quran”nın bir nüs -
xəsini sənə verirəm. Qoy bu “Quran” haqq savaşımızda bizə kömək olsun.

Sultan bəyin üzü güldü. “Quran”ı öpdü və gözünün üstə qoydu.

* * *

Yoxuşun qaşında gecənin içindən çıxıb gəlmiş kimi, qara süvarilər gö -
rün dü. Ay başlarının üstündəydi. Ayın və ulduzların gümüş işığı altında sü -
va rilər tələsmədən, sanki xəyal kimi bir-birinin arxasınca düzlənərək,
tə ləsmədən gedirdi. Sonra süvarilərin sırası sanki dümdüz ox kimi birdən
or tadan sındı və irəlidən gedən atlı yoxuşdan aşağı yenib Malıbəyli kəndinə
girdi.

Süvarilərin hənirtisini alan kimi kənd itləri hürüşməyə başladı. Pən cə rə -
lərə qoyulmuş çıraqlar həmin anda gurlaşdı və elə bil hərəsi bir göz olub
qaranlığın içinə baxdı. Malıbəyli Zaman atını irəli sürdü və ucadan dedi:

– Komandir, camaat elə bilər ermənilər kəndə girib. Vahiməyə düşərlər.
Ağamməd ona cavab vermədən əlini ağzına tutub var qüvvəsi ilə

qışqırdı:
– Malıbəylilər, eşidin, mən Ağammədəm. Tez olun, meydana yığışın.
Qaranlığın içində açılıb-örtülən qapıların taqqıltısı eşidildi. Sonra taqqıltı

kəsdi, itlərin hürüşməsi dayandı və kənd qərib bir səssizlik içində sanki
nəfəsini içinə çəkib gözlədi. Mahmud atın belində meydanı dörd dolandı,
gəlib Ağammədin qarşısında dayandı:

– Komandir, bunlar bizə inanmadılar. Yazıqdılar, həyəcan, qorxu keçirərlər.
– Zatıqırıq çaqqallar o qədər hiylə işlədiblər ki, həqiqi müsəlmana da

inanmırlar.
Malıbəyli Zamanın hövsələsi çatmadı:
– Bəlkə gedim, qapıları bir-bir döyüm?
Ağamməd kəndə tərəf təkrar səsləndi:
– Malıbəylilər, biz erməni deyilik. Mən Ağammədəm.
Yaxın həyətlərdən birində qapı açıldı, sonra da yaşlı adamın sevincək

səsi gəldi:
– Bu ki, bizim Ağamməddir.
Az keçmədi ki, meydan adamla doldu. 
Ağamməd üzünü malıbəylilərə tutdu:
– Vəziyyəti gizlətməyə ehtiyac yoxdur. Yaylaqlarımız təhlükə altındadır.

Ermənilər Qaragöl yaylağını işğal etmək istəyirlər. Hazırda onlar Gorus
dərəsinə silah-sursat daşıyır, canlı qüvvə gətirirlər. Bizə çatan məlumata
görə, daşnaklar Minkənd, Hocaz, Hacılar, Sadınlar, Әhmədli kəndlərinə
hücum etmək, müsəlmanları soyqırımdan keçirmək, bundan sonra Qazi
gölünə sahiblənmək istəyirlər. Bildiyiniz kimi, Qazi gölü Köhnə Gorus
kəndinin üst tərəfində yerləşdiyinə görə, əgər bu yerləri işğal etsələr, o
zaman onlar çox asanlıqla Qaragöl yaylağına canlı qüvvə və silah-sursat
daşıyacaqlar. Әgər Qazi gölü bizim əlimizdə olsa, yollar daşnakların üzünə
bağlanacaq, Sultan bəyin dəstəsi də Qaragölə yığışmış daşnak ordusunu
çox asanlıqla məhv edəcək.

Qəzəb, nifrət dalğası sanki tufan kimi meydanı silkələdi, yumruqlar
düyünləndi, səslər sanki dağlara qədər yayılıb əks-səda verdi:

– Daşnaklara ölüm!
– Biz hazırıq, Ağamməd!
– Ölsək də torpağımızı vermərik!

– 3. –

Göy üzü sanki xam torpaq kimiydi: kainata bəs eliyəcək qədər ulduzlar
yetirmişdi. Və indi gecənin sakit qaranlığında ulduzlar sayrışırdı. Bu
ulduzların sehirli işığında Kürdhacı dərin yuxu içindəydi.

Dilruba xanım yatmamışdı. Sultan bəy atının başını Kürdhacıya çe vi -
rəndə Dilruba xanımın, gənclik illərində olduğu kimi, rahatlığı pozular, sanki
içində daim şölələnən atəşdən yanaqları allanar, gözlərinin şafağı artar,
yükünü çəkə bilmədiyi dərin bir həsrət, sevgi duyğusu ilə ərini gözlərdi.
Bəlkə də ötüb keçməyən, özü yaşlansa da, duyğuları dəyişməyən, əksinə,
daha böyük atəşlə yanan bu hisslər ona görə köhnəlmirdi ki, nişanlı olduğu
vaxtlardakı kimi, Sultan bəyi gec-gec görürdü. Günlərlə atın belindən
düşməyən dözümlü, təmkinli Sultan bəy bir elin ağır dərdini çəkirdi. Bir elin,
bir mahalın ağır yükü onun çiyinlərindəydi. Sanki nağıl qəhrəmanları təkin
ağ atına minib təkgözlərlə, əjdahalarla döyüşə gedirdi... Dilruba xanım
əllərini Tanrıya açıb bütün qəlbi ilə öz qəhrəmanına dualar oxuyurdu. Amma
bu qəhrəman indi təkcə ona aid deyildi. Bu qorxmaz cəngəvər bütün
Zəngəzur elinə aid idi. Zəngəzur torpağının bir parçasıydı. Әgər Zəngəzuru
ondan ayırsaydılar, Sultan bəy nəfəs ala bilməzdi, yaşaya bilməzdi.

Dilruba pəncərənin kənarında oturdu, ay işığında aydınca görünən ya-
maclara, təpələrin döşündəki yollara baxdı. Gecənin içindən gələn səsləri
dinlədi. Bu səslərin içindən at nallarının ona tanış olan səsini axtardı. Sultan
bəyi ilk gördüyü andan içinə düşən atəş heç bir vaxt səngimədi, soyumadı,
əksinə, daha da alovlandı və bütün ömrü boyu çəkəcəyi intizara
inanılmayacaq qədər səbr göstərdi... Amma indi bu intizarda bir dadsızlıq,
nigarançılıq, Sultan bəyi itirmək qorxusu vardı.

...Həyətdə at kişnədi və Dilruba xanım içinə sığmayan sevincin
bolluğundan özünü itirərək qapıya getdi. Rəcəb cilovu Sultan bəyin əlindən
aldı. Dilrubanı qarşısında görəndə iri ala gözləri heyrətlə açıldı:

– Hardan bildin gəlirəm, Dilruba? İndiyə qədər yatmayıb gözləmisən.
Yoxsa quşlar qanadında sənə xəbər gətirdi?

– Ürəyim xəbər verdi, Sultan.
Sultan bəy yanaşı otağın bağlı qapısını açdı. İşığı yandırdı. Divar

xalçasının üstündə atasının böyüdülmüş, az qala divarın yarısını tutmuş
şəkli vurulmuşdu. O, bu şəkli Sankt-Peterburqda oxuyarkən böyüt dür -
müşdü. Bu şəkildə Әlipaşa bəyin iç dünyası, necə vardı, eləcə də üzünün
sərt cizgilərində, ağır baxışlarında və bir də dodaqlarındakı təbəssümündə
əks olunmuşdu.

Şəklin yanında xəncərlər asılmışdı. Bu xəncərlərin çoxu hədiyyə idi.
Әlipaşa bəy bu otaqda namaz qılardı, saatlarla təsbeh çevirərdi. Sanki

fikirləri, düşüncələri də bu təsbeh kimi sapa düzülərdi və Әlipaşa bəy

bəlkə də elə buna görə ermənilərlə döyüşə gedəndə daim zəfərlər
qazanardı.

Bu otaqda çox güman ki, Әlipaşa bəyin ruhu yaşayırdı. Sultan bəy
də atası kimi Kürdhacıdakı evinə gələndə bu otağın qapısını açardı,
şəklin qarşısında dayanardı. İndi də şəklin qarşısında dayandı, sonra
diz çöküb oturdu, atasının təsbehini götürdü və çevirməyə başladı.
Barmaqları təsbehdə, fikri isə yenidən döyüş planını cızmağa başladı.
Sanki Әlipaşa bəyin ruhu başının üstündəydi və o, sükut içində Sultan
bəyi dinləyirdi. Başını qaldırdı, Әlipaşa bəy elə bil ağır baxışlarla oğluna
xeyir-dua verdi.

Otağın qapısını örtdü və uşaqlarına baş çəkdi. Şəfqətlə yorğanı üstlərinə
çəkdi. Şirin yuxudan oyatmağa qıymadı. Bu anda ona elə gəldi ki,
Kürdhacının küçələri daşnaklarla doldu, atlar fəryad içində qaçan, canını
qurtarmaq istəyən adamları ayaq altına aldı, baltalar işə düşdü, evlər
alovlandı. Sultan bəyin bu möhtəşəm mülkü alovların işığında görünməz
oldu. Pəncərələrdən qanlı əllər, qanlı baltalar içəri uzandı. Yorğan-
döşəklərdən qan şoralandı...

Sultan bəy açılmış süfrəyə də baxmadı. Həyətə səsləndi:
– Rəcəb, atı gətir.
Dilruba xanım onun qarşısına keçdi:
– Hara gedirsən, Sultan? Uşaqlar da bir üzünü görsün...
– Vacib görüş var. Gün çıxmamış, gərək qərargahda olam.
– Dualarımız sizinlədi, bəy.
– Özündən, uşaqlardan muğayat ol.
Sultan bəy gecənin qaranlığı içində xəyal kimi yox oldu.

– 4. –

Dığ kəndi yamaclarda pillə-pillə yerləşən, həyətində tək-tük ağacı olan
evlərdən ibarət idi. Erməni silahlılarının qərargahı yamacdan aşağıda
düzəngahda geniş, bağlı-bağatlı həyəti olan evdə yerləşmişdi. Qarşıda
savaş olduğundan qərargah gecə-gündüz qarışqa yuvasıtək qaynaşırdı.
Həyətdə silahlı əsgərlər keşik çəkirdi. Bunların çoxu başıpozuq rus ordusu-
nun saqqal basmış, toz-torpaqdan saçları bozarıb pırtlaşmış, yalnız gözləri
qurd gözü kimi alışıb-yanan əsgərləriydi. İndi onlar ermənilərin
ixtiyarındaydı və aldıqları pul müqabilində müsəlmanlara güllə atırdılar.

Nimdaş pal-paltarda üşüyən erməni silahlıları tüfənglərini çiyinlərinə
salaraq əlləri ciblərində var-gəl edir, gah da ovuclarına isti nəfəslərini hovu -
raraq azacıq da olsa isinmək istəyirdilər.

Bu anda beli bükülmüş yaşlı qadın əl ağacına söykənə-söykənə
qərargahın həyətinə girdi. Üzü susuz torpaq kimi qırış-qırış idi. Qırışların
içində təkcə hansı rəngdə olduğu seçilməyən diri gözləri baxırdı. Ucaboy,
seyrək sarı saqqallı erməni silahlısı onun yolunu kəsdi:

– Hara gedirsən, nənəcan? Bura qərargahdı.
Qarı üzünü turşutdu, onu yolundan kənar eləyirmiş kimi, əlini yellədi:

– Çəkil görüm. Komandirlə görüşəcəm. Sən məni sorğu-suala
çəkməkdənsə, yaxşısı budu hörmətlə qolumdan tut və komandirin yanına
apar. Komandirin adı nədi?

– Karo. Karo Hamparsumyan.
Qarı nazik qollarını sinəsində çarpazladı:
– Ah, canım Karo. Müsəlman kəndlərində onun göstərdiyi igidliklər

haqqında eşitmişik. Biz onunla qürur duyuruq, oğlum. 
Erməni əsgəri bic-bic gülüb qarını məsxərəyə qoydu:
– Yoxsa sən də döyüşə getmək istəyirsən, nənə?
Qarı əl ağacını silah kimi başının üstə qaldırdı:
– Lazım olsa gedəcəyəm. Mənim əziz ərim, əziz Karapetim mü səl man -

la rı qıranda siz hardaydız? İnanıram ki, ananızın qucağında, – dişsiz ağzı
açılıb-yumuldu və elə bil sözlər də ağzından çətinliklə çıxdı.

– O halda Karapet gəlsin.
Qarı kədərləndi, gözləri sulandı:
– Onu indi mən də tapammaram. Çünki o, indi cənnətdədi. İnanıram ki,

o, cənnətə bir müsəlmanı da buraxmayıb. Mənim Karapetim belə cəsurdu,
vətənpərvərdi, oğlum. 

– Sənə səhv məlumat veriblər, nənəcan. Karapetin başı cənnətdə
qızlara qarışıb.

Qarı hirsləndi, əl ağacını yuxarı qaldırdı və çığırdı:
– Yalandı.
– Onda belə çıxır ki, Karapet cənnəti işğal edib.
– Mən də elə başa düşürəm, oğlum, – qarının səsində bir mülayimlik

duyuldu, gözünün yaşını qoluna sildi.
– Әsgərlərə verməyə qoyunun-keçin varmı?
– Məndə qoyun-keçi saxlayacaq halmı var?
– Bəs onda komandiri neynirsən?
Qarı erməniyə tərəf əyildi və isti nəfəsi ilə pıçıldadı:
– Karapetin yadigarı olan qiymətli üzüyü Karoya vermək istəyirəm. Silah

olmasa da heç olmasa patron alar, başa düşdün, oğlum? Bir patron bir
müsəlmandır. Karapetin ruhu sevinər.

– Sevinər, sevinər, nənə. Sən get mal-heyvanını yaylağa hazırla. Biz
yaylaqlardan bütün müsəlmanları qovacağıq. 

– Ah, oğlum, bu üzüyü sənə verim, bunları Karapetin məzarına de mə li -
yəm. Qoy, cənnətdə ruhu sevinsin. Karoya çatdırarsan. Adım Yelenadı. Nə
bilim, bəlkə Karapeti tanıyır? Salam söylə.

Qarı əl ağacına söykənə-söykənə, amma bu dəfə çox gümrah, qərar -
gahın həyətindən çıxdı.

...Qərargahda isə qızğın müzakirə gedirdi. Uzun, şivərək, hərbi paltar ge -
yinmiş Karo əllərini arxasında çarpazlayıb otaqda gəzişirdi. Uzunsov si fə -
tində özündən müştəbehlik, razılıq vardı. Masanın üzərinə Zəngəzurun
xə ritəsi sərilmişdi. Masanın ətrafında döyüşü idarə edəcək komandirlər əy -
ləş mişdi. Qaragölün və Qazi gölünün ətrafı qırmızı qələmlə işarə olun muş -
du. 

Karo masanın yanında dayandı, əli ilə uzun, qara bığlarını tumarladı,
xəritəyə nəzər saldı və soruşdu:

– Sultan bəyin obasına göndərdiyimiz Karen çox əfəl çıxdı, onu aradan
götürə bilmədi. – Karo dayandı, birdən hirsləndi, yumru gözləri sanki qanla
doldu, – bu adamın var-dövləti başından aşır, minlərlə qoyun sürüləri, mal
naxırları, Qafan mis mədənləri var. Andronik bu mədənlər haqqında eşitsə,
məzhəb haqqı, onu Sultan bəyin əlindən alacaq və burada silah istehsal
edəcək.

Yer-yerdən dedilər:
– Çox gözəl olardı, komandir.
– Amma Sultan bəy sağdı və bizimlə savaşa hazırlaşır.
– Karendən mütləq xəbər gələcək.
– Siz Allah, boş-boş xəyyallarla özünüzü yormayın. – Karo xəritəni

qarşısına çəkdi. – Bizim kəşfiyyatçılar səhih məlumat gətirə bilmədilər.
Onlar Sultan bəyin ordusunun Canqurtaran dağında yığışdığını deyirlər.
Amma onlar hardan bizə yaxınlaşacaq, nə etmək fikrindədi, nə qədər canlı
qüvvəsi var? – bilmirik.

– Bunu bilmək çətindir, komandir, – hərbi paltarlı erməni əlini kəmərinə
keçirib qorxaq nəzərlə Karoya baxdı. – Zəngəzur elə bir yerdir ki, nabələd
adam bu dağdan-daşdan baş çıxara bilməz. Hər qayası-daşı bir səngərdi.
Baş çıxarmaq çətindi. 

– Mən silah saxladığımız anbarları gəzdim. Onu deyim ki, Çınqıllı
dağının ətəyindən bu anbarlar görünür. Sultan bəyin ordusunun Çınqıllı
dağının ətəklərinə hərəkət etmək təhlükəsi var.

Karo ilə üzbəüz oturmuş arıq, saqqallı erməni tələsik cavab verdi:
– Yollar nəzarət altındadı. Bu yollar çox təhlükəlidi. Hətta gündüzlər belə.
– Birdən onlar gündüz yox, bu yolu gecə keçdilər?
– Siz nə danışırsız, komandir? Gecələr dağ yolları ilə hərəkət etmək göz -

görəti özünü ölümün qucağına atmaq kimi bir işdi. Uçurumların kənarında
atların gedəcəyi yol o qədər ensiz və təhlükəlidi ki, atın ayağı büdrəsə, onu
yüz kişi də xilas eliyə bilməz. Bu yolları o, gündüz keçə bilməz, o ki qaldı,
gecə. Sultan bəyin Çınqıll dağın ətəklərinə gəlməsi ağıl almayan bir işdi. 

Karo fikirli halda dedi:
– Eləmi? O halda Sultan bəy gecə yola çıxmağa cürət eləməz. Biz Qazi

gölünü əlimizdə saxlamalıyıq ki, Qaragölə dayanmadan kömək göndərə
bilək. – Karo məmnun halda əlini masaya çırpdı.

Komandirlər o anda ayağa qalxıb farağat dayandılar. Karo onların
qarşısından keçib otaqda var-gəl etdi:

– Qələbəmizə kömək edən hər kəsi özüm mükafatlandıracam. Qorxağın,
xainin də cəzasını yenə özüm verəcəyəm. İndi gedin.

Komandirlər çıxdılar. Әlində üzük olan əsgər Karoya yaxınlaşdı:
– Karocan, indicə bu üzüyü sizə yaşlı nənə gətirdi. Heç olmasa, bir ovuc

patron almaq üçün.
Karo üzüyü aldı, baxdı və qəhərləndi:
– Bizim belə vətənpərvər nənələrimiz var. Zəfər mütləq bizimdi.

* * *

Canqurtaran dağının ətəkləri bir səhər savaş havasına gözünü açdı:
sanki böyük bir ordu silahlanıb düşmən üstə gedirdi. Müdafiəçilərin,
süvarilərin dəstələri getdikcə sıxlaşırdı. Üzüaşağı dərə-təpələrdən,
keçilməz yollardan, cığırlardan Canqurtaran dağına tərəf süvarilər
axışırdı. 

Bunlar nizami ordu deyildi.
Bunlar Sultan bəyin əsgərləriydi. Ürəyində yurd ağrısı, qəlbində vətən

sevdası olan müdafiəçilər düşmənlə döyüşə bir komandan kimi Sultan
bəyin əmrini gözləyirdilər.

* * *

...Sultan bəy çadırdan çıxdı. Onun arxasınca Çal Aslan, yüzbaşı Teymur
bəy, Ağamməd, Seyir Həmid, Bəhlul Behcət... İzdiham hərəkətə gəldi.
Müdafiəçilər silahlarını başları üstə qaldırıb qışqırdılar:

– Yaşasın Sultan bəy!
Sultan bəyin üzündə məmnun bir ifadə göründü. Yaxınlıqdakı təpənin

üstünə qalxdı. Minlərlə göz ona dikildi, minlərlə ürək onun üçün çırpındı.
Sanki bu anlarda Canqurtaran dağı da nəfəsini içinə çəkib böyük koman -
danı dinləməyə hazır oldu.

Sultan bəy hər kəsin eşidə biləcəyi gur səslə dedi:
– Ey Zəngəzurun azman igidləri! Siz aylardan bəridi ki, burda təlim keç-

diniz. Bir ordunun sizə verəcəyi hərbi biliklərə yiyələndiz. İndi savaş vaxtı
çatmışdır.

Bizim qarşımızda dayanan, bizə silah qaldıran çulucırıq erməni deyil.
Bunlar vaxtilə rus ordusunda xidmət etmiş rus və erməni əsgərləridi. Yerli
erməniləri öz ətraflarına toplayaraq bizə qanlı savaş açmışlar. Beləliklə, biz
müsəlman qanına susamış daşnakların nizami ordusu ilə üz-üzəyik. Ata-
babalarımız qeyrəti, mərdliyi bizə miras qoyublar. Bir də Zəngəzur – bizim
doğma anamız da bu savaşda arxamızda olacaq: alınmaz qala olan
səngərləri, dağları, daşları ilə.

Sultan bəy nəfəsini dərdi və yenidən davam etdi:
Sultan bəy əlini yuxarı qaldırdı. İzdiham sakitləşdi. 
– Biz ağır və çətin bir yola çıxırıq. 

– 5. –

Humay səhəngi bulağın gözünə qoyub, əyilmiş qəddini düzəltdi. Sonra
çevrilib bir-birinin yanına düzülmüş ağ göbələyə oxşar alaçıqları süzdü.
Sağım qurtardığından alaçıqların qarşısında ocaqlar alovlanır, his basmış
çaydanlar qaynayır, xörəyin iyi ətrafa yayılırdı. Qəflətən ürəyinə dolan sıxıntı
sanki içində şölələnən işığı söndürdü, duyğularını soyuq, qaranlıq gecəyə

bükdü. Ona elə gəldi ki, çadırların arxasında gizlənmiş Kərəmi gördü, onun
məkrli, hiyləgər gözlərindəki düşmənçiliyin, qəddarlığın soyuq sazağından
üşüdü. 

Bu anda Humay hənirti duyub geri çevrildi. Kərəmi qarşısında görüncə,
iliklərinə qədər üşüdü, əlini atıb dolu sənəyi bulağın gözündən götürdü.
Kərəm cəld tərpənib sənəyi onun əlindən aldı:

– Mən apararam.
– Olmaz. Atamgil görər. Məni tənbeh elərlər. 
– Məni ki, tanıyırlar, Humay. Gülsabah xala mənim xətrimi çox istəyir. 
– Çünki Gülsabah sənin kim olduğunu, hansı ürəklə bura gəldiyini, ən

əsası və dəhşətlisi, erməni ürəkli olduğunu bilmir.
– Bilsə, neyniyər? Mənim atamı tanıyırdı ki...
– Bilsə, səni öldürər. Bizdə mərhəmət qoymadız qalsın.
– Mən özümü müsəlman sayıram. 
Kərəm sənəyi yerə qoyub obada qaynaşan adamlara baxdı. 
– Yadındamı, Humay, həmişə yaz gələndə qonşular yaylağa köçməyə

hazırlıq görərdi. Uşaqların gözündə elə bir sevinc olardı ki, paxıllıqdan
ürəyim partlayardı. Düşünərdim ki, niyə o yaylağa biz gedə bilmirik, amma
siz gedirsiz. 

– Niyə ki, siz də bizimlə yaylağa köçərdiz. Yadından çıxıb? Müsəlmanlar
sizdən heç nəyi əsirgəməzdi. 

– Bunlar atamın sağlığındaydı... O vaxt obada uşaqlarla səsli-küylü
günlərimiz, axşamlar qoyun-quzu mələşməsi, sağım vaxtı badyalara
tökülən südün şırıltısı, səssizlikdə ay işığı, ocaqların iyi indi də xatirimdədi.
Sən mənə düşmən gözü ilə baxma...

Humay əlini hirslə sənəyə atdı, hökmlə dedi:
– Demək, paxıllıq səni bu günə salıb. Çəkil yolumdan.
– Bir şərtlə. Məzahirgil Sultan bəyin dəstəsində döyüşməyə gedir. Məni

də götürsünlər, qoy, sənin yolunda ölüm!

* * *

...Məzahir təəccüb qaldı:
– Kərəmi də aparım? Amma o məkrli bir adama oxşayır, Humay. Onun

gözlərinə fikir vermisən? 
– Anam da onu çox istəyir, – Humay dilini sürüdü, sözləri zorla tələffüz

elədi, – o, qoçaq, zirək oğlandı, köməyi dəyər hər halda.
– Yaxşı, xəbər göndər, hazırlaşsın. Dan yeri ağaranda yola çıxacağıq.
– Amma...
– Nə amma? – Məzahir maraq içində soruşdu, – yenə sözün var?
– Məni də apar. Yəni razılıq ver, sizinlə gedim.
– Məni güldürmə, Humay.
– Orda qadınlar da var. Әsgərlərin yeməyini bişirirlər. Bir də savaşda

yaralanan əsgərlərin yarasını bağlayırlar. Mən qorxaq deyiləm.

– Zəngəzurda aslanın erkəyi ilə dişisinə fərq yoxdu. Tavata niyə Kişi
Tavat deyirlər? Mərdliyinə, igidliyinə görə. Ermənilər onun kölgəsindən belə,
qorxur. Sultan bəyin Tavata xüsusi hörməti, etimadı var.

– Bir-iki dəfə səninlə Canqurtaran dağının ətəklərində təlimlərə getdik,
Məzahir. Yadındadımı, at çapmaqda, sərrast güllə atmaqda sizinlə yarışa
girdim. Çal Aslan, yüzbaşı Teymur bəy məni təriflədi.

– Sultan bəy bir dəfə səni gördü, at çapıb, silahdan sərrast atəş
açmağını seyr etdi, çox bəyəndi. Sən yanımda olanda mən də rahat oluram,
Humay. Yaxşı, get hazırlığını gör.

Kərəm nigarançılıq içində idi. Öz-özündə soruşurdu: bəlkə bu Humay
başına corab hörür? 

Məzahir yenə lavaşı ikiqat elədi, arasına pendir düzüb əzdi, Humayla
qürur duyurmuş kimi, sevgi dolu nəzərlə ona baxdı, dürməkdən bir dişdəm
alıb soruşdu:

– Sən də uşaq vaxtı ondan qorxardın, Kərəm? Eşitdiyimə görə, səni də
əzişdirib...

Kərəmin Məzahirin sadəlövhlüyünə gülməyi tutdu, başını yelləyib başqa
söz dedi:

– Mən yaylaqda elə bil başqa Humay gördüm. Sakit, mülayim. Sanki o
davakar qız yoxa çıxmışdı. İndiki səbirli, utancaq Humay heç ona oxşamır.

Kərəm yerində qurcalandı. Öz – özünə danışırdı, amma dilinin ucunda.
“Erməni olduğumu duysalar, məni sağ buraxmazlar, uçurumdan dərəyə
atarlar. Yox, Humayın gözünün odunu almışam, qorxudan məni ələ verməz.
O da mənim kimi həyəcan, təlaş içindədir...Yaxşı, Sultan bəyi aradan
götürdüm... Sonra nə olacaq? Söz yox ki, məni də sağ buraxmazlar...
Әslində, Humay mənim üçün təhlükədir. Әgər burda dördünü də öldürsəm,
o halda əlim Sultan bəyə yetişməz. Mənim erməni olduğumu tək Humay
bilir. Fürsət tapıb onu yoxuşdan dərəyə itələsəm... Әn yaxşısı budu...”

Kərəm əynindəki gödəkçəni çıxarıb yəhərin üstə atdı. Çevrilib bulaq
başına – Humaya baxdı. Qız süfrəni yığışdırırdı. Kərəm öfkəsindən yerində
qərar tuta bilmədi, iri sal daşı dərəyə yuvarlatdı: “Әn yaxşısı gecədi, itələyib
uçurumdan salaram...”

Məzahir göy otluğa uzandı, gözünü yumub yorğun səslə dedi:
– Bir az dincələk, ayaqlarımızın ağrısı keçsin, atlanaq.
Humay söyüdlərin arxasına keçdi. Kərəm uçurumun qırağında da yan mış -

dı. Diqqətlə ətrafı seyr edirdi. Amma çox güman ki, əndişə, qorxu içində plan -
lar cızır, bəlkə də elə bu anda geri qayıtmaq, onları qətlə yetirmək, son ra da
bu yerlərdən qaçıb getməyi düşünürdü. Bəlkə də Sultan bəylə necə gö -
rüşəcəyini xəyalına gətirirdi. Humay asta-asta, səs salmadan, bu gizli ca -
navarı hürkütmədən gəlib onun arxasında dayandı. Karen öz alə min dəy di.
Humayın əlində silah bir addımlıqda dayandığını duymadı. Humay hid dət lə
dodaqlarını bir-birinə sıxdı: “Karen... elə bilirsən ki, səni Sultan bəyin hü -
zuruna aparacağıq. Sadəlövh erməni... Hardan ağlına gəldi ki, Zəngəzur qız -
ları qorxaq, biqeyrətdi?” Tüfəngi üzünə götürdü, gözünü qıyıb sərrast ni şan
aldı. Güllə açıldı, Karen qışqırmağa da macal tapmadı, üzüüstə aşağı get di.

Qəfil güllə səsi uzaqlarda əks-səda verdi. Məzahirgil dəli kimi yerlərindən
qalxdılar, tüfənglərini götürüb söyüdlüyə tərəf cumdular. Məzahir təlaş
içində qışqırdı:

– Humay... Humay... hardasan, sağsan? Cavab ver.
Humay arxadan sakitcə cavab verdi:
– Təlaşa düşməyin, güllə atan mən idim.
Məzahir qıza sarı qaçdı, tüfəngi əlindən aldı. Keçirdiyi həyəcandanmı,

ya nədənsə Humay titrəyirdi. Sifəti avazımışdı, gülümsəmək istəyirdi,
amma bacarmırdı, ancaq ağlamaq istəyirdi. Məzahir qızı silkələdi:

– Niyə öldürdün, Kərəmi? Sənə sözmü dedi?
Adəmlə Məcid uçurumdan aşağı baxdılar. Elə bil bu dünyada bu adda

adam yox imiş, aşağıda qalın kolluqdan başqa heç nə görünmürdü.
– Onu niyə vurdun, Humay? Köhnə qonşunuz idi, onu dəstəyə götürmək

üçün yalvarırdın...
– O, erməniydi, qatı daşnak idi, Adı da Kərəm yox, Karen idi. O, elə bildi

ki, mən bu adı unutmuşam. Atası Kərəm çağırırdı, anası Karen. Bunu gizli
saxlamaq üçün məni hədələyirdi. Dediyinə görə, kənarda adamları varmış.
Әgər mən onu ələ versəydim, o adamlar obanı yandırıb hamını qətlə
yetirərdilər, bəlkə də diri-diri yandırardılar. – Humay sal daşın üstə oturdu,
dizlərinin üstə qoyduğu əlləri, səsi titrəyirdi. – Karenin atası doğrudan da
müsəlman idi. Sonra kişi öldü, anası erməni qohumlarının yanına getdi. O,
yaylağa tapşırıqla gəlmişdi, Sultan bəyin etimadını qazanmaq, ona yaxın
olmaq üçün gəlmişdi. Sultan bəyi aradan götürəcəkdi... Nə bilim, hardansa
öyrənmişdi ki, biz – yəni köhnə qonşular da burdadı. Guya məni istədiyinə
görə...

Məzahir əlini dizinə çırpıb dişlərini qıcadı:
– Bəs bunu mənə niyə demədin?
– Desəydim, hamımız üçün təhlükə yaradardım. Gizli qalmalıydı. Bir də

vaxt gələndə onu özüm aradan götürməyi düşündüm.
– Sən buna görəmi məndən uzaq gəzirdin?
– Buna görə. Kimsəyə zaval gəlməsini istəmirdim. O, məni qorxu içində

saxladığını zənn etdi və arxayınlaşdı.
Adəm heyrət içində başını buladı və ucadan dedi:
– Vallah, halal olsun bizim qızlara.
Karenin gödəkçəsini atın üstündən götürüb atmaq istəyəndə Məcidin əli

bükülüyə toxundu:
– Burda nəsə var? – Bükülünü açdı, qızıllar yerə səpələndi: – Bunu

neynirmiş daşnak it oğlu?
– Bəlkə mükafat veriblər?
– Erməni malıdı, at getsin. – Məzahir üzünü çevirdi.
– Başın xarab olub, Məzahir? Qızılı da atarlar? Bizimkilərin malıdı, ta-

landa yığıblar.
– Neynəmək fikrindəsiz? – Məzahir yenə acıqla soruşdu.
– Sultan bəyə təhvil verək. Silah alsınlar. Bu dəqiqə bizə silah hava, su

kimi lazımdı.

– Ağıllı fikirdi.
Sonra dördü də atlandı. Arxalarınca Karenin atı gəlirdi. Sanki yükü

üstündən götürülmüs at yüngülləşmiş halda atlıların arxasınca gedirdi...

* * *

May, 1917-ci il
Dağlar yazla görüşürdü. Lalənin al yanağında, çəmənlərin şeh

damlasında, bulaqların gurlaşan səsində, çayların dəli harayında dağların
sanki özünə bənzəyən sərt yazı gəlirdi. Qışın qarlı-çovğunlu havasından
yorulub bir yaz hənirinə gözünü açan torpaq elə bil insan kimi yaza bəslədiyi
könül duyğularını sevə-sevə biruzə verirdi. Yazın günəşi də ayrı havadaydı.
Oyanmış torpağı sanki körpə kimi bağrına basırdı, isidirdi, gülünü-çiçəyini
düzlərə, dərə-təpələrə səpirdi.

Amma builki yazdan savaş iyi gəlirdi... Bəlkə də ona görə göylərdə qara
buludlar, dağlarda çən-duman çəkilmirdi.

...Çadırların qarşısında yandırılmış ocaqların alovu gecənin
qaranlığında küləkdə yellənən al bayraq kimiydi. Müdafiəçilər ocağın
ətrafına yığışmışdı. Ağamməd də çadırdan çıxdı. Yaxınlıqdakı ocağın
alovunda onun silahdaşları – Mahmud, Kərəm, Məhi, Qəhrəman,
Məmməd, Qara Hüseyn, Cəbrayıl, Pənah Hüseynov, Həsi, Qaraş,
Baloğlan, Cavad görünürdü. Sanki bu anlarda bu ocaqdan kənarda heç
nə yoxuydu: nə daşnakların açdığı ölüm-dirim savaşı, nə atılan güllələr,
nə işə düşən baltalar, nə də viran qalan kəndlər vardı. Hər kəsin gözü Mah-
mudun ağzındaydı. Qoyun dərisindən aşılanmış kürkünü çiyninə salmış
Mahmud sanki dünyanın dərd-sərinə arxa çevirmişdi. Bu sazaqlı yaz
gecəsində baməzə söhbətləri hər kəsin içində korun-korun yanan, sıxıntını
çıxarırdı, duyğulara cəngi havası qatırdı:

Malıbəyli Zaman ulduzlu göylərə baxdı, qara buludlar dağların arxasına
tərəf sanki qara tüstü kimi axıb gedirdi. Dərindən nəfəs alıb əllərini ocağa
tutdu:

Sükutu Mahmud pozdu: 
–Elə bilirəm ki, gözümü yuman kimi ermənilər başımızın üstünü ala-

caqlar. Onlar gecə-gündüz yatmırlar. Qaragöl yaylağına, Qazi gölünün
ətrafına silah-sursat daşınır. Döyüş planımız məlumdur. Bunu hamınız bilir-
siz. Biz hərəkət edən kimi Bayandur dərəsində toplananlar da yola
çıxacaq. Bu yerlər bizi qoruyan daş səngərlərdi. Bu yerlərə nabələd olan
ermənilər mütləq bu keçidlərdə görünməlidir. Başqa yol yoxdur. Elə ki,
erməninin başı göründü, atəşə tutun. Bu zaman Seyid Həmidin dəstəsi
arxadan özünü yetirəcək. Mühasirəyə düşən daşnaklar bu yerlərdə öz
məzarlarını tapacaq. 

– Qazi gölünün əlimizdə olması ermənilərin Qaragöl yaylağına dayan-
madan qüvvə göndərməsinin qarşısını alacaq, – Məhin dedi.

Müdafiəçilər atları yəhərləyəndə artıq göylərdə ulduzlar əriyib getmişdi...

* * *

9 may 1917-ci il
Çınqıllı dağının ətəyində düşərgə salmış müdafiəçilərə şam ye mə yin -

dən sonra dincəlmək əmri verildi. Hücum saat 4-də, səhərə yaxın baş la -
ya caqdı. Lakin kimsənin yuxusu gəlmədi. Hər kəsdə bir narahatlıq,
ni garançılıq, döyüşqabağı həyəcan vardı. Müdafiəçilər Aşıq Abbasın ba -
şına toplaşdı. Aşıq sazı götürdü. Barmaqlarını sazın simlərinə toxundurdu.
Sanki bu anlarda içindəki təlatümlü duyğuları alov kimi simlərin üstə
tökdü. Aşıq Abbas yerində otura bilmədi. Meydan genişləndi. Şalvarının
balaqlarını yun corabının içinə qoymuş, ayağına geydiyi çarığın bağları
ilə möhkəm çəkib bağlamış aşıq meydanda, sazı sinəsində var-gəl etdi.
Qaranlıq gecədə düşmənlə üz-üzə olduqları bir vaxtda Aşıq Abbasın
döyüşə, qanlı savaşa ruhlandıran səsi bir “Cəngi” havasıtək coşub daşdı.

Aşıq dayandı, nəfəsini dərdi və əlini uzaq dağlara sarı tutdu:
– Qadasın aldığım, başına döndüyüm bu dağlar ancaq bizim dildə

danışır. Özgə dil bilmir bu dağlar. Qaniçən ermənilər Zəngəzurun növrağını
pozurlar. Bizim bu dağlara, yaylaqlara göz dikirlər. Sarı Aşıq elə bil bizim
bu günümüzü görüb.

Mən aşıq, oda para,
Ay doğdu, o da para,
Varmı bir odu sönmüş,
Canımdan od apara.
Saz səsi həzin meh kimi axıb dərələrin qucağına doldu, gül-çiçəyə,

məxmər çəmənlərə sığal çəkdi.
...Sultan bəy saatına baxdı. Dördün yarısıydı. Çarıqlarını geyinib iplərini

corabın üstündən bərkitdi. Çal Aslan təəccüblə soruşdu:
– Bəy, çarıqları niyə geyindin? 
Sultan bəy gülüb başını buladı:
– Mən də sizinlə bərabər döyüşəcəm.
Çal Aslan qorxu içində içini çəkdi:
– Özünü güllədən qoru, bəy.
– Qorxma, Aslan bəy, erməninin gülləsi məni tutmaz.
Sultan bəy çadırdan çıxdı. Qaranlıq dərədə topları gizlətmiş topçular Sul-

tan bəyin əmrini gözləyirdilər. Müdafiəçilər Çınqıllı dağın ətəyinə
səpələndilər. Fişəngin atılmasını gözlədilər.

Sultan bəy döş cibindən kiçik “Quran”ı çıxardı, öpüb gözünün üstə qoydu
və əlini uca Tanrıya açdı. Dodağının altında səssizcə dua oxudu, salavat
çevirib əlini üzünə çəkdi. Sonra tələsmədən “Quran”ı yenidən döş cibinə
qoydu. Çal Aslanın hazır saxladığı fişəngi alıb ipini çəkdi. Bu anda göy üzü
bir anlıq işıqlandı. Eyni anda da top atəşi gecənin bağrını yardı.

* * *

Gülüstan qarı sübh namazını qılıb qurtardı. İlk dualarında gözlərindən
yaş axmağa başladı: “İlahi, sən Sultan bəyə, Sultan bəylə birgə silah

götürüb özünü oda-közə atan, bu torpaq, bu millət yolunda canını fəda
eliyənlərə gözəgörünməz mələklərini yetir. İlahi, sübhün bu vaxtında
anaların etdiyi duaları eşit. Balalarımızı gavurların baltasından, qılıncından
qoru. Torpağımızı onların nəfsindən hifz elə. Sultan bəyi qoru, bu millət
üçün, bu torpaq üçün qoru...”

Bəhram kişi də qonşu otaqda əlləri Tanrının ətəyində dua eləyirdi. Ürəyi
səksəkə içində çırpınan Bəhram kişi sanki dualarını bir içim su kimi döyüşə,
savaşa gedən müdafiəçilərin yoluna səpirdi.

...Bu anlarda bütün Zəngəzur torpağı müqəddəs sübh namazının
işığında möcüzə göstərəcək dualarla doluydu. Bu dualar Sultan bəyin
igidlərinə güc və qüvvət verirdi, yollarını Tanrının müqəddəs işığına
bükürdü. Və Tanrının işığına bükülmüş bu yollardan müjdə xəbərlərinin
gələcəyinə bir ümid, inam vardı... 

* * *

Karo Hambarsumyan dəhşətli bir yuxunun içindəydi: sanki buludsuz,
aysız-ulduzsuz səmada əli qılınclı atlı çapırdı. Göy üzündə ondan başqa
kimsə yoxuydu. Atlı qılıncı başının üstündə tutmuşdu, qılıncı yendirdi və
sanki zəmi biçirmiş kimi, sağa-sola fırladı. Bu anda ildırımlar, şimşəklər
çaxdı. Göy üzü aydınlandı. Açılmış, işıqlanmış səmada ulduzlar səmanın
döşünə düzüldü. Sonra göy üzündə yenə ildırım çaxdı, gurultudan
qərargahın divarları silkələndi...

Karo yuxudan ayıldı və ona elə gəldi ki, yuxunun qorxunc davamını
gördü. Әtraf od tutub 

Karonun qorxudanmı, keçirdiyi sarsıntıdanmı dizləri büküldü, torpağın
üstündə diz çökdü: ilahi bunlar, bu əsgərlər müsəlman kəndlərini dağıdan,
göz qırpmadan insanları qəddarlıqla qətlə yetirən adamlardımı? Bunların
hər biri bir cəngavər idi, bir qəhrəman idi. İndi nə olmuş bunlara? 

Bu anda Karo Mesropyan ( Karonun ən yaxın silahdaşı idi, Zəngəzura
birlikdə gəlmişdilər) gözləri qızarıb irilənmiş, saqqallı sifətində qorxunc bir
ifadə ilə özünü yetirdi, Karoya tərəf əyilib atəş səslərini batıracaq bir səslə
bağırdı:

– Sultan bəy bizi qabaqladı. Silah anbarları yanır.
Bu anda atılan toplardan biri qərargahın üstünə düşdü. Qapqara tüstü

ilə birgə göyə toz-duman qalxdı. Әtraf bir anlıq işıqlandı. Yaxındakı ağaclar
od aldı.

Karo Mesropyanın gözlərində yaş göründü, çarəsiz halda əlini yellədi və
hüznlü səslə dedi:

– Komandir, daha gecdir. Hər şey məhv oldu.
– Günahkar bizimkilərdir. Onlar vuruşmağı bacarmadılar.
– Karo, Karocan, biz uduzduq, savaşı uduzduq. Qaragölü işğal edə

bilmədik. Geriyə çəkilməliyik. Xınzirəyə, Gorusa. 

– Nə geri çəkilmək? Sən satqınsan! – Karo silahı onun gicgahına
söykədi, qəzəbdən gözləri az qala hədəqəsindən çıxdı, bu qorxunc gözlərə
sanki qan sağıldı. – Biz Sultan bəyə təslimmi olaq? Şərəfsiz, erməni
millətinin düşmənləri.

– Komandir, biz uduzmuşuq. Bir azdan Sultan bəyin əsgərləri burda ola-
caq. Canımızı, sağ qalan əsgərləri qurtarmalıyıq gələcək döyüşlər üçün.

Karo Hambarsumyan çarəsiz halda silah anbarları tərəfə boylandı.
Partlayışlar davam edirdi.– Xınzirək kəndinə, yox, Gorus şəhərinə geri
çəkilirik, – dedi.

Әsgərlər geri çəkilmək əmrini ağızdan-ağıza bir-birinə ötürdülər.
...Sultan bəyin dəstəsi Dığ kəndinə girəndə artıq səhər idi. Yanmış

evlərin tüstüsü duman kimi kəndin başı üstündə dayanııb durmuşdu.
Yanmış ağaclardan da xız iyi gəlirdi. Qol-budağı parçalanmış, kösöv kimi
qaralmış, kökündən sınıb yerə düşmüş ağaclar, hələ də tüstülənməkdə olan
evlər bu yerlərdə qorxunc bir savaşın getdiyindən xəbər verirdi. Bu
qarmaqarışığın içində qəfildən Aşıq Abbasın zurnaçılar dəstəsinin çaldığı
“Cəngi” havası eşidildi.

Әsgərlərin yorğun gözlərində sevinc qaynayırdı. Düşmənə ilk zərbə
vurulmuşdu. Çal Aslan Sultan bəyə yaxınlaşdı. Onun gözləri gülürdü:

– Bəy, – dedi, – Ağammədin dəstəsi Qazi gölünü ələ keçirdi. Bir ermənini
də ora yaxın düşməyə qoymadı. Qazi gölü bizim əlimizdədi. Bu müjdəni
sizə verim, – dedi.

Sultan bəy sevindi, məmnun halda əlini bığlarına çəkdi.
– Bu, zəfərlərin başlanğıcıdır, Aslan bəy.
Bu anda Xanalı ilə Seyid Həmid özlərini yetirdilər:
– Sultan bəy, xeyli əsir alınıb. Әmrinizi gözləyirik.
– Tövlələrdəki mal-qaranı çıxarın, yerinə əsirləri doldurun. Mal-qaranı

isə Qaragöl yaylağına aparsınlar.
– Oldu, bəy.
– Ağammədin Minkənd alayı bizimkilərlə birləşib Xınzirək kəndini

mühasirəyə alsınlar.
– Kəşfiyyatçıların gətirdiyi məlumata görə, Karo Hambarsumyan başının

dəstəsi ilə Gorusa qaçıb.
Sultan bəy güldü:
– Әlimizdən hara qaçacaq ki? Topları Gorusun qaşında yerləşdirin. Bir

neçə top atılandan sonra şəhər qarışacaq. Ermənilər gizlənməyə yer ax-
taracaq.

...Topçular topları Gorus şəhərinin qaşında yerləşdirdilər. Şəhəri iki yerə
bölən Bazarçay günəşin altında parıltılı dalğalarla axıb gedirdi. Küçələr
adamsız kimi görünürdü. Topçu Әhlimanın gözləməyə səbri çatmadı. İlk
atəş şəhərin kənarındakı tikililəri dağıtdı. Alovqarışıq binalar göyə sovruldu.
Әhliman ikinci topu atdı və şəhər fəryad içində çalxandı. 

...Ağammədin Minkənd alayının əsgərləri Xınzirək kəndini mühasirəyə
aldılar.

Ağamməd çadırdan çıxanda Xanalı ilə üz-üzə gəldi. Xanalının gözləri
bic-bic gülürdü:

– Komandir, – dedi, – bir əsir gətirmişəm. Ağacların arxasında sizin
çadırı gizlicə izlərkən tutdum.

– İçəri gətir, görək kimdi?
Әsirlə üzbəüz oturdu. Bu, yaşlı, üzünü saqqal basmış bir kişiydi. Başını

qaldırıb komandirin üzünə baxmağa elə bil ürək eləmirdi. Әllərini dizlərinin
üstə qoyub fağır, günahsız adamlar kimi büzüşmüşdü.

Ağamməd qaşqabaqlı soruşdu:
– Xınzirəkdənsən?
– Yox, Yerevandan.
– Burdakı ermənilərə köməyə gəlmisən?
– Allah şahiddir ki, bir müsəlmana da güllə atmadım.
– Bəs nə ilə döyüşdün? Balta, ya xəncərlə?
Әsirin gözlərində yalvarışlı baxışlar göz yaşına döndü:
– Mənim günahım yoxdu.
– Bəs burda nə qələt eləyirsən?
– Heç özüm də bilmirəm. Bir də baxdım ki, savaşın ortasındayam.
– Hə, demək səni şeytanlar gətirib.
– Nə istəyirsiz, deyim, məndə yaxşı məlumatlar var. Karo Sultan bəyin

yaylağına – Çalbayıra bir nəfər erməni göndərib. Onu aradan götürmək
üçün. Aranızda düşmən var. Sayıq olun.

– Sonra?
– Andronikin Zəngəzura gəlişi gözlənilir.
– Sonra?
– Karo Hambarsumyan Yerevandan durmadan canlı qüvvə və silah

yardımı alır. Hazırda yeni dəstələr çoxlu silah-sursatla Sisiana daxil olub.
– Sisiana? – Ağamməd fikrə getdi, – onlar Qaragölün işğalı üçün

ermənilərə kömək edəcək.
Ağamməd Xanalını çağırdı:
– Bu əsir bir məlumat verdi. Bu məlumatın yoxlanmasını istəyirəm.
– Baş üstə, komandir! – Xanalı tapşırığı yerinə yetirməyə getdi.
– Karo Hambarsumyan indi hardadı?
– Məzhəb haqqı, onun yerini kimsə bilmir.
Ağamməd otaqdan çıxdı. Әsiri apardılar.
...Axşam Sultan bəyin müdafiəçiləri Qaragöldən bir cəngavər hünəri ilə

qayıtdılar. Müdafiəçilər bir-birini qucaqlayır, ağlayır, silahlarını başları üstə
qaldıraraq bu tarixi zəfəri sanki Zəngəzur dağlarına, çöllərə, düzlərə,
yanmış evlərə, qəlbi dağlanmış, ürəyi parçalanmış insanlara yetirirdi:

– Ey tərəkəmə elləri, yaylaqlara düşmən ayaq basa bilmədi. Köçünüzü
dağlara sürün, obalarınızı yaylaqlara köçürün. Bu dağlar təkrar sizi qoynuna
alsın, Qaragöl gölləri başınızın tacı olsun. Qaragöl zəfəri bitməyəcək, nə
qədər ki, bu torpagın igidləri at belindədi, nə qədər ki, Sultan bəyin atının
kişnərtisi bu dağlardadı, Zəngəzura zaval yoxdu...

El ROMAN

ZӘLZӘLӘ

Sonuncu qullabı içimә çәkdim,
Siqaret qutusun cibimә qoydum.
Özü dә, eyvanda.
Böyük cәsarәt! 

Hәyәtdә qocalar söhbәt edirlәr –
Siyasәt, siyasәt,
yenә siyasәt! 

Ekranda bir xanım kamança çalır,
Anam qazançanın dibini yuyur. 

Atam hәyәcanla otağa girir
Qan-tәrin içindә...
Göz bәbәklәri
Az qalır, uzanıb ekrana dәysin.
Bir gözü onsuz da ekranda qalıb,
Qorxuram, bir gözü eyvana dәysin. 

Analar nә yaman qısqanc olurmuş! 

Kanalı dәyişir.
"Aha, xәbәrlәr!
Görәk, nәlәr olub bu gün şәhәrdә?!" 

Xәbәrlәr oxunur:
"Bu gün Bakıya
iki bal gücündә zәlzәlә gәlir..." 

Xәbәrlәr oxunur:
"Bu gün Bakıda
Yenә dә silahlı cinayәt olub..." 

Atam asta sәslә tәsәlli verir –
"İki bal zәlzәlә nә böyük şeydir?!
Bah dәdә, elә bil qiyamәt olub!" 

Müxbir tәkrar edir:
"Bu gün Bakıda..." 

Atalar nә yaman qısqanc olurmuş! 

Kanalı dәyişir.
Hәkim danışır:
"Tәbabәt böyüyür, inkişaf edir,
Daha qalmayacaq bağlı qapılar.
Şahidi olarıq, bir-iki ilә
Hәtta ölümә dә çarә tapılar!" 

Hәkim öz diliylә alov püskürür. 

Yanakı otaqdan sәs pöhrәlәnir.
Xәrçәngә uduzan babam öskürür,
İki bal gücündә ev silkәlәnir – 

Sürahi üstündәn qazança düşür,
Anamın gözündәn kamança düşür,
Atamın belindәn tapança düşür – 

Bütün kirli üzlәr ortaya çıxır. 

Siqaret qutusu... 

Utanır, nәdi,
Tәkcә o, cibimdә ilişib qalır...

MAĞARA

Bir qoca dedi ki, hәlә diriydi
dünәn gömülәndә o qız torpağa.
Gәldiyi yerlәrә qayıtdı hәr şey –
adamlar torpağa, kağız torpağa... 

Göyәrsә göylәrdә bir ağ göyәrçin
Bu işә göylәr dә gülәrdi, gәrçi...
Sonra da darıxıb bu boz şәhәrçün
Gәlib bulaşardı o toz-torpağa. 

İstәsәn, külәyә çevrilәrәm
vә
Saçların tәrәfә çevrilәrәm,
gәl.
Sәn kimin olmusan min illәr әvvәl?
adını oxudum cam kasalardan... 

Deyәn olmadımı vaxtı dayandır?
Tanrıyam, bilmirәm yerin hayandır...
Mağara ağzında cığara yandır,
mәni dә bir dәfә yada sal orda... 

Mağara?!
görәsәn, nәyin nәsidir?
Mağara – dağların әsnәmәsidir.
Tәrsinә asılmış quş qәfәsidir,
Belә eşitmişәm yarasalardan... 

Bir qoca dedi ki, hәlә diriydi
dünәn gömülәndә o qız torpağa.
Sonra...
Gәldiyi yerlәrә qayıtdı hәr şey –
adamlar torpağa, kağız torpağa...

QIZIM

Bir gün dәrdiyin çiçәk sәni içinә çәksә,
Sevdiyin hәmin adam deyәcәk ki, çiçәksәn...
Hәmin gecә yuxuda özünü görәcәksәn –
Dodaqların qırmızı, saçın uzun, laap uzun... 

Çöldә eşidәcәksәn çirkinliyin sәsini,
Evdә atan yeyәcәk tikәnin yekәsini.
İçindә hiss edәndә tәklik tәhlükәsini,
Sәndәn soruşacaqlar, kimin qızısan, qızım? 

Getmәk istәyәcәksәn, yolun tәn yarısında
Әtirini, donunu, onu unutmasan da,
O gün unudacaqsan bir kitabı masanda,
Bir dә açılmayacaq otağının qapısı... 

Bir az qocalacaqsan, bir az әsәcәk dizin,
Bir az huşun itәcәk, bir az әlinin duzu,
Yollara baxacaqsan, belә laap uzun-uzun...
Ölәndә belә ölür qadınların yarısı. 

Bir dә açılmayacaq otağının qapısı...
Ölәndә belә ölür qadınların yarısı...
"Saçın uzun, laap uzun, dodaqların qırmızı...
Üzüntün tanış gәlir, kimin qızısan, qızım?"

ADAM BİLMİR

Zaman daha insafsızdı,
Zaman ölüm-itim bilmir.
Evinizi, qapınızı
Küçәnizin iti bilmir.
Hardan bilsin yetim,
bilmir.

Göyün yeddi qatı var?
Var!
Göylәri mәskәn bilirsәn.

Ölümün saatı var?
Var!
Mәn bilirәm, sәn bilirsәn,
Әzrayıl saatı bilmir.

Daha mәn dә qocalmışam.
Daha atam da qocalıb,
Siqareti ata bilmir.
Daha anam da qocalıb
Corabımın tayı itir,
Ha axtarır, tapa bilmir.

Sәndәn sonra tәkliyimi,
Mәnim nәlәr çәkdiyimi
Sәn bilirsәn, Allah bilir, anam bilir,
atam bilmir...

Külәk әsir hәzin-hәzin,
Qulağımda sәnin sәsin.
Neylәsin, qızım, neylәsin,
Adam bilmir, adam bilmir...

QARIŞQA

Süpürgә, saçını sәr yerin üstә,
Süpürgә, saçınla süpür yerlәri.
Elә tәmizlә ki, toz qalmasın ha,
Sonra qarışqalar öpür yerlәri.

Özündәn yüz dәfә ağır hәr yükә
Hardasa qarışan qarışqa qız var.
İlahi, bilirәm, indi hardasa
Mәtbәxә daraşan qarışqa qız var.

Daraşır paltara, bişir-düşürә,
Kirli qab-qacağı qәnd kimi görür.
Ev adlı ölkәdә dәhlizi şәhәr,
Mәtbәxi әn ucqar kәnd kimi görür.

İlahi, o qızın bir әri dә var,
Gözlәyir, gecәlәr gәlә-gәlmәyә.

İlahi, hәmin qız qarışqa kimi
Möhtacdır qәnd boyda şirin kәlmәyә.

Atası sağ deyil, olsaydı әgәr,
Deyәrdi "bağışla, bağışla, qızım!"
Qarışqa әzmәyә qıymayan kişi
Әzirdi hәr gecә qarışqa qızı...

Süpürgә, saçını sәr yerin üstә,
Süpürgә, saçınla süpür yerlәri.
Elә tәmizlә ki, toz qalmasın ha,
Sonra qarışqa qız öpür yerlәri...

QIZILGÜL

Zәng elәmә, incidәrәm bilmәdәn,
Boyanarsan üfüqlәrin rәnginә.
Bәrk yatıram, özün mәni bilirsәn,
Oyanmıram telefonun zәnginә.

Zәng elәmә, yuxu tutar, açmaram,
Bәhanәylә ovutmaram mәn sәni.
Top atsan da oyanmaram, necә ki,
Lap atsan da unutmaram mәn sәni.

Mәn yatıram, gözünü yum, sәn dә yat,
Yuxumuza bu gün haram qatmayaq.
Biz ki sәnlә hәr günaha batmışıq,
Bir gecәlik qızılgülә batmayaq?

Dәyişirsәn, heç olmasa, әzizim,
Gözlәrimә baxa-baxa dәyişmә.
Darıxmağın dadı-duzu başqadı,
Darıxmağı unutmağa dәyişmә.

Zәng elәmә, oyanmaram, işdi dә,
Yuxumda da tәk sevirәm, әzizim.
Mәn yatanda bәrk yatıram, bağışla,
Mәn sevәndә bәrk sevirәm, әzizim.

MAHCAMAL

* * *

Bir özüm, bir dә sözüm bildi varaqlar nә çәkir.
Bir әlim, bir dә telim bildi daraqlar nә çәkir.

Günәşin yox xәbәri zülmәt içir hәr gecә Ay,
Qara tellәrdә bitir, güllәnir ağlar nә çәkir.

Qurtulub dәrdin әlindәn, biri üz tutdu dağa,
Gördü tәnha qocalır, zirvәdә dağlar nә çәkir.

Әvvәl axır gedir hәr kәs gedәrin gәlmәzinә,
Bir olan şahid olur nalәdә sağlar nә çәkir.

İnsafın qeyb elәyәn, sәrt qışın heç vecnә deyil,
Lüt qalır, üryan olur, qәmli budaqlar nә çәkir.

Nә zamandır çağırır, yellәyir әl, kimdi görәn?
O Vәtәndir! Görәsәn gözlәri ağlar nә çәkir?

Üzülüb Mahcamal artıq, gah ölür, gah dirilir,
Görür hәr gün Qarabağ eylәyir ah-zar, nә çәkir!

* * *

Comәrd oğulun әhd ilә ilqarı Vәtәndir.
Candan әzizi, sevgili dildarı Vәtәndir.

Kimlәr ki, bütün kürreyi-әrzә nәzәr etmiş,
Görmüş ki, füsunkarlığın izharı Vәtәndir.

Susdurmadı dövran, oxudu tar da, kaman da,
Ucqarlara sәyyar kamanı, tarı Vәtәndir.

Düşmәn sevinib, sanmasın el sandığı yurdun,
Hәr lalә yanaq çöhrә çәmәnzarı Vәtәndir.

Torpaqlara candan sipәr olmuşdur iğidlәr,
Hәr bir oğulun hökmülü sәrdarı Vәtәndir.

Dönmüş fәlәyin çәrxi bu gün bizlәrә sarı,
Kirpik çalacaq dan yeri әnvari Vәtәndir.

Bir şanlı zәfәr vaxtı gәlib Mahcamal artıq,
Çün böylә dilәk, arzunun israrı Vәtәndir!

* * *

Bәxtimin hüsnü mәnim hüsnümә bәnzәrdi bir az,
Ağ bir az, qarә bir az, gözlәri mәxmәrdi bir az.

Sәrtliyi sәrtliyimә vurdu çilәt, bәlkә dә yox,
Daş bir az, qaya bir az, buz kimi mәrmәrdi bir az.

O sәxavәtlidi, ancaq mәni görcәk duruxub,
Xoş günün süfrәsini açdı bir az, sәrdi bir az.

Baxıram gündüzümün, hәr gecәmin çöhrәsinә,
Ay bir az, Gün dә bir az, ulduzu zәr-zәrdi bir az.

Qәsd edir könlümә naqis, әn әsas zәrbә payı,
Şәr bir az, qәm dә bir az, ümdәsi dәrd-sәrdi bir az.

Mәni ah mәnzәrәsin seyrinә sövq etdi ürәk,
Dil bir az, söz dә bir az, qәlәm dә şakәrdi bir az.

Mahcamal, bax bu qәzәl açsa qanad, uçsa әgәr,
O hünәrvәrdi bir az, ya da ki, sәrvәrdi bir az.

* * *

Mehr etmә könül, mehrinә min rәng qatar iblis.
Dar gündә qaçar, sirrini tutmaz, satar iblis.

Almış qәdәrin dәrsini, qamәtdә yox halәt,
Seyr etmәyә meyl eylәyәr, hüşyar baxar iblis.

Çox fikr elәyib, zikrili ümmanlara düşdüm,
Ardımca gәlәr, baş vurar, orda batar iblis.

Qәm dağı mәnim, bağı mәnim mәskәnim olmuş,
Dağ yıxmağı yox, bağları odla yaxar iblis.

Yanmaq yazılar bәxtinә, әslindә hәr aşiq
Parlaq şәmә bәnzәr, gözü daim sayar iblis.

Gülsün nә olar, qoy o sevinsin, o şad olsun,
Bir gün bir olandan acı fәrman alar iblis.

Ver Mahcamala fürsәti, artıq o gün olsun,
Meydanda peşiman, әli boş, tәk qalar iblis.

* * *

Ömrün qışı әlbәttә ki, әlvan ola bilmәz.
Әlvanlıq üçün çox vәdә imkan ola bilmәz.

Kimlәr ki, әkәr qәdr ağacın növbaharında,
Ömrün xәzanında gözü giryan ola bilmәz.

Bir vaxt elә xoşbәxt idim, әğyar dedi ey vah!
Bir böylә vüsal içrә bir hicran ola bilmәz?

Min-bir yeyәnin, bir deyәnin olmasın ey dil,
Bәd dillәrә düşmüş cana dәrman ola bilmәz.

Gör bir neçә müddәtdi fәlәklәrdәdi ahım,
Heç kimsәdә mәn çәkdiyim әfğan ola bilmәz.

Hәrgah mәnә bir gün biri dost söylәsә olsun,
Ancaq ki, o can sevgili canan ola bilmәz.

Dünyada neçә can “ola bilmәz”lәri düzmüş,
Karvandı ki, mәn tәk ona sarvan ola bilmәz.

İstanbul edir Mahcamalın könlünü әlvan,
Ancaq o Bakı, Azәrbaycan ola bilmәz!

* * *

Bir gün dedilәr, son sәfәr üstündәdi yarın.
Son bir kәrә görmәk dilәyir nazlı nigarın.

Bir gün dedilәr, sübhünü isminlә açır, gәl!
Gәzdirsin o әllәr yenә tellәrdә tumarın.

Bir gün dedilәr, keç günahından, onu әfv et,
Әfv eylә ki, bitsin o әdavәtli güzarın.

Bir gün dedilәr, gözlәrinin yaşları ümman,
Ümmanda tәlatümdü, düzüb dalğa qatarın.

Bir gün dedilәr, huşu gedib, eşqin unutmur,
Tәk sәndә görür çarә dәvasın bu azarın.

Bir gün dedilәr çәkdiyi ah göylәri yarmış,
Ulduzlar axıb, Ay dolub ağlatdı baharın.

Bir gün dә deyin, Mahçamal, aç könlünü bilsin,
Sınmış könül aynanda qazıb eşqә mәzarın.

* * *

Bәs deyilmiş bu könül, bir dә bu mәnzil dә yanır.
Alışır sözlә bәrabәr bu dodaq, dil dә yanır.

Sanki ömrümdә әsәn yellәrin od, atәşi var,
Sarılır bir-birinә ay da yanır, il dә yanır.

Leyli, Mәcnunә baxıb yanmağı öyrәndi cahan,
Eşq odunda alışır Dәclә, Fәrat, Nil dә yanır.

Şәmin od, atәşinә daima pәrvanә yanar,
İndi pәrvanә qalıb, şövqilә qәndil dә yanır.

Demә göz muncuğuna meylini sal, tәsiri var,
Bәdnәzәrlә ovulur, gil dә yanır, hil dә yanır.

Bilir alәm qәzәlin yanmağı, yandırmağı var,
Biri qәmlә alışır, digәri tәhlildә yanır.

Mahcamal, bәlkә qәzәl yazmağı tәrk eylәyәsәn?
Sәni atәşgah edir, gül kimi mәnzil dә yanır.

* * *

Mәnә bir xeyli sәfa, xeyli cәfa etdi ömür.
Yumub açdım gözü eyvah, heç olub getdi ömür.

Gah dinәn, gah da susan nazlı sәnәmlәr kimidir,
Әzәlindәn küsәyәn, gülmәdi bu ciddi ömür.

Ötәn illәrdә qalan könlümә tel vurdu gözüm,
Dedi dön, gәl bu günә, burda azıb, itdi ömür.

Tәmi vardır, acıdır, kimsәyә yağ, baldı ömür,
Mәnә çox duzlu düşüb, kimsәdә lap şitdi ömür.

Biri qurd, digәri aslan, dişisi, erkәyi yox,
Mәzlumun qismәti ürkәkdi, hürәn itdi ömür.

Olum ilә ölümün sәrhәdi hәr gün pozulur,
Dardı qaş, goz arası, orda özün ditdi ömür.

Ümidin sәbrini dövran kәm edir, parәlәyir,
Mahcamal, bir dә görәrsәn ki, tamam bitdi ömür.

* * *

Diqqәt kәsilirәm addıma, sәsә.
Zәrrә hәnirtiyә, ötәn nәfәsә.
Könlüm narahatdır yenә nәdәnsә,
Dünyanın gözündәn gözüm su içmir.

Hәr gün ayaq açır, yürüyür yalan,
Haqqı boğazlayır, sürüyür yalan,

Harda әdalәt var kürüyür yalan,
Dünyanın sözündәn gözüm su içmir.

Olur darmadağın ellәr tapdanır,
Yad özgә torpaqın doğma el sanır,
Ocaqlar qalanır, ölkәlәr yanır,
Dünyanın közündәn gözüm su içmir.

Gün vardı deyәrdim bәdbin deyilәm,
İndi öz-özümdәn әmin deyilәm,
Atәşsiz zamanla tәmin deyilәm,
Dünyanın özündәn gözüm su içmir.

* * *

Könlüm özün üzür, para-paradır.
Yolum heç bilmirәm hardan haradır.
Bir günüm ağdısa, biri qaradır.
Mәnim rәngli dünyam bitibdir daha,
Ağ ilә qaralar arasındayam.

Fikrimdә suallar dәryası durur.
Bir düzgün cavabın xülyası durur.
Eşqimin şipşirin Leylası durur.
Mәnim Leylalığım itibdir daha,
Yalançı Leylalar arasındayam.

Ucaldı Üzeyir sәdası bizdә.
Yarandı Nәsimi nidası bizdә.
Mikayıl Müşfiqin әdası bizdә.
Fikrәtlәr, Qaralar yetişmir daha,
Cızmalar, qaralar arasındayam.

Ağlayır göz yaşı axıdır Vedi.
Zәngәzur, Qarabağ kәdәr, qәm yedi.
Vәtәnin halını soruşdum dedi,
Sağlamlıq әlimdәn gedibdir daha,
Sağalmaz yaralar arasındayam.

Ömür boyu
borclu qaldım

Bu yaxınlarda işdən evə dönürdüm, dayanacaqda bir xanım
mənə ya xınlaşaraq soruşdu ki, siz Әzizə Cəfərzadənin

qohumu su nuz? Açığı, necə cavab verəcəyimi bir anlıq müəyyənləşdirə
bilmədim. Çün ki bu sözləri tez-tez eşidirəm, hətta "qızıdır” deyənlər də
var. "Bəli, anamdır, müəl limimdir, əzizimdir” – dedim. "Mən də elə bilirdim”
– söyləyərək uzaq laş dı. Yenə xəyallar məni o günlərə apardı. Analar anası
idi Әzizə xanım! Unu da bilmədiyim sevimli insan, həyatımda yerin boş,
ürəyimdə isə göy nər tin əbədidir. Ovqatımın bütün rənglərində sənə
ehtiyacım var. O meh riban, həzin səsin, məsləhətin üçün elə darıxıram
ki… Həmişə dediyim bir şükranlığı təkrar edirəm: – məni dünyaya gətirən
anam Gözələ, bir də məni formalaşdıran sevimli müəllimimə, anam Әzizə
Cəfərzadəyə borcluyam.

Adi müәllim deyildi 

Haqqında keçmiş zamanda danışmaq ağır olsa da, təəssüf ki, əbədi
ay rı lığın bu qüssəsi həmişə bizimlədir. Artıq 18-ci ildir ki, Xalq yazıçısı,
gör kəm li pedaqoq, ədəbiyyatşünas alim, tarixi romanlar müəllifi Әzizə Cə -
fərzadə (1921-2003) haqq dünyasına qovuşub. Bir təsgkinlik tapıram ki,
ötən il mən onun uyuduğu torpağı ziyarət etdikdən sonra yuxuda gördüm,
elə qəribə tərzdə təşəkkür etdi ki... Әzizə xanım vəsiyyətinə görə
Hacıqabul ra yonunun Tağlı kəndində valideynləri, həyat yoldaşı və
qardaşları ilə bir mə zarlıqda dəfn edilib.

Әzizə Cəfərzadənin Azərbaycan ədəbiyyatındakı yerinə, mövqeyinə
dü rüst qiymət verilməsi, cəfakeşliklə araşdırılması ədəbiyyatşünas alim -
lə ri mi zin vətəndaşlıq borcudur. Biz jurnalistlər üçün isə, Әzizə xanım bir
müəllim ki mi daha əziz və unudulmazdır. Yəqin ki, bu fikri hamı
təsdiqləyər. Әzizə Cə fərzadə adi müəllim deyildi. O, auditoriyada müəl -

limlik işini sadəcə, mü ha zirə oxumaqla bitirmirdi. Elə sözlər, məsələlər var
idi ki (o vaxtlar bu ba rə də danışmaq nəinki qadağan idi, heç mümkün
deyil di), onları yalnız son 30 ildə danışır və yazırlar. Halbuki, bu acı
həqiqətləri Әzizə Cəfərzadə bizə – tələbələrinə 40 il bundan öncə bütün
çılpaqlığı ilə danışardı. Bu cə sa rə ti nə, vətənpərvərliyinə, heç bir
təzyiqdən, təqibdən, alacağı zərbədən çə kin mə diyinə görə, Әzizə
Cəfərzadə hamımızın ürəyində xüsusi yer tutmuşdu. Onun müəllimlik
fəaliyyətinin yadımızdan çıxmayan anlarını xatırlayanda, həm dərin fərəh
hissi keçirir, həm də kədərlənirik. Qürurumuzu artıran odur ki, biz o cür
mətin, qorxmaz, qeyrətli bir vətən qızından dərs almışıq. Kə dər lənirik ki,
bu cür hünər sahibi olan insanlar nəinki qadınlar, heç kişilər ara sında
tapılmırdı.

Hәrdәn heç anlamaq olmurdu ki... 

Bizim nəslin Bakı Dövlət Universitetinin jurnalistika fakültəsində
oxuduğu vaxt larda bir neçə müəllimi olub. Müqayisə üçün o illərin
xatirələrini və rəq lə yəndə xəyalımıza nələr gəlmir?! Bir müəllimimiz illərin
pası tutmuş və rəq lər dən oxuduğu mühazirəsi ilə bizi cana yığmışdı. Bir
dəfə nadinc tə ləbələrdən biri tənəffüsdə mühazirə üçün qalaqlanmış
kağızların alt və rə qini üstə çəkdi. İsmayıl bəy Qutqaşınlıdan mühazirəsi
olan bu müəllimə Ab basqulu ağa Bakıxanovun yaradıcılığını birbaşa
oxumağa başladı. Tə lə bələrin arasında pıçıltı düşdü. Hətta gülən də var
idi. Әn acısı o idi ki, o biliyin, o savadın yiyəsi imtahanda "əzrail”ə dönərdi. 

Yaxşı ki, o illərdə bizim başqa bir müəllimimiz də vardı. Xəyalımızda
işı ğa dönən, hamımızın dərin hörmət və ehtiram bəslədiyi, ürəkdən
sevdiyi, məf tun olduğu filologiya elmləri doktoru, professor Әzizə
Cəfərzadə! O, Azər baycan ədəbiyyatından mühazirələr oxuyurdu. Bizə
böyük sənətkarları – Hadini, Sanini, Səhhəti, Sabiri, Mirzə Cəlili daha
yaxından tanıtdığı üçün ilk növbədə ona minnətdarıq. Әzizə xanım bizə
kitabda olmayanları de yər di. Cəsarətinə, o vaxt heç kəsdə duymadığımız
milli qeyrətinə vurulmuşduq. Sonralar tez-tez düşünərdik ki, görəsən,
Әzizə xanım tələbələrindən niyə ehtiyatlanmırdı? Bir dəfə söhbət zamanı
demişdi: «Mən gəncliyə inanırdım, qızım! Bilirdim ki, heç biriniz məni
satmazsınız ki, Әzizə Cəfərzadə sovet hökumətinin əleyhinə danışır. Tay-
tuşlarım, elə Bəxtiyar müəllim də (Vahabzadə nəzərdə tutulur. - F.X.)
hərdən deyirlər ki, sənin o vaxt söy lə dik lərin, axır ki, danışıldı, əfsanə
sayılanlar gerçəkləşdi». 

Әzizə Cəfərzadə 1949-cu ildən ömrünün sonuna kimi Bakı Dövlət Uni -
ver sitetində dərs dedi. Arada 10-15 il Әlyazmalar Fondunda, xarici öl kə -
lər də işləyib. Yəqin ki, tarixi yazılarında olan dürüst həqiqəti də o illərdə
ta pıb. «Azərbaycan aşıq və şair qadınları», «Fatma xanım Kəminə»,
"Şirvanın üç şairi», «Abdulla Padarlı» və s. kitablar məhz o illərdə yazılıb.
1973-1974-cü illərdə yenidən Universitetə qayıdıb. Onun bir söhbətini
unu da bilmirəm: «İlk əmək fəaliyyətimə də müəllimliklə başlamışam.

Rayonda orta məktəbdə dərs demişəm. Müharibə illərində kişi müəllimləri
əvəz etmişəm. Bu sənətə olan məhəbbət mənim qanıma hopub». Elə bu
pak is tə yin bəhrəsidir ki, Әzizə Cəfərzadə bizim hamımız üçün sevimli və
unudulmaz müəllim olaraq qaldı.

Qəribə yaddaşı və danışıq tərzi vardı. Ona qulaq asdıqca, sehrə
düşmüş kimi, sükuta qərq olurdun. Adət-ənənəni, qədim bayramları,
unudulmuş əlamətdar günləri o qədər dəqiq və dürüst bilirdi ki, hərdən
heç anlamaq olmurdu ki, bu adam etnoqrafdır, tarixçidir, folklorşünasdır,

tədqiqatçıdır, ozandır, şairdir, yazıçıdır, yoxsa sinəsi layla və bayatılarla
dolu olan anadır? İstedadlı yazıçı, cəfakeş alim, sevimli müəllim, istəkli
nənə, sədaqətli dost, yaxşı qonşu, xeyirə-şərə yarayan ağbirçək və
mənim ömrüm boyu unuda bilməyəcəyim çox munis bir şəxsiyyət! Bütün
bu məziyyətlərin necə də halal sahibi idi Әzizə xanım!

"Anamızın әlinә su tökmәyә layiq deyilik” 

Görkəmli naşir, tərcüməçi, ədəbiyyatşünas kimi tanınan Әzizə Cə fər -
za də «Cəlaliyyə», «Bakı-1501», «Vətənə qayıt», «Sabir», "Aləmdə səsim
var mə nim” və s. kitabları ilə oxucuların rəğbətini qazanmışdı. Təbiət
etibarilə çox səmimi və dürüst olan Әzizə Cəfərzadə bədii əsərlərində bu
müsbət key fiyyətləri əks etdirirdi. Həmişə milli dəyərlərə, mentalitetə
dərindən bağlılığı onun hər bir yazısında, adi söhbətində belə, hiss ol-
unurdu. Әzizə Cəfərzadə sözün həqiqi mənasında böyük vətəndaş yazıçı

idi. Auditoriyada deyə bilmədiklərini kitablarında, yazılarında söyləmə -
diklərini isə, danı şı ğın da oxuculara və gənclərə məharətlə çatdırırdı.

1990-cı ilin yanvarında Bakıda baş verən faciədə qara bayraqlı şəhərin
hüznlü günlərinə ağı deyib ağlayanlardan biri də Әzizə ana oldu. Bu gün
də gözlərimizdən o ağır məqamlar çəkilmir. Әzizə Cəfərzadə şəhid
düşmüş vətən oğullarının qırmızı qərənfilə bürünmüş tabutları önündə
necə fəryad çəkib bədahətən bayatılar deyirdi: 

Arazam, keç üstümdən,
Keç, karvan, keç üstümdən. 
Bu dərdi mən əkmişəm,
Dəryaz al, biç üstümdən.

Mən ilk dəfə şəhidlərin şərafəti önündə sağ qaldığımın xəcalətini o
məqamda duymuşam. Әzizə xanım ağ saçlarını əlləri ilə xışmalayıb göz
yaşları axıdanda onun bu ağır fəryadı önündə hansı hala düşdüyümü
sözlə ifadə edə bilmirəm. 

Çox mənalı və bitkin ömür yaşadı Әzizə xanım! Әn böyük arzusu vətən
torpağının işğalçılardan azad olunduğu günü görmək qismət olmasa da,
mən Şuşada – Cıdır düzündə var səsimlə harayladım: “ Ruhun şad olsun,
ana, ruhun şad olsun, Әzizə anam! Necə hönkürüb ağladığımı ifadə edə
bilmirəm. Bu göz yaşları, əslində, həsrətdən qurtulmağın nidası idi!

Әzizə Cəfərzadə Azərbaycanın Xalq yazıçısı adını almış ilk qadın
ədibimizdir. «Şöhrət» ordeninə layiq görülmüşdü, Prezident təqaüdçüsü
idi. Müxtəlif vaxtlarda yubileyləri qeyd edilmişdi. 

Onun haqqında müxtəlif monoqrafiyalar, əsərlər yazılıb. Özünün isə
ən çox bəyəndiyi və qiymətləndirdiyi «Biz Cəfərzadələr» kitabında
Azərbaycan ədəbiyyatında xidmətləri olan Әzizə, Məmməd, Әhməd
Cəfərzadələrin yaradıcılığından söz açılır. Әzizə xanım xiffətlə deyərdi:
«Biz, iki qardaş, bir bacının ilk müəllimi anamız Böyükxanım olub. Qeyri-
adi qadın idi. Həm zahiri, həm də mənəvi gözəlliyi heyrət doğururdu.
Üçümüz də elmlər doktoruyuq, amma anamızın əlinə su tökməyə layiq
deyilik. İstər, bilik, istərsə də, dünyagörüşü cəhətdən dərya idi. «Anamın
nağılları» kitabının müəllifi, əslində, elə anam idi. İndinin özündə də
yadıma bir ağı, bir bayatı düşür. Görürsən ki, bir hecası çatmır. Әvvəllər
anamdan soruşardım, indi isə...”

Cızdağı çıxardan kәlmә 

Ağsaçlı Әzizə xanımın dolmuş gözləri indi də xəyalımdan çəkilmir.
Məni heyrətə gətirən o idi ki, ana həsrəti ilə yanıb-yaxılan Әzizə xanımın
80 yaşı var idi, amma uşaq kimi kövrəlib dolurdu.

Әzizə Cəfərzadə mənim təkcə müəllimim olmamışdı. Mənə dərs dediyi
il lərdən (1974-cü il) ömrünün sonunadək ən yaxın sirdaşım, dostum, məs -
lək daşım və məsləhət yerim olmuşdu. O qədər sadə, təvazökar idi ki,
başım nə yəsə qarışıb onu axtarmayanda özü zəng edərdi. Xəcalətimdən
ölüb-di ri lərdim. Әl-ayağa düşərdim: «Әzizə xanım, sən Allah, bağışla.

Mən zəng et məli idim». Cavabına fikir verin: «Niyə elə deyirsən? Məgər
sənin işin-gü cün yoxdur? Sadəcə, hənirini eşitmək istədim». Bu hənir
kəlməsi mənim cız dağımı çıxarırdı. Çünki doğma anam yadıma düşərdi.
Rəhmətlik həmişə sə simi eşidəndə söyləyərdi: «Hənirinə qurban olum,
ay bala». Anamı iti rən dən sonra bu mehri və məhəbbəti mənə səxavətlə
bağışlayan, məni tez-tez arayıb-axtaran, analıq sevgisini üzərimdən əskik
etməyən Әzizə Cə fərzadə idi. Bundan başqa, mənim ən həssas və
diqqətli oxucum da Әzi zə xanım idi. Bir yazımı da ötürməzdi. Hamısı
barəsində öz rəyini bildirərdi. Ki tablarım haqqında resenziyalar yazmışdı.
Onun həssaslığı önündə hə mi şə heyrətdə qalırdım. 

İndi də son görüşümüz gözlərimdən çəkilmir. Zəngləşmişdik, evinə get -
məli idim. Bizi gözləyirdi. Sinif yoldaşlarını başına yığmışdı. Müraciətini
heç unuda bilmirəm; “Qızlar, yadınızdadı...”. 80 yaşlı xanımların bu cür
təbii və səmimi danışıqları məni həm heyrətləndirmişdi, həm də
kövrəltmişdi. Mənə elə gəlir ki, Әzizə xanımın son şəkli elə mənimlə olub.
Onun qəfil itkisindən sonra bir müddət özümə gələ bilmədim. Yeni
kitablarımın təqdimatında, övladlarımın toyunda, ovqatımın ən təlx
vaxtında, sevincimin aşıb-daşdığı məqamda, bütövlükdə həyatımda Әzizə
xanımın yeri görünür. 

Әzizə xanım, əslində, canlı məktəb idi. Ondan öyrənməli, götürməli
mə ziyyətlər necə də çox idi. Nə heyif ki, ömür vəfa etmədi. Әzizə
Cəfərzadənin xəyalımızda yandırdığı işıq isə, bu gün də duyğu və
düşüncələrimə nur saçmaqdadır. Nə qədər ki, rəfimdə sıralanmış kitabları,
yaddaşımda pozulmayan xatirələri, saysız-hesabsız tələbələri – ardıcılları
var, heç vaxt unu dulmayacaq Әzizə Cəfərzadə! Bir təskinliyim də var ki,
televiziyada layihə rəhbəri olduğum "Yadigarlar” verilişinin ilk sayını da
məhz öz ustadıma, müəllimimə, anama həsr edə bildim. Bu, həm də onun
ruhundan xeyir-dua almaq idi… 

Ovqatımın bütün rənglərində mənimlə olan insan, indi sənin 100 yaşın
ta mam olur! Yüzdü – düzdü, – deyirlər! Kaş ki, mənə dərs dediyin o
bəxtəvər gün lərin biri indi olaydı. Yenə də mənə gizlicə mandarin
verəydin. Yadından çı xarıb gətirməyəndə qulağım səsində, gözlərim
əlində qalaydı. Tə nəf füs də yavaşca məhəbbətlə etirafını eşidəydim:
“Sabah bugünkün də gə ti rə cəm...” 

Son illər tez-tez eşitdiyim bu sözlər məni həm
sevindirir, həm kövrəldir: “Siz Әzizə Cəfərzadəyə
çox bənzəyirsiniz...” Niyə də olmasın ki?! O ruh
həmişə mənimlədi. Qəlbimdə məhəbbətin, ağlımda
töv siyələrin, varlığımda öyrətdiklərin... Səsi
qulağımdan, əksi gözlərimdən çəkilməyən Әzizə
Cəfərzadə!

Flora XӘLİLZADӘ

Nizaməddin ŞӘMSİZADӘ

İŞĞAL
Mәnşәyi vә genelogiyası

Hələ 1960-cı illərdə orta məktəbdə oxuyarkən Azərbaycanın ilk xalq şairi
Səməd Vurğunun “Vaqif” dramında Vaqif rolunda çıxış etmişdim. Ona görə
də əsəri əzbər bilirdim. O vaxtdan bəri bəzi misralar yaddaşımda qalıb:

Bir yandan Türkiyə, bir yandan İran,
Burdan da Rusiya göndərir fərman
Pozmaq istəyirlər cah-calalımı.

Bu misralar 60 ildir ki, zaman-zaman məni düşündürür. Böyük şairin bu
mis raları indi – Qarabağ uğrunda Vətən müharibəsi getdiyi, qürur və kədər
ara sında çırpındığım günlərdə mənə aydın oldu: Azərbaycan üç im pe ri ya -
nın əhatəsindədir. Biri (Türkiyə – red.) dost və qardaş, ikisi bizim varlığımızı
is təməyən, Azərbaycanı Araz adlanan qılınc ilə ikiyə bölən! Bu ədalətsiz
böl gü – tarixi cinayət Azərbaycan xalqının iştirakı olmadan həyata keçirilmiş
İŞĞAL aktı İran və Rusiya arasında bağlanan “Kürəkçay” (1805), “Gülüs-
tan” (1813) və “Türkmənçay” (1828) işğal aktları ilə, özü də hər üçü Azər -
bay can torpağında həyata keçirilmişdir. “Kürəkçay” işğal aktı Knyaz
Si sianov və İbrahim xan, “Gülüstan” Nikolay Ptişşev və Mirzə Әbdülhəsən
xan, “Türkmənçay” general İvan Paskeviç və şahzadə Abbas Mirzə tə rə -
fin dən imzalanmışdır.

Fəqət, işğal XIX əsrdən başlanmır. Onun mənşəyi və genelogiyası daha
qədimdir. O, rusların Azərbaycan torpağına ayaq basdığı dövrdən – IX
əsrdən başlanır. Әvvəlcə Don və Volqa (İtil) çayları vasitəsi ilə kiçik
gəmilərdə ticarət məqsədilə gələn ruslar bu ölkənin gözəlliyinə vurulub, ona
sahib çıxmaq kimi işğalçılıq niyyətinə düşürlər: “X əsrdə rusların bu
ərazilərə gəlişinin məqsəd və mahiyyəti tamamilə dəyişdi. Әvvəllər 15-20
gəmidən ibarət kiçik dəstələrlə ticarət məqsədilə gəldikləri halda, indi
yüzlərlə gəmi ilə səfərə çıxanların niyyəti qarətçilik və işğalçılıq idi.

914-cü ildə 500 gəminin hər birində 100 nəfər olmaqla Azərbaycanın
Xəzər sahillərinə 50 mindən artıq rus gəldi... 938-ci ildə ruslar 38 gəmidə

Bakı sahillərinə gəldi – Şirvanşah Məniçöhr İbn Yəzid onlarla vuruşdu,
məğlub oldu (“Azərbaycan tarixi”, Bakı, Azərnəşr, 1994, səh. 280). Kür çayı
vasitəsi ilə gedib, gəmiləri Mübarəki adlı kənddə saxlayıb, 944-cü ilin avqus-
tun 24-də onlar Bərdəni mühasirəyə alırlar (281). Azərbaycanda işğalın
mənşəyi bu vaxtdan başlanır və 1100 il davam edir...

Erkən orta əsrlərdə Azərbaycanda ən böyük işğal Әrəb işğalı – dini
işğaldır. İslam dini meydana gələndən az sonra – 639-cu ildə sərkərdə
Hüzeyfənin başçılığı ilə ərəblər Azərbaycana basqın edir və şiddətli
müqavimətə rast gəlirlər. Bu artıq ərazi işğalı, yaxud siyasi işğal deyildi.
Mənəvi işğal – yadın yaddaş üzərində hökmranlığı başlanması idi. “VII əsrin
60-cı illərində xilafət hakimiyyəti daxilində bir sıra hadisələr baş verdi. 661-
ci ildə Xəlifə Әli İbn Abutalıb Kufə şəhərində müxalifətçi... Әbdürrəhman
İbn Mülqəm tərəfindən öldürüldü. Xilafətdə hakimiyyət Әməvilər sülaləsinin
(661-750) əlinə keçdi. Bu sülalənin nümayəndələri Müaviyənin (661-680)
və oğlu I Yəzidin dövründə ərəblərin işğalları daha da şiddətləndi. Әmin-
amanlıq pozuldu.” (Səh.243). Elə buna görə də əməvilərə qarşı narazılıq
artdı, bu, 750-ci ildə Abbasilər sülaləsinin (750-1258) hakimiyyətə gəlməsi
ilə nəticələndi. Olduqca qəddar olan V Abbasi xəlifəsi Harun ər-Rəşidin
zamanında (786-809) işğal daha da gücləndi. Әrəb işğalına qarşı Xürrəmi
ideologiyasının və qəhrəman Babəkin mübarizəsi Azərbaycanın işğala
qarşı azadlığı uğrunda müharibəsinin ən şərəfli tarixi idi. “Xürrəmilər tarixdə
ilk dəfə olaraq, yadelli işğalçılara qarşı mübarizədə azadlıq rəmzi kimi
qırmızı bayraq qaldırmış və qırmızı paltar geymişlər.” (Səh.258). Babəkin
Azərbaycanın azadlığı uğrunda mübarizəsi xalqımızın əbədi düşməni olan
erməni Səhl Smbatın xəyanəti nəticəsində məğlub oldu.

1220-ci ildə monqollar ilk dəfə Azərbaycana daxil olanda, ruslara yer
olmadı. 1225-ci ildə Azərbaycan Atabəylər (Eldənizlər) dövləti süqut etdi.
1234-cü ildə monqollar ikinci dəfə Azərbaycana soxuldu, 1239-cu ildə
Dərbənd şəhərinin zəbti ilə bütün Azərbaycan monqollar tərəfindən istila
olundu. (“Azərbaycan tarixi”, səh.322).

Hülakü xan (1258-1265) 1256-cı ildə Azərbaycanı, 1258-ci ildə Bağdadı is -
tila etdi və 500 ildən artıq hökm sürən Abbasilər süquta uğradı. Beləliklə, ye ni
zəbt edilmiş ərazilər hesabına V Monqol Ulusu – Hülakülər (Elxanilər) döv ləti
yarandı. Azərbaycan dövlətin siyasi-inzibati ərazisinə çevrildi. Təbriz, Aba qa
xanın zamanından başlayaraq, dövlətin paytaxtı oldu. (“Azərbaycan ta rixi”,
səh.325). Beləliklə, işğalçılar dəyişdi, işğal olunan – Azərbaycan də yiş mə di.

1385-ci ildə Toxtamış gəldi, işğal etdi, çoxlu qənimət və iki yüz min əsir
apararaq, Qarabağdan qızıl Qızıl Ordaya getdi.

1387-1397-ci illər arasında Təbriz şəhəri yerli hakimlər tərəfindən 14
dəfə hücuma məruz qaldı, 14 dəfə bir feodalın əlindən digərinə keçdi,
nəticəsi bu oldu ki, 1392-ci ildə Әmir Teymur gəlib Təbrizi işğal etdi. Bu
proses Ağqoyunlu və Qaraqoyunlu dövlətlərinin vaxtına qədər davam etdi.
Bu zamandan etibarən işğalın forma və məzmununu dəyişdi.

Bir fakta nəzər salaq: “1463-cü il dekabrın 2-də Venesiya respublikasının
senatında Osmanlı Türkiyəsinə qarşı Ağqoyunlu dövləti və Qaraqoyunlu

bəyliyi ilə ittifaqa girmək haqqında xüsusi məsələ müzakirə edildi.”
(“Azərbaycan tarixi”, səh.375). Həmin proses Səfəvilər dövlətinin
təşəkkülünə qədər davam etdi. Şirvanşahlar, Atabəylər və Səfəvilər
Azərbaycan tarixinin ən şərəfli dövrü, dövlətçilik zirvələri idi. Səfəvilər
dövləti (1501-1736) də Rusiyasız keçinə bilmir. 1553-cü ildə Səfəvi səfiri
Hüseyn Türkiyəyə qarşı müqavilə bağlamaq niyyəti ilə Moskvaya getmişdi.

1524-cü il mayın 23-də 37 yaşında Şah İsmayıl Xətainin qəflətən
vəfatından sonra oğlu I Təhmasib taxta çıxır (1524-1576), ölkəni idarə
etməyə başlayır. I Təhmasibin vəfatından sonra oğlanları Məhəmməd,
İsmayıl və Heydər arasında hakimiyyət üstündə mübarizə gedir. II İsmayıl
(1576-1577) hakimiyyətə sahib olur. Bir il keçməmiş, saray çevrilişi
nəticəsində İsmayıl qətlə yetirilir.

1578-ci ildə Şah İsmayılın nəslindən olan Məhəmməd Mirzə –
Xudabəndə Qəzvinə gəlir və taxta oturur (1578-1587), (bax: “Azərbaycan
tarixi”, səh.429). Xudabəndənin oğlu Şah Abbas varlı bir fars tacirinin
malikanəsində fars və erməni uşaqları arasında böyüyür, fars
dayələrindən təhsil alır. “Fars tacirinin qızlarına dərs deyən erməni Tat-
evos Manukçi evə gözəl erməni qızları gətirir, xüsusilə qızı Marqonun
gənc Abbasla görüşlərini təşkil edir.” (Elcanlı S. “Mənim mövqeyim”, 1999,
səh.381). 17 yaşına çatanda Abbas təhqir və hədələrlə atası Xudabəndəni
xəstələndirir, Xorasan hakimlərinin köməyi ilə Səfəvi dövlətinin şahlığını
əlindən alır. Hakimiyyətinin ilk aylarından imzaladığı bir neçə fərmanla
Azərbaycan Səfəvi dövlətini İran dövləti, özünü İran şahı, dövlətin dilini
fars dili elan edir. Zəncan, Xoy, Maku, Rəşt şəhərlərinə erməniləri köçürür,
sarayda doqquz erməni kənizi saxlayır, gecə gündüz onlarla əylənir.
(İsgəndər Münşi).

1588-ci ildə I Şah Abbas Rusiya səfirini sarayında qəbul edərkən ona
demişdi: “Osmanlılara qarşı müharibədə əgər çar onu dəstəkləyəcəksə,
Bakını və Dərbəndi ona verəcək.” (Raxmani. “Azerbaydjan v kontse XVI-
XVII veke”, Baku, 1981, str.98).

Beləliklə, bu işğal silahla yox, fars və erməni siyasəti ilə icra olunur. İcraçı
“sapı özümüzdən olan balta” – nağıllarımızda nəyə görəsə “cənnətməkan”
adlanan, əslində isə cəhənnəmməkan olan Şah Abbas idi. Səfəvi
imperiyası Rusiya ilə həmsərhəd olan yeganə dövlət idi. Qüdrətli Səfəvi
imperiyasının süqutundan sonra Azərbaycanda yaranan, faktiki olaraq
Azərbaycanı parçalayan kiçik dövlətlər, ilan gülləyə doğru gedən kimi,
Rusiyaya doğru gedirdilər. Stepan Razinin üsyanı ilə (1650-1671) rusların
XVIII əsrə – xanlıqlar dövrünə qədərki işğalçılıq siyasəti başa çatır. Bu
siyasət ticarət adı altında aparılırdı.

Milli qeyrət şairimiz Mirzə Әləkbər Sabir 1909-cu ildə ürək ağrısı ilə
yazırdı:

Neyləyim ey vay! Bu urus başlılar
bilməyirəm hardan aşıb-daşdılar!?
Ölkədə gündən-günə çoxlaşdılar.
Hər əmələ, hər işə çulğaşdılar.

Qoymayın, ay köhnələr, ay yaşıdlar!
Heyvərələr hər yerə dırmaşdılar. (Hohhopnamə, s.172)

Rusların Azərbaycanda (eləcə də Yaxın Şərqdə, xüsusilə türk-islam
dünyasında!) işğalçılıq sıyasəti vahid (və əbədi!) proqram – I Pyotrun
“Vəsiyyətnamə”si əsasında aparılmağa başladı. 1725-ci ildə yazılıb, 1738-
ci ildə elan edilmiş bu “vəsiyyətnamə” Rusiyanı imperiya elan edən, onun
işğalçılıq siyasətinin prioritetlərini müəyyənləşdirən sənəd idi. “Vəsiy yət -
namə”nin bəzi müddəalarına nəzər salaq:

Rus dövləti həmişə müharibə müvazinəti hazırlamalıdır və çalışmalıdır
ki, bu hazırlıq Rusiyanın tərəqqisinə səbəb olsun;

Rus qızlarını türk oğlanlarına verməli;
Rus sərhədlərini genişləndirmək övladlarının vəzifəsidir;
Rusiya dövlətini o zaman dünya dövləti adlandırmaq olar ki, onun

paytaxtı Asiya-Avropa xəzinələrinin açarı olan İstanbul olsun, tez və yerində
çalışıb İstanbulun qərb torpaqlarına sahib olmaq lazımdır.

Әlbəttə, İstanbula sahib olan şah, dünyada ilahi şah olacaqdır. Bu
məqsədi həyata keçirmək üçün həmişə Türkiyə ilə İran arasında fitnə-fəsad
törətmək, dava-dalaş yaratmaq lazımdır. Bu işdə sünni və şiə məsələləri
arasındakı ixtilaflar böyük kəskin silah və basılmaz ordudur. Rusiyanın nü-
fuzunu Asiyada qaldırmaq üçün sünni və şiə ixtilafları yaxşı bir vasitədir.
Türkiyə ilə İran dövləti arasındakı müvazinəti elə pozmaq lazımdır ki, onlar
bir-biri ilə dil tapa bilməsin:

İslam əqidəsini Asiyadan uzaqlaşdırmaq, xristian dini əqidəsini və
mədəniyyətini orada ciddi təbliğ etmək, yaymaq lazımdır.

Türkiyə dövləti məhv olmadan İranın canını almaq məsləhət deyil.
Gürcüstan ölkəsi, Qafqaz xətti İranın şah damarıdır... Ona görə də siz

vaxtı yubatmadan Qafqazı zəbt və işğal edib, İranın daxili hakimlərini
özünüz xidmət və müti edəsiniz;

Hindistanın açarı Türkiyənin paytaxtıdır;
Türkiyəni Avropadan ayırmalı;
İşin axırında sair ölkələrin hamısını öz məmləkətimizə ilhaq edib, bütün

dünyaya sahib olarsınız. (Bax: “Dirilik” jurnalı, 1916, səh.42). Rus dövləti
180 ildir (bu gün də!) bu işğal və ilhaq sənədi əsasında fəaliyyət göstərir.
Xalq şairi Nəriman Həsənzadənin “Xarıbülbül” poemasında belə deyilir:

Pyotrun vəsiyyəti
hələ indi üzə çıxır.
Yollar gedib İstanbula
Ordan da Təbrizə çıxır.
Şah vermişdi
Naxçıvanı, Qarabağı.
Rusun qəsdi
Təbrizədi.

Vicdanlı rus alimi, əsl ziyalı yazır:
“Стремление изучить своих врагов пробуждало русское правитель-

ство специально собирать сведение о турках и крымских татарах, по-

сылать для этой цели к ним своих посольств, знакомится с ли те ра -
турой европейских стран, посвященной истории государственному
устройству и религии турк и татар.» (Смирнов Н.А. «Очерки истории
изучения Ислама в СССР», 1954, стр.17).

Deməli, ruslar ərazisini işğal etdiyi xalqların yaddaşını da işğal edir.
Mədəni sərvətlərini də istila edirdilər. Bu, daha amansız işğal idi. Әrazini
qaytarmaq olar, MӘNӘVİ İTKİLӘRİ QAYTARMAQ ÇӘTİNDİR.

Bu, I Pyotrun irəli sürdüyü və rus dövləti tərəfindən illərlə həyata keçirilən
“Parçala və hökm sür!” işğal prinsipinə sərfəli idi.

Milli istiqlal şairi Məmməd Araz XX əsrdə bu faciənin poetikasını yaratdı:
Ey daşlaşan, torpaqlaşan
ulu babam!
Qədim tarix dərəsindən
səs ver mənim səsimə sən,
Sənə gələn, səndən ötən
nəydi belə? –
səndən ötüb qardaşına dəydi belə.
O məstliyin
baş fırladan
havasından qopan daşdı.
Azərbaycan torpağından
Araz boyda şırım açdı.
Məndən ötdü...
Bunu dedi Şəki xanı,
Bunu dedi Bakı xanı,
Bunu dedi İbrahim xan,
Fətəli xan, Kəlbəli xan.
Qəza ötsün məndən dedi,
Ötən kimi “mən-mən” dedi.
Onlar “mən-mən” deyən yerdə
Sən olmadın, Azərbaycan!
Səndən, məndən ötən zərbə
Vətən, Vətən, sənə dəydi!

(Məmməd Araz, Seçilmiş əsərləri, Bakı, 2003, səh.15-16)
Etibarlı mənbələrdən birində oxuyuruq: “Fətəli xan II Yekaterinadan Qu -

ba xanlığını himayəsinə götürməyi bir daha (!) xahiş etdi.” Xudat ya xın lı ğın -
da – Gavduşan çölündəki döyüşdə (1774) məğlub olan “Fətəli xan Ru siyaya
müraciət edərək kömək istədi. 1775-ci ilin martında general U.F.-de Medemin
başçılıq etdiyi rus qoşunları Dərbəndə yaxınlaşır. (ASE, III cild, səh.253-254).
Bundan əvvəl Fətəli xan Azərbaycan xanlarını vahid dövlət ki mi birləşdirmək
uğrunda mübarizə aparırdı, fəqət bu iki səbəbə görə baş tut ma dı:

1. Xanlar öz hakimiyyətlərini itirmək istəmir, əksinə, bu niyyətdə olan
Fətəli xana qarşı döyüşə başlayırlar;

2. Belə bir təşəbbüs ayrı-ayrı xanları idarə edən rus siyasətinə zidd idi.
Bir tarixi fakta nəzər salaq: “1726-cı ilin sonu, 1727-ci ilin əvvəllərində (bu

zaman I Pyotrun sənədi – “vəsiyyətnamə”si hazır idi) Quba xanlığı Rusiya
himayədarlığına qəbul edilir... 1726-cı ilin oktyabr ayının 20-də Dərbənddə
qubalı Hüseynəli bəy Rusiya himayəsini qəbul etdiyini bildirdi və sədaqət
andı içdi.” (Şahin Fazil. “Quba tarixi”, 2010, səh.96). Әgər Fətəli xanın nəcib
təşəbbüsü baş tutsa idi, Azərbaycan Amerika Birləşmiş Ştatları formatında
vahid bir mərkəzdən idarə olunan “Azərbaycan Xanlıqlar dövləti”
Səfəvilərdən sonra mərkəzləşmiş dövlət ola bilərdi. “Fətəli xanın 1769-cu
ildə rus konsulluğunun məmuru Matveyev ilə söhbəti zamanı qeyd
olunmuşdur ki, onun atası Hüseynəli xan bu vəzifəyə I Pyotr tərəfindən
təyin və təsdiq edilmişdir. (Bax: Abdullayev Q. “Азербайджан в XVIII веке
и взаимноотнешение с России”, 1965, səh. 89).

Rusiyanın köməyi ilə xan təyin olunmuş Hüseynəli xanın oğlu bu tarixi
missiyanı yerinə yetirə bilməzdi. Ruslarla görüşdən qayıdarkən yolda
verilən zəhər ona heç Qubaya çatmağa imkan vermədi. Bakı yaxınlığında
vəfat etdi, Bibiheybətdə dəfn olundu. Baş daşı indi də Azərbaycan Tarixi
Muzeyində saxlanılır.

İşğala bəzən biz özümüz getmişik, əlbəttə, həmişə imperiyaların gizli
təzyiqi və təkidi ilə!

Gələk XIX əsrə. Podpolkovnik Abbasqulu ağa Bakıxanov Tiflisə çar
canişininin qərərgahına təzə gələn tərcüməçi prapovşik Mirzə Fətəli
Axundzadəyə demişdir: “Mənim bu günüm sənin gələcəyindir. Bunu
yadında saxla.” Onda A.Bakıxanov Şərqə, M.F.Axundzadə isə Şimala
gedirdi. A.Bakıxanov bəlkə də tövbə etmək üçün Məkkəyə gedirdi. Məkkə
ziyarətindən qayıdanda Vadeyi-Fatimə adlanan yerdə o, 1846-cı ildə 57
yaşında vəfat edir. Fəqət, ruslar buna heç bir reaksiya vermədilər...

A.Bakıxanov bədnam “Türkmənçay” müqaviləsi bağlananda tərcüməçi
ki mi iştirak etmişdir. Yeri gəlmişkən qeyd edək ki, Azərbaycanın Rusiya və
İran tərəfindən işğalını rəsmiləşdirən bu müqaviləyə – işğala qarşı ilk etiraz
edən qubalılar olmuşdur. 1837-ci ildə Hacı Məhəmməd və Yarəlinin baş -
çılığı ilə 12 min Quba kəndlisi üsyan etdi. Lakin bu, kortəbii kəndli üsyanı
idi və həmişə olduğu kimi, xəyanət nəticəsində məğlub oldu: 15 fəal üsyançı
Quba meydanında asılaraq, edam edildi. Hacı Məhəmməd Sibirə katorqaya
göndərildi. Yarəli qaçaraq gizləndi və sonra gizli fəaliyyətini davam etdirdi.
(Әtraflı bax: Сумбатзе A. “Кубинское восстание 1837”, 1961; Mustafazadə
T. “Quba xanlığı”, 2005; Şahin Fazil. “Quba tarixi”, 2016).

M.F.Axundzadənin taleyi haqqında isə onun qədirsiz ölümündən sonra
arvadı Tubu xanıma 1879-cu ildə çar canişin dəftərxanasına – M.Fətəlinin
inanıb xidmət etdiyi rəislərinə göndərdiyi məktubdan öyrənirik: “Halbuki,
qocalığında o, daim özünün uzunmüddətli, yarım əsrə yaxın olan qulluğuna
güvənib, mənə toxtaq verirdi ki, ölüm-itim olarsa, onun qayğıkeş rəisləri
xidmətlərini layiqincə qiymətləndirəcək, oğlunun təhsilinin başa vurmasına
imkan yaradacaqlar. Lakin belə bir mərhəmət nə mənim ərimin sağlığında
ona, nə də onun vəfatından sonra mənə göstərilmişdir”. Bir qədər keçəcək,
– Bir üzüm qaradır, bir üzün sarı \\ Fələk də götürməz bu əzabları
(Ә.Qəmküsar) – deyə poeziyamız fəryad edəcək. Aldanış, inamdan sui-

istifadə yolu ilə həm mənəvi, həm də siyasi-inzibati işğal XX əsrdə də
davam edir. N.Nərimanovun V.İ.Leninə məktubunda oxuyuruq: “Mərkəz
Azərbaycanın tamamilə mübahisəsiz ərazilərini Ermənistana verir...
Ermənistana, daşnaklara vermək, düzəldilməsi mümkün olmayan pis
nəticələr verə biləcək səhvdir.

Әziz Vladimir İliç Lenin, məgər “Müstəqil Azərbaycan” Sizin dilinizdən
çıxmamışdırmı? Axı məhz buna əsaslanaraq, biz Müsavatın qurduğu
fitnəkarlığı məhv edə bildik. Üç respublikadan birinci olaraq sovet
Rusiyasının qoynuna atılmış (!) Azərbaycan isə həm ərazisini, həm də
müstəqilliyini itirir.” (Nərimanov N. Seçilmiş əsərləri, Bakı, 2004, səh.466).
Lakin “oyanan Şərqin simvolu” N.Nərimanov “Zəngəzur və Naxçıvan
uyezdləri sovet Ermənistanının bölünməz əraziləridir” kimi bəyanatı
imzalayır...

Azərbaycanı işğal etməyə, Azərbaycan Demokrativ Cümhuriyyətini
devirməyə gələn “XI Qızıl Ordu”nun komandanı Mixail Yefremova üzərində
xəyanət cümləsi həkk edilmiş “...за доблестное взятие гор. Баку и
Гянджа” sözləri yazılmış qılıncı xalq adından şəxsi imza ilə bağışlayanlar
hələ “Әziz Vladimir İliç tərəfindən aldadıldıqlarını bilmirdilər”. Bolşevik-
daşnak hakimiyyətinə satılmış Әliheydər Qarayevə 1920-ci ildə
M.Ә.Rəsulzadə demişdi: “Səni bolşevik qardaşların divara söykəyib
güllələyəndə məni yada salarsan”. Çox çəkmədi, tarix bu həqiqəti 1937-də
təsdiq etdi. Bu da mənəvi işğala təməl olan növbəti aldanış idi. “Bu gün
fərman verən, sabah can verir”di. (S.Vurğun).

1905-07, 1918-20, 1947-53, 1988! – Bunlar azərbaycanlıların öz dədə-
baba torpaqlarından zorla deportasiya olunduğu tarixlərdir. Gəlmə
ermənilər rusların köməyi ilə İrəvanı, Göyçəni işğal edib özlərinə
Ermənistan adlı dövlət yaratdılar. Bu proses 1828-ci il “Türkmənçay” işğal
aktından sonra ermənilərin məqsədli şəkildə, kütləvi surətdə İrandan və
Türkiyə ərazisindən köçürülməsi sayəsində baş verdi. Qarabağ problemi
də elə bu zaman yarandı. SSRİ-nin axırıncı rəhbəri M.Qorbaçovun yardımı
ilə bir milyon azərbaycanlı öz vətənində qaçqın düşdü, torpaqlarımızın
iyirmi faizi işğal olundu. 366-cı rus alayının iştirakı ilə Xocalıda amansız
soyqırım həyata keçirildi, şəhər əhalisi ilə birlikdə yer üzündən silindi. 30 il
bu işğala dözdük, beynəlxalq ictimaiyyətə, özünü demokrat adlandıran,
insan hüquqlarının müdafiəçisi hesab edən dövlətlərə və təşkilatlara səbrlə
qulaq asdıq, beynəlxalq hüquqa riayət etdik. Fəqət, nə bu problemi çözməli
olan Minsk qrupu, nə də sair təşkilatlar Azərbaycan xalqının qanuni
tələblərinə məhəl qoymadı. Nəhayət, 27 sentyabr 2020-ci ildə haqq divanı
yetişdi, millətimiz və dövlətimiz özünə, ordusuna və Baş Komandanına
güvəndi, tarixi işğala son qoydu!

İsmayıl MƏRCANLI İMANZADƏ

ANA VӘTӘN SӘNİNDİR

Ulu Tanrıdan cәmi şәhidlәrimizә
qәni-qәni rәhmәt dilәyirәm!

Şәhidim, әhsәn sәnә,
Vәtәnә bәxş etdiyin
Zәfәrin nә gözәlmiş!
Yurd amalınla birgә
Şәhid ucalığından
Tanrının dәrgahına
Sәfәrin nә gözәlmiş!

Könlümüzü oxşadı
Yenilmәz hünәrindәn
Soraq verәn hәr anın.
Gәzdi dildә-ağızda
Torpağın sinәsinә
Al qanınla yazdığın
Qәhrәmanlıq dastanın...

Bu müqәddәs savaşda
Düşmәn bağrı çatladan
Cәsarәtinә alqış!

Nәsillәrә nümunә – 
Ülvi Vәtәn eşqinә,
Saf niyyәtinә alqış!

Şәhidim, ölümünlә
Dönüb ölümsüz oldun,
Qazandığın bu halal
Şöhrәt, ad-san sәnindir!
Haqqın var zaman-zaman
Әbәdi yaşamağa,
İndi hamıdan qabaq
Uğrunda can verdiyin
Qarabağ, Ana Vәtәn –
Azәrbaycan sәnindir!

DÜNYA BİR OVUC BOYDADIR

Gül nәmәrdi, çiçәk şabaş,
Göz dağıdır quruya yaş.
Yamaca sancılan sal daş
Qayanın “qılçı” boydadır.

Yal-yamacda çәmәn xalı,
Meh sübhün qanadı-qolu.
Payızın dumanlı yolu
Bir durna köçü boydadır.

Xeyir ilә şәr qarışıq,
Dağların “alnı” qırışıq.
Zülmәtdә közәrәn işıq
İynәnin ucu boydadır.

Bağlancaq ömrün kitabı,
Vermәlisәn son hesabı.
Sorğu-sual, gor әzabı
Hәr kәsin suçu boydadır.

Anlar minib çapır atın,
Öz hökmü var hәr saatın.
Dünya sonsuz kainatın
Ovcunun içi boydadır.

QӘDİMӘM, KÖHNӘYӘM...

Tәk bircә üzüm var, bir sir-sifәtim,
Tәzә deyilәm haa... köhnәyәm, lәlә!
Sunbül әtirlidir arzum-niyyәtim,
Halal söz dolusu tәknәyәm, lәlә!

Ağlımı-huşumu girlәyir başım,
Yel kimi hәr sәmtә әsәn deyilәm.
Tәkcә bәxtimlәdir cәngim-savaşım,
Heç kimin yolunu kәsәn deyilәm.

Buludtәk dolmuşam bәzәn bir anda,
Qәfildәn alışıb sönmәyim dә var.
Bir nadan rәddimi tapdalayanda
Sıyrılan qılınca dönmәyim dә var.

Kimsә dolaşanda ayaqlarıma,
Demirәm zülmәtdә batıb getmişәm.
Qanmazla dillәşmәk gәlib arıma,
Sәbrimlә başımı qatıb getmişәm.

Yoxdur çörәyimin duzu әzәldәn,
Heç kimi nә qovub, nә daşlamışam.
Nә vaxtsa üzümә ağ olanı mәn
Allah xatirinә bağışlamışam.

Kövrәk ürәyimә yatmaz hәr yetәn,
Elә bilmәyin ki, dili acıyam.
Bir qәrib mәkanda tәzәdәn bitәn
Sinәsi yaralı bar ağacıyam...

Yurdum viran qalıb... sızlayır dilim,
Nә fәrli komam var, nә dәyәm, lәlә!
Haqdan üzülmәyib yaxşı ki әlim, 
Suları dumduru dәhnәyәm, lәlә!

TEZ YANSAN, TEZ SÖNӘRSӘN

Hara qaçırsan belә,
Nә yaşın var ki hәlә?
Әrimә gilә-gilә –
Buz belә olmur axı!

Hәr qәlbin öz sәsi var,
Yaxası, düymәsi var.
Yazın yaz vәdәsi var –
Yaz belә olmur axı!

Ucalıqdan enmә gәl,
Öz yolundan dönmә gәl.
Tez alışıb sönmә gәl –
Naz belә olmur axı!

YAMANCA KÜR İMİŞSӘN HA...

Xoş sözdür yadında qalan,
Dilinә yatmayıb yalan.
Deyәsәn dili lal olan
Gizli bir sirr imişsәn ha!

Hәlә bәxtin ötmәz gendәn,
Çәkinmirsәn sәsdәn-ündәn.
Xәyalında әzәl gündәn
Sevgiylә bir imişsәn ha!

Halallıq ismәtin-hәyan,
Yad baxışlar sәnә ayan.
Yetәnin әli çatmayan
Saf inci – dürr imişsәn ha!

Axı, nәdir ki günahın,
Köksünә sığmayır ahın?
Bir dili yanmış bәdxahın 
Gözündә tir imişsәn ha!

Çatmısan ömrün yazına,
Hәr söz yatmır avazına.
Dözmәk çәtindir nazına,
Yamanca “kür” imişsәn ha!.. 

ÖMÜRDÜ DӘӘ… YAŞAYIRAM

Әzәlindәn, axırından halıyam,
İç üzündәn, paxırından halıyam.

Gәlirindәn, çıxarından halıyam –
Tәriflәyib satası ki deyilәm!

Ürәyimә yol tapmayıb hәr dinәn,
Nә sirrim var bölüşmüşәm mәrdinәn.
Doğulandan qol-boyunam dәrdinәn – 
Dönük bәxtin butası ki deyilәm!

Gedәn getdi… vay halına qalanın,
Tamah dişi çox itidir talanın…
Dili pәltәk, gözü qıpıq yalanın 
Kölgәsindә yatası ki deyilәm!

Gizli-aşkar ötәn anlar çox yeyin,
Ümu-küsü uşaq kimi әrköyün.
Boz sifәtli mәzәmmәtin, gileyin –
Zülmәtindә batası ki deyilәm!

Boş xülyalar solğun üzlü saçaqmış,
Xatirәlәr tüstülәnәn ocaqmış.
Yamanlığın bir ayağı qaçaqmış –
Ha qovsam da, tutası ki deyilәm!

Mәnimkidir yaxşısı da, pisi dә,
Canımdadır tüstüsü dә, hisi dә.
Çox şirindir avandı da, tәrsi dә –
Taleyimin xәtası ki deyilәm!..

Nә nisgilin kölәsiyәm, nә ahın,
Әtәyindәn tutmamışam günahın.
Şairliyim töhfәsidir Allahın –
Sözә haram qatası ki deyilәm!

Tanıyıram, hәm sevincdir, hәm qәhәr,
Hәyat ona gah bal qatıb, gah zәhәr.
Ömürdü dәә, yaşayıram birtәhәr –
Tapdalayıb atası ki deyilәm!

Mingәçevir şәhәri

Hafiz ƏMİRXANOV

HӘYAT SEVİNC, HӘYAT KӘDӘR

Hәyat sevinc, hәyat kәdәr, söylә, qeyri nәsә varmı?
Qәlbim tәkcә bir yol istәr, söylә, qeyri nәsә varmı?

Hәyat hökmәn bir eşqdir ki, hәr kәs onu axtarışda,
Tapsan әgәr, ömrü bәzәr, söylә, qeyri nәsә varmı?

Ürәyimә qulaq assam, hәr sözü bir mәna tapar,
Hәyat onda alar dәyәr, söylә, qeyri nәsә varmı?

İndi dövran tam başqadır, tәn gәlmәyә ağıl istәr,
Ağıl verәr sәnә xәbәr, söylә, qeyri nәsә varmı?

Dövran әgәr bir bağ olsa, onun, әlbәt, bağbanı var,
O bağban düz yol göstәrәr, söylә, qeyri nәsә varmı?

Gecә-gündüz şamtәk yansam, mәnә hәmdәm tapılarmı?
Yәqin dәstәk verәr әsmәr, söylә, qeyri nәsә varmı?

Qәlbim sızlar, günlәr keçsә, gözümdәn yaş axıb gedәr,
Qınamasın mәni ellәr, söylә, qeyri nәsә varmı?

Bir nigar ki, mәn seçmişәm, sәhraları axtarmaram,
Qәlbim şeir, qәzәl sevәr, söylә, qeyri nәsә varmı?

Yaradaram neçә әsәr, ömür mәnә imkan versә,
Bu arzuya Hafiz yetәr, söylә, qeyri-nәsә varmı?

BӘLA OLMAZ, 
BӘLAYA HӘMDӘRDİN OLSA

Gәlәn bәla, bәla olmaz, bәlaya hәmdәrdin olsa,
Taleyin ondan soruşar, әgәr dilin şirin olsa.

Bir ömürdür, hәm sevinclә, hәm kәdәrlә ötüb keçәr,
Rәqiblәrin hörmәt edәr, hәr sözündә tәmkin olsa.

Candan әziz olsa canan, söylәmәzmi canan da can?
Ötәn günlәr sәnә deyәr, tәlәsmәsәn, sәbrin olsa.

Hәyat bir mәktәbdir hәr gün, çәkәr sәni imtahana,
İmtahandan çıxmaq çәtin, çıxacaqsan, elmin olsa.

Elm yolunda cәfalar çox, hәr istәyәn dözә bilmәz,
Dözür yalnız kamil insan, sınaqlarda mәtin olsa.

Dünya tamam ahәngdәdir, bu ahәngi pozmaq olmaz,
İstәdiyin xәyal deyil, qәlbin hәrgah nikbin olsa.

Elә qur ki, hәyatını, Hafiz, alәm xatırlasın
Ömür bitәn gündәn sonra, ürәklәrdә izin olsa.

BİR XOŞ RӘFTAR ETMӘZMİSӘN

Cәfa görsәn ol yarından, sәn ahu-zar etmәzmisәn?
Könül dolsa әzab ilә, söylә, aşkar etmәzmisәn?

Gәl, demә ki, eşq yolunda cәfa olar, әzab olar,
Mәcnun kimi sәn bu yolu, indi tәkrar etmәzmisәn?

Mәcnun bir ad qoyub getdi, bu ad daha dәbdә deyil,
Eşq hәyatdır, Tanrı verib, eşqi izhar etmәzmisәn?

Rәqiblәr dә dәrk eylәyir, cәfa vermәk vaxtı ötüb,
Dövran indi tәlәb edir, bunu inkar etmәzmisәn?

Cәfalardan zaman gәlәr, qәlbin onu bağışlamaz,
Öz qәlbini cәfalara bir gün düçar etmәzmisәn?

Biganәlәr sәndәn sorar, fәlәk bu cövrә dözәrmi,
Desәn әgәr mәn dözmüşәm, cövri kәnar etmәzmisәn?

Hafiz, söylә ol yarә ki, halın daha pәrişandır,
Zaman ötür, hәr gün sayda, bir xoş rәftar etmәzmisәn?

SӘBRİN GÜMAN İÇİNDӘDİR

İmadәddin Nәsimiyә tәxmis

“Dәrdi fәraqә düşdü can, ahü-fәğan içindәdir” *
Tapmaz özünә heç mәkan, tamam hicran içindәdir.

Bütün alәm sığsa mәndә, mәnim fikrim tәk sәndәdir,
Çatmaq üçün ürәk coşur, könül tufan içindәdir.

İndi insan dәyәrsizdir, meyar tamam dәyişmişdir,
İndi dünya dövran edir, mülki-yalan içindәdir.

İnanma gәl hәr sözünә, dil danışır, ürәk susur,
Ürәk açsan hәr yetәnә, qәlbi nihan içindәdir.

Bir mәn dözdüm tәk cәbrinә, çarәm nәdir, özün söylә,
Könül bilmir heç neylәsin, sәbrim güman içindәdir.

Tәriflәdim bircә sәni, sanki dünya oldu sәnin,
Әzablara düçar etdin, yerim zindan içindәdir.

Hәr nә etsәn, dönmәz ürәk, ürәk sözün demiş artıq,
İndi çarә tәk sәndәdir, çarә zaman içindәdir.

Qorxum budur, bir gün gәlәr, zaman sәni peşman edәr, 
İstәmәrәm düşsün kәdәr, bağrım da qan içindәdir.

Hәr kim bizi ayrı salsa, xeyir görmәz bu dünyada,

Eşitmişәm peşman olub, rәqib viran içindәdir.

Heç bilinmir dünya indi insanlardan nә istәyir,

Gülә-gülә zülm eylәyir, zülmü dövran içindәdir.

Yәqin sınaqdan çıxarıq, dünya özü peşman olub, 

Alәm deyir, Hafiz sәnlә bir imtahan içindәdir.

Aida ADIGÖZƏL 

ÖLÜMDӘN SONRASI

Bilirsәn necә olur gәlәnlәrin getmәsi?

Gәl, öyrәdәcәm sәnә gecәnin sükut sәsin...

İçindә sınan şüşә, qanadan qırıqların,

üstünә uçan divar, qapı-pәncәrәlәrin!..

Gәl, öyrәdәcәm sәnә özünlә danışmağı, 

yumursan gözlәrini, gözünün içindә O!

Haransa ağrı verir, әlinlә axtarırsan,

hә, sәn demә, buraymış, hәmin zәhrimar o sol...

Sonra... sonrası heç nә! Üzündә acı gülüş,
bir azca göz yaşları, divara baş döymәlәr...
– "Axmağın yekәsisәn, dәlinin dә zır tәki", –
özünә yağdırdığın әn yeddiqat söymәlәr!..

Belәcә keçir günlәr, belәcә sağalırsan...
öyrәşirsәn hәr gecә daş-divara dönmәyi!
Üstündәn keçir gedir milyon kainat ili,
göylәrdәn öyrәnirsәn ulduz tәki sönmәyi...

Bax, yeri belә olur gәlәnlәrin getmәsi...
Sönmüş vulkan ocağı, sunami yumuş şәhәr!
Üst-üstә qalaqlanmış çürümüş xatirәlәr,
zәlzәlәlәr uçurmuş minillk sәrdabәlәr...

SERENADA

Sәndәn bir şey istәyәcәm,
amma söz ver, gülmә, gülmә.
Arada yuxuna gәlim,
sәn dә guya bilmә, bilmә.

Darıxanda mesaj yazsam,
"oxunmayıb" oxun atsan,
mәn dә cavabçın ağlasam,
mesajımı silmә, silmә!

Bir gün eşitsәn ölmüşәm,
sәndәn izinsiz köçmüşәm,
xәbәr göndәr incimisәn,
ağla, amma gәlmә, gәlmә...

Hәr gün mәnә şeirlәr yaz,
şәklimi sәtirlәrә qaz,
bir az, çox yox, elә bir az,
darıx, amma ölmә, ölmә...

SUSAN SӘTİRLӘR

Gördün, necә unudurlar adamları,
sәssiz-sәssiz, hәzin-hәzin?!

Sәn bilmәzsәn,
sәsi yaman qalın olur
susub gedәn sәssizlәrin...

Sәn bilmәzsәn, kiçik qәlәm,
sәn bilmәzsәn, körpә fidan,
necә olur yekә ağac kölgәlәri!
O kölgәlәr gizlәdibdi
ürәklәrdәn qopub düşәn
neçә-neçә kaş kilәri, bәlkәlәri...

O kaş kilәr, o bәlkәlәr...
Heç bilmәzdim bir gün gәlәr
ayrılığın yolun seçim...
Sәndәn çıxıb getmәk üçün
sәni, sәni
kimsәlәrә peşkәş çәkib
sәndәn keçim...

DURĞU İŞARӘLӘRİ

Әvvәlcә vergüllәrlә başladı hәr şey,
sonra,
sonra suallar,
hәddindәn artıq çox idi.
Ard-arda dayanmadan sıralanırdı...
Bir gün nidaların zamanı gәldi,
yazılırdı,
pozulurdu,
qaralanırdı!
Payızın ilk günüydü,
anladım ki,
mәn çoxdan nöqtәlәri sevirmişәm...
Belә ki,
mәn gözlәrimi bir nöqtәyә dikib
susduğum zamandan
başlayıbmış nöqtәylә sevgimiz...
Vә 
vә nöqtәni qoydum
sevdiyim nә varsa,

hamısına,
hәr şeyә...

SATILMIŞ ŞEİRLӘR

Adam belә gedәrmi
birinin ürәyindәn
sakit, sәssiz, sәmirsiz?
Adam belә ölәrmi
birinin gözlәrindә bәhanәsiz, sәbәbsiz?!
Adam çıxıb gedәndә
könülün qapıların
tәpiklә çırpıb gedәr...
Zoqqultusu göynәtsin ürәyinin başını
çirklәnmiş yara kimi...
Adam çıxıb gedәndә
qırar aynalarını gözlәrinin bәbәyin,
qoy, göz yaşın axıtsın
qışdan bahara kimi...
Adam çıxıb gedәndә
şeirlәrin öldürәr,
misralarını sökәr,
qırar sütunlarını
ürәkdәki mәbәdin
çökәr, ömürlük çökәr...
Bu yay da belә qaldı yaddaşımın küncündә,
bir neçә fotoşәkil,
beş-altı kәlmә xoş söz,
sonra o kәlmәlәrdәn rәngli portret toxu,
as könül divarından
hәrdәnbir qarşısında susaraq ayaq saxla, 
rәng-rәng araşdır, çöz, çöz...
Söndürmüşәm dünyamın işıqların, 
zülmәtdir, 
qәhqәhәlәr atıram içimdәki gecәyә,
hәrracda basabasdır,
sәrgiyә çıxarmışam,
satıram xatirәni
bağışla, heç neçәyә...

ÖLMÜŞ ŞEİRLӘR

Sәndәn sonra qalxmaq da var,
içindәki mәzarlıqdan boylanmaq
ayrılığa acıq vermәk...
Yaşamaqmı?!
Ölmәk dә var, ölmәk dә...

Sәndәn sonra toparlanıb durmaq da var,
ağrıların qabağında
suallara cavab tapmaq...
Dәli kimi...
Gülmәk dә var, gülmәk dә...

Sәndәn sonra bu dünyaya oyanmaq var,
içimdәki qaranlıqdan...
Bu ömürün saatını
gecәsinә, gündüzünә...
Bölmәk dә var, bölmәk dә...

Sәndәn sonra yaşamağı öyrәnmәk var,
bu ömürün sükanını әlә alıb
işıqforsuz, әylәcsiz dә...
Minib getmәk... qәzalara...
Sürmәk dә var, sürmәk dә...

Sәndәn sonra misralarla danışmaq var,
sözlәr yatmır şeirlәrә,
sәndәn sonra, sәndәn sonra
hәr şey çәtin...
Sәndәn sonra... şeir dostum...
Demәk dә var, demәk dә...

SӘN HARDAN BİLӘSӘN 

Sәn hardan bilәsәn bölünmәk nәdir?
Sәn hardan bilәsәn Araz nә çaydır?
Sәn hardan bilәsәn hәr gün ürәyim
gecәlәr o taydır, gündüz bu taydır?!

Sәn hardan bilәsәn bu taydan baxıb
yanan işıqlara ağlamaq nәdir?
Sәn hardan bilәsәn mәndәn bir parça
haçan, necә qopub, Tәbrizimdәdir?!

Sәn hardan bilәsәn sәrhәd xәtlәri,
mәnim ürәyimin nәyindәn keçir?
Sәn hardan bilәsәn qarğıdıxlarım
mәnim ürәyimin suyundan içir?!

Sәn hardan bilәsәn nә çәkir Anam,
sәn hardan bilәsәn nә axır Araz?
Sәn hardan bilәsәn, hardan bilәsәn,
Arazın yarası dәrin, ya dayaz?!

Sәn hardan bilәsәn o taylıyam mәn,
Araz deyә-deyә Kürlә böyüdüm?
O taydan başlanan yüz illik yolu
bu tayda bir kәnddә hәsrәt bitirdim?!

Hәsәn XASIYEV

YAŞADIM

Fid-dünya hәsәnәtәn vә filaxirәti
hәsәnәh.

Qurani-Kәrimin Bәqәrә surәsinin
201-ci ayәsindәn

Yaşamaq sevdası çıxmaz canımdan,
Bağlandım Vәtәnә, elә, yaşadım.
Hәyatım keçmәdi mәnasız bir an,
Vermәdim illәri yelә, yaşadım,
Mәn belә yaşadım, belә yaşadım.

Әzәlim o müdrik, ağ saçlı Şahdağ,
Samur sahilindә çatmışam ocaq.
Zәfәrlә yüksәlib sәsim Qarabağ,
Çәkib “şikәstәni” zilә yaşadım,
Mәn belә yaşadım, belә yaşadım.

Qәhrәman Poladın qisasın aldım,
Düşmәni mәhv edib, odlara saldım.
Şuşamın sahibi, ağası oldum,
Olmadım qara qul, kölә, yaşadım,
Mәn belә yaşadım, belә yaşadım.

Yoxsa yaşamağa haqqım yox idi,
Başım aşağıydı, dilim gödәkdi.
Alnım açıq indi, könlüm tox indi,
Qalibtәk düşәrәk dilә, yaşadım,
Mәn belә yaşadım, belә yaşadım.

Dedilәr müqәddәs ana südütәk,
Halaldı qeyrәtlә yediyim çörәk.
Şәhidlәr eşqinә yandırdım ürәk,
Qazıya sevinci belә yaşadım,
Mәn belә yaşadım, belә yaşadım.

Sanma ki, qürbәtdә, qıraqda gәzdim,
İranı dolanıb, İraqda gәzdim.
Yox, Qaxda, çiçәkli Qıvraqda gәzdim,
Bakımı qәrq edib gülә, yaşadım,
Mәn belә yaşadım, belә yaşadım.

Gün keçdi parlayan bir ulduz kimi,
Bal kimi şipşirin, acı duz kimi.
Alışdım günәştәk, dondum buz kimi,
Düşüb qar, yağışa, selә, yaşadım,
Mәn belә yaşadım, belә yaşadım.

Adam var, xeyirxah insan balası,
Yaxşılar yaxşısı, xasılar xası.
Verdim nadürüstә qulaqburması,
Çәkdim nakişiyә sillә, yaşadım,
Mәn belә yaşadım, belә yaşadım.

İşlәyib gecәmi gündüzә qatdım,
Nә bir yol dincәldim, nә bir yol yatdım.
Elә hey çalışdım, qan-tәrә batdım,
Düşmәdi dalımdan şәlә, yaşadım,
Mәn belә yaşadım, belә yaşadım.

Şeytanın felinә bәzәn uymuşam,
Amma ki, tezliklә son da qoymuşam.
Günahımı savabımla yumuşam,

Sәhvimi düzәldә, silә, yaşadım,
Mәn belә yaşadım, belә yaşadım.

Hәyatda öz sözüm, öz sәsim olub,
Düşünmә arxamda bir kәsim olub.
Allaha inandım, bu bәsim olub,
Çox şükür, sәbirlә, sәylә yaşadım,
Mәn belә yaşadım, belә yaşadım.

Hәr kәs bu dünyada qonaqdı, düzü,
Yaş ötsün 70-i, ya da ki 100-ü.
Ağlayır bir gözü, gülür bir gözü,
Ağlaya yaşadım, gülә yaşadım,
Mәn belә yaşadım, belә yaşadım.

Yaşamaq nә rütbә, nә çindir, kişi,
Yaşamaq çәtindir, çәtindir, kişi.
Nә mәni sual et, nә dindir, kişi,
Söylәyә bilmәrәm hәlә yaşadım,
Mәn belә yaşadım, belә yaşadım.

Sәnәt mәbәdini sözlә hörmüşәm.
Xiridar kәslәri razı görmüşәm.
Siz deyin, ömrümü necә sürmüşәm?
Xalqımdan öyrәnә, bilә yaşadım,
Mәn belә yaşadım, belә yaşadım.

Redaksiyadan:
Qusar ədəbi mühitinin yetirməsi, dostumuz, gözəl insan,

əsl vətəndaş-şair Həsən Xasıyevi 70 yaşı münasibətilə
ürəkdən təbrik edirik.

Narıngül NADİR

Qaraşın
oğlan
Ürəyimdə əməlli-başlı məhkəmə qurduğum anda ondan ismarıc

alıram: “Saat 8-də səni çətirli küçədə gözləyəcəm”. 
Getməməyi düşünsəm də, ürəyim dərhal “gedəcəksən” deyir. Әlüstü

hazırlaşıram. Həm də, bu dəfə daha baxımlı olmağa çalışıram. İstəyirəm
daha çox xoşuna gəlim. Amma ağlımda tamam başqa şeylər plan -
laşdırmışdım. Ağıl da ki, nə ağıl… Ağlım olsa, dəli-divanə olub arxasınca
sürünmərəm ki…

Demək, bu şəhərdə də çətirli küçə varmış. Səyahət etdiyim yerlərdə
rast gəlsəm də, yaşadığım şəhərdə belə küçə olduğunu bulmirdim. Özü
də lap yaxınlıqda imiş. 

Onun dediyi vaxtdan xeyli əvvəl gəlib çətirli küçəni dolaşıram. Göyün
üzündən asılmış al-əlvan çətirlər küçəni əməlli-başlı mühafizə edib.
Qəribə ruhu varmış buranın. Әhvalım xeyli yüksəlir. Halbuki, bura
gələndə ürəyimdə xeyli müəmmalar, tərəddüdlər vardı. Tərəddüdlərim
də səbəbsiz deyil. Son vaxtlar o, mənə qarşı əməlli-başlı soyuq və
laqeyd olub. Tez-tez itib-batır. Sonuncu görüşümüzdən sonra isə, düz
bir aydır, nə zəng edib, nə də bir ismarıc yollayıb. 

Küçəni dolaşaraq onun hansı tərəfdən gələcəyini müəyyən ləş dir -
məyə çalışıram. Uzaqdan görüncə ürəyim çırpınır. Hələ canıma xoş -
bəxtliyə oxşar bir duyğu da yayılır. Ona görə oxşar deyirəm ki, daha
arxayın deyiləm bu duyğudan… Düz üstümə gəlir. Həmişə belədir, itib-
batandan sonra, heç nə olmamış kimi, xoş əhvalla geri dönür. 

Onu görüncə ürəyim döyünür, amma “hardasan, qaçqın?” deməkdən
də özümü saxlayammıram. Eşitməzliyə vurur. Deyəsən, heç ciddiyə
almır. Mısmırığımı sallayıram. Küçənin başındakı xudmani bir restoran-
kafeyə üz tuturuq. Kafenin qapısındakı gözətçi də, sarı saçlı xidmətçi
qadın da onu ehtiramla qarşılayır.

Yenə də dilimi dinc qoymuram:

t H e k a y ә



–Deyəsən, kafedəkiləri əməlli-başlı tanıyırsan axı?..
–Dostlarla hərdən gəlib əyləşirik- burnuma çırtmayla vurur. 
Bir küncdə əyləşirik. Beynimi işə salır, planlar qururam. İstəyirəm

birbaşa diqqət mərkəzində olum. Gözlərini məndən çəkməsin. Kompli-
ment,-filan, sevgi etirafları… Gözlərinin içinə baxıb gülüm sünürəm. O
isə gözlərini uzağa zilləyib. Deyəsən, fikri başqa yerdədir. Amma
gözlərinin içi gülür. Belədə içimə qəzəb dolur. Necə deyərlər, mərd-
mərdanə, düzü-düzünə hücuma keçmək istəyirəm. Üzünə baxıram.
Üzündə elə bir rahatlıq var ki, doğrusu, adam bu rahatlığı pozmaqda
aciz qalır. Açıq-aydın görünür ki, əhvalı yuxarıdır. “Döyüş ruhum” öz-
özünə sönür. Әlini atıb saçıma sığal çəkmək istəyir, başımı qaçırıram.
Təəccüblə üzümə baxır:

–Çətirli kafe ciddiyyəti sevməz.
–Amma mən ciddi münasibətləri sevirəm. Məsələn, bir aydır yoxa

çıxmağın heç də ciddi sayılmaz. Ümumiyyətlə, son vaxtlar neçənci
dəfədir itib-batırsan. 

Deyəsən, “İtib-batırsan” sözü heç də yaxşı səslənmədi. Ürəyinə tox-
unmaq istəmirəm. Bir qədər duruxub söhbəti davam etdirirəm:

–Bir sözlə, mən münasibətlərimizin aydınlaşmasını istəyirəm. Mən
istəyirəm ki… 

Deyəsən, artıq nələrsə baş verir. Özüm də özümə mat qalıram. 
O, gözləriylə ofisiantı axtarır, hiss edirəm ki, mənə qulaq asmır.
Qalib görünmək istəyim yenə də suya düşür. Nümayiş etdirmək

istədiyim qətiyyət-filan heç cür alınmır. Daxilən məğlub olduğumu qəbul
edir və özümə əməlli-başlı qəzəblənirəm.

Ofisiant qadın bizə yaxınlaşır. Әlində tutduğu sinidəki büllur qədəhləri
və növbənöv yeməkləri masaya düzür, qədəhlərə qırmızı şərab süzür.
Şən səslə qədəhini qaldırır. 

–Sənin sağlığına! Dedi-qodular, giley-güzarlar bu andan bitdi! Həyat
gözəldir!

Qədəhimi qaldırıram. Həmişəki kimi, dodağıma toxundurub masaya
qoyuram. O isə qədəhini başına çəkib, dalğa-dalğa süzülən musiqi
sədaları altında yerində yırğalanaraq ağappaq nimçələrə yemək çəkir. 

Bir qədər sonra restoranın masaları, demək olar ki, dolur. Son vaxtlar
efirlərdən düşməyən “sırtıq” müğənni masaların arası ilə gəzişərək şən
bir mahnı oxuyur. Әslində, mən sakit bir yerdə əyləşməyimizi istəyərdim.
Adam balası kimi söhbətimi edərdim. Diqqəti də məndə olardı. Ayda-
ildə bir dəfə görüşürük. Odur ki, qəsdən dinib-danışmıram. Yəqin indicə
bostan oyuğu kimi donuq qalmağımın səbəbini öyrənmək istəyəcək. Bir
qədər də dinib-danışmasam, mütləq diqqətini çəkəcək. Özümü sıxıram.
Amma heç vecinə də deyil! Səslənən mahnını dodaqaltı zümzümə
edərək müğənniyə yoldaşlıq edir. Deyəsən, susmaq işə yaramır… Bu
dəfə başqa yöndən diqqətini çəkmək istəyirəm. Həm də gərgin olma -
ğımın səbəbini sığortalamaq üçün söhbətə tamamilə başqa səmtdən
başlayıram:

– Bilirsən nə fikirləşirəm? Mübariz olmaq da, sən demə, bir şey
deyilmiş… Son günlər adamlarla aramızda gərginlik yaranıb. Adamlar
məntiqsiz, düşüncəsiz şəkildə gündəmə atılırlar, hamısı da az qala,
xorla danışır, hər şeyə anında xorla münasibət bildirirlər. Mən isə hesab
edirəm ki, kütləviliyə hesablanmış hərəkətlərin arxasında həmişə
məqsədli sifarişlər dayanır və aldanışlar olur. Haqlı olduğumu da bilirəm.
İstəsəm, bunu sübut da edə bilərəm. Amma tək qalmaq, axına qarşı
hərəkət etmək də asan deyil…

O, diqqətlə üzümə baxır. Aha, bu dəfə bütün fikri məndədir.
Deyəsən, çox uzaqdan başladım axı… Hər halda, diqqətini çəkə

bildim. Həm də o, belə mövzularda uduzan deyil. Bu saat tam əksini
gətirəcək. Həmişə də məni məğlub etməyə çalışır. Belə də olur.

–Bu, sənə elə gəlir. Sən öz məntiqini güclü hesab edirsən, öz
düşüncəndə bunu isbatlayırsan. Bu, sadəcə, sənin fərqli görünmək
cəhdindir. Reallıq isə düşüncəyə deyil, təcrübəyə və gücə hesablanır.
Güclü olan qalib gəlir. Və sən fərd kimi təkliyə çəkilmisənsə, uduza-
caqsan. Haqlı olmaq və güc başqa şeylərdir. 

Razılaşmıram, etiraz etmək istəyirəm. Onunla bu mövzuda kifayət
qədər danışmaq mümkündür. Yeganə sahədir ki, söhbətimiz tutur. Odur
ki, tez-tez belə mövzulara girişirəm. Әlbəttə, istəməzdim ki, söhbətimizin
mövzusu bu olsun… Mən sığallanmaq, sevilmək istəyirəm.

Qoluma toxunur.
–Yaxşısı budur rəqs edək, kefimiz açılsın.
Ayağa qalxıb ortada rəqs edənlərə qoşuluruq. Məni özünə çəkir,

nəfəsini üzümdə hiss edirəm az qala. Xoşbəxt olmaq, fərəhlənmək üçün
qanadlanıram. Aramızdakı hərarət dalğa-dalğa canıma yayılır, bədənim
gizildəyir. Mən xoşbəxtəm!

Az sonra içimdəki müəmmalar, şübhələr yenə də baş qaldırır,
qollarımdan yapışan bu adamın məndən uzaq olması hissi canıma
yayılır. 

Evə çatan kimi tuflilərimi çıxarıb hərəsini bir küncə tullayıram.
Deyəsən, bu adam məni ciddiyə almır. Görəsən, onun üçün nə qədər
əhəmiyyətliyəm? Aramızdakı tarazlıq nə qədər pozulub? Yaxud onun
həyatının harasındayam? Guya birdəfəlik soruşacaqdım. Ortada
çözüləsi çox şey vardı. Danışmalıydım axır ki… Aydınlaşdırmaq olardı
hər şeyi.

Amma bu çətirli küçə nədənsə məni yaman çəkdi…
Düz bir həftə sonra yenidən çətirli küçəyə yollanıram. Küçəylə

gəzişərək onu düşünürəm. Hüdudsuz hisslərimin ortasında qəti qərara
gəlmək istəyirəm. 

Küçənin başındakı restoran-kafenin işıqları yanıb-sönür. Nədənsə,
ürəyimdən içəri daxil olmaq keçir. Dərhal özümə qadağa qoyuram:
olmaz! Amma içəri daxil olacam! Ürəyimdən keçdisə, qurtardı. Özümü
də tanıyıram axı… Bir şey beynimə düşdüsə, əl çəkən deyiləm… Bir
qədər tərəddüddən sonra qərara alıram ki, əyləşib bir stəkan çay, yaxud

bir fincan qəhvə içməkdə heç bir qəbahət yoxdur. Sadəcə olaraq, qapı
tərəfdəki küncdə əyləşmək lazımdır. Tək olduğum üçün diqqət çəkmək
istəmirəm. Masamı gözucu işarələyib küncdə əyləşirəm. Sarı saçlı
ofisiant qadın masaya yaxınlaşır, üzünə gülümsünürəm. Məni tanıdığını
zənn edirəm. Yəqin keçən dəfədən yadında qalıb. O da gülümsünür,
amma hiss edirəm ki, məni tanımır. Qəhvə sifariş edirəm. Yanaşı
masada əyləşən kişi gözlərini üzümə zilləyir, baxışlarımız rastlaşdıqda
gülümsünür, diqqətimi çəkməyə çalışır. Әhəmiyyət vermirəm. Gözüm
alaqaranlığa alışandan sonra onunla əyləşdiyimiz masanı axtarıram.
Birdən-birə sanki elektrik cərəyanına toxunuram. Bədənimdən bir gizilti
keçir. Ürəyim sürətlə vurur. O, gənc bir qızla üzü divara sarı əyləşib.
Şirin-şirin danışıb-gülürlər. Bəli! Mənim sevdiyim başqasıyla əyləşib.
Hiss olunur ki, əhvalları gözəldir. Qızın üzü mənə tərəf olduğundan
ürəyim döyünə-döyünə əməlli-başlı nəzərdən keçirirəm. Etirafımdan
xoşlanmasam da,
de yim ki, yaraşıqlı
qız dır. Dodağını al
qır mızı boyaması
nə zərə alınmasa,
zövq lə bəzənib. Qız
cin giltili səslə gülür.
Gü lüşü o qədər cin -
gil tilidir ki, hətta ma -
sa dakı büllur
qə dəhlər bu səsdən
çi linglənə bilər. Son -
ra qırmızı şərabla dolu qədəhləri yuxarı qaldırırlar. O, ucadan: “Sənin
sağlığına” – deyir. Qız şərab rəngli dodaqlarını qədəhə toxundurur,
şərabı başına çəkir. 

Yenidən gülüş səsləri eşidilir. Sonra musiqi sədaları altında rəqs
edirlər. Eynən keçən həftə bizim rəqs etdiyimiz musiqidr. Hətta
aralarındakı hərarəti də hiss edirəm. Bu hərarət alova çevrilib canımı
yandırır. Ürəyimə sərhədi bilinməyən qısqanclıq dolur. Mənə elə gəlir
ki, dünyada bundan xoşbəxt cütlük yoxdur. Yox, daha bir dəqiqə də
burda dayanmaq olmaz!.. Ölə bilərəm!

Fincanı nəlbəkiyə qoyub astaca ayağa qalxıram. Restorandan çı -
xıram. Demək, belə… Özümü məğlub edilmiş döyüşçüyə bənzədirəm.
Al qırmızı pomadalı qız məni məğlub edib. Məni döyüşsüz şil-küt
ediblər, yer lə-yeksanam. Mən dünyanın ən məğlub insanıyam. Məni
öz sev gim dən diksindirdilər. Lap elə bəxbəxtəm də deyə bilərəm.
Kafedə səslənən mu siqini zümzümə edirəm. Dənizin sahilinə
düşürəm, xeyli gəzişirəm. Ürə yimdəki təlatümə baxmayaraq, beynim
aydındır. Bu də fə açmaq istədiyim kələfi daha soyuq başla didiş -
dirməyə çalışıram. Bəl kə də, heç nə dəyişməyib, o, elə əvvəldən belə
imiş… Onsuz da çoxdan hiss etmişdim ki, bu adam özünü sevən

adamdır, həm də özü nə məxsus soyuqluğu, laqeydliyi var. Sadəcə
olaraq, açıqlamaq vaxtı indi yetişib. Bəs münasibətimiz? Aha,
deyəsən, onun da cavabını tapıram. Görünür, əlbəttə, onun tərəfdə
sevgi-filan yox imiş, sadəcə, xoşuna gəlmişəm. İndi marağı azalıb…
Bəs, elədirsə, niyə tamamilə çəkilib getmir… Tez-tez geri qayıdıb heç
nə olmamış kimi, özünü sevdirə bilir… Müəmma da elə sevdirə
bilməsindədir… O, mənə özünü sevdirir.

Yolboyu fikirlər beynimi döyəcləyir. Yaxşı, bu adamla nə edim? Bir
çıxış yolu, bir çözüm olmalıdır axı...

Bəlkə, bundan sonra zənglərinə, ismarıclarına cavab vermə yim?
Telefonumu söndürüm, itib-batım, bir-birimizin həyatından sakit-səssiz
yox olaq?.. Onsuz da, gec-tez, bu, olmalıdır. Adam hissə-hissə, damla-
damla soyuya bilir... Birdən bacarmasam? Ürəyimdən siləmməsəm?
Lənət şeytana!

Uzun çək-çevirdən sonra ona ismarıc yazıram: “Artıq aramızda
soyuq havalar mövcuddur. Ötən hər bir dəqiqə, hər bir saat bizi bir-
birimizdən uzaqlaşdırır. Yəqin ki, fərqindəsən. Sənin soyuqluğun və bəzi
başqa faktlar çox şeydən xəbər verir. Düşünürəm ki, ayrılmağımız
qaçılmazdır. Odur ki, gecikdirməsək yaxşıdır!..” Barmağımla telefonun
düyməsinə toxunub mesajı göndərirəm. Vəssalam! Rahat nəfəs alıram.
Çox keçmədən cavab gəlir.

“Sabah işdən çıxanda məni gözlə! Mütləq gözlə!” 
Yenə də məni qərarsızlığa atır, fikir burulğanına salır. Yenə də

ümidləndirir. Ürəyimdə saralıb qurumaqda olan ümid toxumları yenidən
cücərməyə başlayır. Görəsən, nə deyəcək? Yəqin nədən ayrılmaq
istədiyimin səbəbini soruşacaq, üzrxahlıq edəcək. Yüz faiz belə olacaq...
Bəlkə də, başqa nələrisə açıqlayacaq. Ümumiyyətlə, görüşmək lazım -
dır mı? Bəlkə də, heç görüşməyim. Demişdim axı, güclü olmaq, qətiyyət-
filan... Onu kafedə başqasıyla gördüyümü yazmalıydım. Yəqin özü
anlayacaq. Elə şeylər var ki, onlar dillə deyilmir... 

Səhər evdən çıxanda ürəyimdə işdən sonra onu gözləyib-gözlə -
məyəcəyimi çək-çevir edirəm. Bir qərara gələ bilmirəm. İçimdəki bir səs
isə “gözləyəcəksən!” deyir.

Binamızın tinindən keçərkən hiss edirəm ki, kimsə məni izləyir.
Kölgəsindən tanıyıram, hər səhər rastlaşdığım Qaraşın oğlandır. Elə
bilir ki, onu görmürəm. Ürəyimdə “mənim Məcnunum” deyib, hər dəfə
məzələnirəm onunla. Həmişəki kimi, binanın tinində dayanıb baxışlarıyla
məni ötürür. Hər gün dayanacaqdan yola salır, amma yaxınlaşıb bir
kəlmə də demir. Bu oğlan bir dəfə məni az qala ölümdən də qurtarıb.
Küləkli bir gündə qulaqcığımı külək alıb birbaşa magistral yolun ortasına
atmışdı. Özümü yola atıb qulaqcığı götürmək istəyərkən qolumdan
yapışmışdı. Cəld hərəkət etməsəydi, bəlkə də, sürətlə tindən çıxan
böyük yük maşınının altına düşəcək, asfalta yapışacaqdım. Deməli, bu
adam mənim qəhrəmanımdır. Lap filmlərdəki kimi... Amma heç dəyişmir,
yenə də əvvəlki kimi sakit və təmkinlidir. İnadla məni izlədiyini hiss

etdirməməyə çalışır. Birinci dəfədir ki, düz yaxınlığında dayanıb
salamlaşıram. Deyəsən, özünü itirir. İlk dəfə diqqətlə üzünə baxıram və
ürəyimdən keçir ki, yaraşıqlıdır. “Onun yaraşığından sənə nə?” – dərhal
özümü yığışdırıram. Ehmalca salamlaşırıq. 

Gözlədiyim marşrut avtobusu görünmür, bu gün nədənsə ləngiyir.
Narahatlıqla dayanacaqda var-gəl edirəm.

Və budur, Qaraşın oğlan, axır ki, tilsimi qırıb dillənir:
–Bağışlayın, sizin gözlədiyiniz marşrut səmtini dəyişib, daha bu

küçədən keçmir. Odur ki, yolunuzu dəyiş mə li siniz. 
“Paho! Mənim yolumu dəyişib-dəyişməyəcəyimdən sənə nə?” demək

istəyirəm. Amma demirəm.
–Barı xəbərdarlıq edərdilər, – deyə söylənirəm.
Üzünə baxıram. 
–Siz nədən bildiniz ki, mənim marşrutum hansıdır?
Gülümsünür. Qeyri-ixtiyari mən də gülümsünürəm. 
O biri küçəyə keçirəm. Bir söz demədən o da mənim yanıma düşür.

Qoşa addımlayırıq. Nədənsə, etiraz edə bilmirəm. O, durmadan danışır,
sehrlənmiş kimi onu dinləyirəm. Sanki illərin tanışıyıqmış. Onun yanında
özümü çox rahat hiss edirəm. 

Qaraşın oğlan çox xoşbəxt görünür.
–Açığını deyim, xeyli müddətdir izləyirəm, nə gizlədim, çox xoşum

gəlir səndən. Səhərlər səni ötürməsəm, sanki bütün günüm boş keçir. 
Nə gizlədim, xoşuma gəlir onun bu etirafları. O isə qəfildən susur.

İstəyirəm deyim ki, nə oldu, niyə susdun? İstəyirəm o, durmadan
danışsın, çox danışsın. 

–Bəs niyə yaxınlaşıb heç nə demirdin?
Az qalıram Qaraşın oğlanla davaya çıxım. Düz gözlərinin içinə

baxıram, hə, nə oldu, danış! 
O isə, deyəsən, açıq və konkret danışmağı sevir. 
–Doğrusu, heç özüm də bilmirəm... Hər gün yaxınlaşıb ürəyimi

açmaq istəyirdim, amma alınmırdı. Bir də ki... elə şeylər var ki, dillə dey-
ilmir... 

Birdən o, dayanıb üzünü əks səmtə tutur. 
–Bəlkə, çətirli küçəylə gedək, qəribə ruhu var o küçənin.
Təəccüblə üzünə baxıram. Az qalıram deyim ki, mən də belə dü şü -

nü rəm, Qaraşın oğlan! Mənim kimi düşünürsən, xəbərin varmı? Küçənin
başındakı meydanı dolanıb çətirli küçəyə çıxırıq. Hardansa canıma
qəribə bir rahatlıq axır. Bu rahatlığın içərisində bir arxayınlıq, əminlik
var. Deyirlər, adam yalnız əmin olduğu yerdə xoşbəxt olur. Nə bilim...
Külək çətirləri astaca yellədir, çətirlərin arasından göyün üzü görünür. 

Üzümü göyə tuturam:
–Amma küçənin mühafizəsində boşluq var...
Mənzil başına çatıb sağollaşmaq üçün üz-üzə dayanırıq. Qaraşın

oğlan həyəcanla nələrisə anladır, bir az da tələsir. Yaraşıqlı üzündə
özünü isbat etməyə cəhd edən və həyəcanla qərar gözləyən bir

məhkumun ifadəsi var. Onu çox gözəl anlayıram. Amma mən qərarlı
deyiləm. Qaraşın oğlanla üz-üzə dayansam da, yenə də fikrim axşam
ona yazdığım ismarıcın yanına uçur. Gərək kafedə qızla gördüyümü
yazaydım... 

* * *

İşdən sonra dediyi yerdə dayanıb onu gözləyirəm. Həmişə burda
görüşürük. Dediyi vaxtdan xeyli ötsə də, hələ də görünmür. Amma
gözləməkdə israrlıyam. Sona qədər dayanıb gözləyəcəyəm! Bəlkə də,
elə bu da sonuncu görüşümüz olacaq, yaxşı xatirə buraxmayacaq.
Bəlkə də, birdəfəlik ürəyimdən siləcəm. Amma yenə də olsun…

Birdən-birə göyün üzü tutulur, yağış başlayır, getdikcə şiddətlənir.
Damlalar get-gedə bərkiyərək sökülməsi nəzərdə tutulmuş əyri, yapalaq
damların qırmızı örtüyünü inadla döyəcləyir. Başlarına çətir tutmuş
adamlar bir andaca səkidən, küçədən qeyb olurlar. Küçədə təkcə mən
qalıram, bir də yaxınlıqdakı maşın dayanacağının qoca gözətçisi. Qoca
heç yerə tələsmir, tam arxayındır, balaca otağında şəstlə əyləşərək
qarşısındakı çayın seyrək buxarı arasından yağışı seyr edir. Qoca
birdən başını pəncərədn çıxarır, hökmlü səslə dillənir:

– Yağışın altında bu qədər dayanmaq olar?! Tamam islanmısan! Gəl,
heç olmasa, içəridə gözlə, xəstələnərsən!

Ürəyimdə ona söylənirəm: “Bircə sən çatmırdın”.
Gülümsünərək mızıldanıram.
– Heç nə olmaz!
– Heç nə olmaz, heç nə olmaz…
Qoca dodaqaltı deyinir, sonra sanki ultimatum verir:
– Barı özünlə çətir götürəydin! Hanı çətirin?!
Bu dəfə məğlub səslə dillənirəm:
– Çətiri heç xoşlamıram. Zəhləm gedir çətirdən. 
Qoca inadkarlığından əı çəkmir.
– İstədin-istəmədin, dəxli yoxdur! Qadının həmişə çətirə ehtiyacı olur!
“Yox bir, çətir!” Ürəyimdə söylənirəm.
Yağışın altında boş küçə ilə gəzişirəm. Qoca gözətçinin də nara -

hatlığını özümlə o baş-bu başa aparıram.
Təpədən-dırnağa islanmışam. 
Onun dediyi vaxtdan iki saat keçib. Hələ də yoxdur. O, mənim

ümidimi tikə-tikə edib yerə səpələyir. Küçədə gölməçələnən suyun
içərisi qırıq-qırıq ümidlərlə dolur. Gölməçə dolub ətrafa daşır. Amma
yenə də inadla gözləyirəm. Qəzəbdən, inaddan daha çox özümdən
mazoxistcəsinə intiqam almağa çalışıram. Düşünürəm ki, nə qədər çox
əzab çəksəm, o qədər güclü və qərarlı ola bilərəm. Hiss edirəm ki, dişim
dişimə dəyir, titrəyirəm. Qoca düz deyir, yəqin ki, belə yağışdan sonra
xəstələnəcəyəm. Başımı qaldırıb göyə boylanıram. Göyün üzü boz
rəngli toz dumana bürünüb. Bu an mənə elə gəlir ki, yağış mənə görə

yağır və ondan çıxmağa gücüm çatmayacaq. Bəlkə də, elə bu yağışın
altında öləcəyəm. Suyu sürətlə canıma çəkirəm. Amma hər nə də olsa,
ölmək istəməzdim… Yaşamaq istəyirəm. Suya düşmüş sərçə balası
kimi ətrafa boylanıram.

Qəflətən sanki başımın üstündə günəş doğur. Bu nədir, yağış birdən-
birə necə kəsdi? İndicə göydən su axırdı axı. Amma indi hər tərəf qupqu-
rudur, yağış kəsib, hava isinib. Deyəsən, möcüzə baş verir. Hələ göyün
rəngi də dəyişib, al-əlvandır. Başımı qaldırıb yuxarı boylanıram.
Üzərimdəki göy qurşağını andıran, rəngləri bir-birinə qarışmış yarım -
şəf faf örtüyün çətir olduğunu anlayıram. Səhər məni ötürən Qaraşın
Oğlan ərklə çətiri mənə uzadır, sonra qayğıkeşliklə dillənir:

– Götür, əməlli-başlı islanmısan, suyun içindəsən, - üzünü göyə tutur
– bu yağış, kəsənə oxşamır.

Bir söz demədən soyuqdan buz kimi donmuş əlimi uzadıb çətiri
götürürəm.

Qaraşın Oğlan ehmalca qoluma toxunur:
–Gedək!
Yenə də, səhərki kimi, qoşa addımlayırıq.
Qoca gözətçi pəncərədən başını çıxardıb bizə baxır, məmnun-

məmnun gülümsünür. 
Qaraşın oğlanla yanaşı küçənin başındakı meydana tərəf gedirik.

İstiqaməti o seçir. Bu an tamamilə onun tabeliyindəyəm. Hansısa sehrli
qüvvə məni öz ağuşuna alıb. Meydanın o tərəfi isə çətirli küçədir. Çətirli
küçə qupqurudur…

Yağış hələ də kəsməyib. İkimiz də susmuşuq. Yalnız ürəyimizin
döyüntüsünü və çətirə çırpılan yağış damlalarının səsini eşidirik.
Damlalar sanki məchulluqdan boylanan naməlum bir xoşbəxtliyin
qapısını döyür…

Doğrudan da, hər bir qadının başı üzərində bir çətirə ehtiyacı var. Siz
də buna inanın!

Bunu mən deyirəm sizə. Yağışın altında kifayət qədər islanmış, soyuq
və ehtiraslı damlalara kifayət qədər bələd olan birisi söyləyir sizə... 

İnanın!..

Hacı Firudin QURBANSOY

“KӘLİLӘ VӘ
DİMNӘ”Nİ
KİM YAZIB?

D
ünyaca məşhur “Kəlilə və Dimnə” təmsilatının özü və müəllifi
haqqında bir-birinə zidd fikirlər mövcuddur. Әsərin müəllifi
Bəydəba, Bidpay, Pilpay kimi təqdim olunur. Bizcə, bu ad

yox, təxəllüsdür. Hindistanda qəbul edilən Pilpay hindcə “Bidh â pati”
sözünün təhrifi kimi qeyd edilir. Әslində bu söz “Bilbay” – biləyən bay,
filosof anlamındadır. “Bil” feli indi də dilimizdə işləkdir. “Bilgə”, “biləyən”
sözləri məlumatlı, alim, filosof mənalarını verir. İndi “bəy” kimi iş lət di yi -
miz söz, əslində “bay”dır. “Dost var adamı bay edər, dost da var zay
edər”, “Çəkmə, çəkə bilməzsən, bərkdir fələyin yayı, Ya yoxsulu bay
eylər, ya yoxsul eylər bayı” atalar sözündə “bəy” deyilmir. Hindistanın
qədim dili sanskritcə “Kəlilə və Dimnə” əsərinin adı “Pantchatantra”dır,
iki sözün birləşməsindən yaranıb: hindcə “раnса” – beş və “tantra” –
“təlim”, “bünövrə”, hətta “toxucu dəzgahı” mənalarına gəlir. Bu sözü “beş
kitab” və “beş fırıldaq” kimi də tərcümə edirlər. Hindlilər sonradan cığallıq
edib əsərin həm yazılma vaxtını, həm də yadelli müəllifini unutdurmaq
üçün V yüzillikdə Brəhmən Vishnucarman tərəfindən yazıldığı barədə
bəhs açmışlar. Klassik ədəbiyyatda “hindli” mənası verən “hindu” sözü
üzüqara və oğru kimi rəmzləşib.

Bəs “Pancatantra” və ya “Kəlilə və Dimnə”nın müəllifi Bəydəbanın
özü kimdir? XIV yüzil alimi Məhəmməd Küştəri ibn Həsən ibn Alimədin
hicr-qəməri 773, miladi 1371-ci il tarixində “Şəcərət ül-bəşər fi həqiqət
ül-xəbər” (Bəşəriyyətin nəsil şəcərəsi haqqında həqiqi xəbər) adlı türkcə
yazdığı əsəri elmə məlumdur. Hicri 913-cü miladi 1507-ci ildə Konya
şəhərindəki “Sahib Ata” mədrəsəsində Həsən ibn Hüseyn ibn Әli Daği
Məhəmməd Küştəri ibn Həsən ibn Alimədin bu əsərinin surətini çıxardı.
Nüsxənin sonunda tərcüməçi zamanəsinin padşahı Murad ibn Orxan
ibn Osmana dualar əlavə edib. Bu əlyazma nüsxəsi barədə İsmayıl
Hami Danişmənd qəzet məqaləsində (İsmail Hami Danişmend.
“Atalarımızın tarih telâkkisi”) 1951-ci ildə xəbər verib. 

Küştərinin “Şəcərət ül-bəşər fi həqiqət ül-xəbər” adlı əsəri bizim üçün
özündə bir faktı ehtiva etdiyinə görə çox qiymətlidir. Әsərdə göstərdiyinə
görə, Bəydəba, miladın 81-ci ilində Bakıda doğulmuşdur, musiqi elminin
yaradıcısıdır. Sonradan Hindistana köçmüşdür. Depşelim adlı Hind
hökmdarına “Kəlilə və Dimnə” adlı əsərini ithaf etmişdi. Zalım hökmdarı
təmsil diliylə tərbiyələndirmək istəmişdi. 

Bəydəbanın əsl adının Kətku olduğu söylənir. Onun “Kaytr ve Hablu”
(Doğru və Oğru), “Kəlilə və Dimnə”, “Atəş vasitəsilə dürüstlük sınağı”,
“Bülbül ilə Bağban” adlı əsərərinin olduğu barədə qeydlər var.

Bəydəbanın bir əsəri “Nəsihət əl-Külliyyə” (bütün nəsihətlər) adıyla
ərəbcəyə tərcümə olunaraq əlyazma saxlanclarında qorunur. 

Bakılı Kətku Bilbayın “Kəlilə və Dimnə”nı sanskritcə yazmasına
səbəb yəqin ki, Hindistandakı soydaşlarına hökmdarın diqqətini
artırmaq cəhdi olub. Yad dillərdə ölməz əsərlər yaradan Azərbaycanlı
müəlliflərin say çoxluğu dediklərimizi təsdiq edən faktdır.

Bakıda doğulub pərvəriş tapmış istedadlı şəxsin xalqımız üçün xarak-
terik olan alleqorik nəsihətlərinin hətta yad dildə qələmə alınması
təəccüblü deyil. Әrəblərə əski ərəb dili və klassik şeirlərini öyrədən
təbriziləri, şabrani və şirvaniləri yada salsaq, mənzərəni daha aydın
təsəvvür üçün kifayət edər. 

Azərbaycan filosof-yazarının dünya şöhrətli əsəri müxtəlif dillərə
tərcümə edildikdən sonra, nəhayət ki, XIV yüzildə yaşamış Qul Məsud
tərəfindən yenidən öz dilimizə çevrilib, elmdə buna “bumeranq” hadisəsi
deyirlər. Həssas tədqiqatçı nəzərilə baxdıqda, mövzunun mənbəyini tap-
maq mümkündür. BDU-nun müəllimi K.İslamzadə “Kəlilə və Dimnə”
təmsillərilə Azərbaycan folklorundakı paralelləri araşdırıb.

İlkin mənbə kimi sanskritçə olan əsər VI yüzillikdə Sasanilər
zamanında orta fars dili olan pəhləvicəyə, pəhləvicədən ərəbcəyə və
daha sonralar ərəbcədən yeni farscaya çevrilmişdir. Avropa dillərinə
olan tərcümələr farscadan edilmişdir. Dünya ədəbiyyatının dahi
təmsilyazarları Ezop ve La Fontaine təmsillərinin “Kəlilə və Dimnə”dən
qaynaqlandığı iddia olunur. XIV yüzildə Azərbaycan şairi Qul Məsudun
bu əsəri dilimizə çevirməsi türkcəyə tərcümə olunmuş ilk nümunə sayılır. 

Sanskritcə olan “Pançatantra” beş kitabdan ibarətdir. Birinci kitab 30
hekayəti əhatə edir, मित्रभेद (Mitra-bheda) – “Dostluğun itirilməsi” adlnır. 

İkinci kitab 9 hekayətdir, मित्रलाभ və ya मित्रसंप्राप्ति (Mitra-lābha və ya
Mitra-samprāpti) – “Dostların qazanılması” adını daşıyır. 

Üçüncü kitab 13 hekayətdir, काकोलुकीयम् (Kākolūkīyam) – “Qarğa və
bayquşların müharibəsinə dair” adlanır. 

Dördüncü kitab 11 hekayətdir, लब्धप्रणाश (Labdhapraṇāśam) –
“Qazanılmışın itməkliyi” adlanır. 

Beşinci kitab da 11 hekayətdir, अपरीक्षित कारक (Aparīkṣitakārakaṃ) –
“Ehtiyatsız əməl” adını daşıyır.

Beşlik sisteminin ən qədim əsası zərdüştiliklə bağlıdır, bu təlimdən dün -
ya ölkələrinə yayılaraq ümumbəşəri mahiyyət qazanıb. Zərdüşt pey ğəm -

bər gün ərzində 5 dəfə
yaradana dua etməyi əmr
buyurmuşdu. İs lam dinində
də beş vaxt namaz qılmaq
Allah əmridir. Qurani-Kə -
rimdə 31 Loğman surəsinin
34-cü ayəsində Allah
qatında olan 5 qeybdən
söz açılır.

Beşliyin köhnə adına
xristianlar “kvinkener” de -
yir dilər ki, bu da fransızca
“quinquenaire” sö zün dən -
dir. Beşlik sistemi ilə xris -
tian lıqda “Kviteizm” adlı
tə lim yaranmışdır. Bu din
əsa sında formalaşan pro -
tes tantizm təriqətində beş -
lik sistemi qabarıq şəkildə
nə zərə çarpır. “Kvin tes -
sent siya” təlimi isə əsli la -
tın ca “quintus” – beşinci və
“assentia” – varlıq söz lə -
rin dən əmələ gəlib əvvəlki dörd ünsürü birləşdirərək hərəkətə gətirən
magik beşinci elementi bil di rir. Beşlik kainatın, təbiətin və insan
həyatının həmişə bir ölçüsü kimi çı xış edib. 

1. Çocuqluq İlk bahar Yaşıl Ağac Şərq Yupiter
2. Yeniyetməlik Yay Qırmızı Od Cənub Mars
3. Gənclik Son bahar Sarı Torpaq Mərkəz Saturn
4. Cavanlıq Payız Ağ Metal Qərb Venera 
5. Qocalıq Qış Qara Su Şimal Merkuri 
İnsan və quyruqsuz dördayaqlı heyvanlar beşlik sistemindədir (1 baş

+ 2 əl + 2 ayaq). İnsanın hər əlində və hər ayağında beş barmaq var,
beş duyğu üzvü ilə dünyaya təmas edir.

Hörmüzd ildə beş gün cəhənnəmin qapısını açıq saxlayırdı ki,
bağışlanan günahkarlar oradan çıxa bilsin.

Musa peyğəmbərə göndərilən Tövrat beş kitabdan ibarətdir. Bu
kitabın (Birinci Yaradılış kitabı, XX bab) məntiqinə görə, bütün bitkilər
beşinci gün yaradıldığı üçün, beşlik quruluşdadır.

İbrahim peyğəmbər Allahın adını beş sait səsdən ibarət İEOUA kimi
səsləndirdi. Әslində, bu beş dində qəbul ediləcək adların baş hərfləri
idi, axırıncı “A” İslam dinində qəbuldur. 

Beşlik sistemi zərdüştilikdə əsasdır. “Yəsna”nın 17-ci bölümündə və
“Bundahiş”də həyatı əhatələyən, həm mənəvi, həm də maddi hərarət
beş qismə bölünür:

1. Bərəzəsavəng (ali xilaskar) – zərdüşti cənnətində Ahura Məzda
önündə yanır; 

2. Vöxufriyan (xeyirxah dost) – insan və heyvanat bədənində yanır;
3. Urvəzişt (ən xoşagələn) – bitkilərdə yanan;
4. Vəzişt (təsiredici) – ildırımın, şimşəyin alovu;
5. Spanişt (müqəddəs) – yer alovu və Vərəhram (qalib),

atəşkədələrdə yanır. 
“Avesta”da “əfərəvan”, pəhləvicədə (orta fars dili) “əsrön” adlanan

“od qoruyucu” muqlar – kahinlər də beş rütbəlidir: 
1. möbədədən – möbəd, 2. sər – möbəd, 3. dəstur, 4. möbəd, 5. xir-

bad. 

“Möbəd” sözü qədim zamanlarda “maqupati” (muqların başçısı) ad -
la nırdı. “Muq” sözündən dilimizdəki “Muğan”, “muğam”, “muğamat” və
yu nanlardan bütün Avropa dillərinə keçən “maq” və “magiya” sözləri ya -
ra nıb. Hətta “medisina” – təbabət sözünün “Midiya”dan gəldiyi barədə
əc nəbi alimlərin elmi mü la hi zələri var.

Hər gün hər bir zərdüşti üçün beş vaxt vacib ibadət edi lirdi. Bu vaxt-
larda 6 avaz la 12 muğam üzə rin də gəzişmələr edilib 72 mu siqi cümləsi
oxunurdu. Gün dəlik dualar edilmək üçün sutkanın 24 saatı beş qismə
– gahlara ayrı lırdı:

1. Havangah – sübh ça ğın dan günortayadək; 
2. Rapitvingah – günor ta dan saat 15-ə qədər;
3. Üzəringah – günorta saat 15-dən gün ba ta na dək;
4. Ayvusrutrimgah – gün batandan gecə ya rı sı na dək;
5. Uşahingah – gecə yarısından sübhə qədər. 
Zərdüştün İbrahim peyğəmbər olması orta yüzillikdə qələmə alınmış

farsdilli tarixi əsərlərdə göstərilib. İbrahimin hənəf dininin Qurani-
Kərimdə məqbul olması, islam namazlarının bu vaxtlarda icra edilməsi

təəccüblü deyil. (Bu barədə “Azərbaycana göndərilən Peyğəmbərlər”
kitabında bəhs açmışıq.)

Beşlik olan “Pançatantra”ya marağın zərdüşti təfəkkürüylə ya -
zılmasıyla da izah etmək olar. Təsadüfi deyil ki, bu əsərlə ilk dəfə Sasani
hökmdarı Xosrov Әnuşirəvan Adilin (501-579) zamanında maraqlanıb,
əlyazmasını şah xəzinəsindən oğurladıb Hindistandan gətirmişlər.

Әrəb bədii nəsrinin banisi Әbd əl-lah ibn əl-Mübarək əl-Müqəffa (724-
759) İranda Qurda, zərdüştilər ailəsində doğulmuş və İslamı qəbul
edənə qədər adı Ruzbeh (xoşgünlü) olmuşdur. Әl-Müqəffa ərəbcə “əli
qurumuş” deməkdir. O, ənənəvi zərdüştilik tərbiyəsi almış və bu siviliza-
siya haqqında dərin biliklərə yiyələnmişdi. Әbd əl-lah ilk gənclik illərində
Bəsra şəhərinə gələrək təhsilini başa vurmuş və ərəb mədəniyyətinə
qaynayıb-qarışmışdır. O, İran və İraqın müxtəlif şəhərlərində əməvi və
abbasi canişinlərinin yanında katib olaraq çalışmaqla bərabər, həm də
gözəl bədii mətnlərin müəllifi kimi şöhrət qazanıb. Ömrünün son illərində
İslamı qəbul edən İbn əl-Müqəffa 36 yaşında ikən xəlifə əl-Mənsurun
göstərişi ilə farslara rəğbəti, ərəblərə laqeyd münasibətinə görə zindiq
(dinsiz) kimi edam olunub. 

İbn əl-Müqəffanın ərəb dilində etdiyi tərcümə sayəsində bu əsər Av -
ro pa və digər müsəlman xalqlarının ədəbiyyatlarına daxil ola bilmişdir.
Әl-Müqəffa, sadəcə, “Kəlilə və Dimnə”nin tərcüməsi ilə kifayətlənməyib.
O, müsəlman oxucusunun zövqünü oxşamağa çalışaraq toplunun bir
çox hissələrində dəyişikliklərə uğradıb, özünün yazdığı bəzi hissələri,
əsə rin mövzusuna uyğun gələn ərəb atalar sözlərini və Qurani-Kə rim -
dən götürdüyü iqtibasları əlavə edib. Tərcüməçi əsərin əsas personajları
çaq qalların adını da ərəbləşdirdi; Kəlilə – ərəbcə “çələng” mənası verən
“iklil” sözündəndir. “Dimnə”nin mənası “köçdən qalan” deməkdir.

Xəmsə, beşlik yaradan Azərbaycan dahisi Şeyx Həkim Nizami
Gəncəvinin “Kəlilə və Dimnə”yə hikmət mənbəyi kimi böyük diqqət
göstərməsi təsadüfi deyil. O, “Xosrov və Şirin” dastanında “Qoftəne –
Bozorgomid çehl noqte əz Kəlilə” (Bözorgümidin Kəlilə(və Dimnə)dən
40 nöqtə(gizli söz) söyləməsi) adlı bəhs açıb. 

Hindistanda zərdüştilərin yerləşməsi məsələsi Makedoniyalı İs kən -
dər lə birbaşa bağlıdır. Soqdiycə qalan bir əlyazmada Makedoniyalı İs -
kən dər bəşər tarixində ən bəd günahkar kimi təqdim olunur. Onun
ci nayətkarlığı maqları öldürməsi, pəhləvicə “Arda Viraz Namaq” mət nin -
də (1,9) isə çoxsaylı ustad, şəriətmədar, ərbad və möbidi qətl etməsinə
gö rədir. Çox ocaqlar keçirən bu şəxsin cinayətləri barədə ona görə belə
qə zəblə danışılır ki, onun döyüşçüləri məbədləri qarət edəndə, silahsız
ru hanilər müqəddəs ocaqlarını müdafiəyə qalxıb mane olmaq istəyəndə
on ları vəhşicəsinə öldürüb. Bu barədə az-çox məlumat yunan müəl lif -
lə rinin əsərlərində qalıb. Paytaxt Tisfun (Persepolis) şəhərindəki Fra ta -
dar, Midiyanın (Azərbaycanın) paytaxtı Ağbatan (Həmədan) şəhərindəki
Anahit məbədlərini qarət ediblər. Makedoniyalılar gümüş təbəqələri
məbədin damından, sütunlardan qızıl örtükləri görmə mişcəsinə söküb

qarət etdilər. Maddi zərər bir yana, zərdüştilərə ən böyük zərbə hikmət
bilən ruhanilərin kütləvi qətl olunması idi. Hər bir ruhani Zərdüştün
sühuflarını əzbər bilirdi. Bir qism ruhani ailəsini və müqəddəs mətn
yazılan tumarlardan əlinə keçənləri və canını götürüb Hindistana qaçdı. 

Yunan elm və mədəniyyətinin əsas qaynaqlarından biri olan zər -
düştiliyi aradan qaldırmaq təəssübkeş yunan filosof-siyasətçilərinin əsas
istəyi idi. Onlar zərdüşti əsaslı mənbəyi ləğv etməklə yunan
mədəniyyətinin öz bazasında yarandığını gələcək nəsillərə təlqin etmək
istəyirdilər. Bu tərbiyənin daşıyıcısı olan Makedoniyalı İskəndər milad-
dan öncə 331-ci ilin 1 oktyabrında Әhəməni xanədanının hökmran
olduğu İrana hücum etdi.

Qalib gələn İskəndər miladdan öncə 330-cu ilin yanvarında pay taxt -
da kı “Abadan” adlı 72 sütunlu şah sarayını, kitabxana və dəftər xananı,
12 000 buzov dərisindən hazırlanmış tumarlarda qızıl suyu ilə yazılan
2 milyon beytlik “Avesta”nın əsas mətnini yandırdı. Xatırladaq ki, “Aves -
ta”nın tam mətninin bir nüsxəsi də Qədim Yunanıstanın Efes şəhərindəki
(indi Türkiyə Cümhuriyyətindədir) Artemida məbədində qorunurdu. Mi-
laddan öncə 21 iyul 356-cı ildə İskəndəri dünyaya gətirdiyi gecə
Olimpiada xanımın tapşırığı ilə Herostat adlı birisi özünü dəliliyə vuraraq
bu məbədi yandırmışdı. Məhkəmədə demişdi ki, gördüm yaxşılıqla adım
tarixdə qalmayacaqdır, istədim bu yaman işimlə tarixə düşüm.

Zərdüşti maqlar İskəndərin elmə, sənətə düşmən mövqeyini görüb
Hindistana qaçdılar. Burada böyük bir ərazini satın alıb evlərini Və tən -
də ki memarlıqla inşa etdilər. Hindistanda öz elm və mədə niyyətlərini
yaymaqla məşğul oldular. Dini mətnləri ifa etdikləri muğamları hindlilər
“raki” deyərək öyrənib öz modellərinə (lad sistemlərinə) uyarlaşdıra bil -
di lər. Hətta yoqa sisteminin Hindistana Qafqazdan gəlməsi barədə
1926-cı ildə Parisdə nəşr olunmuş “Qafqaz yoqası” adlı fransızca təd -
qi qat əsəri mövcuddur.

İskəndər, zərdüştilərin ardınca Hindistana doöru yürüdü. Hind
çayının qolu olan Gidəsp sahilində miladdan öncə 326-cı ilin iyul ayında
Makedoniyalı İskəndərin ordusu ilə Hind racı Porun rəhbərlik etdiyi
qoşun üz-üzə gəldi. Bu, İskəndərin şərqə doğru 10 illik yürüşündə
qələbə ilə bitən sonuncu böyük döyüşü oldu. Xırda hakimlər arasında
birliyin olmaması ucbatından, hindlilərin ordusu darmadağın edildi, Por
əsir düşdü. Azad bir ölkənin hakimi İskəndərin vassalına çevrildi.
İskəndər zərdüştiləri axtarışda ikən qara ciyər serrozundan öldü. Onun
satraplarının hakimiyyəti dövrü bitsə də, zərdüştilər 200 il ərzində üzə
çıxmadılar. Gəldikləri yerin memarlığı ilə inşa etdikləri ibadətxana və
dua evlərində gizli ibadətlərini edən zərdüştilərin nəzərə çarpmadan
tacir qiyafəsində Azərbaycana gəlmələri istisna deyil. Yanardağın
müqəddəs bilinib zəvvarların ora gəlməsinin qarşısını almaq üçün çox
sonralar, VIII yüzillikdə kəndin adını “Məhəmmədi” – yəni İslam
peyğəmbərinin gətirdiyi dinə qail olanlar kimi qoydular.

Sara xanım Aşurbəyli “Elm” nəşriyyatında 1990-cı ildə nəşr etdirdiyi
“Экономические и культурные связи Азербайджана с Индией в
средние века” (Orta əsrlərdə Azərbaycanın Hindistanla iqtisadi və
mədəni əlaqələri) adlı rusca yazdığı möhtəşəm monoqrafiyasında hələ
antik yunan müəlliflərinin qeydləri və arxeoloji materiallara istinadən
Hindistanın bizimlə ticari əlaqələrindən söz açır (s.27-30). Suraxanıdakı
atəşkədədə sanskrit əlifbasının Qurumuki və Naqari xətlərilə yazılmış
mətnləri Dornun litoqrafiya nəşrindən illüstrasiyalar və tərcüməsi bu
kitabda öz əksini tapıb. Üçrəqəmli tarixin çevrilməsində XVIII yüzilliyə
aidedilmə mətnlərin dəqiq tərcüməsinə böyük şübhə yaradır. Bu mətnlər
öz mütəxəssis dəqiqləşməsini hələ də gözləyir.

“Kəlilə və Dimnə” müəllifi Bilbayın doğulduğu Bakı şəhərinin adının or -
foqrafiyası barədə atüstü qeyd ediləcək fakt var. Suraxanıdakı atəş gah da
cəmi bir lövhədə farsca mətndə düz oxunması üçün hərəkələr qo yulub,
“Bakı” sözü “Badək” şəklində yazılıb. Onda “Badək oba”nı qə lə ti-məşhur
“Badikubə” kimi oxumağın yanılışlığı meydana çıxır. Bakıya xalq arasında
“Nəffatə” deyilməsi barədə XIII yüzil şairi Nəsir Bakuinin cı ğatayca Ulcay-
tuya ünvanladığı müxəmməs-təşəkkürnaməsində oxuyu ruq. 

Güman edirik ki, sovet ideologiyasına müvafiq gəlməyən həqiqətləri
göstərdiyi üçün nəşri dayandırılan, cəmi 4 nömrəsi çıxan “Qızıl qələm”
bədii-elmi-fəlsəfi dərgisinin 1926-ci il son dördüncü sayında “Bakı
atəşkədəsi” adlı məqalədə (səh.17) oxuyuruq: “Hələ 1891-ci ildə
Q.Gülbəngyan yazmışdı ki, atəşgədənin mövcud olması sənaye sahibləri
tərəfindən bir maneə kibi fərz olunaraq tələf edilməsi qərara alınmışdır.”
Min illərlə mövcud bu abidə həmişə əhatəsində olmuş neft mədənlərinə
indi ziyan vuracaqmış kimi, özündə müəyyən tarixi sirləri ehtiva edən
atəşgədənin qədim hissəsi düşmənlərimiz tərəfindən söküldü. O vaxtlar
çəkilmiş fotoda abidənin bütöv şəklindən bunu aydın görmək olur. Bakı
Soveti və şəhərin neft sektorunun tam idarəsini çarizm ermənilərə həvalə
etmişdi. Onlar da tarixi yox etmək üçün əllərindən gələni əsirgəmirdi. 

Çox təəssüf ki, tariximizin qədim və ən qədim qatlarını öyrənmək
üçün cəhdlər az edilir. “Kəlilə və Dimnə”nin müəllifinin hind şahı ilə fəlsəfi
söhbəti barədə də geniş danışmaq olar. O, ayrıca bəhsdir. 

P.S. Məqalədə istifadə olunmuş şəkillər – Suraxanı Atəşgahının və
Qız qalasının müasir görkəmindən fərqli XIX yüzilliyinin sonlarında
çəkilmiş tarixi görüntüləridir.

Zahid XӘLİL

Qılıncdan iti,
çiçəkdən zərif
şeirlər
Mәmmәd İsmayılın
poeziyası haqqında qeydlәr

Dünyanı zərif duyğularla dərk etməyin ən yaxşı yolu poeziyadır. 
Məmməd İsmayıl poeziyasını diqqətlə nəzərdən keçirdikdə

filosofların dəfələrlə təkrar etdikləri bu fikrin nə qədər həqiqət olduğuna
bir daha inanırsan. Bu poeziya idrakın elə bir mərhələsinə çatıb ki, onun
bir sıra nümunələri sözün həqiqi mənasında fəlsəfəyə şevrilib. 

Dünya işıq ucu – işıq inamdı,
İşıqla zülmətin yarışı gedir. 
Hər insan günəşə can atan şamdı,
Hər insan öləndə bir işıq keçir. 

İşıqdı torpağa səpilən dən-dən,
Günəşin şəfəqi – kövşən, işıqdı. 
Kim bilir, bəlkə də Tanrı deyilən
Gəlib bacamızdan düşən işıqdı. 

(“İşıq”)
Bunlar təsadüfi misralar deyi, həyati faktlarla möhürlənən bir hə qi -

qət dən yaranan duyğuların ifadəsidir. Müəllif şeirin yaranma səbəblərini
belə izah edir:

Müharibə illərində köhnə evimiz uçduğundan əmim anamla məni
qazma arı damına – komasına köçürmüşdü. Pəncərə əvəzinə damın
üstündə baca açılmışdı. Damın yeganə işıqlığından – bacadan
üstümüzə gündüz günəş, gecə ay işığı düşərdi. Bəlkə bu, mənim
gələcək taleyimə açılan ilk qapı idi – işıq qapısı.”

Uşaqlığının belə acınacaqlı vəziyyətdə olması şairin həm özünü, həm
də istifadə etdiyi məcazları sərtləşdirir:

Toxumun cücərən dilləri ülgüc,
Torpağın içindən keçir necə ki, 
Kim bilir, bəlkə də içindəki güc
Onu qaranlıqdan işığa çəkir. 

– misralarında zərif toxumun cücərtilərini insanın ruhunu oxşayan
əşya və predmetlərə deyil, iti ülgücə bənzədir – körpə fidanların torpağı
deşib işıqlı dünyaya çıxmasından ötrü. Yəni müharibəyə qalib gəlməsi
üçün toxumun cücərən dilləri ülgüc kimi kəsici və deşici olmalı idi. 

Sanki bu misralar fəlsəfənin əzəli və əbədi mövzusu olan əksliklərin
vəhdəti və mübarizəsi qanununu əks etdirməyə xidmət göstərir. Başqa
bir şeirində isə bu, bir qədər də konkretləşir. Cəmiyyətdə gedən
proseslərdə həmin qanunu xalqın sadə dilində, amma, fəlsəfi
yüksəklikdən yeni nümunələrlə vurğulanır:

Çıxdı insanlığın sonuna şeytan, 
Neyləsin, belədir işi onun da. 
Girdi insanlığın donuna şeytan, 
O, mənim donumda, sənin donunda. 

Salıb üstümüzə haqq işığını
Günəşin üzünü bizə çevirdi. 
Baxdı, tanımadı yaratdığını,
Baxdı, astarını üzə çevirdi.

(“Bizim içimizdə şeytan yaşayır”)

Astarın üzə çevrilməsi mənası səciyyələnəndə məlum olur ki, Allahın
yaratdığı insanın ilkin mahiyyəti dəyişmişdir, sevinci də kədəri də
saxtalaşmışdır, üzdən gülür, üzdən kədərlənir. Daha sevgilər ürəkləri
titrətmir, daha kədərlər dağları yerindən oynatmır. 

Bu gün cəmiyyətdə baş verən neqativ halların hamısının günahı
məhz həmin Şeytandadır. Bir obraz kimi formalaşan Şeytan cəmiyyətdə
daha yaxşı yaşamaq uğrunda yalan danışan, satqınçılıqla məşğul olan,
şəxsi mənafeyini hətta anasından, vətənindən üstün tutan insanların
keçirdiyi hisslərin ümumiləşmiş obrazıdır. Bu cür insanlarla (bu
konteksdə Şeytanla) mübarizə aparmaq ona görə çətindir ki, onlar üçün
müqəddəs heç nə yoxdur. Lazım gələndə hər cür alçaqlığa əl atıb
aradan çıxa bilirlər. Belə məqamlarda mənfi qüvvələr daha tez dil tapır,
qarşısıalınmaz qüvvəyə çevrilir. Buna görə də şair Allahı imdada çağırır.
Şeytana insanın (şeytanlıga insanlığın, əyriliyə düzlüyün, əclaflıga
ləyaqətin...) qalib gəlməsi mümkün deyil.

Bizi eşidirsə o ulu tanrı,
Ya bizi özünə bəndə sayırsa, 
Başından aşmırsa dərdi, azarı,
Bizi də hərdənbir xatırlayırsa, 
Az bizi yalana məzar eləsin. 
Qoy üzə döndərsin astarımızı,
Bizim üzümüzü astar eləsin,
Bəlkə canımızdan çıxa bu şeytan.

Şeirdə Şeytanın (insana xas olmayan bütün mənfi keyfiyyətlərin;
acgözlüyün, xəbisliyin, mərdümazarlığın...) qarşısında İnsanın (ləya -
qətin, saflığın, təmizliyin) acizliyi, köməksizliyi görünür. Bəşəriyyət öz
ömrünü uzatmaq istəyirsə, bu problemin həllinə yönəli işlər görməlidir.
O, bizim hər birimizi ətrafımızdakı aləmə diqqətlə baxmağa təhrik edir,
şeytanlarla nəinki dostluq etməyi qadağan edir, onunla mübarizə
aparmağa səsləyir. Yalnız bu yolla bəşəriyyət şeytandan xilas ola bilər. 

Məmməd İsmayıl bir şair kimi ona təsir edən bütün mövzularda əsər
yaradır. Amma bir elmi təsnifat kimi yanaşdıqda, onun üç mövzuda daha
çox yazdığını görürük: Vətən, ana və təbiət. Bu mövzuların hər biri çoxlu
çeşidləri ilə diqqəti cəlb edir. Adi hesabla Vətən mövzusuna həsr
olunmuş əsərləri barmaqla sayılacaq qədərdir. Amma az qala bütün
əsərlərinin mahiyyətində Vətən sevgisi aparıcı ideya kimi görünür: 

Dostu bu dünyada seçib taparlar. 
Dost-düşmən seçilər, vətən seçilməz.
Qayanı yonarlar, dağı çaparlar,
Dağ qaya kiçilər, vətən kiçilməz.

Ömrünün təxminən otuz ilini qürbətdə keçirən şair bu şeiri Azər -
baycanda olanda yazmışdı. Sanki taleyində qürbətlik həyatı olacağını
əvvəlcədən duyurdu:

Keçər taleyindən, ömürdən keçər, 
Qovuşmaz karvana, yovuşmaz köçə. 
Köçsə qürbət eldə qəlbinə köçər,
Ağır elli-günlü vətən köçülməz. 

(“Vətən”)

Məmməd İsmayıl üçün “ağır elli-günlü vətən” doğma kəndlərindəki
evlərindən başlayır. Әsrik kəndinin başının üstündə ucalan Kəmər
qayası, o qayada bitən və qədim cəngavərləri xatırladan Dağdağan
ağacı, səhərdən axşamacan doğma qapılarını taqqataq döyəcləyən
Ağacdələn ona hər şeydən əzizdir. 

Könlünü göynədər ilk ev, ilk uçuş, 
Qayıdıb gedırsən kəndə dalınca. 
Orda bilərsən ki, arzuların quş,
Piyada gəzmisən sən də dalınca. 

(“İlk ev – ilk uçuş”)

Bütün bunları isə şöhrətin zirvəsinə qalxandan sonra dərk edirsən. 
Hər bir poetik əsər onu yaradanın şəxsi xarakteri ilə sıx bağlıdır.

Şairin inkişaf prosesi bir tərəfdən ailə mühiti ilə, digər tərəfdən uşaqlıq
və ilk gənclik illərində qarşılaşdığı və xəyalında silinməz izlər buraxan
hadisələrin təsiri ilə formalaşır. Bu proses onun xarakterini müəy -
yənləşdirir. Həm də bir bioloji varlıq kimi ana bətnində daşıyıcısı olduğu
genlərlə təkmilləşir. Kodlaşdırılmış həmin genlərin səciyyəvi cəhətləri

insanın xarakterində həmişə onu izləyir, həm fiziki, həm cismani, həm
də digər keyfiyyətlərinin əsası olur. 

Məmməd İsmayılın atası müharibədə həlak olub. Şair onun üzünü
görməyib, səsini eşitməyib. Təkcə anasının söhbətlərindən və müna si -
bə tindən bilib ki, o, cəsur adam olub. Anası Gulzar xanım balaca
Məmmədin şeir dəftərini ən müqəddəs kitablar qədər əzizləyib və oğlu -
nun şair olacağını təsəvvüründə canlandıranda vəcdə gəlirmiş. Ananın
sözə verdiyi qiymət, atanın gözlərini qırpmadan vətənin müdafiəsinə
getməsi, onların sınaqdan çıxmış sevgiləri şairin xarakterində ömürlük
izlər qoymaya bilməzdi: 

Ağlımız təzəcə kəsirdi onda,
Bir həsrət gəzirdi dərəni, düzü.
Bir ad dolaşırdı söz arasında,
Ümiddən asılan qılınc kimiydik.
Analar qınından sıyırıb bizi
Qoymuşdu nəfsiylə öz arasında. 

(“Ümiddən asılan qılınclar”)

Şair, xarakterində kodlaşan keyfiyyətlərdən birini belə izah edir:
“Bizdən əvvəlki nəsildən, ata-babadan, əmi-dayıdan bir əmim qal -

mış dı. Nəslin sonuncu estafet ağacıydı. Nəyi varsa, bizə ötürməliydi.
Qə fildəncə xəstələnib mənim 70 yaşlı, cəfakeş, üzüyola əmim. Son an -
da oğula da baxmayıb, arvad-uşağa da. Soruşublar, nə istəyirsən, de
ve rək. Son arzunu söylə, yerinə yetirək. Bircə məni istəyib, bircə məni,
son nəfəsində. Ona da çatmadım. Quruca şəklimə can vermişdi mənim
Mehrəli əmim. ”

Torpağa, kökə, nəslin ruhuna bağlılıq Məmməd İsmayıl xarakterinin
əsas məziyyətlərindəndir. Tovuzun Әsrik kəndində ev tikdirib. Әvvəldən
də yaxşı bilirdi ki, bu evdə onun yaşamaq imkanları çox məhduddu.
Amma böyük əziyyətlə evi tikdirdi və yaşamadı. Evi yaşamaq üçün
tikdirməmişdi. Ona görə tikdirmişdi ki, canında yaşayan insanlara –
anasına, atasına, əmisinə, şəhər həyatına üstünlük verən ailəsinə, dörd
qız övladına sədaqətini izah eləsin, onları sevdiyini təkcə şeirləri ilə
deyil, həm də əməli ilə sübut eləsin. 

Deyim o illərdə qızım, nə vardı,
Orda Gülzar adlı bir nənə vardı.
Bir də korun-korun alışan ocaq. 
Bir də bir uşaq. 
Sorub barmağını yol gözləyirdi,
Yorub marağını yol gözləyirdi. 

(“Ata” kəlməsi)

Məmməd İsmayılın ilk şeirlərində təbiətin romantikası, ekoloji prob -
lem lər yer alırdı. Gənc şair yaxşı başa düşürdü ki, təbiəti qorumaq, əs -
lin də, cəmiyyətin ekologiyasını qorumaqdır və bu, bəlkə də cəmiyyətin

bü tün problemlərindən ən vacibidir. Şeirlərinin birində meşədə kəsilmiş
bu dağı öz qoluna bənzədir, bu gözəlliyi qorumalı adamları gənclik eh ti -
ra sı ilə qınayırdı:

Hardasan, ay meşəbəyi?
De, nə üçün tapılmırsan
Öz evində, eşiyində?
De, beləmi dayanarlar
Gözəlliyin keşiyində?!

(“Gözəlliyin keşiyində”)

Müşahidə qabiliyyəti və şairlik vərdişləri inkişaf etdikcə, o, təbiətin
yeni keyfiyyətlərini duyur. O, taxıl zəmilərinin sarı dənizə bənzədiyini
görür, bu dəniz dalğalandıqca, ondan payızın qoxusunu sinəsinə çəkir: 

Dağların başına çökür duman, sis, 
Havadan payızın qoxusu gəlir. 
Yel əsir, tərpənir sarı bir dəniz,
Yorğun təbiətin yuxusu gəlir. 

(“Payız lövhələri”)

Bir qədər yaşa dolduqan sonra şair təbiətlə cəmiyyət hadisələri
arasındakı əlaqəni görür və çox mükəmməl poetik nümunə olan
“Ağacdələn” şeirini yazır. Nəzərə alsaq ki, şair təbiəti bir bioloji varlıq
kimi sadəcə müşahidə etmir, o, cəmiyyətlə təmasa girir, ətrafdakı
hadisələri saf-çürük edir, nəticələr çıxarır, bəzən adi bir əhvalat onu
sanki yuxudan oyadır, çoxdan bəri sinəsində qövr eləyən yaralar yada
düşür, təbii ki, gözəl bir əsərin yaranmasına səbəb olur. 

“Yolum hərdən-hərdən kəndimizə düşür. Orada anamdan ömürlü,
məndən vəfalı evimiz hələ də tək-tənha, döyüşlərdən geri dönməyən
atamı gözləyir. Qapısı bağlı qalan yetim, tənha evimiz. Bir dəfə payız
çənində gəlmişdim ata yurduna. Həyətə çatar-çatmaz, səs eşitdim,
kimsə qapımızı döyürdü. Ayaq saxladım. Elə bil gəlişimi ayların-illərin
acılı-şirinli xatirələri ilə qol-boyun olan evimizə kimsə xəbər verirdi.
Həyətə bir az da yaxınlaşdım. Bir az da... Axı bu şərin şər vaxtı, payız
çənində mənim gəlişimdən kimsə xəbər tutmamışdı. Evimizdə isə
taleyin qəzavü-qədərindən başqa kimsə yaşamırdı. Bəs elə isə bu
kimsəsiz evin qapısını döyən kim idi? Amma bu səslər insan
barmaqlarının səsinə oxşamırdı, nəsə qaibanə bir səs idi. Sən demə,
qayğısız Ağacdələn tənha evimizin köhnə, çürüməkdə olan qapısını
dimdikləyirdi. O kim idi?Bəlkə atamın ruhuydu, bəlkə anamın, bəlkə
vaxtın, zamanın, ya bəlkə mənim arzularımın barmaqlarıydı – qəfil
gəlişimi yetim evimizə xəbər verirdi. ”

Təbiətin belə adi əhvalatları yalnız o şairin qələmində poeziya
nümunəsinə çevrilir ki, həmin qələm sahibi fasilə vermədən öz idealları
ilə yaşayır. O, təbiətdə baş verən bütün hadisələri öz taleyi ilə
əlaqələndirir, düşüncələrinə uyğun mənalandırır. 

Bu şeirdə təbiətlə insan danışır. Әslində, təbiət tərəfdən Ağacdələnin
“taqqataq”ından başqa bir şey eşidilmir. Amma insan bu balaca
quşcuğazın qarşısında acizdir. Çünki öhdəsinə çox işlər düşdüyünü dərk
edir. Taleyin gözlənilməz oyunları işlərini tam, arzu etdiyi kimi həyata
keçirməyə imkan verməyib. Onu Ağacdələnin qarşısında hesabat
verməyə vadar edən də budur: 

Mən dünyaya ata, ana borcluyam, 
Ünvanım var, bu ünvana borcluyam. 
Bir canım var, bircə cana borcluyam,
Özgə nəyə, taraq, taraq say görüm. 

Şair kimlərə borclu olduğunu unutmadığını söyləməklə nəslinin layiqli
övladı olduğunu göstərir. Növbəti bəndlərdə sanki Ağacdələnin fikrini
yayındirmaq üçün daha ümumi məsələlərdən bəhs edir:

Yavaş-yavaş çürümədə taxta, bax, 
O taxtada ovxam olan vaxta bax. 
İnad olub nə döyürsən, baxtabaxt
Açılmayan düyünləri duy görüm. 

(“Ağacdələn”)

Bu misralarla sanki mövqeləri dəyişmək, Ağacdələndən daha ağıllı
və beləliklə, ondan güclü olduğunu göstərmək istəyir. Cəhd mənasız
olsa da, misralar mənalı və düşündürücüdür. Adi ekoloji problem –
təbiətin yaratdıqlarının çürüməsi hadisəsi “Yavaş-yavaş çürümədə taxta,
bax” misrası, daha çox düşünməyə vadar edən “O taxtada ovxam olan
vaxta bax” misrası ilə fəlsəfi yüksəkliyə qalxır. Zaman keçir, yarananlar
yavaş-yavaş çürüyür. Çürüyən ötən illərin günləri, saatları, dəqiqələridir.
Bunlar isə dünyanın açılmayan sirləridir. Şair quşa: açılmayan düyünləri
“duy görüm” – deməklə zəmanənin qarşısında insanın da, quşun da
aciz liyini ifadə edir. 

Təbiət şeirlərində də şair həyatda tək qalanların sirdaşı kimi çıxış
edir. Sanki bu təklərin simasında özünü görür. Buna görə də onları daha
kəskin, qılınc kimi iti metaforalarla tərənnüm edir. “Tək ağac” şeirində
olduğu kimi. 

“Kəndimizin başının üstündə bayraq kimi əzəmətli Kəmər qayası
ucalır. Bu qayanın ən uca zirvəsində “çörəyi daşdan çıxan” bir ağac var,
kökləri qayadan güc alan tənha dağdağan ağacı.”

Kişisən duruş tap o zirvədə, gəl,
Köksü nə pay umar, nə nişan görər. 
Әgər baxan olsa hamıdan əvvəl
Məni o ağacla danışan görər. 

Yalnız təkliyinə görə yox, həm də insanlardan uzaq olduğu üçün
sanki qürbətdə yaşayan bu ağacın vəziyyəti müəllifin taleyinə çox
bənzəyir. 

Demə özü boyda qapalı sirmiş, 
Gəlib çıxasıymış bu uzaq yaşa. 
Bir misra şeirmiş, hey, hey deyirmiş:
Tənhalıq çətinsə, mənə bax, yaşa. 

(“Tək ağac”)

Beləliklə, təbiətin yaratdığı möcüzə ilə həyatın yaratdıqlarının har-
monik vəhdəti insanı heyrətləndirir. Ekoloji mövzuya həsr olunan şeir
beləcə cəmiyyət hadisələri ilə vəhdətdə verilir. Biz bu əsəri yalnız ona
görə təbiətdən bəhs edən əsərlər sırasına aid edirik ki, onun baş
qəhrəmanı ağacdır, əslində isə bu şeirdə təbiətin möcüzəsi cəmiyyət
üçün nümunə kimi verilir və fəlsəfi düşüncəyə yol açır. 

Şeir məşhur “Təklik faciədir” deyiminin alternativi təsiri bağışlayır.
Şair “tək”likdə qəhrəmanlıq görür, əbədilik görür. İnsanın qəlbində
“tək”lərə mərhəmət hissi doğurur. Şair iddia edir ki, “tək”lər qiymətlidir,
Allah hər yetəni tək yaratmır, çünki özü də təkdir. Ona görə mü qəd -
dəsdir. 

Məmməd İsmayılı düşündürən təkcə təbiətin ekologiyası deyil, həm
də poeziyanın ekoloji təmizliyidir. Onun şeirlərində yad ünsürlər, başqa
şairlərin fikir və ifadələrini tapmaq mümkün deyil. 

Bu poeziyada bir mühüm amil diqqəti cəlb edir, şair dünyaya nəyi isə
bəxş edəndə xoşbəxt olduğunu deyir. Şeirlərinin çoxunda mənəvi
borclarını xatırlayır. Ataya, anaya, əmiyə, övladlarına, doğma kəndinə,
qonum-qonşuya borcundan danışır: 

Ömrü qurban elə, obaya elə, 
Bəlkə də axşamın səhəri yoxdu!
Bu yol da dağlara dırmaşır hələ,
Harda qırılacaq, xəbəri yoxdu. 

(“Təbiət taledə oxşayır bizə”)

Dağlara dırmaşan yolun harda yox olacağını bilmədiyimiz kimi,
ömrün də yarımçıq qalacağı anı bilmirik. Nə qədər ki, əlində yaşamaq
imkanın var, elə-obaya yaxşılıq elə, onu sabaha saxlama! 

Bu nidaya cavab olaraq başqa bir şeirində bu xarakterə malik olan
adamları qabaqda gedən bir şəxs kimi səciyyələndirir:

Bizi səsləyərdi verdiyi vaxtda,
Biz hələ dünyaya gələnə kimi. 
Bir adam yol gedir bizdən qabaqda,
Anadan olandan ölənə kimi. 

Lakin bu insan tək deyil. Onun nümunəsi arxasınca gələn nəslə də
təsir edir. Beləliklə, şair iddia edir ki, bir-birinin qabağına düşüb
arxasınca gələnlərə yol göstərən insanlar çox olsa, bəşəriyyət nurlu bir
sahilə çıxar:

Bir nurlu sahil var hələ sabahda,
Qaranlıq sulara yol açar avar. 
Bir adam yol gedər bizdən qabaqda, 
Amma, bir adam da bizdən sonra var. 

(“Bir adam yol gedir bizdən qabaqda”)

Mənəvi dünyanın tərənnümü Məmməd İsmayıl poeziyasını fəlsəfi
təfəkkür səviyyəsinə qaldırır. Belə şeirlərdə insan öz ali mənasını dərk
edir. “Mənim şeirlərim xoşuna gəlməz” şeirində dünya dəyərlərini mad-
diyyatda görən insanla şairin fəlsəfi dialoqu yer alır:

Gözləri cibindən baxar həyata,
Nə bilsin şeirimdə hansı məna var. 
Onda döyüşlərdə ölən bir ata, 
Bir də boynubükük qalan ana var.

Mənəviyyat tərbiyəsi bədii ədəbiyyatın, xüsusilə poeziyanın ən
başlıca vəzifələrindən biridir. Bu cəhət Məmməd İsmayılın bütün
əsərlərində mövcuddur. Lakin həmin məsələyə ayrıca şeir həsr etmək,
xüsusilə təqdirəlayiqdir. İnsanın vəziyyəti elədir ki, o, daim maddi və
mənəvi aləmin vəhdətindədir. Yəni insan həm maddi, həm də mənəvi
varlıqdır. Bu tərəflərin hansına daha çox üstünlük vermək insanın ümumi
inkişafında, həyata baxışında özünü göstərir. Şair maddiyyata meyil
edən və beləliklə, insanlıqdan uzaqlaşan fərdlərə kömək əlini uzadır:

Birdi doğruluğun yolu, ay çıram, 
Harda bölünüb ki, ikiyə, doğru?!
Mən haram tikədən uzaq qaçıram,
Sən isə o haram tikəyə doğru. 

(“Mənim şeirlərim xoşuna gəlməz”)

Məmməd İsmayılın poeziyası onun özü ilə yaşıd olan bir nəslin tari -
xidir. Bu nəsil müharibənin məşəqqətlərini, iblis simalı insanları, xeyirxah
adamları görüb, zəngin bir tarix yaşayıb. Amma bir sıra hallarda dərk
edib ki, tarix dəyişkəndir, ədəbiyyat isə həyatın dəyişməyən qatlarını
tərənnüm edir. Әdəbiyyat həyatın bir hadisəsini zaman və məkan
çərçivəsindən çıxarıb bədii ümumiləşdirmələr yolu ilə mənalandırır.
Məmməd İsmayıl da ədəbiyyatın bu əbədi yolunun cəsur bir yolçusu
kimi gəlib səksən yaşına çatıb. Amma, qocalmayıb, bu gün yazdığı
şeirlər, roman və esselər, etdiyi tərcümələr belə bir fikri söyləməyə əsas
verir ki, o, yazdıqca cavanlaşan, cavanlaşdıqca daha böyük ehtirasla
yazan bir sənətkardır. Ona uzun ömür və möhkəm cansağlığı
arzulayıram. 

Vaqif YUSİFLİ

Hisslərin fəsilləri,
duyğuların rəsmləri
və ya ruh şairi
X

anım İsmayılqızının «Adı olmayan fəsil» şeirlər və nəğmələr
kitabını oxuyuram. Bu, onun altıncı kitabıdır. Demirəm ki, o,
kitabdan-kitaba bir şair kimi artıq formalaşıb, poetik

axtarışları daha səmərəlidir, təbii ki, istedadına şəkk etmədiyimiz hər
hansı ŞAİR üçün bu proses vacibdir. Xanım İsmayılqızının şeirləri
haqqında 2014-cü ildə yazdığım bir məqalədə qeyd etmişdim ki:
«Xanım İsmayılqızının şeirləri onun şair səciyyəsini tam mənada
açıqlayır və qətiyyətlə deyə bilərəm ki, çox az şair tapılar ki, onun
şeirlərində şairin özü hərfbəhərf, sətirbəsətir, şeirbəşeir görünə bilsin…
Azərbaycan şairləri arasında (xüsusən, son iyirmi ildə) eləsini tapmaq
olmaz ki, ruhdan söz açmasın. Ruh həm şeirlərin içində, həm də ondan
kənardadır, necə deyərlər, didərginlik həyatı yaşayır». Mən həmin yazını
əsasən Ruh anlamının onun şeirlərində necə məna kəsb etməsini
izləmişdim. Ancaq «Adı olmayan fəsil» şeirlər kitabında ruh anlamı daha
geniş, daha mükəmməl şəkildə diqqəti cəlb edir.

Ruh nədir? Çox sadə bir şəkildə belə izah edə bilərik ki, ruh insanın
psixi aləmi, onun hiss və duyğuları, əhval-ruhiyyəsidir, mənəvi qüvvəsi,
mənəviyyatı, həvəs, ürəyi, qəlbidir. Akademik Məmməd Cəfər «Füzuli
düşünür» monoqrafiyasında yazır: «Ruh və ya can dedikdə Füzuli birinci
növbədə duyğu orqanlarını və sövq-təbii hisslər də daxil olmaqla diqqət,
hafizə, xəyal kimi psixoloji xüsusiyyətləri nəzərdə tutur. Füzuliyə görə
ruh zahiri və batini duyğulardan ibarət olub, iki qisimdir. Zahiri duyğu
orqanları: görmə, eşitmə, dadbilmə, toxunma və qoxlama, daxili duyğu
orqanları isə: müştərək duyğu, hiss, fəhm (düşüncə) duyğusu, xəyal,
hafizə və fərqləndirmək duyğularından ibarətdir. «Cani-tən olduqca,
məndən dərdü-qəm əskik deyil, Çıxsa can, xak olsa tən, nə can gərək,
nə tən mana». Şair demək istəyir ki, yarının dərdi-qəmini çəkmək onun
üçün xoşdur. Ruh və bədən olmayandan sonra bu dərdi-qəmi duymaq
da mümkün olmayacaqdır. Belə olarsa, ruh və can onun nəyinə
lazımdır». «Rühum! Ey şəhbazi-ülviyyət. Hümmətim tək fəzada pərvaz
et!» (M.Ә.Sabir). Yüzlərlə belə misallar gətirmək olar və minlərlə ruhlar

dolaşır şeirlərimizdə. Ancaq söhbət Xanım İsmayılqızının şeirlərindən
gedir. Və Xanım İsmayılqızı – XXI əsrin şairi Füzuli babasının ruh və
bədən haqqında söylədiklərini özünəməxsus şəkildə belə ifadə edir:

Ayaq – cismimi daşıyan,
Ürək – beynimə aşiyan,
Ömür – bir andı yaşayan
Ruhla bədən arasında.

Vətən – sənə arxa olan,
Övlad – nəfəsini alan,
Can – yolayrıcında qalan
Ruhla bədən arasında.

Bəşər – milyonların səsi,
Sevgi – varlığın zirvəsi,
Allah – qoruyan hər kəsi
Ruhla bədən arasında.

Hisslər, duyğular, ürək, mənəvi aləm… Xanım İsmayılqızının bütün
şeirləri bu poetik sözlərin «marşrutu» ilə hərəkət edir. İlk növbədə, bu
hissləri, duyğuları, bu ürəyi yaşayan – daşıyan bir insanın mənəvi aləmi
səni özünə cəlb edir:

...Taleyimdəki ahları,
gözlənməyən sabahları
qəfil gələn günahları
səssiz dərən adamam.

Qurulanı yıxmasam da,
cızığımdan çıxmasam da,
gözlərinə baxmasam da,
səni görən adamam.

Mən adamam, boş deyiləm,
ruhum da var, daş deyiləm,
nə olsun ki, quş deyiləm,
qanad gərən adamam.

Bu şeir Xanım İsmayılqızının sözlə çəkilmiş portretidir. Amma bu
portretin görünüşü birmənalı deyil, o portretdə onlarla, gözə görünən və
fəhmlə axtarıb tapa biləcəyin cizgilər var. Sözlər, ifadələr və onların
qovuşaraq mənalara çevrilmələrini izləyirsən. Bəzən o sözlərin,
ifadələrin, mənaların içində azırsan.

Hisslərim oynadır məni,
Sözün içində batıram. 
Bilmirəm hardan gəlirəm,
Bilmirəm hara çatıram.
…Şeir yazmaq istəmirəm…

Mən sözə dönmüşəm artıq.
…Adam deyiləm… Özümü
şeirə gömmüşəm artıq.

Məsələ burasındadır ki, Xanım İs ma yıl -
qı zının ruhsal aləmi bir çevrədə, deyək ki,
müəy yən bir nöqtədə qərar tutmur. Ruh gə -
zin tiləri bir ürəyin orbitindən dünyanın hər
tə rəfində görünə bilir. İlk növbədə, Vətən
haq qında Ruhdan gələn çağırışlar, içində
Və tən, Türkiyə, Qarabağ, Şuşa, Polad Hə -
şi mov kəlmələri səslənən şeirlər: Әruzda
yazılmış «Vətən» rədifli şeirə boylandım:

Hər odun, hər ocağın məşələ dönmək yeridir,
Həm adamdı, həm ağacdı, həm qaya, daşdı Vətən.

Allaha müraciətlər («İlahi, Pərvərdigara, Bir azca da bəxtindən ver
Bəxtini uduzanlara», «Tanrım, hər tərəfdə sənin yerindi, Durduğum yer
deyil, yerdən dərindi, Hər duamın sonu – Allah kərimdi»), Dünya ilə
həsb-hal («Dünya, hər üzünü gördüm, bir maska ver taxım mən də…
Başımı aldatma, dünya»), “bilirəm”dən “bilmirəm”ə doğru tərəddüdlər
(«Bilirəm ki, bu dünyada mənim də bir köçüm var, Bilirəm ki, bu köçümü
aparmağa işim var», Mən bilmirəm hara qədər gedib qayıtmalıyam, Mən
bilmirəm yatanları necə ayıltmalıyam»), payızla, küləklə, yağışla,
yarpaqla, gecəylə, dərələrlə, təpələrlə bağlı təbiət etüdləri (“Nə gözəl
ölür yarpaqlar”, «Ya Rəbb, oddan keçənlərə bir az yağışı bol göndər»
və sevgi ilə ruhun qovuşması:

Sevəndə elə sevirəm ki,
heç nə gözümdə batmır,
ürəyimə düşür, 
qanımdan keçir.
Sevəndə elə sevirəm ki…
Küçələrin uşaqlarını, yalqız qocalarını,
ağacların damarlarını, quşların dodaqlarını,
şəhərlərin, kəndlərin, yaxınların, uzaqların
qanadlarını
küçələrin şüalarını, gözlərin dualarını,
qürbətin doğmalarını, doğmaların yadlarını,
bütün gözəlliklərin adlarını, dadlarını
nakamların həyatlarını.
sevəndə elə sevirəm ki…
sevgi canımdan keçir…

Xanım İsmayılqızının şeirlərini düşüncədən qopub hisslərə qovuşan
və hər ikisinin bir vəhdət halında təzahürü kimi qiymətləndirmək olar.
V.Q.Belinski deyirdi ki, şeir insan bədəni kimi canlı bir varlıqdır, daxildən
gə lən vəhydir, qəlbin – ideyanın təcəssümü və təzahürüdür. Bizim bir

Tәnqid vә әdәbiyyatşünaslıq 185



çox şairlərimizdə məhz canlı varlığın, daxildən gələn vəhyin yaratdığı
şeir lər daha çox maraq doğurur. Xanım İsmayılqızının şeirləri içərisində
də belə nümunələrlə qarşılaşırıq. Öncə onun sevgi ilə bağlı bir şeirin -
dən misal gətirdik. Sevginin dəqiq tərifi varmı? Nizamidə, Füzulidə, Nə -
simidə, Caviddə, Səməd Vurğunda, Müşfiqdə, Rəsul Rzada, Bəxtiyar
Vahabzadədə, Әli Kərimdə, Məmməd Arazda, Vaqif Səmədoğluda,
Ramiz Rövşəndə sevgi, həmçinin eşq, məhəbbət insana, varlığa
məxsus müqəddəs bir hiss, ali bir duyğu kimi öz ifadəsini tapıb. Təbii
ki, bütün bunların hər biri Azərbaycan poeziyasında sevgi fəlsəfəsinin
ayrı-ayrı cüzvləridir. Xanım İsmayılqızı da yaşanılan, duyulan, insanı
bu ali hissə tapındıran sevgini bu günün poetik lisanıyla tərənnüm edir:

Göz qırpımında gəlib ürəkdə yurd salanın,
Səni yerdən qoparıb özü səndə olanın,
Saatda, dəqiqədə, saniyədə qalanın
Adı – Sevgidi.

Bütün rənglər birləşib bir rəngdən keçilirsə,
Qaranlığın içində bir cüt göz seçilirsə,
Ovucun içi qədər bir dünya içilirsə,
Dadı – Sevgidi.

Ruhuna işıq salan ələgəlməz çırağın,
Nur selinə bürünən o sehrli otağın,
Həyatına, ömrünə sakin olan qonağın
Odu – Sevgidi.

Xanım İsmayılqızının şeirlərini birmənalı şəkildə hansısa bir tipo lo gi -
yaya aid etmək istəmirəm. Ancaq bu şeirlərin əksəriyyəti düşüncədən
yoğrulan, hisslər və duyğularla incələşən bir çevrəyə aid oluna bilər.
Әslində, bu vəhdət elə həqiqi şeirin əlifbasıdır. Öndə fikir… amma quru,
ehtirasdan, şövqdən qətiyyən uzaqlaşmayan fikir. Təbii ki, şeirin
gözəlliyini təşkil edən təzə və orijinal bədii təsvir vasitələrinin şeirlərə
hopması ilə. Məsələ burasındadır ki, Xanım İsmayılqızı hər şeirində təzə
bir fikir söyləməyə inadlıdır və onun bu inadı bəzi şeirlərində uğurlu
alınır. Mənə daha çox onun 2016-cı ildə qələmə aldığı şeirlər xoş gəldi.
Subyektiv fikrimdir: elə bil 2016-cı il Xanım İsmayılqızının şairlik
istedadını mütləq şəkildə açıb ortaya qoyur. Özü də, həmin ildə yazdığı
şeirlərin bir-ikisi istisna olmaqla, hamısı heca vəznindədir və əksəriyyəti
də qoşmadır. Strukturu məlum, forması, qafiyə və ya rədif üsulu məlum,
ancaq Azərbaycan şeirinin bu qədim havasında təzə nəsə demək, təzə
notlar səsləndirmək və ən əsası, XXI əsrin qoşmasını yaratmaq bədii
təfəkkürün yenilik missiyasını aşkarlayır.

Göz ilə görünməz çəkən, çəkilən,
Açıq yaralar var duzun içində.
Dağlar da gizlənir sinə altında,
Ürək də dayanmır buzun içində.

Gecələr gündüzə elçi göndərib,
Buludlar yağışı dilçi göndərib,
Ömür yorulmağa yolçu göndərib,
Həyatdı fırlanır yüzün içində.

Bir qədər bədii desəm, Xanım İsmayılqızı həm də musiqili bir
obrazdır- bəstəçidir, nəğməkar şairdir, əksərən öz şeirlərinə özü musiqi
yazır. Ruh və Can bir-birilə necə ünsiyyət qurursa, şeirlə musiqi də
eləcə… («O zaman deyəsən vaxt qovuşanda Şeirlə musiqi bir ucalırdı»
– Әli Kərim). Onun şeirlərinə Polad Bülbüloğlu, Emin Sabitoğlu, Faiq
Sücəddinov, Aygün Səmədzadə, Novruz Aslan, Eldar Mansurov, Vüqar
Camalzadə, Səyavuş Kərimi, Eldar Həsənov, Çingiz Әlizadə, Cabbar
Musayev, Nadir Әzimov, Elçin İmanov və ən çox da özü musiqi
bəstələmişlər. Elə mahnıların adından bilinir ki, Xanım İsmayılqızı bu
sahədə professionallaşıb, çünki hər hansı mahnının nəqərat hissəsində
səslənən misra və deyim şeirdəki şah beyt kimi səslənməlidir. Baxın:
«Bilmirəm, ayrılıq beləmi olur?» «Bircə sən yoxsan yanımda», «Mən
inanmaq istəyirəm», «Xatirələr oyananda», «Sən məni unuda bilməzsən
artıq», «Məni bir anlıq unutsan» və s. Bu mahnıların mövzuları da
müxtəlifliyilə seçilir, təkcə sevgiyə aid deyil, Allaha məhəbbət, təbiətlə
bağlı düşüncələr, vətənpərvərlik haqqında da mahnılar yazılıb. İndiki
müğənnilərin çox vaxt oxuduqları mahnıların əndrabadi sözlərini özləri
yazdıqları, həmçinin bəzi şairlərin də bu dəstədən geri qalmadıqları bir
dövrdə Xanım İsmayılqızının mahnılara qoşduğu şeirlərin əksəriyyəti öz
bədii sanbalı ilə seçlir. Bəstəkar Nadir Әzimov Xanım İsmayılqızının
«Darıxdım» şeirinə mahnı yazıb, baxın:

Yağış da yağır hələ,
bu sənsiz küçələrə.
Dözürəm bilə-bilə
Sənsiz açan səhərə.

Yarpaqlar pıçıldayır
Küləyin nəfəsindən.
Ürəyim sızıldayır
Bu gecənin səsindən.

Yadıma düşür yenə
Bizim son görüşümüz.
Sevirəm – dedim sənə,
Şəhid oldu gecəmiz.

Tənhalıqdan doğan darıxmağı ancaq belə, əsl şeir kimi ifadə etmək
olardı. Afaq Məsud Xanımın şeirlərini məhz «darıxmaq» kontekstində
şərh edir və məncə, haqlıdır. Elə darıxmağın özü də şeirdir…

Xanım İsmayılqızının şeirləri haqqında söhbətim bitmədi, amma ruhu
da incitmək olmaz…

Ay Bəniz ӘLİYAR

ÜÇ YARPAQ 

DUYĞU
1-ci yarpaq

“BÜKÜN MƏNİ BƏLƏYİMƏ”

Yazıçı Novruz Nəcəfoğlunun “İçimdə bir ocaq var” kitabından süzülən
işıqdan

Şabrandan Siyəzənə gedirəm. Nə az, nə çox, düz yarımca saatlıq
yoldu. At belindəyəm, quş qanadlıyam, qarışqa yüklüyəm... Ballıcalar
uyuyub yaz qoxusunda, dilimdə əzbər tutduğum bir sətir tapa bilsəm,
zümzümə edib qırardım belini yolun. Dünən də yağış yağdı, yudu yolları,
bu gün də gün çıxıb qurutdu, sərdi təzədən torpağın üstünə, göylərin
altına. Hər daşı almaz daşı kimi min bir şəfəqlə bərq vurur sabahın
üzünə. Daşları da adamları kimi bir-birinə qahmar çıxır sanki; bu
yolların, ömrü anlamlı keçsin deyə. Bir-birinə arxa çevirmir, əksinə, bir-
birinə arxa olur. Sənin kitabını söykək edirəm yollara, vərəqləri
yaddaşının sənə məlum hissləriylə dopdolu, dipdiridi:

“Daş yaddaş, bir də yağış!
İri cüssəli, igid gövdəli,
Yepyekə bir daş!
Yaddaş! Yağış!”

Şabrandan Siyəzənə gedirəm. Bəlkə də dünyanın ən uzun yoludur,
amma bir göz qırpımında bitəcəyindən qorxuram. İynəcələrin belin -
dəyəm, böcəklərin izində, cırcıramaların qanadında. Bir zümzüməlik ah
kimiydi bu sabahın alatoran çağı. Bir yaş da böyütmüşdü körpə ürəyini... 

“Bükün məni bələyimə...”
– demişdin, sonra əlinə qələm alıb yazmışdın:

“Çırpınım çıxım qundaqdan, 
Pöhrələr sıxsın əlimi. 
Yarpaqlar yelpiyə dönsün, 
Öpsün, oxşasın telimi.” 

Sən də bunu yazarkən, yəqin elə yaz idi, lap elə may ayının gülünün
burnunda olan vaxtıydı, yaz o qədər gözəl gəlmişdi ki, adam ölmək
istəmişdi bələyinə bükülü. Şeirini bitirməmiş Sən də at belinə qalx -
mışdın, çapıb zamanı yormuşdun, dağlara tamaşa qurmuşdun. Şeirini
bitirməyə dönərkən bir işıldaböcəyinin işıq qəfəsini yarıb Sənə Şeir
olmağa gəlişinə rastlamışdın. Bu görüşdən doğmuşdu dincliyinin,
rahatlığının illərin təcrübəsindən qaynaqlanan özünə inam mövqeyi. 

İnsan düşüncələrini açan bir teorem isbat olunmayıb hələ... 
İnsan qədər özünə əzab verən və özünü xoşhal edə bilən ikinci

məxluq ola bilməz. 
“İçimdə qor gəzdirirəm,
Çölümdə buz parçaları...” – deyirsən.

Təzad deyilmi?.. Hər bir yaradıcı insanın həyat eşqiylə bərabər yaşadığı
bir ömür yoludur Təzad dediyin. Təzad olmasa, insanın özünə hesabatı
baş tuta bilməz. Özünüdərk də təzaddan keçir. Təzad daxilində səni
yazmağa sövq edən və eyni zamanda da sənə zövq verən təlatümü
yaradır. Dərin sulara baş vurmaq istəyindən keçir hisslərindəki təlatüm də.
Səni dərinliklər özünə çəkir, yüksəkliklər qoynuna çağırır. Daim bu
çarpışma içində ləngər vuran qəm yüklü gəmi kimi sahilinin axta rı şın dasan.
Duyğuların səni ya sahilinə aparacaq, ya da... çox-çox uzaqlara. Ya qurtu-
lacaqsan, ya da qurtaracaqsan bu mübarizənin cəngindən. Hər iki halda
sən Özünsənsə, qurtulduğun səni itirməyi gözə alanlar olacaq, qurtardığın
isə bir sevgi axtarışında olan can hayqırtısı. Qurtarmaq var, qurtarmaq var...
Bir var, qaranlığa qərq olan birini qaranlıqdan qurtarmaq, işığa qaytarmaq
ki, bu da qurtulmaq sayılır. Biri də var qaytarmaq, apar qaytar...

“Qaldıra bilmirəm ayrılıqları,
Qaldırsam, yenidən daşıyam gərək.”

– deməyin də oldu bir zamanlar.
Deyib keçmədin. Elə ayrılığın da, həsrətin də ağırlığına çiynini tutdun,

köksünü gərdin.
İndi Sənin içindən keçir bütün ayrılıq yolları. Yollar Sənin ən yaxın

sir daşın, ən sadiq dostun kimidir. Bir zaman atını çapdığın tozlu yollar
qə dər olmasa da... Hardasa uşaqlığının kövrək xatirələri yağış kimi
sel lənər, gəncliyinin madar dövrü bir içim su kimi sərinlik səpər tox taq -
lı ğının üstünə. Oruclu adam kimi batil olar bütün gerçək istəklərin,
dilinə-dodağına yatan söz olsa... Sən dünyanın ən saf hisslərini
daşıyan bir ürəklə qət edərsən arxada qoyub gəldiyin bir kənd yolunu.
Başı duvaqlı dağlar əl edər sənə, “yaxşı yol” deyər, “qayıt haa” deyər.
Haraya getsən də, yarı canın orda qalmazmı? İndi ordan üzü dünyaya
baxan bir pəncərə var, gözlərinin bəbəyində. Həmin pəncərədən boy-
lanarsan üzü xatirələrinə. Sənin Şeirlərin də həmin pəncərədən
gördüklərindi.

“Nə yaxşı, dünyanın yaz yuxusu var,
Uyusun ümidin ölüm ağrısı.” 

– yaşamaq eşqindən doğan bir işıq kimidir bu sətirlər... Sənə daim
yol göstərmək onun da alın yazısıdır, biləsən...

Şabrandan Siyəzənə gedirəm. Kitabın əlimdə, Zövnədən bu yana
hər yeri gəzmiş kimiyəm, amma mənzilbaşına varmağıma hələ də var.
Bitirmək istədiyin Şeir kimidir zaman da əllərində. Sən bitirməyə
dönərkən bir işıldaböcək qonar arzularının sətirlənən yerinin süd yoluna.
Nə əlin gələr qovmağa, nə Şeiri bitirməkdən vaz keçərsən. Yeni, yepyeni
şeirlər yazılar zaman tunelinin divarlarına, çap edib işıq üzünə
çıxarmağa güc xərcləməzsən daha, keçən yolçular köçürər onları
əbədiyyət yaddaşına. Həmin yolçular da Sənin qazandıqların, itirdiklərin,
gələnlərin, gəlməyənlərin olsun!

“Özümə divan özüməm,
Bir ocaq yox ki, qızınam,” 
– demisən, söz-söhbətinə qızınanları unutmazsan yəqin, indi hər

Səni görəndə qabağına qaçaraq “icra baba, icra baba”- deyən şabranlı
uşaqların da gözləri yollarda Səni axtarır!..

2-ci yarpaq 

“BİR YAY GECƏSİ”

Mәmmәd Əliyevin eyni adlı povestinә

“Qiyamət günü şəhidlərin qanı alim -
lə rin mürəkkəbi ilə bərabər, tərəziyə qo -
yu lur və alimlərin mürəkkəbi şəhidlərin
qa nından ağır gəlir”.

Məhəmməd Peyğəmbər (s.ə.s.)

Hər bir xalq təkcə texnologiyası, təbii sərvətlərilə deyil, həm də
görkəmli şəxsiyyətləri, ölkəsini dünyaya tanıtdıran alimləri ilə daha
böyük olur. Belə şəxsiyytlər üstün keyfiyyətləriylə təkcə öz xalqının deyil,
dünya xalqlarının, ümumilikdə bəşəriyyətin sərvəti hesab olunmalıdır.

Deyirlər, Tanrı Adəmi yaratdıqdan sonra əlində bir ovuc gil qalır.
Adəmdən soruşur ki, bundan nə istəyirsən düzəldim. Adəm, xoşbəxtlik
istəyirəm, deyəndə, Tanrı həmin bir ovuc gili onun ovcuna basıb deyir,
bunu sənə verirəm, xoşbəxtliyi necə təsəvvür edirsənsə, eləcə də yarat. 

İndi biz Adəm övladları xoşbəxtliyi necə başa düşürüksə, onu elə
yaradıb yaşamağa, ondan dadmağa və bir çox hallarda o əlçatmaz an-
lardan tamsınmağa çalışırıq. Bizim xoşbəxtliyimiz bəlkə də elə
doğuluşumuzdan öz əlimizdədi, bəlkə də elə analarımızın dualarında,
atalarımızın bizə qoyub getdikləri ruh, kök, damar, qan toxumalarındadı. 

Və əlbəttə ki, Bizi bu gün bir araya gətirən Sözün qüdrətidir. Tanrının
“OL” kəlməsindən cana gələn Adəm övladı bu gün zaman-zaman
irəliləyir, alim olur, şair olur, yazıçı olur və bütün bu “ol”lardan keçərək
özü üçün bir dünya yaradır, Adam olmaq mərtəbəsinə ucalır. Sözümü
niyə Tanrı kəlamıyla başladım? Bu, çox hörmətli Məmməd müəllimin

qələmə aldığı “Bir yay gecəsi” povestinin mənə doğma gələn tərəfi elə
inam və iman üstündə qurulan ana xəttindən qaynaqlandı. Atasını erkən
itirən bir yeniyetmə anasıyla şəhərdən doğma kəndlərinə qayıdıb
yaşamalı olur və bu əsnada onların evi qarət olunur. Bütün bu olayları
canlandırdıqca, əsər müəllifinin qulaq yoldaşı olurmuş kimi, onun
qəlbindən gələn göynərtilərin sızıltısını dinləmək məcburiyyətində
qalırsan. Povestin balaca qəhrəmanı çox təmkinlə, səbrlə və dözümlə
geriyə, ömrünün doğma kənddə qalan hissəsinə boylanır. İndi o, artıq
həddi-buluğa yetişib və özünə inamlıdı. Bu inam ona arxa olan bir
nəsildən gəlir. Dayılarının adını fəxrlə çəkir. Anasının gücünü və iradəsini,
sevgisini əldə bayraq edir. O, Günəşin doğuşuna tamaşa edirmiş kimi,
öz gələcək işıqlı sabahını gözləyir. Və buna nail olur. Balaca qəhrəman
hələ də bir kənd yerində adlı-sanlı bir şəcərəyə malik olan ocaqdan
edilən oğurluğu özlərinə sığışdırmayan böyüklərin bunu hansı bədxahın
etdiyini düşünür, qələmə alır. Әsərdə daha çox ona arxa duran insanların
onun ovqatında buraxdığı izlər öz əksini tapır ki, bu da qəhrəmanımızı
bizə daha güclü və arxayın formada çatdıra bilir. Müəllif elə əsərin həmin
balaca qəhrəmanıdır. Bütün çətinliklərdən keçmiş, Dübrar dağından boy-
lanan bir ucalıqla həmin kəndlərin təmiz, saf ab-havasından heç zaman
uzaq olmur, qəlbindəki o saf kənd uşağının əlamətlərini daşıyır. 

Yaddaş gözəl və ən sadiq zaman daşıyıcısıdır. Bəzən ondan sui-is -
ti fadə edirsən, keçmişlə bu günü müqayisə edib rəy çıxara bilirsən. Bə -
zən isə, yaddaşına da hörmətlə müraciət edib onun gözəl xatirələrindən
gə ləcəyinə, səni xatırlamaq istəyənlərə bir kitab – köynək tikirsən. Aydın
müəl lim mənə bu povesti oxu, deyəndə, çox maraq landım, bir saata
oxu ya caqsan, demişdi, amma birnəfəsə oxuduğum bu povestlə 2017-
ci ilin yayında Şabranın ən ucqar kəndlərindən olan Çuxurazəmiyə
getdi yim günü xatırladım. Aydın müəllim, Novruz müəllim və mən... O
günü qələmə almışdıq, hər birimiz öz aləmimizdə sevmişdik o yerləri...
Novruz müəllim nöqtə qoymuşdu bütün yazılanlara: Necə gözəldi
Gilgilçay, necə füsunkardı Qızılçay, necə istiqanlılıqla qucaq açıb
hərarətlə qarşılayır bizi Dərkəl! Vədəsində sularla öpüşüb bir-birinə dov
gəlmək üçün çarpışan daşlar indi toz-torpaqdan kirəcləşib, lildən mamır
bağlasa da... Necə də göz oxşayır Gilgilçayın çöhrəsi, küllə bələnmiş
sağ sahilinin boz, səssiz-səmirsiz, quş da ötməyən yamacları. Təkcə
kəkliklər qayaların arasında uzaqdan belə sezilən kövüllərdən seyr edir,
"gülümsəyir" yollarına. Dübrar dağının gülümsər çöhrəsini gördünmü?
Qayıdanbaş necə əl eləyirdi!..

Məmməd müəllim də olduğu kimi təsvir edirdi kəhəriylə keçdiyi dağ
kəndlərini – Alxanlı, Quybulaq, Qızıllı, Әmirxanlı, Məşrif-Qarabağlar,
Zöhrabkəndi, Qaranohur bulağını, Taclı nənənin məzarına ziyarətini...
Kəndlərdən keçdikcə düşünür, xatirələri çözələnir və eyni fikir-xəyalla
da atına – kəhərinə olan bağlılığını qələmə alır. Oxucunu intizarda qoyur
bəzən də, düşünürsən ki, görəsən, bir ailənin son gümanı olan ev
əşyalarına kimdir göz dikən, doğrudanmı onların tapılmasında ilahi bir
qüvvənin əli var, Aşıq Әşrəfin sazı qoynuna basıb dilləndirməsi də, saza-

sözə və əslində, dinə-imana bağlılığın bir təzahürüdür, müəllifin gö -
zünün önündə tapılır həmin ata yadigarı xalça, anasının bəlkə də gəlinlik
cehizi olan “Zinger” markalı tikiş maşını. Artıq oxucu üçün də bu, bir
prinsip məsələsinə çevrilir. Qarətçilər cəzasına çatmalıdır, Allahdan-val-
lahdan gələn bir gücün köməkliyiylədir, bəlkə də, cəzalı və əlaqədar
olanlar aşkara çıxır, hərgah məndə də belə bir inam var ki, üstümüzdə
bizi qoruyan daha böyük bir qüvvə sahibi var!

“Bir yay gecəsi” povesti xatırlamaq istədikdə çox izzət və hörmətlə
andığın insanların bir gəncin əsl vətəndaş kimi yetişməsində çox incəliklə
və qayğıyla yanaşmalarını özündə əks etdirir. İllər ötür, həmin insanlar
dünyalarını dəyişsə belə, bir əsərin yaddaşında, eləcə də həmin müəllifin
özü üçün diridir, canlıdır, ölməzdir. Keçmişə hörmət, doğulduğun, boya-
başa çatdığın torpağa bağlılıq və sənə qayğıyla yanaşan insanlara daimi
minnətdarlıq hissi aşılayan bu povest onu oxuyan hər bir insanı
düşündürəcək və yaddaşını oxşayacaqdır. At belində əsər qəhrəmanının
keçdiyi bir yerlər var ki, həmin hissəni oxuduqca, at minməyən biri olsa
belə, maraqla oxuyar, könlündən at minmək keçər və həqiqətən də atın
insana yaxın bir vəfalı dost olduğunun bir daha şahidi olarlar.

Sonda belə qənaətə gəlmək olar ki, Məmməd müəllim yaxşı alim, pe -
da qoq olmasaydı, mütləq çox gözəl bir yazıçı olardı. Və bütün hallarda
onun yaxşı alim, ədəbiyyatşünas olması dəyərli söz sahibi oldu ğun dan -
dır.

3-cü yarpaq

YERİNDƏ VƏ MƏQAMINDA OLAN AYDIN

Yazıçı-publisist Aydın Tağıyevin 
özünә dә müәmma dünyasına

"Ruhunu itirən dünyanı qazansa nə fayda?!." 
Viktor Hüqo

Bir az üzüaşağı,
bir az üzüyuxarı...
Yolları ayaqladım,
ömür oldu çıxarım...

Bizim Şabranda bir kitab təqdimatı öncəsiydi. Üç nəfər, beş nəfər
qrup halında – hər kəs bir qırağa çəkilib söhbətləşirdi. Yaradıcı
insanların maraqlı görüşmələri olur. Həvəskarlar da onlara diqqətlə
qulaq asmağı bacaranda, həqiqətən də, söz adamları bir başqa cür
ürəklə və doğmalıqla fikir yürüdə bilirlər. 

Aydın müəllim isə hamıdan kənarda durub qoltuğuna vurduğu
qovluğu eşələyirdi. Bir əlində də ki, məlum məsələ, siqareti tüstüləyirdi.
Adama elə gəlirdi ki, Aydın müəllim o biri əlindəki siqareti görmür və

yaxud hiss etmir, çünki sanardın ki, siqaretin közü dolanda qovluqdakı
yazıların üstünə səpiləcək, o ağ vərəqlərə az qala od düşəcəkdi. Hər
bir yazarın daşıdığı əsərləri özü üçün nə qədər dəyərlidirsə, qovluqdakı
yazılar da Aydın müəllim üçün o qədər əziz və dəyərli idi, amma son
anda Aydın müəllim siqaretinin külünü kənara silkələyib təzədən
sümürəndə anlayırdın ki, yox, Aydın müəllim nə lazımsa zamanında və
vaxtında etməyi bacarır... Kənardan başqaları tərəfindən seyr ediləndə,
bəzi insanlar var ki, bunu sezib duyuq düşərək özlərini sevilənlər
sırasında hiss etdikəri üçün məmnun qalıb daha çox sevinirlər. Amma
mənim yazımın qəhrəmanını kənardan nə qədər seyr etsən də, nə
qədər “sevib-əzizləsən də”, yazdığı hekayələrinə girib onu axtarsan da,
tapmayanda darıxıb digər hekayəsinə keçsən də, tapanda uşaq kimi
sevinib qoluna girərək hardasa bir samovar çayına dəvət etsən də, eyni
sadəlikdə və eyni səmimiyyətdə oxucusuna, onu kənardan “oxumağı”
bacaran hər bir insana ürəkdolusu minnətdardır. Onu deyirdim axı, bir
kitab təqdimatı öncəsiydi, o zaman ədəbi mühitə təzə qaynayıb-
qarışdığım vaxtlar idi, hamını bir elə yaxından tanımırdım, amma
adlarını eşitdiklərim və əsərlərini oxuduqlarım vardı ki, onlardan da biri
Aydın Tağıyev idi. İndi bu kitab təqdimatı öncəsi zamanımız vardı ki,
dəvətlilərin içindən adını eşidib üzünü görmədiklərimizi görək və
gördüyümüz gün də əsl yaddaqalan bir bayram təəssüratıyla
yaddaşımıza həkk edək. Bəli, məkana çatanda üç nəfər, beş nəfər
qruplaşmalardan ayrı duran bir Aydın müəllim idi, bir də mən idim.
Qovluğundan, deyəsən, istədiyini tapıb rahat olan Aydın müəllim, yəqin
ki, məni də tək durduğum üçün özünə oxşatdığından, diqqətini çəkə
bilmişdim. Qovluğunu şəstlə qoltuğuna vurub, doğmasını görürmüş
kimi, adımı səsləndirdi. Nə gizlədim, şəkillərini dərgilərdən gördüyüm
yazıçımızın bu balaca qızcığazı tanıması, hətta adımı bu boyda şirinliklə
çağırması məni qürurlandırdı. İrəli yeridim, əlimi sıxdı. Sıxdı və əlində
bir-iki dəqiqə saxladı... Barmaqları arıq olsa da, dəmir kəlbətin kimi
güclü idi. Tez əlimi ovcundan çəkdim. Bunu hiss etmədi. Amma çox-çox
sonra biləcəkdim ki, Aydın müəllim hər əli belə doğmalıqla və istiliklə
sıxmır və ələlxüsus da o, bir əli tutdusa, onu heç zaman buraxmır!..

Boyca ondan hündür olduğum və hündürdaban ayaqqabı geyindiyim
üçün Aydın müəllimin siması gözümün qabağında aydınca açılırdı.
Baxışlarındakı qalaq-qalaq yarıyuxulu sətirlər, gözlərinin qarasında
yığılıb qalan açılmayan gecələrin qaranlığı, çiyinlərini əzməyə və
əyməyə çalışan, amma əzib əyə bilməyən qarımış dərdin ağır və
“buzlaşmış heykəli”, gözlərinin ağında isə üzüağlığı və alın açıqlığıyla
bərabər, ag günlərə aparacaq ümidlərlə dolu günlərin müjdəcisi vardı...
Gözlərinin ağına və qarasına toxunmadan, eləcə baxışlarında yığılıb
qalmış yarıyuxulu sətirləri oyatmaq keçdi könlümdən. Bir saz havası,
bir şeir ahəngi üstündə oyatmaq, oyatmaq, oyatmaq... 

İnsanın içinə sinən bir sevdası olması çox gözəldir... Ömür boyu o
sevdanı tutub addımlayırsan... Bu, bir yazar üçün böyük xoşbəxtlikdir!..

Çöhrəsi nə qədər kədərli olsa belə, hər bir əsərində bu xoşbəxtliyi

görmək olurdu Aydın Tağıyevin. Hətta müharibədən qayıtmayan
oğlunun yolunu səbirsizliklə gözləyən, hər dəfə obaya-elə bir əsgər
gələndə, onun da oğlu gələcək deyə “Ümid”lənən, amma hər dəfə də
ümidi boşa çıxan Süsən nənəni qəhər boğanda da, “Alma oğurlayan
divlər” sayağı hər səhər bağa gəlib adəti üzrə ağacdan almanın ən
irisini, qırmızısını dərib arxa atan Bağbanın qapısına əli cibindəki pulu-
nun üstündə olan, satlıq yaxşı alma axtaran oğlanı gördükdə xəyalları
suya düşən bağban qızının için-için hönkürtüsündə də, “Albomdakı
köhnə şəkil”lərə baxanda öz toy şəklində həyat yoldaşı özünü
görmədikdə və yerində hansısa uzaq bir kitab təqdimatında avtoqraf
verdiyi bir qızın şəkli olanda da, ağlamadığını dəqiq bilmək üçün əlini
qupquru gözünə aparanda da ümidliydi müəllif...

Ümidliydi və çox güclüydü...
“O adam nə vaxt gələcək?” – deyib düşünən yolçunun yanında duran

da sanki müəllifin özüdür, bu dünyaya gəlməmişdən axtardığını,
nəhayət ki, tanımadığı bir adamın yanında durarkən əcəlində tapan
həmin insana yoldaşlıq etməyə çalışan, əslində isə onu bu
“darıxmaqdan” xilas etməyə çalışması da müəllifin gücüdür...
Uşaqlarının son azuqəsi kimi rəhmətlik anasından yadigar qalmış çini
kasaları bazara çıxarmaq istəyən arvadına verdiyi “dərs”də də, o
kasaları özünə pay kimi götürmək istəyən müdirinə qarşı çıxardığı
sifətdə də Rəhim müəllim kimi güclüdür, anlayışlıdır... Çox-çox əvvəllər
“Cəngi” səsi dağı-dərəni başına götürəndə hər kənd toyunda meydan
sulayıb nəmərini alan pəhləvan Cəlal kimi və eynən, cəbhədən qoltuq
ağacına söykənib yavaş-yavaş kəndə tərəf gələn təkqıçlı əsgər
pəhləvan Cəlal kimi güclüdür müəllif...

“Çiçəkli çölün sarı gülləri” hekayəsində oğlunun bir dişdəm aldığı
almanı heç yeyib qurtarmamış ilan çalan cəsədini ağacın dibində görən
Kazım kişi onun qəbrinin üstündə bir alma ağacı əkir. Hekayə belə
başlayır. “Çiçəkli çölün sarı gülləri solmuşdu...” Bu bir sətri oxuyan kimi
hər tərəf insanın gözündə artıq saralmağa başlayır. Və eyni təsir altında
hekayə davam edir... Sarılıq insanın canına hopur, hopur... ta o vaxta
qədər ki, Kazım kişi həmin ilandan oğlunun qisasını alır. Nəinki oğlunun,
həmin bağa alma yeməyə gələn başqa uşaqların da...

Beləcə, yeri gələndə ötkəmdir, əsəbidir, yeri gələndə cəsarətli və
uzaqgörəndir, yeri gələndə də ürəyiyuxa və həlimdir bizim Aydın Tağıyev...
Sözdən qənaətlə istifadə etmək bir yazıçı kimi onun bütün əsərlərində,
eləcə də çıxışlarında da bunu görmək mümkündür... Bütün əsərləri insan
taleyi ilə, yaşadığımız və gördüyümüz canlı həyat tabloları ilə doludur.
Aydın müəllim üçün əsas amil insan obrazıdır. Onun qəhrəmanı həmişə
haqlı və qalibdir. Onun qəhrəmanı amansız deyil, insaflı və başadüşəndir.
Sevgi obrazı Aydın Tağıyevin hekayə və povestlərində açılmamış bir buta
kimi sehrli və diqqətçəkəndir. Hətta, toxunulmazdır, deyərdim!.. Müəllif bir
çox əsərlərində açmadığı hissləri bəzən bir sətirlə çılpaqlığıyla oxucuya
çatdıra bilir. Bax, budur, əsl yazıçılıq!.. Bir insan hamının sevimlisi ola
bilməz... Amma əsl yazıçı hamının sevimlisinə çevrilməyi bacarandır.

Qələmlə aldıqları ilə damla-damla “böyüyən” və pillə-pillə ucalan bir Aydın
var bizim Şabranımızda!.. Hamımızın sevinc və iftixar yeri, əli qələm tu-
tandan Şabranı və onun ziyalılarını şabranlılara və bütün onu tanıyan və
tanımayanlara təqdim edən əsl el təəssübkeşi, ədəbiyyat cəfakeşi... Bəli,
Aydın Tağıyev təkcə yazıçı deyildir, o, həm də çox dəyərli bir publisistdir
ki, illərdir öz ömrünü yaşadığı torpağa həsr etməyi bacarmışdır. Bütün
ağrı-acısıyla, problemləriylə bizə sadiq bir yaradıcı dostdur mənim
Qəhrəmanım!.. Böyük şəhərlərə tez-tez yolçuluq edər və bu yolçuluqda
da öz balaca şəhərini yazılarında “qucağında” daşımağı bilər... Necə
deyərlər, böyüklə böyük, kiçiklə kiçik olmağı bacarar... Qəfəsə salınmış
qartal necə azadlığa can atırsa, Aydın Tağıyev də öz əsərlərini işıq üzünə
elə cidd-cəhdlə çıxarar və buna can atar.

“Qartal dağ başında qartaldır!” Bir yazıçı da əsərləri ona uğur
gətirdikcə yazıçıdır.

Rayonda Xaqani Poeziya ocağının araya-ərsəyə gəlməsiylə can-
lanan ədəbi cameə gələcəkdə neçə-neçə gözəl qələm sahibləri
yetişdirəcəkdir. İllərdi toplanmaq üçün özünə bir yer tapa bilməyən
Şabran ədəbi mühit adamlarının əsl məbədgahına çevrilən bu ocaq
neçə-neçə görkəmli söz adamlarını qarşılayıb yola salmışdır. Deyərdim
ki, Aydın müəllim haqqında yazılmış ən dəyərli əsərlərdən biri və yəqin
ki, elə birincisi, yazıçı dostumuz Novruz Nəcəfoğlunun qələmə aldığı
“Nağıl adam” avtobioqrafik romanıdır ki, həmin əsəri oxuduqca bu
dünyanın ən saf və məsum adamını, ömrünün hər günü sətir-sətir
nağıllaşan AYDINı sevməmək mümkün deyil... İndi yaşının 70-ci
sonbaharında, 30-dan çox kitabın müəllifi olan Aydın müəllim yaradı -
cılığının ona bəxş etdiyi uğurları yaşamaqdadır...

“Dünyanın düz olmayan bir vaxtında” düz qalmaq, dost qalmaq çox
çətindir... Bu ağır yolda uğurları bol olsun Aydın Tağıyevin... Bu yerdə
eşitdiyim bir rəvayəti də qeyd etmək istərdim.

“Bir dostum danışır ki, bir neçə il öncə ova getmişdim. Dağın
yamacındakı böyürtkən kollarının arasıyla zirvəyə, qalın meşəyə doğru
gedə-gedə payızın ayazını görüb şirinləşmiş böyürtkənlərdən yeyirdim.
Birdən qarşıma balasına böyürtkən yeməyi öyrədən bir ana ayı çıxdı.
Ayı məni görmürdü və yetişmiş böyürtkənlərdən gah özü yeyir, gah da
balasına verirdi. Tez tüfəngimi hazırlayıb ayıya tuşladım. Hənirtidən ana
ayı elə bil yuxudan ayıldı. Üstünə tuşlanmış tüfəngi görüb, tez balasını
öz arxasına çəkdi, iki ayağı üstünə qalxıb başına ikiəlli öz yekə pəncələri
ilə elə bir qapaz vurdu ki, tüklərim ürpəşdi.

Әlim sustaldı, tüfəngi aşağı endirdim. 
Ayı tez balasını qabağına qatıb böyürtkənlərin arası ilə uzanan cığırla

donquldana -donquldana uzaqlaşmağa başladı...
Amma hərdən çevrilib yenə başını qapazlayırdı...”
Bilmədim bu rəvayət hardan yadıma düşdü, amma rayonumuzdakı

ədəbi mühiti öz balası kimi sevən, qoruyan Aydın müəllim indi AYB-nin
Şabran bölməsinin sədridir. Neçə illərdən sonra, nəhayət ki, layiq olduğu
məqamındadır... 

Ağahüseyn ŞÜKÜROV

XX ӘSR QAZAX
ӘDӘBİYYATININ
İNKİŞAF
MEYİLLӘRİ
HAQQINDA

XX əsrin 70-ci illərində Azərbaycan-qazax ədəbi əlaqələrinin əsasını
qoymuş, Azərbaycan Dövlət Universitetində (indiki BDU) SSRİ

xalqları ədəbiyyatının tərkib hissəsi kimi qazax, eləcə də özbək, türkmən, qırğız
və s. ədəbiyyatını tədris etmiş, dərsliklər yazıb, xüsusi kafedra yaratmış pro-
fessor Pənah Xəlilov maraqlı bir fikir irəli sürür: “Xalq nəğmələri və dastanları,
mütərəqqi akın poeziyası yazılı ədəbiyyatın inkişafında mühüm mənbə rolu
oynamışdır. Qazaxların yazılı ədəbiyyatı isə yalnız XIX əsrdə təşəkkül
tapmışdır. Onun ən görkəmli nümayəndələri Çokan Vəlixanov, İbray Altınsarin
və Abay Kunanbayev olmuşdur... Hələ XVIII əsrin ortalarında Kiçik Juzun xanı
rus təbəəliyini qəbul etmişdi. Bütün Qazaxıstanın Rusiya tərkibinə qatılması,
vahid rus idarə-üsulu isə 1869-cu ildə həyata keçirilmişdir.” (1, s.314).

Beləliklə, Qazaxıstanda və bütün Orta Asiyada çar istilası dövrü, onunla
birlikdə isə, türk xalqlarının faciəsi başlandı. Fəqət uzun zaman – XX əsrin
sonuna SSRİ dağılana qədər bunu mütərəqqi hadisə sayıb bayram edirdilər.
Lakin bu artıq tarixdə qalıb, bizim üçün isə o maraqlıdır ki, “qazaxların yazılı
ədəbiyyatı XIX əsrdən” – çar istilası dövründən başlanır...

Çokan Vəlixanov (1838-1865. Cəmi 33 yaş) rus ədəbi mühiti ilə bağlı olub,
əsərlərini də rus dilində yazmışdı. O, “Səhraların Odisseyası” adlandırdığı
möhtəşəm “Manas”ı Böyük Çöldən toplayıb yazıya almışdı. Bu onun öz xalqı
(qazax-qırğız), türk milləti qarşısında böyük xidməti idi. İbray Altınsarin (1841-
1889) ilk qazax pedaqoqu, qazax uşaqları üçün ilk dərslik yazmış, məktəb
açmış maarifçi idi.

XIX əsr qazax ədəbiyyatı – yeni qazax ədəbiyyatının banisi Abay Kunan-
bayev (1845-1904) olmuşdur. 

Bundan başqa, XIX əsrin sonu XX əsrin əvvəllərində Qazaxıstanda Akan
Səre Koramsa oğlu (1843-1913), Akılbay (1863-1904), Mağaviya (1870-
1904), İsfəndiyar Kobeyev (1878-1957), Sultanmahmud To ray qırov (1893-
1929), Sabit Donentayev (1894-1933), Mühəmmədcan Seralini (1872-1920)
müxtəlif janrlarda yazıb yaratmışlar. Bu qələm sahiblərinin əksəriyyəti Abay
Kunanbayevin ənənələrini davam etdirmişlər.

“Qazax ədəbiyyatının iki zirvəsindən biri Abay Kunanbayev, digəri isə
Muxtar Auezovdur. Abay Kunanbayev (1845-1904) qazax ədəbiyyatının
yaradıcısıdır. Abayın “Qara söz” kitabı qazax xalqının ağ günlərə ça -
ğırışlarının ədəbiyyatdakı əks-sədasıdır. Abay Kunanbayev qazax xalqını
milli-mənəvi birliyə, maarifçilik hərəkatı uğrunda mübarizəyə istiqa mət -
ləndirən görkəmli vətəndaş yazıçıdır... Muxtar Auezov (1897-1961) XX əsr
qazax ədəbiyyatının ən görkəmli yaradıcılarından biridir... Muxtar Auezovun
yaradıcılığı qazax xalqının milli oyanış, tərəqqi və dirçəliş yolunun mükəmməl
bədii salnaməsindən ibarətdir.” (2, s.3). Beləliklə, Abay Kunanbayev XIX əsr,
Muxtar Auezov XX əsr qazax ədəbiyyatının əsas yaradıcıları, klassikləri kimi
türk xalqlarının ədəbiyyat tarixinə daxil olmuşlar.

XIX əsrin qazax ədəbi-tarixi prosesinə məxsus yaradıcılıq meyilləri Abay
Kunanbayev ideyaları məcrasında davam edirdi. XX əsr qazax ədəbi prosesi
yazıçı, alim və ictimai xadim, həqiqi mənada tale yaşayan Muxtar Auezovun
yaradıcılığı fonunda cərəyan edirdi. Lakin həm Abay Kunanbayev və XIX əsr
qazax ədəbi-tarixi prosesi, həm Muxtar Auezov və XX əsrin ədəbi prosesi
Böyük Çölün nəğmələri və qırğız-qazax (və ümumtürk) eposu olan “Manas”la
bağlı idi, bu iki mənbədən ruhi-mənəvi enerji alırdı. Təsadüfi deyil ki, 1928-
ci ildə Muxtar Auezov “Qırğız səhralarına səfər edərək “Manas”ı öyrənməyə
və yazıya almağa başlayır... “Manas” eposu haqqında fundamental elmi əsər
yazır.” (3, s.7 və 9).

Muxtar Auezovun yaradıcılığında folklor təsiri o qədər güclüdür, onun
poetikası və estetikasına elə qaynayıb-qarışır ki, onu ayırmaq belə çətinləşir.
Qazax xalqının qəhrəmanlıq dastanı “Koblandı Batır” da yazıçının
yaradıcılığına səmərəli təsir göstərmişdir.

Türk xalqları ədəbiyyatlarının tanınmış tədqiqatçısı professor Nizami
Məmmədov-Tağısoy qazax ədəbi tarixi prosesinin mərhələlərini belə
təsəvvür edir: “Qədim tarixi olan qazax ədəbiyyatı aşağıdakı mərhələlərdən
keçmişdir: 1) ümumtürk şifahi xalq yaradıcılığı və Orxon-Yenisey abidələri
(VI-VIII əsrlər); 2) oğuz-qıpçaq dövrü (IX-XIII əsrlər); 3) monqol dövründən
sonrakı mərhələ (XIII-XIV əsrlər); 4) XV-XIX əsrlər qazax şifahi xalq
ədəbiyyatı dövrü. XIV-XV əsrlər qazax xalqının formalaşdığı, qazax milli
ədəbiyyatı və qazax dövlətçiliyinin meydana gəldiyi mərhələdir; 5) sovet
dövrü (1920-1991); 6) müstəqillik dövrü (1991-ci ildən başlayaraq günümüzə
qədər) fərqləndirilir.” (4, s.11). Bu təsnifatı doğru hesab etsək (hərçənd ki,
mübahisəlidir!), onda XX əsr əsasən 5-ci – sovet dönəminə təsadüf edir.
1900-1920-ci illər XX əsrin inertiv davamı hesab oluna bilər. Məsələn, Muxtar
Auezov “Tufana doğru” adlı ilk hekayəsini 1915-ci ildə yazmışdır. “Manas”ın
və rus ədəbiyyatının təsiri altında XX əsr qazax ədəbiyyatında ilk poemalar
– İ.Kobeyevin “Kalım”, S.Torayqırovun “Gözəl Qəmər” əsərləri yaranır. Məhz
bu dövrdə də qazax milli mətbuatının ilk nümunələrindən biri olan “Ayxan”
jurnalı yaranır və ədəbi qüvvələri ətrafına toplayır.

XX əsrin 20-ci illərində qazax ədəbiyyatında da yeni mərhələ başlanır.
Әsrin ilk 20 ili XIX əsrdən başlanan maarifçi ədəbiyyat inertiv inkişafı ilə

səciyyələnir. Necə deyərlər, Abay Kunanbayev yaradıcılığının təsiri altında
olur.

XX əsrin 20-ci illərindən etibarən – 1922-ci ildə SSRİ yaranandan – 12 milli
respublika (üç Pribaltika respublikası – Latviya, Litva və Estoniya 1940-cı ildə
birləşib) bir ittifaqda birləşir. Bundan sonra həmin respublikalar sovet
respublikaları adlanır, onların iqtisadiyyatı, kənd təsərrüfatı – məcburi
kollektivləşmə, ədəbiyyat və mədəniyyəti bir mərkəzdən – Moskvadan, Sovet
İttifaqı Kommunist Partiyasının qərar və göstərişləri ilə idarə olunur. Әgər
Sovet İttifaqı yaranana qədər türk dövlətləri vahid ümumtürk və müsəlman
milli konteksti ilə idarə olunurdusa, sovetləşmədən sonra tamamilə başqa –
ümumsovet konteksti ilə idarə olunmağa vadar edildi. Burada türk birliyindən
– milli müəyyənlikdən söhbət gedə bilməzdi. Başqa cür düşünən, milli
mənafelərə xidmət edən dəyərli ziyalılar 1937-ci illərdə repressiyalara məruz
qaldılar, ölkədə, xüsusən milli respublikalarda siyasi xof, qorxu, vahimə hakim
oldu, mömin müsəlmanlar “panislamist”, millətini sevənlər “pantürkist” adlanıb
(o zaman bu adlar ən təhlükəli damğalar idi) hərbi üçlük tərəfindən 20 dəqiqə
sürən “məhkəmə”nin hökmü ilə güllələndilər, ən yaxşı halda sürgün
olundular...

Belə bir dövrdə Azərbaycanda və Qazaxıstanda, eləcə də bütün türk və
qeyri-türk respublikalarında milli müəyyənliyi olmayan bolşevik-proletar
ədəbiyyatı təşəkkül tapırdı. Yenə də eynimənşəli türk respublikalarında eyni
mühit – ümumsovet mühiti hökmfərma idi. Yenə də ədəbiyyatlar və
mədəniyyətlər eyni – məzmunca sosialist, formaca “milli” idi. Hər çətinliyə
qalib gələn meşin gödəkcəli bolşeviklər, bir polk ağqvardiyaçıya təkbaşına
qalib gələn papağı ulduzlu qızıl əsgər ədəbiyyatın əsas qəhrəmanı – müsbət
qəhrəmanı oldu.

Bu vəziyyət demək olar ki, bütün ittifaq respublikalarında eyni idi. Poeziya
və mahnılar Leninə, Stalinə, Kommunist Partiyasına, sıravi proletarlara həsr
olundu, ədəbiyyatın mövzusu və ideyası dəyişildi. 1934-cü ildə Sovet
Yazıçılarının I Ümumittifaq qurultayına hər millət öz ədəbiyyatı haqqında
məruzə ilə gəldi, nəticədə Ümumsovet ədəbi birliyi yarandı. Bu illərdə (1922-
1932) ədəbiyyat və incəsənətdə “səmərəli” sinfi düşmən axtarışları baş
verdi... Bundan sonra xalqlar və onların ədəbiyyat və mədəniyyətləri arasında
ədəbi əlaqələr qarşılıqlı ədəbi təmaslar formatını aldı və bu prosesdə bədii
əsərlərin rus dilinə və rus dili vasitəsilə milli dillərə tərcüməsi vüsət aldı,
tərcümə ədəbi əlaqələrin ən intensiv formasına çevrildi. Azərbaycan-qazax
ədəbi əlaqələri də bu məcrada “inkişaf edir”, hər ikisi müxtəlif dillərdə eyni
məqsədə – sosializm realizminə xidmət edirdilər.

Lakin bütün siyasi-ideoloji təzyiqlərə baxmayaraq, türk xalqlarının
yazıçıları sətiraltı və mətnaltı, simvolik mənalarla məişətdə, etnik adət-
ənənələrdə olduğu kimi, bədii ədəbiyyatda da milli varlıqlarını qismən də olsa
qoruyub saxlayırdılar. Bu cəhət daha çox mənfi qəhrəmanların davranış -
larında, etnopsixologiyasında ifadə olunurdu. Bu baxımdan xalqın milli
varlığına – tarixi mövzulara həsr olunmuş əsərlər xüsusi dəyərə malikdir.

Bu meyillər XX əsr Azərbaycan və qazax ədəbiyyatlarında əsas meyillərin
bədii-fəlsəfi mahiyyətini, onların estetikasını və poetikasını, ümumi və fərdi
üslubunu müəyyənləşdirirdi.

Böyük qazax yazıçısı və alimi Muxtar Auezovun, Azərbaycanın xalq
yazıçıları Süleyman Rəhimovun, Әbülhəsənin, Mirzə İbrahimovun nəsri 20-
30-cu illərdə formalaşıb. Süleyman Rəhimovun “Şamo”, Әbülhəsənin
“Yoxuşlar” romanları bu dövrün hadisələrini əks etdirir. “Muxtar Auezovun 20-
ci illərdə yaratdığı hekayə və povestlərdə yazıçının olduqca məhsuldar və
səmərəli bədii kəşflərini görmək mümkündür. “Aşırımda atəş”, “Yasa
bürünmüş gözəl”, “Qəddar illər”, “Müdafiəmizin günü”, “Boz qəddar” və s.
kimi əsərlərin bütün məzmunu dərin psixologizmlə zəngindir ki, burada biz
insanların çoxyönlü təsvirlərini görə bilərik... 20-ci illər dövrü Muxtar Aue-
zovun qəhrəmanlarının sosial-psixoloji xarakteristikasının vasitələr
sistemində məişət və əmək paralelləri mühüm rol oynayır.” (5, s.52 və 62)

Bu mülahizə və müşahidə həqiqətəuyğundur. Azərbaycan ədəbiyyatında
da, qazax ədəbiyyatında da müştərək bədii-fəlsəfi xüsusiyyət bundan ibarət
idi ki, 20-30-cu illərdə bu xalqların qabaqcıl yazıçıları qəhrəmanların əməl
və fəaliyyətlərindən daha çox psixologiyasına, etnik marağına diqqət
yetirirdilər.

Hər iki xalqın 20-30-cu illər ədəbiyyatında bir müştərək cəhət də mövzu
ümumiliyi ilə bağlıdır. Bu dövrdə hekayə və romanlarda dini mövhumatın,
köhnə feodal-patriarxal qaydaların, geriliyin, nadanlığın tənqidi güclüdür.
Sovet dövrünün xüsusilə ilk onilliklərində hər iki respublikada təkcə milli
düşüncəli ziyalılar yox, din xadimləri də izlənilir, ərəb dilində yazılan kitablar
yandırılır, məscidlər sökülür və yaxud anbara çevrilir, ziyarətgahlar
dağıdılırdı. Nihilizm və proletkultçuluq tüğyan edirdi. Xalqların, xüsusilə türk-
müsəlmanların minilliklər boyu formalaşıb daşlaşmış milli adət-ənənələri
yasaq edilmişdi...

Bütün bunlar təbii ki, ədəbi prosesə də təsirsiz qalmır, ədəbiyyat da,
incəsənət də totalitar ideologiyanın basqısı altında idi. Lakin 70 il davam
edən sovet, bolşevik-kommunist rejimi xalqın milli düşüncəsindəki gizli qat-
lara daxil ola, onun milli ruhunu qıra bilmədi.

Nizaminin türklüyü və 
türklüyə münasibətini 
ortaya qoyan bələdçi 
(Əzizağa Nәcәfzadәnin 
“Nizaminin türklüyü vә türklüyә
münasibәti Azәrbaycan
nizamişünaslığında” adlı 
fundamental elmi-nәzәri 
monoqrafik tәdqiqatı әsasında)

Azərbaycan nizamişünaslığı son illər,
müstəqillik dönəmində sovet dövründən
fərqli olaraq, ideoloji basqı, konyuktur və
sairədən azad, obyektivliklə mövcud faktlar,
etibarlı sənədlər, mötəbər mənbələr
üzərində araşdırmalar və mülahizələr irəli
sürməklə bu sahədə səmərəli işlər aparılırr.
Sözü gedən kitab da məhz bu baxımdan diqqətəlayiqdir. Kitabda Ab-
basqulu ağa Bakıxanov, Mirzə Məhəmməd Axundov, Firudun bəy
Köçərli, Azər Buzovnalı, Məhəmməd Әmin Rəsulzadə, Mikayıl Rəfili,
Həmid Araslı, Mübariz Әlizadə, Məmməd Әkbərov, doktor Cavad Heyət,
Azadə Rüstəmova, Rüstəm Әliyev, Sədnik Paşayev, Pənah Xəlilov, Xəlil
Yusifli, Әli Abbasov, Arif Hacıyev, Nüşabə Araslı, Teymur Kərimli, Çingiz
Sasani, Tağı Xalisbəyli, Mənzərə Məmmədova, İsa Həbibbəyli, Gülçin
Babayeva, Zəhra Allahverdiyeva, Seyfəddin Rzasoy, Xədicə İskəndərli,
Siracəddin Hacı kimi Azərbaycan alimlərinin bu sahədəki elmi
araşdırmalarını xronoloji qaydada, metodoloji, həm də etik baxımdan
aydın, təhlili formada anlaşıqlı bir tövrlə təqdim olunur. Müəllif Nizami ilə
bağlı ciddi və aktual problem ətrafında fikir mübadiləsi apararkən, irəlidə
adı keçən tədqiqatçılara yüksək ədəbi takt, həmçinin şəxsi ərkanı
çərçivəsində elmi və obyektiv münasibətini ortaya qoymuşdur.

Kitabın girişində monoqrafiya müəllifi yazır ki, şairin əsərlərini
köçürən bir qisim fars əsilli katiblər bəzən onun böyüklüyünü görüb,
türkçülüyə rəğbətini həzm edə bilmədiklərindən, ixtisarlar, təhrif və il-

haqlar etmələr yolu ilə Nizamini mənsub olduğu milli kökdən ayırmağa
cəhd etsələr də, Nizami irsinin türk ruhunu ifadə etməsi onların bu
mənfur niyyətinin baş tutmasına imkan verməmişdir  (bax: s. 10). 

Məhz vətəndaşlıq mövqeyindən yanaşma müqabilində bu gənc
azərbaycanlı alim özünün nizamişünaslıq üzərində apardığı tədqiqlərin
sırasında Nizaminin türklüyü və türklüyə münasibəti ətrafında
formalaşan problem-məsələyə dair dəyərli informasiya, inandırıcı dəlillər
ortaya çıxarmaqla nizamişünaslığımızın keçdiyi mərhələləri müasir
dövrümüzün tədqiqat metodu və yanaşma üsulu ilə nəzərə çatdıra bilir.
Müəllif şərti olaraq nizamişünaslığı uç mərhələyə ayırır: birinci mərhələni
XIX əsrin sonu – XX əsrin ilk onillərini əhatə etdiyini göstərir. İkinci
mərhələni XX əsrin 30-80-ci illərinə aid edir. Üçüncü mərhələnin isə XX
əsrin sonu XXI əsrin əvvəllərində ortaya çıxdığını yazır. Bu dövrü (yəni,
üçüncü mərhələni) Nizami yaradıcılığına yeni baxışın formalaşdığı,
şairin ədəbi irsində türklüyün, əski dini təsəvvürlərin, təsəvvüfi görüşlərin
və hakim dairələrə münasibətin dəqiqləşdiyi fərqli təhlil mərhələsi kimi
nəzərdən keçirir. 

Monoqrafiyada eyni zamanda həmin mərhələlərlə bağlı tədqiqat
aparan müasir dövr müəlliflərinin əsərlərinə də münasibət bildirilir. Bu
da haqqında söz açdığımız monoqrafiyanın elmi-polemik dəyərini artırır.

Tarixilik baxımından ilk mənbə kimi göstərilən Abbasqulu ağa Ba kı -
xa novun “Gülüstani-İrəm” adlı məlum elmi əsərindən gətirilən bir par -
çada oxuyuruq: “Şeyx Nizami Gəncəvi adı ilə tanınan Әbu Məhəmməd
İlyas oğlu İbn Yusif Zəki Müəyyəd oğlu məşhur farsdilli şairlərdən biridir.
Doğulduğu və öldüyü yer Gəncədir. Onun böyüklüyünü və fəzilətini
söyləməkdə dil acizdir…”. Ardınca şairin vəfat tarixi, Gəncə yaxınlığında
vaxtilə gözəl bir türbəsi olduğu, amma hazırda xarabazarlığa çevril mə -
sindən söz açılır (bax: s. 27). İrəlidə adı çəkilən monoqrafiyadan
gətirdiyimiz sitat bu gün də dəyərini itirməmişdir. Ә.Nəcəfzadə böyük
mütəfəkkirin məlumatına dəqiqlik baxımından düzəliş verməyi də unut-
mur. Şairin vəfat tarixi ilə bağlı yanlışlığın səbəbini diqqətə çatdıraraq
bildirir ki, Nizaminin doğum yeri, tarixi ilə bağlı ən incə məqamlardan
başlayaraq valideynlərinin milli mənsubiyyəti kimi bir çox digər həssas
məsələlərədək mövcud tədqiqlərdə belə yanlışlıqlara çox yol verilmişdir.
Beləliklə, Azərbaycan nizamişünaslığının ilk mərhələsində yaranan tarixi
məlumatlardan başlayaraq bu sahənin ilkin inkişaf mərhələsində şairin
milli və ədəbi kimliyi, irsinin təhlil və təfsirinə, dövrün verdiyi imkanlara
rəğmən, daha düzgün və dolğun elmi-nəzəri baxışları ortaya qoyan
əsərlərə obyektiv münasibət bildirilir. Deməliyik ki, bu ilkin mərhələdə
meydana çıxan məlumatlar əsasən təzkirələrdən alınan tərcümeyi-hal
xarakterli məlumatlardır. Müəllif bildirir ki, belə yanaşma o dövr üçün
xarakterik idi. Buraya A.Bakıxanov, M.F.Axundov, F.Köçərli, S.Mümtaz,
A.Buzovnalı kimi ziyalıların məsələyə münasibəti aid edilə bilər. 

Həmin dövrdə Avropa və rus şərqşünaslarının fəaliyyəti də nəzərə
almaqla Nizami ədəbi irsinin tərcümə və mətnşünaslıq baxımından

diqqətə çatdırılması konkret arqument və faktların səhihliyinə görə
dəyərləndirilirdi. Monoqrafiya müəllifi göstərir ki, bəzən Azərbaycan
müəllifləri ilkin mənbələri tədqiqata cəlb edə bilmədikdə, onların orijinalı
üzərində tədqiqat aparan Avropa alimlərinin araşdırmalarına istinadlar
edirdi.

Hazırkı məqaləmizdə şərti bölgü əsasında fikirlərimizi davam
etdirərək XX əsrin 30-80-ci illərini əhatə edən inkişaf dövrü ilə bağlı
məfkurə adamlarının milli təəssübkeşlik ruhundan gələn tədqiqləri
sırasında Azərbaycanın ilk cümhuriyyətinin banisi “Məhəmməd Әmin
Rəsulzadənin elmi irsində Nizaminin türklüyü və türklüyə münasibəti
problemi”nə xüsusi diqqət ayrılmışdır. Әdalət naminə deməliyik ki,
M.Ә.Rəsulzadənin istiqlal düşüncələri və Azərbaycan xalqının müs -
təqillik uğrunda mübarizəsində türkçülüyə önəmli yer verməsi təkcə ide-
oloji yöndən deyil, həm də ədəbi-estetik tarixilik baxımından, xüsusən
də yaşadığı təlatümlü ictimai-siyasi formasiyaya görə fərqli və cəsarətli
idi. M.Ә.Rəsulzadənin uğrunda can verdiyi Azərbaycanda Nizaminin
türklüyü və türkçülüyə münasibətindən söz açmaq, azərbaycançılıq
ideologiyasının təbliği, çox çətin bir dövrə təsadüf edirdi. Bu arada
xatırlatmalıyıq ki, M.Ә.Rəsulzadənin hələ 1941-ci ildə Nizaminin 800 il-
liyi üçün yazdığı, lakin 1951-ci ildə çapdan çıxan “Azərbaycan şairi
Nizami” adlanan monoqrafiyasının Nizaminin dünya çapında bir
Azərbaycan türkü kimi tanınmasında mühüm addımlardan olduğunu
söy ləyən Ә.Nəcəfzadə, daha sonra təəssüflə belə yazır: “M.Ә.Rəsulza -
də bir növ qadağa zonasında olduğu üçün onun haqqında danışmaq
mümkün olmadığından əsər zamanında ədəbiyyat tarixçiliyimizdə və
nizamişünaslığımızda öz layiqli qiymətini ala bilməmişdir” (bax: s. 47).
Eləcə də bu böyük istiqlal fədaisinin eyni adlı əsərinin 1991-ci ildə
görkəmli şərqşünas alim Rüstəm Әliyevin türkcədən çevirməsi ilə
Bakıda çapdan çıxdığını bildirir. Yeri gəlmişkən əsər haqqında vətən -
pərvər Azərbaycan alimlərinin yürütdükləri fikirlər, ona həsr olunmuş
oçerklər, ədəbiyyatşünaslıq fəaliyyətinə, bilavasitə mədəniyyət tarixinə
və ədəbiyyat problemlərinə aid elmi baxışlarla, xüsusilə dünya
nizamişünaslığına gətirdiyi yeni fikirlər, istiqamətlər dəyərləndirilir. Bu
böyük xidmətinin ardınca M.Ә.Rəsulzadənin özü haqqında, onun
türkçülüyü ilə bağlı xeyli fikir və mülahizələr irəli sürülmüşdür. Bunların
bəzilərindən söz açmağı məqsədəuyğun bilirik. Azərbaycanın görkəmli
ictimai xadimi, yazıçı Elçin Әfəndiyev “Məhəmməd Әmin Rəsulzadə”
adlı oçerkində Rəsulzadənin ədəbiyyatşünaslıq fəaliyyətinə bilavasitə
ədəbiyyat problemlərinə aid elmi fikirlərinə yüksək qiymət verməklə
bahəm onun nizamişünaslığa gətirdiyi cəsarətli araşdırmalarına,
bununla da bir çox tədqiqatçıların bu sahədə ‒ Nizaminin türklüyə və
türkçülüyə aid düşüncələrinin formalaşmasına istiqamət verdiyindən söz
açır (bax: s.). Azərbaycan mühacirət ədəbiyyatı üzrə mütəxəssis Nikpur
Cabbarlı “Mühacirət və klassik ədəbi irs” manoqrafiyasında yazır:
“M.Ә.Rəsulzadənin Nizami haqqında tədqiqatının ən önəmli cəhəti dahi

söz ustasını Azərbaycan-türk şairi kimi təqdim etmiş, onun
yaradıcılığına isə milli ədəbiyyatımızın faktı kimi dəyərləndirmişdir” (bax:
s. 48). 

Bir cəhəti vurğulayaq ki, mütəfəkkir şairimizin humanizmdən doğan
beynəlmiləlçiliyi, ümumbəşəri ideyalar tərənnümçüsü olması onun milli
köklərindən, türk mənşəyindən ayrılmasına rəvac verməmişdir.
Rəsulzadənin sözü gedən əsərindən gətirilən sitatlar bu cəhətdən
məsələyə xeyli aydınlıq verir. “Nizaminin yaradıcılığı forma baxımından
Azərbaycana nisbətən milli deyilsə də, duyum və hiss nöqteyi-
nəzərindən şair yetişdiyi mühitə dərindən bağlıdır. Bu bağlılıq onu bizim
gözümüzdə azərbaycanlı bir şair olmaqdan başqa, bir Azərbaycan şairi
də etməkdədir” (bax: s. 49). İrəlidə adını çəkdiyimiz tədqiqatçı alim
Nikpur Cabbarlı Məhəmməd Әmin Rəsulzadənin “Azərbaycan şairi
Nizami” əsərində şairin doğulduğu yer və məzarı barədə məlum mate-
riallardan keçən səhv fikirlərin əsassız və qərəzli olmasına münasibət
bildirərək (Məhəmməd Әmin Rəsulzadənin tədqiqatına istinadən) yazır:
“Heç bir yerdə və farsca yazılmış heç bir əsərdə “türk” məfhumu Ni -
zamidə olduğu qədər sevgi və məntiqi bir silsilə ilə ifadə olunmamışdır”
(bax: s. 51). Məhəmməd Әmin Rəsulzadənin bu əsərindən danışarkən
Rəsulzadə irsinin ardıcıl tədqiqatçılarından olan Vaqif Sultanlının “İstiqlal
sevgisi” adlı monoqrafiyasında həmin xüsusda fikrini diqqətə çatdırmaq
istərdik: “Azərbaycan şairi monoqrafiyasının ən böyük dəyərli, şübhəsiz
ki, şairin yalnız milliyyətcə azərbaycanlı-türk deyil, yaradıcılığının ruhu
və məzmunu ilə bir Azərbaycan şairi olduğunu sübuta yetirən
məqamlardır”. Vaqif Sultanlı daha sonra göstərir ki, M.Ә.Rəsulzadə
Nizamini “azərbaycanlı-türk” adlandırmaqla onun milliyyətcə türk olub,
Azərbaycan ərazisində yaşadığını əsaslandırmışdı. Onun bu sahədə
tezisi ümumtürk etnosu içində ərazi vahidi etibarilə aparılan bölgəyə
söykənirdi. Həmin arqument isə Nizaminin azərbaycanlı olması
tezisindən daha dəqiq idi. Bəllidir ki, sovet dövrünün ideologiyasına görə
nüzamişünaslar “türk” sözünü işlətməkdən çəkinərək şairi azərbaycanlı
adlandırmışlar. Məhz bu yanaşma da sonralar şairimizin milliliyi ilə bağlı
problemlərin yaranmasına, saysız-hesabsız təkziblərə rəvac vermişdir
(bax: s. 53). Alim bunu da qeyd edir ki, M.Ә.Rəsulzadənin dövrünün
yanlış ideologiyasının təpkisindən azad olan fakta fərqli yanaşma tərzi
müəllifi olduğu monoqrafiyanın dövrünün nizamişünaslıq materialları
sırasında seçilməsinə səbəb olmuş, bu gün isə onu türklükdən çıxarmaq
istəyənlərə layiqli cavab vermək üçün əlimizdə istinad mənbəyinə
çevrilmişdir (bax: s. 53). 

Elmi fəaliyyətinin əhəmiyyətli bir hissəsini N.Gəncəvinin yara dı cı lı -
ğı nın tədqiqinə həsr edən Həmid Araslının Nizamidə türkçülük
məsələləri ilə bağlı söylədikləri müasir dövrümüzün ictimai-siyasi,
əlbəttə ki, elmi-metodoloji cəhətdən etibarlı mənbə və mötəbər söz
qismində əhə miyyətini qoruyub saxladığını akademikin araşdırmalarına
istinadla vur ğulayan Ә.Nəcəfzadə yazır: (Nizaminin dilində türk sözləri

və ifa də lərinin işlədilmə tərzi haqqında yazdıqlarını yığcam şəkildə belə
çatdırır) “Nizami Gəncəvi şeir tarixində böyük Azərbaycan şairi
Xaqanidən sonra Qaraxan, Qədirxan, Toğrul və Məlikşah adlarını
qüdrətli hökmdar rəmzi kimi işlətmiş, Azərbaycan hökmdarlarını
Әfrasiyab soyu kimi qeyd etmişdir. O, ilkin orta əsrlər türk dünyasının
ən böyük mütəfəkkirlərindən biri Yusif Xas Hacibin 1069-cu ildə
Qaraxanlılar dövlətinin hökmdarı, Tabğac Buğra xaqana ərmağan etdiyi
“Qutatqu bilik” əsərindən faydalanmış, türk ata sözlərini fars dilinə
çevirərək əsərini məna və bədii baxımından zənginləşdirmişdir. Türk
xanının qısa, lakin mənaca dərin hikmətli ifadələrindən, xalq
zəkasından çox faydalanmış və özü də belə mənalı aforizmlər
yaratmışdır” (bax: s. 71). Nizami “Xəmsə”sində yer alan əsərlərdə,
“Sirlər xəzinəsi”, “Xosrov və Şirin”də bununla əlaqəli mülahizələr də
konkret faktlarla xatırlanır. Şifahi xalq ədəbiyyatından keçən türk həyatı,
məişət tərzi, onun adət-ənənələrinin bədii təsvirindən söz açır və bildirir
ki, şairin türkcə düşünüb farsca yazdığını, onun əsərlərindəki “türk
qoxusu”nun türk xalqlarına olan məhəbbətinin ifadəsini görməmək
mümkün deyil. Ә.Nəcəfzadənin əsərində bunun sübutu üçün alimin
1942-ci ildə yazılmış “Nizamidə xalq sözləri, xalq ifadələri və zərbül-
məsəllər” məqaləsindən gətirilən şairin əsərlərində işlədilmiş türkcə
sözlərə diqqət yetirək: “xatun”, “sancaq”, “gərdək”, “tutuq”, “yasaq”,
“muncuq”, “vüsaq” və s. (bax: s. 69). 

Alimin şairin azərbaycanlı kimi düşünməsinin, “Xəmsə”də mad di lə -
şən bədii düşüncəsinin canlı xalq dili ilə bağlılığını müvafiq nümunələrə
istinadla əsaslandırdığını yazır və onlardan bir neçəsini təqdim edir. 

Daha sonra Mübariz Әlizadənin Nizami ana dilində də əsərlər yaz dı -
ğı nı, dövrünün hökmdarlarına fars dilində yazıb təqdim etdiyini, əsas lan -
dırdığını, xüsusən Səid Nəfisi kimi nizamişünasların qərəzli
mü nasibətlərinə qarşı çıxaraq Nizami türklüyü və azərbaycanlılığını əsas lı
dəlillərlə də bizə təqdimini görürük. Әzizağa Nəcəfzadə digər alim lərin
yazılarında olduğu kimi M.Әlizadənin də hökm və iddialarına fəal, elmi
münasibət bildirərək yazır ki, M.Әlizadə Nizaminin vətən sev gi sini, onun
təbii gözəlliklərini tarixi əsərlərində əks etdirərkən, bütün hal larda Nizamini
şovinist, qatı millətçi kimi təqdim etməkdən çox uzaq olub, şairin
beynəlmiləlçi, humanist olması fikrini müdafiə edir (bax: s. 83). Ardınca
M.Әlizadənin 1982-ci ildə “Nizami və müasirlik” məc mu əsin də dərc olu-
nan “Azərbaycanın böyük vətənpərvəri” məqaləsindən və digər
yazıçılarından müvafiq parçaları örnək göstərir. M.Әlizadə “şairin öz
əsərlərindən gətirdiyi sitatlarla şairin kim və haralı olması barədə fikir”lərini
bir daha möhkəmlətmək və yanlış fərziyyələrə səbəb olan anla -
şılmazlıqların kökünü araşdırarkən gəldiyi qənaət belə təqdim olunur. 

M.Әlizadə yazır: “Nizami poemalarında Nüşabə və Şirin kimi həm
zahirən, həm də daxilən gözəl olan vətən qızlarının bədii obrazlarının
əhəmiyyətindən danışarkən mövzusu folklordan alınsa da, şairin öz
romantikasının məhsulu olsa da, biz bu gözəl dastana Nizaminin öz

dogma vətəni Azərbaycana – çoxəsirli, şanlı tarixinə sonsuz
məhəbbətinin təzahürü kimi baxmalıyıq” (bax: s. 84).

Mübariz müəllimin Azərbaycan və Azərbaycan adət-ənənələrinin
Nizami əsərlərində poetik əksi ilə bağlı bir incə məqama da diqqət etmək
istərdik. O, “İskəndərnamə”də Nüşabənin İskəndər üçün açdığı süfrədə
bizim milli mətbəximizə məxsus çərəzlərin, şəkərburanın adı şəkildiyini
xatırladarkən yazır: “Şəxsən mən fars klassik şairlərinin əsərlərində
“şəkərbura” sözünə təsadüf etməmişəm” (bax: s. 84). Eləcə də “dov -
ğa”nın metafora kimi işlənməsini də şairin türklüyünə, azər bay can lılığına
daha bir dəlil olaraq diqqətə çatdırır. “Yeddi gözəl” poemasında Nizami
ana dilinin sevilməməsini, bəyənilmədiyini poetik şəkildə belə ifadə
etmişdir: “Türkcəmi bu həbəşdə almazlar, mütləq ləzzətli dovğa
yeməzlər” (s. 84). Nəhayət, Ә.Nəcəfzadə alimin çox maraqlı elmi
fikirlərini ümumiləşdirərək belə bir qənaətə gəlir ki, Məmməd Mübariz
Әlizadə Nizami şəxsində Məhinbanu, Şirin, Nüşabə kimi obrazların
simasında türklüyünü, vətənpərvərliyin şanlı tarixini əbədiləşdirmək
istəyən soydaşlarımızı görür. M.Mübariz Şirini öz dili ilə oğuz – türk
nəslindən olmasını göstərmişdir (s. 90).

Әzizağa Nəcəfzadənin Nizaminin sözügedən mövzu ətrafında bəlli
bilgiləri də xatırladaraq mövcud məqalə, məruzə və dissertasiyaları da
çözələyib, təhlil süzgəcindən keçirir. 

Məmməd Әkbərovun “Nizami Gəncəvi və Azərbaycan xalq
yaradıcılığı” mövzusundakı dissertasiyası və digər yazılarında Niza-
minin əsərlərində müxtəlif xalqların həyat və məişətində, milli adət-
ənənələrinin mərasim təsvirlərindən söz açıldığının da şahidi oluruq.

Doktor Cavad Heyətin elmi araşdırmalarında Nizaminin türkçülüyü
problemi də geniş şəkildə izlənilir, onun Azərbaycan nizamişünaslarının
(M.Ә.Rəsulzadə, H.Araslı kimi tədqiqatçıların) Azərbaycan türkcəsilə
yazaraq fars oxucusuna çatdırmasını, şairin milli və ədəbi kimliyi ilə
bağlı məlumatları farsdilli mətbuata çıxarmasını gərəkli təşəbbüs hesab
edilir.

Azadə Rüstəmovanın Nizaminin türklüyü və türkçülüyə münasibəti
haqqındakı araşdırmalarına gəlincə şairin irsində işlədilən “türk”, “türki”,
“türkanəsifət” ifadələrinin metoforik məna yükü haqqında alimin
mülahizələrinə xüsusi diqqət yetirir (bax: s. 112).

Alim xalq nağılları və dastanları ilə səslənən mövzuların da
“Xəmsə”dəki əsərlərdə özünə yer aldığını göstərməklə şairin milli
şüurumuzdan süzülüb gələn keyfiyyətləri poetik obrazlarda təcəs sü mü -
nü dəyərləndirir. Bütün sadaladığı cəhətlərinə rəğmən Azadə Rüs tə mo -
vanın Nizamini təkcə “azərbaycanlı” deyil, eyni zamanda “türk oğlu”
adlandırması xüsusilə yüksək səslənir (bax: s. 113). Beləliklə, alim Niza-
minin o dövrdə yazıb-yaratmış həmkarlarının farsca yazma səbəblərini
əsaslandırır və onların əsərlərində “türkanə ruh”u dəyərləndirərək yazır:
“Azərbaycanlı şairlər dövrün ədəbi nizamına riayət edir, ənənəyə uyaraq
onun tələblərinə cavab veriridilər. Lakin bu da inkaredilməz həqiqətdir

ki, türk koloriti onların əksəriyyətinin sənətində bütün qabarığı ilə özünü
göstərirdi” (s. 117). 

Nizami milli və ədəbi kimliyindən söz açılan məqalədə də Rüstəm
Әliyevin özünəməxsus hökmlü və cəsarətli elmi fikirləri ilə qarşılaşırıq.
Oçerkdə alimin Nizami türklüyü və türklüyə münasibətini müəy -
yənləşdirərkən əsas mənbə kimi məhz şairin öz əsərlərinə müraciət
olunmasını vacib bilir. Rüstəm Әliyevin mövzuyla bağlı daha bir
xidmətini xüsusilə vurğulamaq istərdik. M.Ә.Rəsulzadənin “Azərbacan
şairi Nizami” monoqrafiyasını Azərbaycan dilinə uyğunlaşdıraraq 1991-
ci ildə nəşrə hazırlanması məhz bu görkəmli nizamişünas alimin bir
vətənpərvər ziyalı olmasını da bizə çatdırır.

Deməliyik ki, Әzizağa Nəcəfzadənin “Nizaminin türklüyü və türlüyə
münasibəti” monoqrafiyasında irəlidə adı çəkilən görkəmli Azərbaycan
ziyalılarının mövzu ilə bağlı tədqiqatlarını xronoloji-tarixi ardıcıllıqla
təqdim etməsi, onlara Avropa və rus şərqşünaslarının nizamişünaslıq
fəaliyyəti fonunda münasibət bildirməsi, sözügedən mövzu ətrafında
polemika aparması kitabın əsas məziyyətləridir.

Haqqında danışdığımız monoqrafiyanın elmi redaktoru AMEA-nın
müxbir üzvü, professor Nüşabə Araslının əsərə yazdığı ön sözdə bu
tədqiqatın elmi əhəmiyyəti haqqında yazır: “Әzizağa Nəcəfzadənin bu
araşdırması Azərbaycan nizamişünaslığını demək olar ki, bütün
mərhələlərində ciddi məşğul edən və aktuallığını itirməyən problemə
həsr olunmuşdur. Biz müəllifin bu təşəbbüsünü faydalı sayır, ona bu
istiqamətdəki gələcək fəaliyyətində uğurlar arzulayırıq. İnanırıq ki,
monoqrafiya nizamisevər oxucular tərəfindən maraqla qarşılanacaq,
farsdilli Azərbaycan poeziyasını doğru qiymətləndirməyən, Nizaminin
soy kökünün azərbaycanlı olduğunu danan qərəzli mülahizələrin təkzib
olunmasında əhəmiyyətli rol oynayacaqdır” (s. 9).

Әsərin elmi əhəmiyyətini və aktualllığını nəzərə
alıb, onun dahi şairimizin 880 illik yubileyi ərəfəsində
bir daha ədəbi, elmi icti maiy yə ti mi zə çatdırmasını, in-
gilis, rus və fars dilinə tərcümədə nəşr olunmasını və
internet vasitəsilə virtual məkanda yayılmasını vacib
hesab edirik. 

Lalə ӘLİZADӘ

“NİZAMİ GӘNCӘVİ ALMANAXI”
BAKI, “ELM VӘ TӘHSİL” NӘŞRİYYATI, 2021
Azərbaycan Milli Elmlər Akademiyası Nizami Gəncəvi

adına Әdəbiyyat İnstitutunun Nizamişünaslıq şöbəsi
tərəfindən “Nizami Gəncəvi almanaxı”nın ikinci cildi nəşr
edilib. “Nizami Gəncəvi almanaxı”na daxil olan məqalələr
Nizami Gəncəvinin həyat və yaradıcılığına dair mühüm
elmi problemlərin həllinə yönəlib. Almanaxın bu sayında
dahi şairin həyatı, mühiti və yaradıcılığı ətrafında

aparılan mühüm əhəmiyyət daşıyan araşdırma məqalələr təqdim olunur. 

YUNUS ӘMRӘ
“SALAM OLSUN”
BAKI, “ELM VӘ TӘHSİL” NӘŞRİYYATI, 2021
AMEA Nizami Gəncəvi adına Әdəbiyyat İnstitutu

Yunus Әmrənin “Salam olsun” (“Divan”) kitabını çap
edib. 

Kitab XIII əsr türk şairi Yunus Әmrənin Türkiyədə
müxtəlif illərdə çap olunmuş divan nəşrlərindən istifadə
edilməklə tərtib olunub. Burada şairin müxtəlif məzmunlu

ilahiləri ilə yanaşı, əxlaqi-fəlsəfi, dini-tərbiyəvi baxışlarını əks etdirən öyüd-
nəsihət əsəri “Risalətün-Nüshiyyə” didaktik məsnəvisi, Fatih Köksalın yeni
tapdığı 17 şeiri və Vatikan nüsxəsinə aid iki şeiri də toplanıb. “Divan”da
Әbdülbaqi Gölpınarlının “Yunusun yaşadığı çağ” (1971) və Mustafa Tatçının
“Yunus Әmrə şeirinə sözbaşı” (2021) araşdırmaları yer alıb. Kitabın sonunda
geniş məzmunlu açıqlama və lüğətlər, şairin istifadə etdiyi tarixi mənbələr də
öz əksini tapıb. 

Kitab 2021-ci il qardaş Türkiyədə UNESCO-nun qərarı ilə “Yunus Әmrə
İli” elan olunmasına töhfə olaraq nəşr edilib. 

Kitabın tərtib edəni filologiya üzrə fəlsəfə doktoru, dosent Xuraman
Hümmətovadır. 

MUSTAFA ЧЯМЯНЛИ
МУЬАМ ДЦНЙАСЫНЫН ХАНЫ (Xатиряляр)
БАКЫ, “ТЯЩСИЛ”, 2019
Kитабын щяр сятриндя юмрцнц Азярбайъан мусиги ся-

нятинин инкишафына щяср едян, ифачылыгда юз yolu, цslubu
олан, сянятиня мящяббяти вя бу сянятя хидмят едянляря
бюйцк ещтирамы иля сечилян сяняткарларын цряк дюйцнтцсц
вар. Бу, Хан Шушинскинин тякрарсыз сясидир. 2001-ъи илдя
Хан Шушинскинин 100 иллийи мцнасибятиля гялямя алынмыш

бу хатиряляр китабында сющбятя ъялб едилмиш сяняткарларын щяйат вя йарадыъы-
лыгларында сон он сяккиз ил ярзиндя хейли йениликляр, дяйишикликляр олмушдур.
Буна эюря дя енсиклопедик танытмада зярури дцзялишляр едилмишдир. Китаба
щямчинин Хан Шушинскинин щяйат вя сянят талейиндян бящс едян йени бюлцм
ялавя олунмушдур.

Kitab Beynяlxalq Muьam Mяrkяzinin sifariшi ilя чap edilib.

XUMAR ӘLӘKBӘROVA
“ӘRӘB ӘDӘBİYYATININ EHRAMI NӘCİB
MӘHFUZ” (Monoqrafiya)
BAKI, “ELM VӘ TӘHSİL” NӘŞRİYYATI, 2021

Yazıçı-tərcüməçi, filologiya üzrə fəlsəfə doktoru,
dosent Xumar Әlək bərovanın daha bir əsəri işıq üzü
görüb. “Әrəb ədəbiyyatının ehramı Nəcib Məhfuz” adlı
monoqrafiya ərəb dünyasının Nobel mükafatına layiq
görülmüş ilk yazıçısı Nəcib Məhfuzun (1922-1006) həyat

və yaradıcılığından bəhs edir. 
Müəllif kitabın sonunda yazıçının zəngin ədəbi irsindən “Göy qurşağı”,

“Şə kil”, “Әxlaqsız ev”, “Müttəhim”, Hənzəl və polis”, “Naməlum düşmən” və
s. hekayələrin tərcüməsini təqdim edib. Bu tərcümələr N.Məhfuz dühası, bə -
şəri əhəmiyyətli ədəbi yaradıcılığı haqqında daha dolğun təəssürat ya rat ma -
ğa imkan verir. 

Qeyd edək ki, məşhur Misir yazıçısı N.Məhfuzun ədəbi irsinə ümumilikdə
34 roman, 350 hekayə, 15 ssenari, 5 pyes və yüzlərlə məqalə daxildir. 

AMEA-nın Şərqşünaslıq İnstitutunun dəstəyi ilə ərsəyə gələn kitabın elmi
redaktorluğu akademik Gövhər Baxşəliyevadır. 

REDAKSİYA HEYӘTİ: Ağasəfa, Elçin, Vilayət Quliyev, Firuzə Məmmədli,
Məmməd Oruc, Әli Әmirli, Vaqif Bəhmənli, Vahid Әziz, Seyran Səxavət, 
Saday Budaqlı, Yaşar, Afaq Məsud, Paşa Әlioğlu, 
Asim Yadigar, Rüstəm Kamal, Әnvər Әhməd, Kamil Әfsəroğlu, 
Әjdər Ol, Vaqif Yusifli, Fəxri Uğurlu, Emin Piri, Elşad Barat 


